
प्रायश्‍चितको विधिद्वारा परमेश्वरसँग मेलमिलाप

एक जना बयोबृद्ध गोठालालाई हस्पितलमा लगिएको थियो, त्यस बेला ऊ अन्धा, सिकिस्त र मरणाशन्न अवस्थामा थियो। जब ऊ अस्पतालमा थियो, त्यस समय हरेक दिन उनको छोरी दिनदिनै आएर उसलाई किताबहरू पढ्ने गर्थिन्। आफ्नी बालिकाकी नरम र मिठो स्वर सुन्न हजूरबुबा रुचाउँथे। एक दिन, त्यस कोठामा एक जना साथीले बाइबल छोडेर गएको भेट्टाइन्। उनले होशियारसाथ १ युहन्ना १ खोलिन् र पढ्न थालिन्। उसले ध्यानपूर्वक सुन्न थाल्यो, र जब उसले यो बचन सुने, ×उहाँको पुत्र, येशु ख्रिष्टको रगतले सबै पापबाट शुद्ध गर्छ", उसले बिचमै रोके।

×ए नानी भन, के तिमीले पढेको कुरा साँच्चिक्कै त्यहाँ लेखिएको छ?" उसले सोधे।

×छ, हजुरबुवा, यहीँ लेखिएको छ।"

×फेरी पढ्न सक्छ‌यौ?" 

×उहाँको पुत्र, येशु ख्रिष्टको रगतले सबै पापबाट शुद्ध गर्छ"

केही क्षण सन्नाता छाउँछ, अनि फेरि सोध्छन्, ×त्यहाँ तिमीले पढेकै जस्तै लेखिएको छ भनेर के तिमी निश्‍चित छ्यौ?"

×छु, हजुरबुवा, मैले के पढेको छु, सो यहि कितावमा छ।×

×त्यसो भए मेरो हात लिएर त्यस हरफमा मेरो औंला राखी देउ र फेरि पढ त लौ।"  जब उनी पढ्दै थिइन्, उसको अन्धा आँखाबाट आँसु झर्न थाल्यो, र उसले मुश्‍किलले तर अत्यन्त आशावादी भएर उसको मुखबाट आवाज फुट्न थाल्छ।

×मेरो नानी,,,,यदि कसैले म कसरी मरेँ भनेर सोध्यो भने, म शुद्ध भएर मरेँ भन्नु ल !"

प्रायश्‍चितको विधिद्वारा परमेश्वरसँग सामञ्‍जसता ल्याउने विद्या, मुक्तिबारे कुनै अमूर्त तर्क नभएर पतित र पापी मानिसहरूको निम्ति परमेश्वरले आफ्ना शक्ति तिनीहरूलाई उद्धार गर्न कसरी परिचालन गर्नुहुन्छ भन्ने यथार्थता उपर्युक्त कथाले बताउँछन्।

प्रायश्‍चितको विधिद्वारा परमेश्वरसँग सामञ्‍जस्यता ल्याउनु भनेको के हो? साधारणतया भन्ने हो भने यो प्रायश्‍चितको विधिद्वारा (Atonement)  भनेको परमेश्वर र मानिसको बिचमा भएको कुनै पनि बाधा अर्चनलाई हटाएर उहाँको सङ्‍गतमा समावेश हुनु हो। यसको अर्थ यो पनि हुन आउँछ, प्रायश्‍चितको विधि भनेको परमेश्वरसँग पुनर्मेलमिलाप अर्थात् सामञ्‍जस्यता स्थापना गर्नु हो, तर यसमा पश्‍चाताप (Expiation) भन्ने अलङ्‍कारित शव्द किन समावेश गरिएको छ भने यसले परमेश्वर र हाम्रो बिचमा भएको कुनै पनि अवस्थित तगारोलाई हटाउने बिधि भनेर चित्रण गर्दछ। प्रायश्‍चितको विधिको दर्शनविद्याले येशुको बलिदानलाई जोड दिंदछ। किनभने यो विधि एक मात्र विधि हो जसले परमेश्वर र हाम्रो बिचमा भएको पापको तगारोलाई हटाएर उहाँसँग समन्वय गराउँछ।

प्रायश्‍चितको विधिद्वारा परमेश्वरसँग सामञ्‍जस्यता ल्याउने दर्शन वा सिद्धान्त बाइबलको त्यो विद्या हो जसको वरिपरि सम्पुर्ण अरू सिद्धान्तहरूले परिक्रमा गर्दछन्। यसमा येशुको जीवन, मृत्यु, पुनरुत्थान, स्वर्गारोहण, मध्यस्थता र उहाको पुनआगमन केन्द्रित भएको छ। यसले पापको अस्तित्वलाई स्विकार्दछ, मौलिक रूपमा हामी कस्ता पापी छौं भनेर देखाउँछ र उद्धारको निम्ति यो किन अत्यावश्यक छ भनेर औंल्याउँछन् र हामीलाई उद्धार गर्न परमेश्वरको प्रेम र सदाशयताको स्वभावलाई छर्लङ्ग पार्दछ।

प्रायश्‍चितको विधिद्वारा परमेश्वरसँग सामञ्‍जस्यता बुझ्न, बाइबलले सिकाएका परमेश्वरको बारेमा उचित ज्ञानको बोध हुन अपरिहार्य छ। परमेश्वरको प्रेमको अग्रसरताले नै येशु ख्रिष्टद्वारा उहाँसँग एक हुन र सँगती गर्न सम्भव भएको छ। परमेश्वरले हामीलाई प्रेम गर्न मनाउन येशुको मृत्युको आवश्यकता थियो भन्ने आभास हामीले जनमानसमा कहिलै पनि यस्तो प्रभाव पार्नु हुन्न। परमेश्वरले प्रेम गरेको कारणले नै उहाँले येशुलाई पठाएर हाम्रो निम्ति मर्नु भयो। प्रायश्‍चितको विधिद्वारा परमेश्वरसँग सामञ्‍जस्यता ल्याउने विद्याको आधार नै पापी र विद्रोही सृष्टिहरूप्रति परमेश्वरको प्रेम हो। 

पूर्णरूपमा प्रायश्‍चितको विधिद्वारा परमेश्वरसँग सामञ्‍जस्यताको फायदाको प्रत्याभूति त्यसले मात्र पाउन सकिन्छ जसको हृदयलाई पवित्र आत्माले छोएपछि परमेश्वरले प्रदान गर्नु भएको येशुमा मुक्तिलाई ग्रहण गर्दछ। येशुको मृत्युको ज्ञानले प्रवोधित भएर, यो नै मात्र परमेश्वरबाट क्षमा पाउने र उहाँसँग मेलमिलाप हुने माध्यम हो भनेर स्विकार्नु पर्दछ। यसले गर्दा उनीहरूका हृदयहरूलाई परमेश्वर र येशुप्रति प्रेम र कृतज्ञले कव्जा गरेको हुन्छ किनभने परमेश्वरकै प्रेमको कारणले हामीलाई मुक्ति दिन येशुले असिमितरूपमा अत्यन्त महान् त्याग गर्न राजी हुनुभयो। 

जब तपाईँले हाम्रो सट्टामा येशु बलि हुनुभएको अर्थलाई यस अध्यायमा बुझ्न कोशिस गर्नुहुन्छ, हाम्रो लागि कष्ट भोग्नुभएको येशुप्रति तपाईँको आस्था अझ वढि बढुन् र निष्ठामा अटल भएर आध्यात्मिक चालमा अग्रसर होउन् भन्ने हाम्रो हार्दिक चाहना व्यक्त गर्न चाहन्छौ‍। यसले गर्दा तपाईँ जीउन् वा मरुन्, त्यस बयोबृद्ध गोठाला जस्तै शान्तिको प्रत्याभूति तपाईँले पाउन सकुन्।

बाइबल धर्मदर्शनमा विद्यावारिधि गर्नु हुने यस पुस्तकका लेखक एन्जल एम, रोड्रिग पुर्टो रिकोको निवासी हुनुहुन्छ। उहाँ जनरल कन्फरेन्स हेडक्वारटर्सको बिलिकल रिशर्च इन्स्टिच्युटको अध्यक्ष हुनुहुन्छ। यो कार्यालय अमेरिकाको मेरिलाण्ड राज्यको सिल्भर स्प्रिङ्गमा अवस्थित छन्।
अध्याय १


परमेश्वरको स्वभाव: प्रायश्‍चितको विधिको आधार
यस अध्यायको निम्ति पढ्नुहोस्: भजन १३९:१-४, यशैया ४६:१०, युहन्ना १:४, रोमी ५:८, ८:३७-३९, १ युहन्ना ५:११,
स्मरण गर्नुपर्ने पद: ×आदिदेखि अन्तसम्मको, र प्राचीन समयदेखि हुने आउनेसम्मको जानकारी म दिन्छु। म भन्छु: मेरो अभिप्राय ठहर्नेछ, र मैले चाहेको सबै मूरा गर्नेछु।"
(यशैया ४६:१०)।
मूल तर्क: हामीलाई मुक्ति दिने परमेश्वरको कार्य उहाँको आफ्नै स्वभावबाट स्फुर्त भएर निस्केको हो। परमेश्वरले पापीहरूलाई प्रेम गर्न, उनीहरूले उहाँलाई मनाउन आवश्यक छैन।

परमेश्वरको बारेमा धेरै रहस्यहरू छन् जुन हामीले बुझ्न सक्दैनौं, जस्तै उहाँको चरित्र स्वभाव, उहाँको यशस्विमय पवित्रता, उहाँको शक्ति आदि। यद्यपि, परमेश्वरको बारेमा एक पक्ष छन् जुन हामीले बुझ्न सुरु गर्न सक्दछौं। त्यो हुन्, उहाँको अतुलनिय प्रेम। यो प्रेम उहाँले आफ्नो पुत्रको मुक्तिको कार्यद्वारा प्रकट गर्नुभएको छ। यो कार्यले हामी सबैलाई एक एक गरेर  व्यक्तिगत तहमा असर पारेको हुन्छ। यो महान् प्रेम फेरि परमेश्वरको आफ्नै स्वभाव र अस्तित्वबाट प्रादुर्भाव भएको हो।

यस अध्यायमा मुक्तिको सिद्धान्तको बारेमा अध्ययन गर्न सुत्रपात गर्नेछौं, र फेरि हामीलाई मुक्तिदिन जुन योजनाको तर्जुमा भयो त्यसलाई प्रवलरूपमा अभिप्रेरित गर्न हाम्रो परमेश्वरको महानता र प्रेमकै फल हो भनेर हामी पहिचान गर्दछौं। आफ्नो पुत्रद्वारा जुन काम परमेश्वरले सम्पन्न गर्नुभयो, यो अरू कुनै बाहिरिय क्षेत्रको दवावमा परेर गर्नु भएको होइन भन्ने तर्कमा हामी यकिन छौं। बरु उहाँको आफ्नै स्वभावले गर्दा यस पतित संसारलाई उहाँको प्रेम र अनुग्रह खनाउनुभएको थियो। 
१. सनातन परमेश्वर 

×आदिमा परमेश्वरले...सृष्टि गर्नुभयो" (उत्पति १:१) भन्ने वाक्यले परमेश्वरको स्वभावलाई कसरी चित्रण गर्न खोजेको छ? यसको उत्तर दिनु अघि उत्पति २१:३३ र भजन ९०:२ पढ्नुहोस्।

अनन्त, अनादि, सनातनको अवधारणा बुझ्न हाम्रो निम्ति कठिन विषय हो। यस जीवनमा हामी मरणशील भएर जन्मन्छौं। हामी सबैलाई ज्ञात छ, हामी मर्नेछौं। साँच्चै भनौं भने यस संसारमा हामी जे गर्छौं वा जेसँग सम्वन्ध राख्छौं, त्यो क्षणिक मात्र हो। आज छ, भोली छैन। यस संसारमा सुरुवात भएको प्रायजसो त्यसको अन्त हुनेछ। तर त्यसको विपरित परमेश्वरको न सुरु थियो न त अन्त हुन्छ भन्ने ज्ञान त्यत्ति बुझ्न सजिलो छैन, किनभने हाम्रो बिचार सीमित छ, हामी जे सोच्छौं यहि नाशवान शरिर, सीमित भुगोलको परिधि वा परिमित ज्ञान भित्र रहेर तर्कवितर्क गर्दछौ‍।

भजन १०२:२५-२७ पढ्नुहोस्। नयाँ करारमा यो पङ्कति कसलाई लक्ष गरेर उदृध गरिएको छ? हिब्रु १:१०-१२ पढ्नुहोस्। भजन ९०:१ को साथै उपर्युक्त पदहरूले परमेश्वरको अस्तित्वको बारेमा हामीलाई के सन्देश दिन्दछ?

सनातन परमेश्वर अनन्तको हुनुभएकोले र उहाँ सारा सृष्टि अघि विद्यमान हुनुभएकोले नै उहाँको स्व-अस्तित्व अपरिहार्य थियो। तर, सृष्टि चाहिँ त्यहि गुणले सम्पन्न भएको हुन्दैनन्। हाम्रो अस्तित्वको लागि, हामी सबैलाई यस भौगोलिक संसारको पानी, हावा र खाना चाहिन्छ (उत्पति १:२९), तर परमेश्वरको अस्तित्वको निम्ति उहाँलाई यी कुनैको पनि आवश्यकता छैन। आदिअनादि कालमा उहाँले सृष्टि गर्नुभएको सृष्टि भन्दा अघि उहाँ बाहेक कोहि अरू थिएन। त्यसकारण कसैमाथि भर नपरि उहाँ आफै जीउनु भएको थियो। उहाँको जीवन आफैमा थियो अर्थात् उहाँ आफै जीवन हुनुहुन्थ्यो। अनि जस्को जीवन आफैमा छ, त्यस सनातन स्व-जीवित परमेश्वरलेमात्र पश्‍चाताप गरेको पापीहरूको जीवनलाई पुनर्बहाली गर्न सक्नुहुन्छ। अहिले वा अनन्तकालको लागि सृष्टि गरेका सबै जीवन परमेश्वरबाट नै प्रादुर्भाव भएको हो। उहाँ नै महान् जीवन-दाता हुनुहुन्छ (युहन्ना १:४, १ युहन्ना ५:११,१२)। सबै थोकको लागि हामी उहाँमै भर पर्दछौं।

यस जीवनको लागि परमेश्वरमा तपाईँ कतिको भरपर्नु पर्ने रहेछ, सोच्नुहोस्। अझ अनन्त जीवको लागि भने झन कति? परमेश्वरमा भरपर्नुपर्ने ज्ञानबोधले गर्दा तपाईँ कतिको नम्रताको आभास गर्नुभएको छ? सृष्टि गरिएका मानवले अहँकार गर्ने बानी, परमेश्वरको आँखाको सामु कस्तो वाक्क लाग्दो होला?
२, प्रेमीलो परमेश्वर 

परमेश्वरको रहश्य हाम्रो पुर्ण समझशक्ति भन्दा बाहिर छ।उहाँ कुनै यस्तो वस्तु होइन जसलाई हामीले भेट्टाउन सक्दछौं (अयुब ११:७)। परमेश्वर कस्तो अजीवको हुनुहुन्छ भनेर बाइबलले व्यवस्थित ढँग वा दार्शनिक तवरले वाख्या गर्दैन। आफ्नो कार्यकिलापद्वारा परमेश्वरले कसरी प्रकट गर्नुहुन्छ र कस्तो उपायहरू अपनाएर हामीसँग सम्वन्ध राख्‍नुहुन्छ भनेर बाइबलले प्रस्तुत गर्दछ। उहाँ को हुनुहुन्छ भन्ने ज्ञान उहाँले आफ्नो बारेमा के भन्नुहुन्छबाट थाहा पाउँछौ। नत्र उहाँको बारेमा जे थाहा छ भनेर गौरब गरेतापनि त्यो ज्ञान केवल अल्पज्ञान मात्र हो। 

स्वभावैले परमेश्वर प्रेमिलो हुनुहुन्छ भनेर बाइबलले भन्दछ।अर्थात् परमेश्वरको अस्तित्वको मूल तत्व नै अरूको हितको लागि आफूलाई सुम्पिरहनु हो र सदा सर्वदा अरूको कल्याणमा सरोकार राखीरहेकोबाट यस भावनालाई व्यक्त गर्दछ।

तलका पदहरूले परमेश्वरको स्वभाव र चरित्रलाई कसरी वर्णन गर्न खोजीएको छ?

भजन ११८:१-४, रोमी ५:८, ८:३७-३९, १ युहन्ना ४:८,९,१६।

×परमेश्वर प्रेम हुनुहुन्छ" भन्ने अभिव्यक्तले परमेश्वरको सार तत्वमा हामीलाई पुर्‍याउँछ र यसले यस्तो सन्देश दिन्दछ: (क) ×परमेश्वर प्रेम हुनुहुन्छ" भन्ने अभिव्यक्तलाई आत्मसात् गरेर उहाँको बारेमा खोजनिति गर्दा उहाँको हरेक क्रियाकलापमा स्वभावैले प्रेमद्वारा अभिप्रेरित भएको भेट्टाउँछौ। पश्‍चातापद्वारा परमेश्वरसँग सामञ्‍जस्यताको सिद्धान्तलाई बुझ्न उपर्युक्त कथनलाई गहिरिएर बुझ्नु अत्यन्त महत्वपूर्ण छ। (ख) ×परमेश्वर प्रेम हुनुहुन्छ" भन्नुको तात्पर्य यो पनि हो, उहाँ सम्वन्धात्मक जीव हुनुहुन्छ, अर्थात् उहाँको स्वभाव नै उहाँका सृष्टिहरूसँग मैत्रीता वा सम्वन्ध राख्‍न रुचाउनुहुन्छ। अरूसँग व्यक्तिगत आदानप्रदानद्वारा उहाँले आफ्नो प्रेम प्रकट गर्नुहुन्छ। यदि परमेश्वरले   हामीलाई प्रेम गर्नुभएको छ कि छैन भनेर हेर्न हाम्रो भावना र मनोवेगमा हेर्ने होइन, बरु हाम्रो पापमय चरित्रको बाबजूद पनि उहाँले हामीलाई कसरी सदाशयता देखाएर व्यवहार गर्नुहुन्छ, यसले उहाँको प्रेम हामीप्रति देखाउँछ। (ग) ×परमेश्वर प्रेम हुनुहुन्छ" भन्नुको अर्को अर्थ यो हो, हामीप्रति प्रेम, माया र स्नेह दर्शाउन अरू कुनै वाह्य दवावको कारणले होइन भनेर देखाउनु हो। किनभने स्वभावैले परमेश्वर प्रेमिलो भएको कारणले, उहाँले हामीलाई ग्रहण गर्न वा हाम्रै प्रेमको कारणले उहाँलाई रिझाउन आवश्यक मात्र छैन, असम्भव पनि छ। अनि उहाँको प्रेमको उच्च शिखर नै हाम्रो उद्धारको योजना उहाँले तर्जुमा गर्नुभएकोबाट देखाउँछ। जब हामी पापमा फस्ने बित्तिकै येशु हाम्रो मध्यस्थकर्ता वा सहजकर्ता हुनुभयो, हाम्रो मुक्तिदाता हुनुभयो र मानविय चोला धारण गरेर उद्धारकर्ता हुनुभयो। यसले नै परमेश्वरको प्रेमको मूलभूत चरित्रलाई पतित मानव जातप्रति प्रकट गरिएको देखाउँछ।

×परमेश्वरले हामीलाई एकदम प्रेम गर्नु भएकोले हामीले पनि एक आपसमा प्रेम गर्नु पर्दछ" (१ युहन्ना ४:११)। अरूलाई प्रेम देखाउने व्यवहारिक कदमहरू के के छन्? तपाईँको आफ्नै जीवनमा त्यस प्रेम, माया, सदाशयता र स्नेह देखाउन के ले बाधा पुर्‍याइरहेको छ?
३. जब परमेश्वर सृष्टिकर्ता हुनुहुन्छ

×परमप्रभु  नै परमेश्वर हुनुहुन्छ भनी जान: उहाँले हामीलाई सृष्टि गर्नुभयो, हामी आफैले त होइन। हामी उहाँका मानिसहरू हौं, र उहाँको खर्कका भेँडाहरू हौं।" (भजन १००:३)।

बाइबल स्पष्ट छ: परमेश्वर सृष्टिकर्ता हुनुहुन्छ। यस मौलिक सत्य बिना बाइबलका कुनै पनि सन्देशहरू अर्थहिन् हुन्छ। अर्को अर्थमा भन्ने हो भने, परमेश्वर सृष्टिकर्ता भएको कारणले उहाँ सृष्टि भन्दा भिन्न हुनुहुन्छ, अर्थात् उहाँ सृष्टिको परिपाटीमा हुनुहु्न्न। परमेश्वर सृष्टिकर्ता भएको हुनाले उहाँ भन्दा अघि केहि पनि थिएन अथवा जे छ उहाँले नै सृजनु भएको थियो (रोमी ४:१७, हिब्रु ११:३)। परमेश्वर सृष्टिकर्ता भएकोले नै सबै थोक उहाँको हो र जीवन निर्वाह गर्न चाहिने सबै तत्वहरू र शक्ति उहाँकै भरोसामा रहेको हुन्छ (भजन २४:१,२, १०४:१०-१४)। परमेश्वर सृष्टिकर्ताको अर्थ उहाँको सृष्टिले उहाँको महिमा र शक्तिलाई उजागर गर्दछ (भजन १९:१-३, रोमी १:२०)।
 
पापले क्षती पुर्‍याएको यस संसारको पुनरूद्धार गर्न परमेश्वरले के बाचा गर्नु भएको छ? यशैया ६५:१७, प्रकाश २१:१।

उहाँको पुत्रको शक्तिद्वारा परमेश्वरले सबै थोक बनाउनु भयो र त्यसलाई थाम्नु भयो भनेर बाइबलले स्पष्टसँग बताउँछ (युहन्ना १:१-३, हिब्रु १:२,३)। पापले गर्दा दुषित भएको सृष्टिलाई शुद्ध बनाउने बिधि नै प्रायश्‍चितको बिधि हो। यो समाधानको प्रादुर्भाव परमेश्वरबाट नै आएका हुन्। परमेश्वरप्रतिको बिद्रोह र पापको फल हामील भोग्न नपरोस भनेर नै परमेश्वरले मुक्तिको योजना तर्जुमा गर्नुभयो। यो बिना हाम्रो न त यो जीवनको सार्थकताको अनुभूत गर्न सक्दछौं,  न त अनन्त जीवनको फल प्राप्त गर्न सक्दछौं।

येशुमा हुनेहरू कस्तो हुन्छ भनेर पावलले बर्णन गर्दछ? २ कोरन्थी ५:१७।

जगतको सृष्टिको समयमा जुन शक्ति परमेश्वरले प्रयोग गर्नुभयो, त्यहि शक्ति पतित मानिसलाई आफ्नै स्वरूपमा पुन:सृष्टि गर्न प्रयोग गर्नुहुन्छ। उहाँको वचनको शक्तिले सबै थोकको अस्तित्व भएको थियो (भजन ३३:६), र उहाँको वचनको अवतार येशु नै भएको कारणले त्यसबाट हामीलाई पुन:सृष्टि गर्नुहुन्छ (युहन्ना १:१, १२,१३, २ कोरन्थी ४:१६)।

के तपाईँले व्यक्तिगत रूपमा केहि कुरा बनाउनु भएको छ र त्यसलाई संभार गर्नु भएको छ, जसमा तपाईँले धेरै मेहिनत र स्याहार गर्नु पर्को थियो? तपाईँले सृष्टि गर्नु भएको कारणले यो तपाईँको हो भनेर दावी गर्ने अधिकार कसरी पाउनु भएको छ अर्थात् अनुभूत गर्नुहुन्छ? तपाईँले जे बनाउनु भयो त्यसप्रति तपाईँको मन कस्तो जान्छ? तपाईँले सृजनुभएको सानो कुरालाई दाँज्दा परमेश्वर, सृष्टिकर्ताको हैशियतलाई तपाईँले कसरी बुझ्नुहुन्छ?
४. पवित्र परमेश्वर 

यशैया ४०:२५ र ५७:१५ पढ्नुहोस्। यी पदहरूले परमेश्वरको स्वभावको बारेमा के भन्दछ?

परमेश्वरको पवित्रता साधारणतया केवल उहाँको गुणमात्र होइन, तर प्रेम जस्तै उहाँमा के छ त्यसलाई प्रकट गरिएको हो। उहाँको पवित्रता के संग जोडिएको छ भन्ने बारेमा कमसेकम दुई मौलिक तर्कहरूलाई यहाँ प्रस्तुत गरीएका छन्।

प्रथमत: यसले परमेश्वर अतुलनीय हुनुहुन्छ भनेर स्पष्ट पार्दछ। पवित्र भन्ने शव्द प्रायजसो एकमात्र र अतुलनीय परमेश्वरको प्रयोजनलाई तोकिएको हुन्छ। जब पवित्र भन्ने शव्द परमेश्वरलाई प्रयोग गरिन्छ, यसले उहाँलाई अरू कसैसँग दाँज्न मिल्दैन र उहाँको अनुपमतालाई सशक्त रूपमा प्रस्तुत गरिएको हुन्छ भनेर देखाउँछ। उहाँ अद्वितीय परमेश्वर हुनुहुन्छ भन्ने आभास सबैलाई हुनुपर्दछ। सारा जगतमा हाम्रो परमेश्वर जस्तो अतिउत्कृत र गौरवमय अरू कोहि पनि छैन (यशैया ४६:५,९), र उहाँमात्र हाम्रो आस्था, आराधना र भक्तिको केन्द्र हुनुहुन्छ। उहाँ बाहेक अरू कोहि पनि हाम्रो पुजनियताको योग्य छैन।

दोश्रो, परमेश्वर पवित्र हुनुहुन्छ भनेको अर्थ यो होइन उहाँ हाम्रो पहुँचभन्दा धेरै टाडा, र हाम्रो पापले गर्दा हामीसँग घुलमिल वा सँगती गर्न असमर्थ हुनुहुन्छ। उहाँको पवित्रता र उहाँको प्रेम अभिभाज्य छन् अर्थात् छुट्‍टयाउन सकिन्दैन। पश्‍चाताप हृदय र दिनहीन आत्माले अभिप्रेरित भएको मानिसमा रहन उहाँ राजी हुनुहुन्छ भनेर उहाँको पवित्रताले उजागर गर्दछ। मानिसहरूसँग रहेर र उनीहरूको निकटमा पुगेर पवित्र परमेश्वरले यो चाहना गर्नुहुन्छ, उहाँका सृष्टिहरूले पनि उहाँको पवित्रतामा सहभागी होउन् र उहाँको त्यस गुणको आभास पाउन सकुन्।

२ कोरन्थी ५:२०, २१ मा के प्रतिज्ञाले हामीलाई शुसोभित गर्न खोजीएको छ?

परमेश्वरको पवित्रताले पापलाई सहनु हुन्न बरु त्यसलाई क्रियाशील रूपमा त्यसको प्रतिकार गर्नुहुन्छ (यशैया ५:२४, होशे ९:१५, रोमी १:१८)। × दुष्ट, अधर्मलाई हेर्न तपाईका आँखाहरू अति शुद्ध वा पवित्र छन्: गलत र खराब तपाईँको निम्ति असह्य छन्" (हबकूक १:१३)। परमेश्वरको स्वभावले नै पाप, अधर्म घृणास्पद देखिएको हुनाले त्यसलाई निवारण गर्न सहजकर्ता वा मध्यस्थकर्ता भूमिकाको आवश्यकता परेको थियो। पापी मानिसहरू फेरि शुद्ध होउन्, पापबाट निकासा पाउन् र उहाँको सँगतीमा आनन्द मानुन् भनेर, परमेश्वरले एक उपायको रूपरेखा तयार गर्नुभयो। यो रूपरेखा वा डिजाइनको मूल पात्र येशु हुनुभएको थियो जसले प्रायश्‍चितको विधि र पवित्रतालाई रहस्यमय ढँगले एककृत गर्नुभयो। पवित्र परमेश्वर, बालक भएर यस पापमय, दुषित र अशुद्ध ग्रहमा जन्मनु भयो (लुका १:३५) ताकि उहाँले प्रायश्‍चित विधीलाई आफ्नो मृत्युद्वारा सम्पन्न गरोस र हामी शुद्ध बन्न त्यसकार्यबाट शक्ति पाउन्: ×येशुको ख्रीष्टका शरीरको बलीद्वारा सदाको निम्ति हामी पवित्र बनाइएका छौं" (हिब्रु १०:१०)।

कसैले भन्ला: ×मलाई मुक्तिदाताको के आवश्यक छ र? म अरू जस्तो खराब वा दुष्ट छैन। हेर, म भन्दा अरू धेरै अधर्मी, पापी र खराब छन्।" परमेश्वर पवित्र हुनुहुन्छ भनेर तपाईँले ज्ञानबोध पाएको हुनाले यस्तोलाई उचित जवाफ कसरी दिन मद्दत गर्दछ?
५. सर्वज्ञानी परमेश्वर 

परमेश्वरको ज्ञानको बारेमा यी पदहरूले के प्रकाश पार्दछन? भजन १३९:१-४, १५,१६, यशैया ४६:१०, मत्ती १०:३०।

परमेश्वर सर्वज्ञानी हुनुहुन्छ अर्थात् उहाँलाई हरेक कुरा थाहा छ (१ युहन्ना ३:२०)। उहाँको सामु केहि पनि लुकिएको हुन्दैनन्। ×परमेश्वरको दृष्टि सामु, सारा सृष्टिका कुनै पनि कुरा छिपेको छैन। सबै थोक परमेश्वरको अगाडि उजागर गरिएको छ र उहाँको दृष्टिमा उदाङ्ग भएको छ (हिब्रु ४:१३)। सृष्टिका सारा आकारहरू उहाँकै बाहुल्यबाट सृजेका हुन्, त्यसकारण त्यसको सबै आयाम वा क्षेत्रफलहरू उहाँलाई थाहा छ (भजन १३९:७-१०)। हाम्रो बारे उहाँको ज्ञान पूर्ण र शिद्ध छन्। सबै वस्तुगत ज्ञानहरू उहाँमै निहित छन्, किनभने हरेक दृष्टिकोणबाट वस्तुलाई हेर्ने ज्ञान उहाँलाई मात्रै थाहा छ।

संसारका सारा वस्तुगत ज्ञान मात्र पूर्ण रूपमा उहाँलाई थाहा भएको होइन, त्यसको भविष्य पनि उहाँलाई पूर्णतया थाहा छ (यशैया ४६:१०, मत्ती २६:३४,७४,७५)। भूत र वर्तमान जस्तै भविष्य पनि उहाँको अगाडि लुकिएको हुन्दैन।

१ पत्रुस १:१९,२० ले पापको बारेमा पूर्व ज्ञान परमेश्वरमा थियो भनेर कसरी व्यक्त गरेका छन्?

प्रायश्‍चितको विधिद्वारा परमेश्वरसँग सामञ्‍जस्यता वा मेलमिलापको विद्या थाहा पाउन परमेश्वरको सर्वज्ञानीताको भूमिका अति महत्वपूर्ण मानिन्छ। किनभने परमेश्वरलाई भूत, भविष्य र वर्तमान सबै कुराको ज्ञान भएको कारणले पापको प्रादुर्भावले उहाँलाई अचम्मित तुल्याएको छैन। सर्वज्ञान भएको परमेश्वरलाई पूर्ण रूपमा अगाडि नै यो थाहा थियो उहाँको एक जना प्रतापी स्वर्गदूत कसरी पतन हुन्छ, र यसले गर्दा पापको जन्म हुन्छ। यो ज्ञान मानिसको सृष्टि गर्नुभन्दा अगाडि उहाँलाई थाहा थियो, तर त्यस पापलाई निवारण गर्ने योजना उहाँले तर्जुमा गर्नुभएको थियो। ×जहाँ पाप बढ्यो, त्यहाँ परमेश्वरको अनुग्रह अझ बढ्यो" भनेर पावलले रोमी ५:२० मा उल्लेख गरिएको छ। त्यसैकारण हामीलाई पापबाट बचाउने परमेश्वरको अनन्तकालमा छिपेको निर्णय,येशुबाट उजागर गरिएको थियो। यो त्यहि ×रहस्य हो जुन विगत युगहरूमा छिपाइ राखेको थियो" (रोमी १६:२५), ×सबै सृष्टि गर्ने परमेश्वरमा यो योजना लुकेको थियो" (एफिसी ३:९)। सारा सृष्टिलाई सृजनु अगावै परमेश्वरलाई पाप कसरी आउँछ भन्ने ज्ञान भएको कारणले नै, त्यसबाट भयपूर्वक भाग्नुको सट्टा त्यस पापलाई परास्त गर्ने निर्णय गर्नुभएको थियो। परमेश्वरको परिप्रेक्ष्यमा, येशु त्यस थुमा हुनु भएको थियो जो संसारको स्थापनादेखि नै बली हुनु भयो (प्रकाश १३:८)। 

तपाईँको बारेमा परमेश्वरलाई सबै कुरा थाहा छ, त्यस्तो कुरालाई पनि जुन कसैले पनि शंका गरेको थिएन। त्यस ज्ञानको बाबजूद पनि उहाँले तपाईँलाई प्रेम गर्नुहुन्छ। तपाईँलाई यो ज्ञानको प्रभाव भएको कारणले मानिसहरूको कमजोरीको बाबजूद उनीहरूलाई कसरि व्यवहार गर्नुहुन्छ? के तपाईँले मानिसको चालमा काँडा मात्र हेर्नुहुन्छ कि फुल पनि?
उपसंहार:
अरू जानकारीको निम्ति: × परमेश्वरले हाम्रो निम्ति तर्जुमा गर्नुभएको मुक्तिको योजनामा ध्यानमग्न हुन सकेमा मात्र उहाँको चरित्रको उचित सर्‍हाना गर्न सक्दछौं। सृष्टिको कार्यकिलापले उहाँको प्रेमको चरित्रलाई प्रकट गर्दछ; तर पतित, दोषी र पापले बर्वाद गरेका मानव जातीलाई उद्धार गर्न परमेश्वरले दिनुभएको बरदानले मात्र उहाँको ईस्वरिय कोमलता र करुणताको गहिर्‍याइलाई प्रकट गर्दछ।×-एलेन जि ह्वाईट, टेस्टिमोनिज फर द चर्च, ठेली ५, पृ. ७३९।

न्याय र क्षमा: ×जब हामीले क्रुसको चमकमा परमेश्वरको चरित्रलाई अध्ययन गर्दछौं, तव मात्र दया, कोमलता र क्षमाशीलतालाई न्याय र समानतामा समिकरण भएको देख्दछौं। परमेश्वरको सिहांसनको बिचबाट हामीले त्यस व्यक्तिको हातहरू र खुट्टाहरूमा असह्य चोटका दागहरू देख्‍छौं जसले मानिसलाई परमेश्वरसँग मेलमिलाप गराउन कष्ट सहनु भएको थियो। त्यस परमेश्वर पिता जो अनन्तको हुनुहुन्छ र त्यस्तो ज्योतिमा रहनुभएको छ जहाँ  मानिसहरू सहज रूपमा पहुँच हु्न्दैनन्, यद्यपी, त्यहाँ उहाँको पुत्रको गुणले गर्दा हामीलाई उहाँले ग्रहण गरिरहेको देख्‍दछौं। पापले गर्दा परमेश्वरको क्रोधले छाइरहेको कालो बादलबाट नैराश्यता र दुर्दशाले भौ‍तारिएको मानिसहरूलाई क्रुसको ज्योतीबाट परमेश्वरको यो लिपिलाई प्रतिविम्व गरिरहेको पाउँछौ: जीउनु, ए, पापीहरू, जीओ! ए, दु:ख र पश्‍चातापी विश्‍वासीहरू हो, अनन्त जीवनको अनुभूत गर! किनभने मैले तिम्रो मोल तिरीसकेँ।"-एलेन जि ह्वाईट, द आक्टस् अभ आपोस्टलस्, पृ.३३३।
चिन्तनमनन: 
1. यस अध्यायका मूल बुँदाहरूको सिहाँवलोकन गर्नुहोस्। परमेश्वरको अरू अत्यावश्यक मूल स्वभावहरूको पक्षको जानकारी तपाईँलाई के छ, र तिनीहरूले मुक्तिको योजनामा कस्तो भूमिका खेलेको पाउनुभएको छ?
2. परमेश्वरको पवित्रताको बारेमा तपाईँले के सिक्नुभएको छ जसले गर्दा हामी पनि पवित्र हुन अझ बढि राम्रोसँग ज्ञान खुलेको आभास पाउँछौ?
3. कति मानिसहरूलाई परमेश्वरलाई हाम्रो बारेमा पूर्व ज्ञान छ र हाम्रो स्व-ईच्छा परमेश्वरको संचालनमा हिँडाउनु पर्दछ भन्ने तर्कसँग संङ्‍घर्ष गरिरहेको हुन्छ। के परमेश्वरले हाम्रो निधारमा भाग्य रेखा कोर्नुभएको छ? हाम्रो चाल के हुन्छ भनेर परमेश्वरलाई थाहा छ भने हाम्रो निर्णायधिकारमा कति स्वतन्त्र छौं?
सारांम्श: जुन परमेश्वरसँग मात्र जीवन छ उसले मात्र हामीलाई पुन जीवन सक्नुहुन्छ। हाम्रो कर्मले गर्दा परमेश्वरले हामीलाई प्रेम गर्नु भएको होइन, तर उहाँको स्वभाव नै प्रेम भएको कारणले हामीलाई प्रेम गर्नुहुन्छ। हाम्रो पापको बाबजूद पनि उहाँको प्रेमले निरन्तरता पाइरहेको हुन्छ किनभने उहाँ आफै प्रेम हुनुहुन्छ। उहाँले हामीलाई पुन-सृष्टि गर्न चाहनुहुन्छ, नयाँ जीवन दिन चाहनु हुन्छ, मरेपछि होइन अहिले नै अनन्त जीवनको प्रत्याभूति दिन चाहनु हुन्छ र यो गर्न उहाँ सक्षम हुनुहुन्छ किनभने उहाँ सृष्टिकर्ता हुनुहुन्छ। पवित्र परमेश्वर जस्को सामु पाप असह्य हुन्छ, येशु द्वारा हामीलाई पवित्र र शुद्धबनाउन उहाँ समर्थ हुनुहुन्छ। सबै ज्ञानमा परिपूर्ण भएको कारणले परमेश्वरको अगाडि पाप कुनै अपर्झट वा अप्रत्याशित घट्ना थिएन। तर यसको बारेमा  परमेश्वरलाई पूर्व ज्ञान भएकै कारणले त्यससँग कसरी सामना गर्ने भनेर पहिले नै उहाँले योजना तर्जुमा गर्नुभएको थियो।
अध्याय २


सारा जगतमा शङ्‍कटको प्रादुर्भाव: परमेश्वरको स्थायित्वमा  फूट
यस अध्यायको निम्ति पढ्नुहोस्: उत्पत्ति ३:४,५, एजकियल २८:१४-१७, यशैया १४:१३, अयुब १:८-११, प्रकाश १२:७-९
स्मरण गर्नुपर्ने पद: ×उहाँ नै सबै कुराभन्दा अगाडि हुनुहुन्छ, र उहाँकै प्रभुत्वमा सबै कुरा रहेका छन्।" कलस्सी १:१७।
यस अध्यायको मूल विषय: सैतान कसरी पतित हुनपुग्यो र उसले गर्दा यस पृथ्विमा संङ्‍घर्ष कसरी सुरु भयो।

स्वर्गका महिमित लुसिफरमा कुनै कुराको कमी थिएन, ऊ सबै कुरामा सम्पन्न थियो। उसको स्थान अरु सबै स्वर्गदूतहरू भन्दा प्रतिष्ठित र गौरबशाली थियो, तर उसलाई त्यत्तिले पुगेन। त्यो भन्दा बढि उसले चाहना गरे। यसरी आश्‍चर्यजनक रूपमा रहस्यमय पापको प्रादुर्भाव भयो (२ थेस्सोलोनी २:७)। परमेश्वरको सारा जगतमा पापको सुरुवात लुसिफरकै मनमष्तिष्कबाट भएको थियो।

झट्ट हेर्दा यस अच्युत वा पूर्ण रूपमा सबै गुणहरूले सुसम्पन्न भएको प्राणीबाट पाप कसरी भयो भन्ने कुरा रहस्यमय नै देखिन्छ, किनभने यसको प्रादुर्भाव हुनुको कुनै कारण नै थिएन। यदि यसलाई पूर्ण रूपमा बाख्या गर्न सक्यौं भने शायद यो भएको ठिकै थियो भनेर मान्न सकिन्थ्यो होला। यो पापको सुरुवात जुन लुसिफरको त्यस प्रथम् सानो कदमबाट सुरुभयो, त्यो थियो आफ्नो हृदयभित्र उसले विशेष चाहना, महत्वाकाँक्षा र भावनालाई पोषण गर्न थालेको थियो वा खेलाउन थालेको थियो। लुसिफरको मनमा द्वन्द्धात्मक भावनालाई बढ्न दिएर र परमेश्वरले दिनुभएको स्वतन्त्रताधिकारलाई दुरुपयोग गरेकोले नै जगतमा द्वन्द्धको सृजना भयो। यस्को नतिजाले उसबाट पूर्ण रूपमा परमेश्वरको खिलाफमा बिद्रोहको थालनि भयो जसले गर्दा अनाहकमा अनगिन्ती प्राणहरूले मृत्यु र कष्ट खेप्नु पर्‍यो। चाहे मानौं  वा नमानौं, आज हामी हरेक जना परमेश्वर र सैतानको बिचमा भएको अन्तर्द्वन्द्धको परिधि भित्र रहिरहेकाछौं र जति पनि मानव जातले क्षतविक्षतको अवस्थामा गुज्रीरहनुपरेको छ, त्यसको श्रेय लुसिफरलाई नै छ। 

तर हतास, निराश नहुनुहोस्। तपाईँको जीवनलाई निरर्थक सम्झेर आफूलाई खिन्नताबोधमा नजाकिदिनुहोस्। कसरी येशु आउनुभएर यस जगतमा भएको शङ्‍कटलाई न्यायोचित र निष्पक्ष ढँगले समाधान गर्नुभयो भनेर आउने पाठहरूमा यो हेर्नेछौं।
१. पाप: यसको उत्पत्ति

इजकिएल २८:१४-१७ पढ्नुहोस्। पापको उत्पत्ति कसरी भयो भनेर यी पदहरूले बताउँछन्। पतन हुनुभन्दा पहिले लुसिफरको अवस्था कस्तो थियो?

परमेश्वर जो अनन्तको हुनुहुन्छ उहाँको विपरित, पाप र दुष्टताको उत्पत्ति भएको थियो, अर्थात् त्यहाँ एक ताका समय थियो जब पापको अस्तित्व थिएन। परमेश्वर प्रेमिलो, स्नेहि र पवित्र भएको कारणले हरेक सृष्टि जुन उहाँले गर्नुभयो त्यो असल थियो र पापको सुरुवात परमेश्वरबाट भएको थिएन। पाप रहस्यमय तरिकाले परमेश्वरले सृष्टिगर्नुभएको असल जीवबाट सुरुभयो भनेर भविष्यवक्ता वा परमेश्वरको प्रवक्ता इजकिएलले स्पष्ट पार्दछ, ×तिमीमा अधर्म वा दुष्टता नपाएसम्म, तिमी सृष्टिभएको दिन देखि तिम्रा चालहरू निष्कपट र दोषरहित थिए।" (इजकिएल २८:१५)। ×निर्दोष वा निष्कपट" (हिव्रु भाषामा टामिन अर्थात् शिद्ध वा पूर्ण) को अर्थ जव परमेश्वरको हातबाट सृजियो, त्यस बखत ऊ पूर्णरूपमा शिद्ध थियो भनेर जनाउँछ।

यो पनि याद गर्नुहोस्, पाप त्यस्तो देवदूतबाट सुरु भयो जो अरू सबै स्वर्गदूतहरू भन्दा उच्च दर्जामा थिए।  देवदूतहरू (चेरुबिम) अरू सबै स्वर्गदूतहरू भन्दा परमेश्वरको नजिक हुन्थे।   ती देवदूतहरूमा दुई जनालाई अदनको बँगैचाको प्रवेश द्वारमा खताइएको थियो (उत्पति ३:२४)। देवदूतको जोडि सुनको बनाएर परमेश्वरको पवित्र सन्दुक माथि राखेका थिए (प्रस्थान ३:२४)। परमेश्वरको पवित्र सन्दुक माथि भएको देवदूतहरूले उनीहरूको स्थान कस्तो उच्च थियो भनेर जनाउँछ, किनभने तिनीहरू राखीएको स्थानमा परमेश्वरको ज्योतिर्मय उपस्थिति थियो भनेर जनाउँथ्यो (एलेन जि ह्वाईटद्वारा लिखित द डिजायर अभ एजेज्, ७५८)। पाप त्यस स्वर्गका जीवबाट उत्पति भयो जो परमेश्वरको अति निकटमा रहेको थियो भन्ने तथ्यले सबैलाई स्तम्भित पार्दछ। ती देवदूत परमेश्वरको सिहाँसनको नजिक रहेका थिए। ×परमेश्वरको पवित्र डाँडा" भन्ने वाक्यले स्वर्गका मन्दिरलाई जनाउँछ, परमेश्वर यस स्थानमा रहनु भनेको आफूले सृष्टिगरेका जीवहरूको माझमा हुनुहुन्थ्यो भनेर देखाउँछ। यो स्थान सारा जगतका मुख्यालय वा केन्द्रालय थियो जहाँबाट परमेश्वरको काम सञ्‍चालन हुन्थ्यो।

तर यस देवदूत स्वइच्छाले भ्रस्त भयो, किनभने परमेश्वरले दिनुभएको ज्ञान र सुन्दरतालाई आफ्नै स्वार्थसिद्ध पूरा गर्न दुरुपयोग गरे। स्वार्थ नै अख्तियार दुरुपयोगको जरा हो। रहस्यमय ढँगले उसले आफ्ना भावना र महत्वाकाँक्षाहरूलाई परमेश्वरले दिनुभएको विवेक उपर माथ गर्न दिए। यसको फलस्वरूप आफूमा भएको सम्पूर्णतामा भ्रस्टताले बास गर्न थाल्यो, र स्वईच्छाले आफूलाई दुषित बनायो। बाइबल भन्दछ, ×.....तिमीले आफ्नो ज्ञानबुद्धिलाई भ्रष्ट बनायौ..." (इजकियल २८:१७)। पापको सम्पूर्ण श्रेय परमेश्वरले लुसिफरलाई दिनुभयो। परमेश्वरबाट पाएको उसको बरदानहरू र प्रतिभाहरूलाई अरूको भलाईको निम्ति उपयोग गरेर परमेश्वरको शासनप्रणालीलाई थामी राख्‍नुको सट्टा आफ्नो स्वार्थसिद्ध गर्न उपयोग गर्न थाल्यो, किनकि उसको सुन्दरता, ज्ञान र गरिमामय उच्च दर्जाले गर्दा ऊ अहँताले फुल्न थालेको थियो, र अरू भन्दा आफूलाई श्रेष्ठ हुँ भन्ने घमण्डले उसको हृदयमा प्राथमिकता पाएको थियो। ×अलि अलि गरेर सैतानले आफूलाई उच्च बनाउने महत्वाकाँक्षालाई मनमा पुलपुल्याउन थालेको थियो र परमेश्वरको स्थायित्वमा फूत ल्यायो।"- एलेन जि ह्वाईट, द फेथ आई लिभ बाई, पृ. ६६।

तपाईँसँग जति भएपनि नपुगेको र अरू बेसी चाहना वा अरूको प्रतिस्पर्धामा आफूलाई ठूलो बनाउने भावनाले तपाईँ कति पटक प्रेरित हुनुभएको छ? यसले तपाईँले कस्को चरित्रलाई प्रतिविम्व गर्नु भएको छ? यो चरित्र येशुको भन्दा किन ठ्याक्क विपरित छन्?
२ परमेश्वरमाथि आक्रमण

यशैयाले त्यस प्रतिष्ठित तर विद्रोही देवदूतको मनशायलाई कसरी वर्णन गरेको छ? उसको हृदयमा वा आन्तरिक विवेकमा के रहेको थियो? उसको वास्तविक लक्ष के थियो? यशैया १४:१३,१४।

उसले पाएको उच्च ओहोदा, अधिकार र मनिस्थिति उपर उसको विरानो, स्वार्थी भावना र मनोवेगले विस्तारै आधिपत्य जमाउन थालेको थियो, ऊ सुरो हुनथाल्यो। परमेश्वरले उसलाई दिएका अधिकार र स्वतन्त्रतालाई उसले दुरुपयोग गरेर भ्रष्टपथलाई अंगाल्न थाल्यो। ऊ यत्तिको सुरो भयो कि परमेश्वरको आफ्नो सार्वभौमसत्तालाई पल्टाउन अभियान चलाउन थाल्यो।

परमेश्वरले सृष्टि गर्दा त्यो देवदूतको अवस्था कस्तो असल थियो र पछि आफ्नै महत्वाकाँक्षाले गर्दा ऊ कस्तो विपरित दिशामा गयो भनेर इजकियल २८:१५ मा व्यक्त गरेको पाउँछौ। सुरुमा ऊ निर्दोष र निष्कपट थियो, ऊ पूर्णरूपमा सिद्ध थियो जसको अर्थ उसमा केहिको पनि कमी थिएन। तर उसको मनमस्तिष्कको गर्भमा केहि कुरालाई खेलाएर पोषण गर्न थाल्यो। पदले भन्दछ उसमा दुष्टता वा अपराधी मानसिकता अथवा पाप भेट्टाइयो। यस शव्दलाई नक्कल गर्ने मनिस्थिति, अपवित्र महात्वाकाँक्षालाई संरक्षण दिने, झुठो बोल्ने र परमेश्वरको भक्तहुनुबाट भ्रष्ट हुने आचरण भनेर पुरानो करारले पुष्टि गरेको पाउँछौ। 

इजकियलले यो पनि भन्दछ: × तिम्रो हृदय अहँ (हिब्रु भाषामा गाहाब, अर्थात् उच्च हुने इच्छा, सर्वोच्च हुने चाहना भनेर वर्णन गर्दछ) भयो।" (इजकियल २८:१७)। घमण्ड हुनु वा अहँतामा जाकिनु भनेको आफू को हो भन्ने यथार्थतालाई पन्छाएर ठुलै हुँ भन्ने मनस्थितिको महसूस गर्नु, वा अरू भन्दा आफू उत्कृष्ट छु भन्ने मानसिकताले कव्जा गर्न दिनु हो। यो मनस्थितिले परमेश्वरको इच्छालाई ठाडै वेवास्ता गर्नतिर अग्रसर गराउँछ (भजन १०:४, यर्मिया १३:१५) र परमेश्वरकै वर्खिलापमा जान क्रियाशील गराउँछ (इजकियल २८:२)। यसको अर्थ उक्त पतित देवदूत परमेश्वरप्रति बेबफादार र विश्वासघाटी हुने बाटो अपनायो, उहाँलाई बिभिन्न रितिले आक्रमण गर्न थाल्यो, उहाँको बारेमा झूटो र असत्य कुरा फैलाएर बदनाम गराउन थाल्यो र विविध तरिकाले अरू जीवहरूलाई सत्य परमेश्वरप्रति भ्रम फैलाउन छलकपटको नाटक मञ्‍चन गर्न थाल्यो। 

सैतान सर्पको मुखबाट बोलेर हवाको दिमागमा परमेश्वरप्रति कस्तो भ्रम राखिदियो? उत्पति ३:४,५।

हवाले परमेश्वरप्रति अनाज्ञाकारी हुन दिन सैतानले परमेश्वरको चरित्रलाई नै हमला गर्न खोजेको थियो। उसले भन्न खोजेको यो थियो, यथार्थतामा परमेश्वर स्वार्थि हुनुहुन्छ किनभने उहाँले कुनै विवेकी प्राणीले बुद्धिको विकासलाई सिमित राख्‍न चाहनुहुन्छ र यो स्थितिमा राख्‍नको निम्ति मृत्यको त्रास देखाएर जबरजस्ती उहाँको अधिनमा आफ्नो इच्छा विपरित नियन्त्रणमा राख्‍नुहुन्छ। उसले यसरी लाञ्‍छना लगाउँछन्, परमेश्वरले दावी गरेको अनुसार प्रेमिलो हुनुहुन्न बरु प्रेमको पोशाक ओढेर आफ्नो सत्य चरित्रलाई लुकाउनुहुन्छ। यसरी परमेश्वरको स्वभावलाई आफ्‍नै धोकापूर्ण चरित्रले प्रदर्शित गर्दै थियो र उसको भ्रष्ट हृदयलाई परमेश्वरमा समावेश गर्ने उसको आशय थियो। स्वर्गमा परमेश्वर र उहाँको प्रेममय चरित्रको बिरुद्धमा जुन हमला लुसिफरले गरेको थियो, अव यस पृथ्वि ग्रहमा सरेको थियो।

×यदि लुसिफर परमेश्वरको जस्तै स्वभावमा उ रहने इच्छा गरेको भए, स्वर्गमा नियुक्ती भएको पदलाई उसले कहिलै पनि परित्याग गर्ने थिएन किनभने परम प्रभु उच्च परमेश्वरको सत आत्माले निश्‍वार्थ सेवाको प्रदर्शन गर्दछ। लुसिफरले परमेश्वरको शक्तिको लोभ गरे, तर उहाँको चरित्रलाई आत्मसात् गर्न चाहेन।"-एलेन जि ह्वाईट, द डिजायर अभ् एजेज्, पृ. ४३५।

सैतानले प्रादुर्भाव गरेका ती अवगुणहरूले अभिप्रेरित गरेर हामी आत्मिक धरापमा नपरुन् भनेर कस्तो सजगता अपनाउनु पर्दछ? याद गर्नुहोस्, बर्तमान संसारमा मानिसहरूलाई आफ्नो जालमा फसाउन अनेक युक्तिहरू रचिरहेको हाम्रो अगाडि प्रत्यक्ष नै छ। संसारका बढे बढे नेताहरू, लोकप्रिय जनहरू र चर्चका अगुवाहरू आदिलाई सैतानले चलाखीसाथ अहँताको भावनाले सुई लगाएर पतितको बाटोमा जाकेको अनगिन्ति उदाहरणहरू छन्। के तपाईँ पनि त्यसमा पर्न चाहनुहुन्छ?
३. पाप र परमेश्वरका विधि वा व्यवस्था


विधि वा व्यवस्थाले, ती दिने परमेश्वरका चरित्र र इच्छालाई प्रकट गर्दछ। भजनसंग्रहका लेखकले लेख्‍दछ, ×तपाईँको इच्छा पालन गर्न म इच्छुक छु, हे मेरा प्रभु, तपाईँका व्यवस्था (वा विधि) मेरो हृदयभित्र छ।(भजन ४०:८)। यहाँ परमेश्वरको इच्छालाई भित्रीकरण (वा जीन अर्थात् शरीरको अभिन्न भागमा गाभिएको) गरिएको र त्यस भजनका लेखकको चरित्रको अविछिन्न भाग भएको देख्‍दछौं।अर्थात् अर्को शव्दहरूमा भन्ने हो भने, परमेश्वरको स्वभावलाई मानिसहरूले आफ्नो जीवनमा आत्मियकरण वा विनोजित गर्न उहाँको इच्छामा समर्पित हुनुपर्दछ, र उहाँको इच्छा उहाँकै विधि, व्यवस्था वा दश आज्ञाहरू मार्फत अभिव्यक्त गर्नुभएको छ।

यहाँ केहि पदहरू दिएका छन्। यिनीहरूले परमेश्वरको प्रेम र उहाँका व्यवस्थासँग गाँसिएको रहेछ भनेर हामीलाई कसरी बुझाउन खोज्दछ? मत्ती २२:३७-४०, युहन्ना ३:१६, १४:१५,२१, १ युहन्ना ५:३।

×सैतानले शुरूदेखि नै पाप गर्दै आएको छ" (१ युहन्ना ३:८) भनेर युहन्नाले लेखेको तात्पर्य सैतानले परमेश्वरको प्रेमिलो इच्छाको खिलाफमा बिद्रोह गरेको थियो भन्न खोजेको पाउँछौ। 

प्रेमले अभिप्रेरित भएर आज्ञा मान्नुको विपरित चालमा चल्नु भनेको उच्छृङ्‍खलता वा अवैधताको बाटो अपनाउनु भनेको हो (१ युहन्ना ३:४)। उच्छृङ्‍खलता वा अवैधताको अर्थ मानवजातमा भित्री हृदयदेखि विद्रोहात्मक भावनाको मनस्थितिको बन्धकमा पर्नु हो। यो भनेको परमेश्वरको विधिको विपरित भताभुङ्ग वा विशृङ्‍खलता र अराजकतालाई अपनाउनु हो। यो परमेश्वरको इश्वरिय स्वभावलाई लत्याउनु हो। जगतमा जे सङ्‍घर्ष भएको छ, त्यो परमेश्वर र उहाँको चरित्रको विरोधमा चलिरहेको छ। अन्तको समयमा यस्तो ख्रिष्ट विरोधी शक्तिको उदय हुन्छ जो उच्छृङ्‍खलता वा अवैधताको केन्द्रविन्दु हुनेछ भनेर पावलले भन्दछ (२ थेस्सोलोनी २:३)। यो व्यक्तिले पापलाई यसरी प्रदर्शित गर्दछ जसलाई असङ्‍गती वा अधर्मको रहस्य भनेर इङ्गित गर्दछ (पद ७)। यसले धोखा दिने भएको कारणले उसलाई सर्वनाशको छोरो भन्दछ।

आदमलाई परमेश्वरले के निर्देशन दिनुभएको थियो, र त्यसको खिलाफमा सैतानले हवालाई के भनेर छल गर्दछ, त्यसलाई समीक्षा गर्नुहोस् (उत्पति २:१७, ३:४,५)। यहाँ कुन वैचारिक द्वन्दले प्राथर्मिकता पाउन खोजेको छ?

उत्पति २:१७मा आदम र हवाप्रति परमेश्वरको प्रेम कस्तो थियो भनेर स्पष्ट गर्छ, र तिनीहरूसँग सदासर्वदा परमेश्वर हिलमिल भएर बस्ने उहाँको चाहना थियो भनेर देखाउँछ। स्पष्ट रूपमा तिनीहरूले मृत्युको अनुभव गर्न नपरोस भनेर परमेश्वरको इच्छा थियो। यदि चाहेको थियो भने उनीहरूलाई के हुनसक्छ भनेर चेतावनी किन दिनुभयो त? आदम र हवालाई कुनै कठपुतली वा स्वचालित यन्त्र मानव नवनाएर स्वतन्त्र, स्वविवेक र आत्मनिर्णय गर्ने अधिकारले सुशोभित गर्नु भएको थियो। तिनीहरूले सृष्टिकर्तासँग सदासर्वदा रहन आफैले रोज्नु पर्दथ्यो।यदि तिनीहरूले परमेश्वरको इस्वरिय आज्ञालाई पालन गर्‍यो भने उहाँसँग रमाइलोपूर्वक सदासर्वदा रहन चाहेको देखाउँथ्यो। परमेश्वरको यहि स्पष्ट इच्छालाई सैतानले हमला गर्दछ र त्यसको प्रतिरोध गर्दछ। परमेश्वरबाट स्वतन्त्र रहन उसले आह्वान गर्दछ। स्वर्गमा उसको मूल कार्यसूची नै परमेश्वरको आदेशबाट स्वतन्त्र हुनु थियो। कसैप्रति जिम्मेवार देखाउन नपर्ने गरि आफ्नै नियममा चल्नु नै सैतानको महत्वाकाँक्षा थियो।

अनेक चातुर्यसाथ आज पनि सैतानले हामीलाई परमेश्वरबाट स्वतन्त्र हुनुभनेर आह्वान गरिरहेको छ। उनको चातुर्यताको बारेमा तपाईँलाई के थाहा छ? सैतानले मानिसलाई चलाकीसाथ मुर्दा बनाउने छलकपट देखि हामी कसरी सुरक्षित रहन सक्दछौं?
४. परमेश्वरको शासन पद्धतिको विरोध गर्नु पाप हो।

येशुको भूमिका सारा जगतमा कस्तो छ भनेर पावलले वर्णन गर्दछ? कलस्सी १:१६,१७।

सृष्टिलाई समन्वय गरेर एकत्रीकरण गरेर राख्‍न, प्रकृतिको नियम महत्वपूर्ण भएतापनि यसले होइन, बरु येशुमा भएको प्रेमिलो परमेश्वरको शक्तिद्वारा हुन्। प्रेम, केवल इसाईहरूलाई मात्र एकताको शुत्रमा बाँधि राख्‍ने साङ्‍लो होइन (कलस्सी ३:१४), तर सारा जगतलाई स्थायित्व दिने शक्ति हो। यो केवल काल्पनिक अदृष्य भावनाको गुण नभएर परमेश्वर आफैको मूल स्वभाव हो। परमेश्वरमाथि हमला गर्नुको मतलब सारा जगतमा अपनाइएको उहाँको नियमको बिरुद्धमा जानु हो। यथार्थमा, यस्तो आक्रमण, सृष्टिलाई थामी राख्‍ने परमेश्वरको सासनप्रणालीलाई उलटपुलट ल्याउने चेष्टा हो। 

अयुब १:८-११ पढ्नुहोस्। सैतानले परमेश्वरप्रति नै दुराग्रह राखेर उहाँको खिलाफमा आवाज उठाएको यी पदहरूमा कहाँ पाउँछौं?

अयुब र परमेश्वरमाथि जुन दोषारोपण सैतानले गरेको थियो, त्यहि आवाज स्वर्गमा परमेश्वरको बिरुद्धमा उठाएको थियो। अयुबले परमेश्वरलाई प्रेमले अभिप्रेरित भएर होइन बरु आफ्नो स्वार्थसिद्ध गर्न उहाँको उपासना र सेवा गरेको थियो भनेर सैतानले आरोप लगाएको थियो। परमेश्वरबाट आफ्नो भौतिक सुविधा प्राप्त गर्न अयुबले उहाँको सेवा गर्‍यो, अनि आफूलाई खुसी राख्‍न वा अयुबको भक्ति पाउन उसलाई चाहेको कुराहरू परमेश्वरले उपलव्ध गराउनु भयो। परमेश्वरले दावी गरेको अनुसार निस्वार्थी प्रेमाभावले उहाँको राज्य संचालन भएको छैन, बरु स्वार्थताले अभिप्रेरित भएको छ भनेर सैतानले आरोप लगाएको थियो। जब मानिस आफ्नो जीवनमा दुर्व्यबस्थाको भुमरीमा पर्दछ, अनि मात्र उसको सत चरित्रको पर्दाफास हुन्छ र परमेश्वरको बिरोधमा बिद्रोह गर्दछ, तर उहाँले उसलाई सुरक्षा घेराबाट उम्कनु नै दिनुहुन्न जसले गर्दा यो बिद्रोहको स्थिति खडा हुन्दैन भनेर सैतानको तर्क थियो।

×येशुले परमेश्वरबाट प्राप्तभएका सबै थोक, उहाँले दिनको निम्ति लिनु भएको थियो। त्यो चाहे स्वर्गको बासस्थानमै किन नहोस् वा सारा सृष्टिको सेवाकार्यको लागि होस्: परमेश्वरको जीवन आफ्नो प्रिय पुत्रद्वारा प्रवाह भएको हुन्छ: मानिसका सारा भक्ति, प्रशंसा, स्तुती र हर्षोल्लाससाथ गरिने सेवा, र प्रेमको बाढी येशुद्वारा महान् सर्वश्रोतमा फर्किन्छन्। यसरी येशुद्वारा परमेश्वरको कृपाचक्र पुरा हुन्छ, यसैमा महान् हितकारी परमेश्वरको चरित्रलाई प्रस्तुत गरिएको हुन्छ। यहि नै जीवनलाई सार्थकताको प्रत्याभूति दिने विधि हो।"

×स्वर्गमै परमेश्वरको विधिलाई ठुकराएको थियो। पाप, उच्च स्थानमा रहेको त्यस देवदूत लुसिफरबाट सुरू भयो जो स्वार्थले अभिप्रेरित भएर स्वर्गमा आफू, सबै भन्दा प्रथम स्थान ओगट्न चाहेको थियो।"-एलेन जि ह्वाईट, द डिजाएर अभ एजेज्, पृ.२१।

परमेश्वरको प्रेमिलो र हितकारी चक्रभित्र के तपाईँ पस्न चाहनुहुन्छ? यदि चाहनुहुन्छ भन् आफूलाई त्यसमा कसरी समावेश गर्ने? वा त्यसबाट बाहिरिएर सैतानको चङ्‍गुलमा परेर अनन्त जीवनलाई गुमाउन चाहनुहुन्छ? यो चुन्ने अवसर तपाईँमा नै निहित गरिएको छ।
५. स्वर्गमा संग्राम हुन्छ
    परमेश्वरको बिरुद्धमा आक्रामक हुन लुसिफरले जुन रणनीति अपनायो त्यसलाई दुई शव्दहरूमा इजकिएलले व्यक्त गरेको पाउँछौं। यी शव्दहरूले हामीलाई सैतानको मनस्थितिलाई बुझाउन मद्दत दिन्छ।

प्रथम त विवादको अभियानमा आफ्नो शिपलाई व्यापारीले जस्तै सर्वत्र फैलाएर आफूलाई अग्रजपङ्‍क्तिमा समावेश गराउनु (इजकिएल २८:१६)। अर्थात् सैतान परमेश्वरको खिलाफ नाजायज फायदा उठाउन क्रियाशील भएको थियो। यसलाई अर्को शव्दमा परमेश्वर र हुनुसक्छ स्वर्गका अरू जीवहरूको चरित्र हत्या गर्न लुसीफरले अनेक लाञ्‍छना लगाउन सरिक भएको थियो। यो मिथ्याप्रचार पापपूर्ण छ, किनकि यसले अरूको मानमर्यादालाई क्षति पुर्‍याउँछ। यस्तो मानिसको चरित्रले परमेश्वरको इच्छालाई अश्‍विकार गर्न आफूखुशीले रोजेको हुन्छ र त्यस्तो मानिस परमेश्वरको न्यायआशनमाको सम्मुख उभिएको हुन्छ (लेवी १९:१६, यर्मिया ६:२८-३०)। यसले फाटो, विकृति र विशृङ्‍खल ल्याउँछ (२ कोरन्थी १२:२०)। बाइबलमा सैतानलाई परमेश्वरका जनहरूलाई दोष लगाउने वा मिथ्यालाञ्‍छना लगाउने जीव भनेर टोकिएको छ। उसलाई विपक्षी, शत्रु वा विरोधी भनेर पनि औंल्याएको छ (जकरिया ३:१, प्रकाश १२:१०)। आफूले पाएको दिव्य सत्यलाई सैतानले सम्हाली राखेन, ×किनकि उसमा सत्यता थिएन। जब उ झुठ बोल्दछ उसले आफ्नो स्वभाविक भाषा बोलेको हुन्छ। किनभने ऊ फटाहा हो र झुठहरूको पिता हो।"(युहन्ना ८:४४।

यहि मिथ्याप्रचारमा सम्मिलित भएकोले हिँस्रक बन्न पुगे। यो दोश्रो महत्वपूर्ण शव्द इजकिएलले प्रयोग गरेको छ (इजकिएल २८:१६)। हिँस्रक बन्नु भनेको समाज विरोधी तत्वलाई उकास्न दिनु हो, यो परमेश्वरको स्थाई नियमलाई अतिक्रमण गर्नु हो, परमेश्वरको बिधिलाई उलङ्‍घन गर्नु हो। यो अहङ‍कार र घृणाको मनशायले अभिप्रेरित भएको हुन्छ जसले गर्दा शारीरिक र सामाजिक रूपमा मानिसहरू अरूमाथि आक्रामक शैलि अपनाउँछन्। कुनै कुनै वेलामा त यसले हत्याको रूप लिन्छ र आफ्नो व्यक्तिगत फायदाको निम्ति अरूलाई शोषण गर्दछ (उत्पति ४९:५, मिका ६:१२)। सैतान सुरुदेखि नै हत्यारा भयो । यसले गर्दा परमेश्वरको सृष्टिमा उसले हत्या, हिँसा, आतङ्‍क र मृत्युलाई निम्त्याइदियो (युहन्ना ८:४४)।

अन्तमा परमेश्वर विरोधी कार्यकिलापले स्वर्गमा लुसिफरको के गति भयो? प्रकाश १२:७-९।

विस्तारै र रहस्यमय ढँगले सैतानको स्वार्थ भावनालाई उसको चालचलनले उदाङ्‍ग पारिदियो। उसले खुला रूपमा परमेश्वर र उहाँको पुत्रको विरुद्ध संग्राम छेड्यो। सैतानको हृदयमा पहिला लुकाई राखेको दुराग्रह अव प्रतक्ष्य रूपमा देखापर्‍यो। यसले सुमधुर रूपमा चलिरहेको परमेश्वरको राज्यमा अन्योल र अस्तव्यस्तता ल्यायो। स्वर्गमा लडाईँ भयो। यो नै जगतमा भैरहेको द्वन्दको सुरुवात थियो। यसमा हामी सबै समावेश भएका छौं। स्वर्गमा सैतान र उसका समर्थकहरूलाई परास्त गरियो। क्रुसमा पनि सैतानलाई येशुले पराजित गर्नुभयो र उचित समयमा यस सारा जगतबाट नै सैतानको नामनिसाना हटाउने छन्।  पापको समस्यालाई समाधान गर्ने संङ्‍कल्पले (मुक्तिको योजना) पतित मानिसजातलाई परमेश्वरसँग सिद्ध र स्थाई रूपमा एकटामा मात्र बाँधिने होइन, उहाँको सारा सृष्टिमा सुद्ध नैतिक सापञ्‍जि‌स्यतालाई पनि परमेश्वरले पुनर्स्थापित गर्नुहुनेछ।

यो क्रमलाई विचार गर्नुहोस्। पहिला खराब विचार मगजमा खेलिन्छ, त्यसपछि नराम्रा अपशव्दहरूको मुखबाट निस्कन्छन्, अनि यसले खराब कामहरू गर्न दोर्‍याउँछ। यो सैतानलाई भयो, यदि हामीहरू सजग भएनौ भने हामीलाई पनि यहि आदतले पिरोल्न सक्दछ। तर यदि हामी यस्तो अवस्थामा जाकिन पर्‍यो भने त्यसबाट सुरक्षित हुन हाम्रो सबभन्दा उत्तम उपाय के हो? फिलिप्पी ४:८ हेर्नुहोस्।

उपसंहार:
अरू जानकारी: ×परमेश्वरले आफ्ना सृष्टिका जीवहरूलाई दिनुभएको स्वतन्त्रतालाई एक जनाले विकृति ल्याएको थियो। पाप त्यस जीवबाट सुरु भयो जो येशुपछिको दोश्रो दर्जाले सुशोभित भएको थियो। परमेश्वरले उसलाई अत्यन्त सम्मान गर्नुभएको थियो र स्वर्गका निवासीहरूमा उसको महिमा ठूलो थियो र उसलाई अत्याधिक अधिकार दिएको थियो। लुसिफर, प्रातकाल वा बिहानीको पुत्र, परमेश्वरको सिहाँसनलाई ढाक्ने प्रथम देवदूत थियो। सुरुमा ऊ पवित्र र शुद्ध वा अदूषित थियो। ऊ महान् सृष्टिकर्ताको सम्मुख उभिएको थियो, र अनन्त परमेश्वरको अनवरत महिमाको तेज उसमाथि चम्किरहेको हुन्थ्यो।"-एलेन जि ह्वाईट, पाट्रियार्क एण्ड प्रोफेटस्, पृ. ३५।

उसले आफ्नो अन्तिम निर्णय गर्दछ: ×परमेश्वरको महिमित तेजमै लुसिफरले पाप गरेको थियो। उसलाई जस्तो अरू कसैलाई पनि परमेश्वरको प्रेमलाई प्रकट गरिएको थिएन। परमेश्वरको चरित्र र स्वभाबलाई बुझेतापनि, उहाँको भलाईको ज्ञान भएतापनि, सैतानले आफ्नै स्वार्थी र स्वतन्त्र इच्छामा हिँड्न रोज्यो। यो रोजाई नै अन्तिम थियो। उसको मन फर्काउन परमेश्वरले भरमग्दुर प्रयास गर्नुभएको थियो। तर उहाँले उसलाई उद्धार गर्न उसको इच्छा विपरित जान चाहनुभएन।"एलेन जि ह्वाईट, द डिजाएर अभ एजेज्, पृ. ७६१, ७६२।
चिन्तनमनन:
1. लुसिफर शिद्ध थियो भन्ने तथ्यलाई बिचार गर्नुहोस् र यद्यपि, उसमा अधर्म भेट्टाइयो। परमेश्वरले आफ्ना बौद्धिक जीवहरूलाई कस्तो खालको स्वतन्त्रता दिनुभएको थियो भनेर यसले देखाउँछ? यो स्वतन्त्रता पाएको हुनाले कस्तो खालको नैतिक उत्तरदायित्व हामीलाई सुम्पिएको रहेछ?
2. यस्तो स्वतन्त्रतालाई मनमा राखेर, त्यसलाई थामी राख्‍न व्यवस्था वा नियमको भूमिका के हुन्छ भनेर बिचार-बिमर्स गर्नुहोस्। स्वतन्त्र जीवहरूको निम्ति नियमविधिको आवश्यकता किन हुन्छ? यदि हामी स्वतन्त्र भएनौं भने कुनै आज्ञा वा नियमको आवश्यकता किन हुन्दैन? अर्थात्, जो व्यक्तिसँग नैतिक मुल्यमान्यता नै छैन भने उसको लागि व्यवस्था वा परमेश्वरको दस आज्ञाहरूको औचित्य के छ र?
3. तेश्रो बुँदाको प्रश्‍न फेरि हेर्नुहोस्। सैतानले कसरी विभिन्न तरिकाले आफ्ना गुणहरू चर्चमा र व्यक्तिगत चालचलनमा प्रकट गर्न खोज्‍दछ? हाम्रै चालचलनले विविध समयमा सैतानको मनशायलाई कसरी सफलता दियौं भनेर बिचार गर्नुहोस्।
सारांम्श: परमेश्वरले दिनुभएको स्वतन्त्रतालाई लुसिफरले स्वतन्त्र जीवको हैशियतले दुरुपयोग गरे र दुष्ट विचारहरूलाई मनमा खेलाउन थाल्यो। यो दुराग्रह विचारले कार्यशैलीमा परिणत गरियो। जसको फलस्वरुप परमेश्वरको शासन पद्धति र परमेश्वर आफैको विरुद्धमा आफूलाई होमिन पुग्यो। पाप र बिद्रोहले गर्दा त्यसको नतिजा केवल हाम्रो यस पृथ्विमा मात्र नभएर सारा जगतमा फैलिएको छ भन्नुमा अनुपयोक्ति नहोला। 
अध्याय ३



पापमा फस्नु
यस अध्यायको लागि पढ्नुहोस्: ×हाय, म कस्तो अभागी मानिस! यस मृ्त्युको शरीरबाट मलाई कसले छुटाउला र?" रोमी ७:२४।
मूल तर्क: पाप कसरी भयो र त्यसले समस्त मानव जगतमा कस्तो भयानक परिणाम ल्यायो।

जब आदम र हवाको कारण मानव स्वतन्त्रताको हरण भएको थियो, त्यसलाई बाख्या गर्न पतन भन्ने शव्द प्रयोग गरिन्छ। यस पतनले गर्दा मानिस पापी भयो, र त्यहि पापले गर्दा हामी एक तहबाट अर्को तहमा झर्‍यौं- त्यो हो उच्च नैतिक र आत्मिक परिस्थितिबाट झरेर हामी त्यस अधर्म सैतानको भ्रष्टको चक्रव्युहमा पर्‍यौं, अत्याचारको थिचोमिचो वा उत्पीडितमा सहभागी हुनुपर्‍यो र पापको गुलामी हुनपुग्यौं।

अदनको बगैंचामा के के भएर मानिसको पतन भयो भनेर सबैकुरा नखुलाएतापनि हामीलाई बाइबलले हामीलाई बुझाउन चाहेजति यस्तो जानकारी दिएको छ, त्यहाँ केहि भयो जसले गर्दा मानव स्वभावमा मात्र होइन, समग्र पृथ्विले पनि क्षति सहनु पर्‍यो। पतनको परिणाम उत्साहजनक छैन। यथार्थमा भन्ने हो भने यदि येशु ख्रिष्टद्वारा हाम्रो निम्ति प्रायश्‍चितको विधिको बाचा नदिएको भए यो घटना अत्यन्त निराशामय हुन्थ्यो । यद्यपि, पापले गर्दा हाम्रो गति के भयो भन्ने यथार्थतालाई बुझ्नु आवश्यक छ, किनभने यो ज्ञान हासिल गरेपछिमात्र हामी कस्तो रहेछौं भनि महशुस गर्द सक्दछौं। अनि त्यसपछिमात्र क्रुसको महिमा हाम्रो निम्ति उद्धार दिने सौन्दर्य र शक्तिको रूपमा ग्रहण गर्न सक्दछौं तथा त्यसको गरिमामय प्रतिष्ठाको प्रत्याभूति हामी पाउन सक्दछौं।
१. बगैँचामा विद्रोह

आदम र हवाले परमेश्वरको विरुद्धमा विद्रोह गरे भन्ने प्रमाण उत्पति १-३ मा कसरी वर्णन गरिएको छ? हेर्नुहोस् उत्पति २:१६,१७, ३:२,३,६।

हुनत, आदम र हवाको पापलाई जनाउन विद्रोह भन्न शव्द उत्पति १-३ मा प्रयोग गरिएको छैन, तैपनि उनीहरूको कार्यकिलापले यो धारणाको उपस्थिति भएको देखाउँछ। तिनीहरूले परमेश्वरको निषेधाज्ञालाई खुलारूपमा अवज्ञामात्र गरेनन्, उपर्युक्त प्रक्रियाले तिनीहरूको निष्ठाको पनि स्थानान्तरण वा परिवर्तन भयो। परमेश्वरको स्पष्ट शव्दलाई भन्दा पनि शत्रुको वचन भरपर्दो र तर्कसम्मत छ भनेर हवाले विश्वास गरिन्। परमेश्वरको निषेधाज्ञा एकदम प्रतिवन्धात्मक छ र त्यसबाट छुटकारा पाएर सर्वोच्च स्थान हासिल गर्न सृष्टिकर्ताबाट छुटकारा पाउनु पर्छ भन्ने भन्ने शत्रुको तर्कलाई उनले
आत्मसात् गर्न चुनिन्। यो नै विद्रोह थियो। परमेश्वरको अनुरोधभन्दा पनि आदमले  आफ्नी पत्‍नीको आवास सुने र आफू पनि उहाँको खिलाफमा विद्रोह गर्न सरिक भयो।

विषेशत: परमेश्वरको खिलाफमा जान्दा पाउने नतिजाको सन्दर्भमा, पापको तत्कालिन केहि परिणामहरू के हुन्? हेर्नुहोस्: यशैया ५९:२, यसलाई उत्पति ३:२३,२४ सँग तुलना गर्नुहोस्।

आदम र हवाको विद्रोहले गर्दा प्रतमत: परमेश्वरसँग रहेको घनिष्ठ सम्वन्धको अन्त्य भयो। यो भन्दा अघि उनीहरूले परमेश्वरसँग आनन्दसाथ मित्रताको सम्वन्धको प्रत्यभूतिमा हिँडेका थिए। परमेश्वरको खिलाफमा जान्दा उनीहरूको पारस्परिक प्रेम र वचनवद्धतामा फाटो आयो जसको फलस्वरूप एक आपसमा लज्जाको स्थिति अपनाउन वाध्य भयो (उत्पति ३:७)। जुन एक आपसमा पारस्पिरक सुमधुर सम्वन्ध थियो, त्यो पनि मिल्दोजुल्दो हुनसकेन (पद १२)। सबै भन्दा वढि नोक्सान त यो विद्रोहले गर्दा परमेश्वर र मानिसको बिचमा अथाह फाटो आयो र अब परमेश्वर कुनै प्रेमिलो नभएर भय र त्रासको हुनुहुन्छ र उहाँदेखि लुक्नुपर्छ भन्ने अवधाराणाको प्रादुर्भाव भयो (पद ८-१०)। परमेश्वर र मानव जीवनको बिचमा प्रेम र तालमेलमा रहेर एकत्रित हुन सकेन। त्यस सम्वन्धलाई जोड्न अब सामञ्‍जस्यता वा मेलमिलापको अपरिहार्यता भएको थियो।

तपाईँकै जीवनमा पापको अनुभूत कस्तो थियो र यसले परमेश्वर र अरूसँगको सम्वन्धमा कस्तो असर भएको अनुभव गर्नुभएको छ? उत्पतिमा उल्लेखित जुन बातावरण भयो त्यहि बातावरण तपाईँको जीवनमा पनि कसरी अनुभव गर्नुभएको छ?
२. पापका दास

२ पत्रुस २:१९ र रोमी ६:१६ अनुसार पापले मानिसलाई कस्तो अधोगतिमा पुर्‍याउँछ भनेर वर्णन गर्दछन्?

पापको विध्वंशकारी गुणले गर्दा पावलले कहिलेकाहिँ यसलाई निरङ्‍कुश वा आतङ्‍कारीको संज्ञा दिएको पाउँछौं। यो ×यस संसारमा एउटा मानिसले गर्दा प्रवेश भयो" (रोमी ५:१२), यसले मानव जातमा मृत्युद्वारा रजाईँ गर्दछ (रोमी ५:२१,६:१२), यसले धोका दिन्छ, छलकपटद्वारा मानिसलाई घायल बनाउँछ (रोमी ७:११), यो कुनै मनगढन्ते वा काल्पनिक नभएर मानव जीवनमा अवस्थित भएको हुन्छ (रोमी ७:१७), यसले मानिसलाई दास बनाउँछ (रोमी ६:२०) र यसको अन्तिम परिणाम भनेको मानिसलाई मृत्युमा जाकिन्छ (रोमी ७:१३)। आदम र हवाको लागि पाप अनौठो भएर खडा हुन पुग्यो किनभने त्यसको नतिजाले भ्रष्ट शक्तिको काबुमा सबै रहन पुग्यो। सैतान यस संसारका राजकुमार हुनपुग्यो (युहन्ना १२:३१,१४:३०)। आफूहरूले प्रेमिलो परमेश्वरबाट व्यक्तिगत स्वाधिनता हुन खोज्‍दा सैतानको भ्रष्ट शक्तिको चक्रव्युहमा परेर उसका कमारा हुन पुगे। पाप जगतको यस्तो शक्ति भयो जसबाट आफ्‍नै सुकर्म वा अथक प्रयासद्वारा कोहि मानिसपनि उम्कन सकेको छैन (रोमी ५:१२)।

रोमी ३:९-१८ मा पापको रजाईँले मानवजातीलाई कस्तो अवस्थामा गिर्‍यायो भनेर पावलले वाख्या गर्दछ?

आदम र हवाको पतनले गर्दा प्रकृती पनि पापको शक्तिले माथ गर्‍यो भनेर पावलले सिकाउँदछ: ×सृष्टि व्यर्थता वा निराशको वशमा पारियो, त्यसको आफ्नै इच्छाले होइन, तर त्यस व्यक्तिको (सैतान) इच्छाले, जसले त्यसलाई वशमा पार्‍यो" (रोमी ८:२०)। परमेश्वरको सृष्टि यस ग्रहमा पापको भ्रष्ट र क्षतीपूर्ण शक्तिको प्रभाव पुग्यो। ×वशमा पर्‍यो" भन्ने क्रियाले यस प्राकृतिक संसार त्यस शक्तिको अधिनमा रहन पुग्यो जसले उसका आफ्ना सत्य सौन्दर्य र सार्थतकतालाई लुट्यो। प्राकृतिक संसारको  यस्तो विसङ्‍गति आफ्नै कारणले होइन तर अरू कसैको कारणले गर्दा भएको हो: त्यो हो, पापको प्रवेशले (रोमी ५:१२)। प्रकृति अव निराश वा व्यर्थताको अधिनमा रहनु पर्‍यो। निराश वा व्यर्थताको मतलब दिशाहिन, लक्षहिन र सुन्यताको अनुभूतमा जाकिनु हो। एफिसी ४:१७ ले औंल्याएको मानिसको जीवन अव निरर्थकता वा सारहिनताको स्वभावमा परिणत हुन पुग्यो भनाईको तात्पर्य यो हो, जो व्यक्ति येशुको परिधिभन्दा बाहिर रहन्छ उसको विचारले पनि निरर्थकताबोधले पेलेको हुन्छ।

हामीले यो भन्न खोजेका छौं, पापले गर्दा मानव जातमा मात्र होइन प्रकृति पनि त्यसको भ्रष्ट प्रभावमा अवस्थित हुन पुग्यो। पतित संसारको पापबाट  छुटकारा दिन यस्तो बाहिरी शक्तिको प्रकट हुन आवश्यक छ जुन प्रकृति र मानिव जात भन्दा पनि बाहिर छन्। यो प्रकट येशुद्वारा भइदिएको छ।

संसार पतित नभएको भए कस्तो हुने थियो होला भनेर कल्पना गर्नुहोस्। अहिलको भन्दा कस्तो फरक हुने थियो होला? हाम्रै जीवन कस्तो भिन्न हुन्थे होला? पापको विध्वंशताले खेपिरहेको संसारले हामीलाई पापको शक्तिको यथार्थतालाई कसरी बोध गराउँछ?
३ आत्मिक मृत्यु

पापले गर्दा मानिसको आन्तरिक जीवनमा क्षति पुगेको छ। जुन आदर्शमय नैतिक र आत्मिक मुल्य मान्यताअनुसार जगत चलेको थियो, ती स्वाभाविक मानिसको हृदयमा स्थान पाउन सकेन। मानिसहरूलाई थाहा छ, तिनीहरूको जीवन अपूर्ण छ र गलत ढँगले हिँडीरहेको छ, र उत्तम कुराको चाहना गर्दछ। असल काम गर्न कतिपटक कोशिस पनि गर्दछ, तर यस यथार्थताले गर्दा सहज रूपमा हच्किन्छन्, ×किनभने  पतित मानिसको प्रविति नै मृत्यु हो, । पापी मानिसको मनचाहिँ परमेश्‍वरतिर शत्रुवत् हुन्छ। परमेश्‍वरका व्यवस्थाको अधिनमा त्यो हुँदैन, न ता त्यो कहिल्यै हुन सक्छ।" (रोमी ८:६,७)।

मानिसको स्वभाव नैतिक र आत्मिक रूपमा कमजोर छन्। मानव जात पापको शक्तिलाई प्रतिरोध गर्न सक्दैन, र जसको फलस्वरूप जहाँ जहाँ मानव समाज छन् त्यहाँ त्यहाँ पाप र दुष्टता हुन्छन्। यो तत्व यस्तो विश्‍वव्यापी छन् बाइबलले स्पष्ट रूपमा भन्दछ, ×धर्मी कोहि पनि छैन, एक जना पनि छैन" (रोमी ३:१०)। पाप भनेको परमेश्‍वरबाट छुट्टिएर बस्ने मानिसको अवस्था हो। अदनको बँगैचामा मानिस पतन भएकोले मानिसको हृदय स्वभावैले, ×सबैकुरा भन्दा छलयुक्त वा कपटपूर्ण हुन्छ, र त्यसलाई निको पार्न सकिन्दैन। त्यसलाई कसले बुझ्न सक्दछ र?" (यर्मिया १७:९)। बाइबलमा हृदयलाई मानिसको इच्छाशक्ति र बौद्धिकताको केन्द्रविन्दु मानिन्छ। बाइबलले यसलाई विशेषत: छलकपटले भरिएको, बाहिर राम्रो देखेतापनि भित्र प्रवञ्‍च्य वा धोकापूर्ण भएको र भरपर्न नसक्ने भनेको छ।

मानिसहरू आफ्ना भित्री जीवनको गहनतालाई पूरा बुझ्न असमर्थ छन्, र आफ्नै स्वइच्छाले सम्मानित जीवन यापन गर्न सक्षम् छैन (उपदेशक ९:३)। जतिसुकै रवाफिलो देखाएतापनि मानिस भित्रीरूपमा डर र एक्लोपनासँग द्वन्दमा फसिरहेको हुन्छ, अनि उचित काम गर्न संघर्ष त गर्दछ तर प्रायजसो आफ्नो प्रयासमा असफलता पाइरहेको महशुस गर्दछ (गलाती ५:१७)। आफूहरू र आफूहरू बसेको संसारलाई पूर्ण रूपमा बुझ्न असमर्थ छन्, जसले गर्दा परमेश्‍वरको नजरमा उनीहरू अन्धकारमा रहिरहेको हुन्छ (रोमी १:२१-२५)। मानिसमा भएको भित्री भ्रष्ट स्वभाव र अन्यौलतालाई आफ्नै बिरूद्ध, अरूको र परमेश्‍वरको खिलाफमा पापपूर्ण व्यवहारले प्रदर्शन गरिरहेकोबाट थाहा पाउँछौं (मत्ती १५:१९)।

भ्रष्ट पापको शक्तिको कुनै सिमा हुन्दैन। परमेश्‍वरले मात्र यसको भ्रष्ट प्रभावलाई सिमित राख्‍न सक्नुहुन्छ र अन्तमा जगतबाट यसलाई निर्मुल पार्न सक्षम हुनुहुन्छ। मानिस पतन भएपछि पनि यस ग्रहमा कुनै असल कुरा बाँकीरहेको हामीले देख्दछौं भने, परमेश्‍वरले नै सैतानलाई सबै थोक पुरा अधिनमा राख्‍ंन अनुमति नदिनुभएको कारणले हो। परमेश्‍वरले त्यस स्त्री हवालाई, जो सम्पूर्ण मानवजातको प्रतिनिधित्व गर्दछिन्, र सर्पलाई, जो सारा दुष्ट शक्तिहरूलाई प्रकट गर्ने प्रतिक हुन्,  भन्नुभयो, ×मैले तिमी र स्त्रीको बिचमा सत्रुता राखिदिनेछु" (उत्पति ३:१५)। तिनीहरू अब एक आपसमा मिलनसार भएर रहने अवस्था छैन, न त एकले अर्कोलाई पूरा बसमा राख्‍न सक्दछ। यहाँ मानव जातमा स्वतन्त्रताको तत्वलाई सुरक्षित गरिएको पाउँछौ। अर्थात्, मानिसले चाहेको खण्डमा पापलाई तिरस्कार गरेर जीवनलाई चुन्न सक्दछ। मानिसको यस कठिन परिस्थितिलाई ध्यानमा राखेर परमेश्‍वरले यसरी हस्तक्षेप गर्नु भयो कि सैतानको भ्रष्ट शक्तिलाई उहाँले सिमित पारिदिनुभयो।

मानव जातलाई पापको भयाभव स्थितिबाट उम्कन आवश्यकता छ।

यस बुँदामा उल्लेख गरेका पदहरू हेर्नहोस्। यी पदहरूले तपाईँलाई पापबाट राहत दिन मुक्तिदाताको खाँचो कतिको छ भने देखाउँछन्?
४ शारीरिक मृत्यु र शास्वत (अनन्त)जीवनबाट वंचित

आदमलाई परमेश्‍वरको वचन थियो-×जब तिमी खान्छौं तव तिमी अवश्य मर्नेछौं।"- (उत्पति २:१७)।, परमेश्‍वरको खिलाफमा विद्रोह गर्दा मृत्यु हुन्छ भनेर यसले यो स्पष्ट पार्दछ। मृत्यु र पापलाई छुट्याउन सकिन्दैन। यो मृत्यु केवल आत्मिक वा आध्यात्मिक मात्र नभएर, यसले पापी मानिसको भौतिक र अनन्त जीवनको अन्तको किटान गर्दछ। यो पापसँग गाँसिएको हुनाले, मृत्यु केवल साधारण जैविकीय प्रक्रिया नभएर जीवनको श्रोतसँग अलग हुने बोधले गर्दा हामीलाई त्रासमा ढकेलिरहेको हुन्छ। मृत्युले गर्दा हामी परमेश्‍वरसँग अलग्गिएर सदाको लागि लोप हुन्छौं। बाइबलमा अनन्त मृत्यु भनेको कहिल्यै पनि नजन्मने प्रक्रिया हो। यो सबै भन्न खोजेको तात्पर्य यो हो, मृत्यु पाप जस्तै विश्‍वव्यापी छन् र यसबाट कोहि पनि उम्कन सक्दैन (रोमी ५:१२, हिब्रु ९:२७)। यस संसारमा पापको प्रवेश भएको कारणले मनुष्यजाति  यस जगतबाट दुर्लभ भएर जाने जात भएको थियो। परमेश्‍वरले सृष्टि गर्नु भएको मानव र अरू प्राणीहरू सदाको लागि सखाप हुने बाटोमा गइरहेको थियो।

रोमी ५:१०-२१ पढ्नुहोस्।पापको प्रवेश कसरी भयो? कुन कारणले पाप भयो? त्यसबाट उम्कन हामीलाई एक मात्र के उपाय छ?

पाप र कष्ट यस संसारमा सँगसँगै पापको कारणले आएको थियो। यस ग्रहमा जन्मिने र हुर्कने कोहि पनि पिडा र कष्टबाट उम्कन सक्दैन। सचमूचमा भन्ने हो भने कष्ट वाख्या मानव भाषाहरूले गर्न सक्दैनन्, तर हामी सबैलाई कुनै न कुनै रूपमा त्यसको अनुभूत भएको हुन्छ वा भइरहेको हुन्छ। बाइबलमा हाम्रो मरणशील पापमय परिस्थितिसँग दु:ख, पिडा, वेदना, कष्ट गाँसिएको पाउँछौ। मृत्यु यस्तो शक्तिशाली छन्, हामी भौतिक रूपमा मर्नु भन्दा अगावै, यसको उपस्थिति बिमार, अनिश्‍चितता र भयले हाम्रो शारीरमा, भावनामा र मनोबेज्ञमा पिडादायी भएर पिरोलीरहेको हुन्छ। यसको फलस्वरूप हाम्रो जीवनको गुणात्मक स्तरलाई कमजोर पारिदिन्छ र अनी हामीलाई निराश, निरूत्साही र उदासिनताको बादलमा जाकिदिन्छ।

पापी मानिस जतिसुकै धर्मात्माको पगरी लगाएतापनि ऊ बिमारको चँगुलबाट उम्कन सक्दैन, किनभने यो पनि पापको कारणले भएको हो। बिमार मानिसलाई चिता वा चिहानको नजिक पुर्‍याउने प्रक्रिया हो र सबै जनालाई यसले गहिरो खाल्डोमा धकेली दिन्छ (भजन ८८:३)। मानव जीवनले खेपीरहेको मृत्युको आक्रमण उसको दैनिक अस्तित्वको भाग नै हुन, जुन पापको प्रक्रियासँग सिधै जोडिएको हुन्छ। मानिसलाई अव त्यस पापरहित व्यक्तिको आवश्यकता अपरिहार्य भएको छ जसले उसको सट्टामा मरेर उसलाई जीवन दिन सकोस्, पापबाटमात्र छुटकारा दिनेमात्र नभएर दु:ख, पिडा, वेदना, कष्ट र मृत्युबाट पनि उम्काएर अनन्त जीवनको प्रत्याभूति दिन सकुन्।

आफ्नै मृत्युसँग सामना गर्नुपर्दा वा अरूले यसलाई सामना गरेको देख्‍दा तपाईँलाई कस्तो अनुभूत भएको छ र त्यसबाट के सिक्नुभएको छ? मृत्युले हामी कतिको अत्यन्त निरिह मानिस रहेछौं भनेर कसरी देखाएको छ? मृत्युको यथार्थतालाई बुझेर हामी, परमेश्‍वरको अझ नजिक आउन कसरी बढि शंकल्पित हुनु पर्छ?
 ५. मानव पापप्रति परमेश्‍वरको प्रतिक्रिया

उत्पति ३:८-१३ पढ्नुहोस्। जब आदम र हवाले पाप गरे, त्यससमय परमेश्‍वरले तिनीहरूको सामिप्य कसरी आउनुभयो? उहाँले तिनीहरूलाई जुन प्रश्‍नहरू गरे, त्यसको तात्पर्यता के थियो?

तिनीहरूको आफ्ना अपराधको मुल्याङ्‍कन गर्न र त्यसलाई निशाफ गर्न परमेश्‍वर तिनीहरूको समिप आउनुभयो। परमेश्‍वरका प्रश्‍नहरू र जुन उत्तरहरू दिइएको थियो, यसमा निशाफको प्रक्रिया जोडेको थियो। यसबाट परमेश्‍वरले तिनीहरूलाई यस्तो ज्ञानको बोध दिन खोज्नु भएको थियो, तिनीहरूले आफ्नो विद्रोहलाई स्विकारून र आफूहरू परमेश्‍वरको अगाडी अपराध गरेको थियो भनेर महशुस गरून् र परमेश्‍वरको विरोधमा विद्रोह गर्नु अनुचित छन् भनी जानुन्। यसको नतिजाले परमेश्‍वरबाट उनीहरू छुट्टिन पुगे, र अदनको बँगैचाबाट निष्कासित हुनपुग्नु नै मानिस र परमेश्‍वरको बीचमा खाल्डो खडा भएको चित्रण गर्दछ।

पापप्रति परमेश्‍वरको प्रतिक्रिया कस्तो छ भनेर एफिसी ५:६ मा उल्लेख गरेको छ? परमेश्‍वरको क्रोधलाई हामीले कसरी बुझ्न प्रयास गर्नुपर्दछ?

परमेश्‍वरको क्रोधको बारेमा जान्न खोज्दा हामीले धेरै कुराहरूको ख्याल गर्नुपर्दछ। प्रथमत: मानव क्रोध परमेश्‍वरको क्रोधको मापदण्ड होइन। धर्मको नाउँमा अतिवादी प्रकृती देखाएर अरूलाई यातना गर्नुले परमेश्‍वरको क्रोधको नमूना देखाउँदैनन्।  मानिसको रिस, रोष आदि प्रायजसो अनुचित र हानिकारक हुन्छ। त्यसको विपरित परमेश्‍वरको क्रोधलाई पापले छुएको हुन्दैन र त्यसको मूलभूत आशय भनेको मानिसलाई आत्मिक, शारिरीक र मानसिक रूपमा स्वस्थ बनाउनु हो (हिब्रु १२:६, प्रकाश २०:१५-२१:१)। दोश्रो, मानिसको पापप्रति परमेश्‍वरको क्रोधले पापप्रति उहाँको गम्भिरता कस्तो छ भनेर देखाउँछ र उहाँले हाम्रो उपरोक्त स्वभावलाई गम्भिरतापू्वक कसरी लिनु हुन्छ भनेर पनि देखाउँछ। उहाँको सदाशयताले गर्दा हामी परमेश्‍वरको खिलाफमा हिँडेतापनि, उहाँले हामीलाई उपेक्षा गर्नुहुन्न। मानिसलाई उपेक्षा गर्दा उसलाई अनादर वा वेवास्ता गरेको देखाउँछ। हाम्रो पापप्रति उहाँले गर्नुभएको प्रतिक्रियाले उहाँले हामीप्रति सरोकार राख्‍नु हुन्छ र हामी उहाँको अगाडी महत्त्वपूर्ण छौं भनेर उजागर गर्दछ। तेश्रो, परमेश्‍वरको क्रोध उहाँको स्थायी गुण होइन बरू पाप र दुष्टको अनुचित उपस्थितिप्रति उहाँको प्रतिक्रिया मात्र हो। बिनाकारण परमेश्‍वर क्रोधित हुनुहुन्न, बरू पापले त्यस अवस्थामा उहाँलाई धकेलिदिएको हो (व्यवस्था ४:२४)। त्यसकारण: उहाँको क्रोध क्षणिक हो, जब उहाँको प्रेम सदासर्वदा रहिरहन्छ (यशैया ५४:८)।

पापले गर्दा हामीलाई त्यसबाट वा परमेश्‍वरको क्रोधबाट छुट्कारा दिन हामीलाई उद्धारकर्ताको जरुरी भएको थियो (१ थेस्सोलोनी १:१०)।

यदि तपाईँले कसैलाई प्रेम गर्नुहुन्छ वा माया गर्नुहुन्छ भने उसलाई चोट लागेको छ भने त्यो अवस्थालाई के तपाईँ रिस उठ्दैन र? यसले परमेश्‍वरको क्रोधसँग कसरी दाँज्न खोज्नुहुन्छ?

उपसंहार: 
अरू जानकारी: पापको कारण परमेश्‍वरबाट विच्छेद: " सबै उतकृष्ट सुविधाले सम्पन्न भएको अदनको बँगैचामा आदमले सैतानको प्रलोभन वा परिक्षासँग मुकाविला गर्न सक्थ्यो र उसमाथी बिजय प्राप्त गर्न सक्थ्यो भन्ने ज्ञान येशुमा थियो। फेरि उहाँलाई यो पनि थाहा थियो, मानिस, अदनको बँगैचाबाट निष्कासीत भएपछि ऊ परमेश्‍वरको प्रेम र तेजबाट अलग हुनेछ, र उसले आफ्नै शक्ति वा सामर्थले उसलाई पतित गर्ने सैतानको चक्रव्युहबाट ऊ उम्कन सक्दैनन्।"-एलेन जि ह्वाईट, मारानाथा, पृ. २२४।
पापले गर्दा समन्वय वा मेलमिलापमा खती: जब आदमले परमेश्‍वरको आज्ञाको उलङ्‍घन् गरे, ऊ आफै कानुनको व्याख्याकार वा कानुनको प्रतिरूप हुनपुगे। अवज्ञा वा अटेरीपनको वन्धनमा आदमले आफूलाई समावेश गरियो। यसरी स्वार्थताले गर्दा मानिसको जीवनमा अनाज्ञाकारिताको तत्वको प्रवेश भयो। मानिसको इच्छा र परमेश्‍वरको इच्छामा तालमेल हुनसकेन। आदमले परमेश्‍वरको खिलाफमा जाने र निष्ठाहीन शक्तिसँग आफूलाई एकजुट गराइयो, र परमेश्‍वरको सट्टामा आफ्नो अहँतालाई प्राथर्मिकता दिइयो।"-एलेन जि ह्वाईट, साइनस् अभ टाइम्स्, जुन १३, १९००। 

पापको कारण प्रकृतिमा विरोधाभासको प्रभाव: ×सारा तल्लो प्राणीहरूका निम्ति आदम राजा जस्तो भएर खडा भएको थियो.....जब उसले परमेश्‍वरको आज्ञालाई उलङ्‍घन गर्दा सृष्टिमाथी स्वामित्वको अधिकार जफत भयो। विद्रोह गर्ने मनस्थितिलाई आदम आफैले भित्राएको कारणले, यो चरित्र समस्त जनावरमा पनि फैलियो।  मानव जीवनमा मात्र नभएर, जन्तु जनावरको स्वभावमा, जंगलका रुखहरूमा, चौरका घाँसहरूमा र हामीले सास फेर्ने हावामा समेत अत्यन्त कहाली लाग्दो पापको पाठ र खराबको ज्ञान प्रस्तुत भइरहेको हामी अनुभूत गरिरहेकाछौं।"-एलेन जि ह्वाईट, गडस् अमेजिङ्‍ग ग्रेस, पृ. ४१।
चिन्तनमनन:
1. यो सर्वविदित छ, यस संसार ठिकसँग चलिरहेको छैन। येशुमाथि आस्था राखेको कारणले पाप र मानिसको पतनले गर्दा यो दु:खद स्थिति सृजना भएको हामीलाई थाहा छ। तर कतिले त आदम र हवाको कथालाई मनगढन्ते भनेर खिल्लि उडाएको आभास हामीले पाइरहेकाछौ‍। तर त्यस्ता मानिसहरूले संसारको अवस्थालाई कसरी वाख्या गर्दछन्? बाइबलको परिधि भन्दा बाहिरका मानिसहरूले संसारको दुर्व्यवस्थालाई कसरी विभिन्न तरिकाले तर्क गरेको पाउनुहुन्छ? उदाहरणस्वरूप विकासवादका तर्कशास्त्रिहरूले वर्तमान अवस्थालाई आश्‍वस्त तरिकाले वाख्या गर्न सक्दछ र? अरू दृष्टिकोणहरू कस्तो छ, र तिनीहरूलाई तपाईँले कसरी जवाफ दिनुहुन्छ?
2. नि:सन्देह तपाईँको वरिपरि पापको विकराल प्रभाव देखिरहनुभएको छ। हामीले यस संसारमा पाप र त्यसको परिणामलाई निर्मूल पार्न नसकेतापनि एक जिम्मेवार व्यक्तिको हैशियतले त्यसले ल्याउने क्षतीबाट सकेसम्म कम गर्न कस्तो कदमहरू हामीले चाल्न सक्दछौं? कमसेकम कुनै दु:खबाट राहत दिन व्यक्तिगत तवरमा तपाईँले वा चर्चले कस्तो प्रयास गर्न सक्नुहुन्छ? 
3. ×मन मर्नु" वा ×आत्मा मर्नु" भनेको के हो? कोहि मानिस आत्मिक रूपमा मुर्दा भएको कसरी अनुभूत गर्न सकिन्छ? अर्थात्, कोहि मानिस आध्यात्मिक चिन्तनप्रति मृत भएको छु भन्ने ज्ञानको आभास भएको हुन्छ र? त्यस्तो आत्मिक रूपमा संवेदनहीन भएकोलाई कसरी सहायता गर्न कोशिष गर्नुहुन्छ?
सारांश: परमेश्‍वरप्रति विद्रोह गरेको कारणले समग्र सृष्टि पतनको बाटोमा लागेको थियो। यसले गर्दा पापीहरू शारीरिक, आत्मिक, र अनन्तको जीवनको मृत्यु भोग्नु परेको थियो। यो यस्तो भयानक खराब भएको कारणले त्यसबाट राहत दिन केहि न केही कडा कदम चाल्नु परेको थियो, नत्रभने हामी आशारहित हुनेथियौं। येशुको क्रुस नै त्यस कडा कदम थियो जसले पापको भयानक नतिजाबाट हामीलाई राहत दिन्दछ भनेर अब पछिका पाठहरूमा हामीले हेर्नेछौं।
अध्याय ४

परमेश्‍वरसँग मेलमिलाप गर्ने विधिको शुभारंभ परमेश्‍वरले नै गर्नुहुन्छ
यस अध्यायको निम्ति पढ्नुहोस्: रोमी ३:१९-२२, ५:६-८, ५:२०,२१, एफिसी १:४, कलस्सी १:२६,२७, २ तिमोथी १:८,९, तितस १:२।
स्मरण गर्नुपर्ने पद: ×किनकि सम्पूर्ण बुद्धि र आन्तरिक समझमा ख्रीष्टमा राख्‍नुभएको उद्देष्यअनुसार उहाँले आफ्नो इच्छाको रहस्य हामीलाई जान्न दिनुभएको छ, ताकि समय पूरा भएपछि स्वर्ग र पृथ्वीमा भएका सबै थोकहरू ख्रीष्टको अधिनमा आऊन्।" (एफिसी १:९,१०-बाइबल अनुबाद)

×परमेश्‍वरले उहाँको इच्छाको रहस्य आफूलाई मनपर्ने उचित समयमा हामीलाई खुलाउनु भयो, त्यो इच्छा येशुमा नै प्रस्ताव गर्नुभएको थियो। त्यो इच्छा कार्यान्वन गर्न उचित समयको प्रतिक्षामा थियो। परमेश्‍वरको सदइच्छा के थियो भने जगत र पृथ्वीका सारा थोकहरू एउटै शीर्षक अगुवाको मातहतमा आऊन्, जुन येशु ख्रीष्ट हुनुहुन्छ।" (एफिसी १:९,१० अनुवादकको अनुवाद)
मूल बिचार: त्रीएक परमेश्‍वरले पतनको अपेक्षा गर्नुभएको थियो, त्यसैकारण मानव जगत पतित भएर पापको चक्रव्युहमा पर्न धेरै समय अगाडि नै त्यसको समाधान गर्न योजनाको तर्जुमा गर्नुभएको थियो।

मानव जातमा परमेश्‍वरले नैतिक स्वतन्त्रता दिनुभएको थियो। यो आत्मनिर्णय गर्ने अधिकार परमेश्‍वरले सृष्टि गर्नुभएका अरू कुनै जीवलाई दिएको थिएन। एक फेरा त्यस अधिकार मानिसलाई सुम्पिनुभएपछि, त्यो अधिकार उनीहरूको निजी हुन आउँछ र मानिसको स्वभाव र संरचनालाई आमूल रूपमा नबदली त्यस अधिकारलाई परमेश्‍वरले खोस्न सक्नुहुन्नथ्यो। उनीहरूले सकारात्मक रूपमा प्रयोग गरि परमेश्‍वरप्रति कृतज्ञ र प्रेमाभावले अभिप्रेरित भएर उहाँको छत्रछाँयामा निष्ठावान भएर बस्ने वा त्यो अधिकारलाई दुरुपयोग गरी जीवनको बरदानलाई बहिष्कार गरि परमेश्‍वरले दिनुभएको सार्थकलाई अवज्ञामा रहने, सो, आत्मनिर्णयको स्वतन्त्र अधिकार हरेक चेतनशील मानवलाई नै निहित गरिएको छ। (निचोडमा भन्नु पर्दा यदि मानव जातमा अवज्ञा गर्ने अधिकार दिएको छैन भने तिनीहरूले स्वतन्त्रताको अनुभूत पनि गर्न सक्ने थिएन अर्थात् उनीहरू असली रूपमा स्वतन्त्र पनि हुने थिएन।)

त्यस भयानक सम्भाव्यतालाई दृष्टिगत गरि परमेश्‍वरले त्यसबाट जगतलाई निकासा गर्न आफूलाई परिचालन गर्नुभएको थियो। यसरी मुक्तीको योजना परमेश्‍वरको मगजमा उहाँले मानव जातलाई सृष्टि गर्नु अगावै, र खास गरेर पाप र दुष्टता देखा पर्न धेरै समय अघि नै तर्जुमा गरिसक्नु भएको थियो। त्यो योजना प्रभु येशुको व्यक्तिमा र काममा केन्द्रित भएको थियो।
१. परमप्रभु सनातनका परमेश्‍वरको रहस्मय महान प्रेम

रोमी ५:६-८ पढ्नुहोस्। यस पद अनुसार परमेश्‍वर पिताले आफ्नो पुत्र येशुद्वारा हाम्रो निम्ति उद्धारको कार्य सम्पन्न गर्न के ले अभिप्रेरित गरियो?

मानिसलाई पापबाट बचाउन परमेश्‍वरलाई बाध्यता थिएन। फेरि उहाँलाई यस कामको लागि कसैले बलजफ्ती पनि गरेको थिएन। त्रिएक परमेश्‍वरमा यस्तो तर्क आएको थियो भनेर सम्झनु एकदम कठिन कपोलकल्पति धारणा हो: ×यदि हामीले यो गर्‍यौं, त्यो गर्‍यौं भने आदम र हवाले कहिल्यै पनि पाप गर्ने थिएन होला। अब हामीले जुन हुने कुरालाई ध्यानमा राखेर उनीहरूलाई उद्धार गर्न (केहि न केहि गरौं ल ?" त्यसो नभएर मानिसहरू आफ्नै रोजाइले पतन भएर त्यस्तो नाजुक अवस्थामा आइपुगेका थिए। बाइबलले स्पष्ट भन्दछ, ×परमेश्‍वरले मानिसजातलाई छलकपटरहित बनाउनु भयो, तर आफ्नै इच्छाले धेरै जुक्तिहरू सोचेर त्यसको पछिपछि लाग्न थाले।" (उपदेशक ७:२९)।

यदि परमेश्‍वरले हामीलाई उद्धार गर्न बाध्यता भएको भए, हामी मुक्तिको हकदारी हुनेथियौ‍। तर सत्य त त्यस्को बिपरित हो। मुक्तिको योजनामा समावेश हुन हामी योग्यका छैनौं, यद्यपि, परमेश्‍वरले हामीलाई मुक्ति दिन राजी हुनुभएको थियो। यसले गर्दा उहाँले सम्पन्न गर्नुभएको मुक्तिको योजना अझ उल्लेखनिय हुन आउँछ, किनकि, उहाँले बाध्य भएर हामीलाई मुक्ति दिनुभएको होइन बरू हामीप्रति उहाँको प्रेमले अभिप्रेरित भएर हामीलाई उद्धार गर्न उहाँ राजी हुनुभयो। परमेश्‍वर, सृष्टिकर्ता भएकोले हामीप्रति उहाँ कुनै रूपमा बाध्यात्मिक हुनुहुन्न।

रोमी ३:१९-२२ पढ्नुहोस्। यहाँ पावलले हामी कसरी उद्धार पाउँने रहेछौं भनेर उल्लेख गरिएको छ? पापले गर्दा ल्याएको समस्यालाई तार्न परमेश्‍वरका दश आज्ञा वा व्यवस्थाको भूमिका के हुन्छ?

पापले गर्दा मानवजातिले व्यवस्था पालन गरेर परमेश्‍वरसँग गुमिएको प्रारम्भिक सम्वन्ध पुन:स्थापना गर्नु असम्भव छन् (रोमी ८:३, गलाती ३:२२)। जसरी मुर्दालाई खान दिएर पुनर्जिवित पार्न सक्दैन, त्यसरी नै व्यवस्था पालन गरेर, धर्मकर्म गरेर हामीले मुक्ति पाउन सक्दैनौं। यदि मानिसलाई अनन्त जीवन दिनु छ भने परमेश्‍वर आफैबाट प्रथम कदम चाल्नु पर्ने हुन्छ। उहाँले आफ्नो धार्मिक स्वभाव येशुको क्रुसबाट प्रदर्शन गर्नुभयो। बिश्‍वासीहरूले बिश्‍वासद्वारानै परमेश्‍वरसँग मिलाप भएर धार्मिक स्वभावलाई ग्रहण गर्दछ, तर व्यवस्था पालन गरेर अर्थात् धर्मकर्मको फलले होइन। यदि हामीले धर्मकर्म वा आज्ञा पालन गरेर वा तपस्या गरेर मुक्ति पाउँछौ भने हामीलाई मुक्ति दिन परमेश्‍वर बाध्यात्मक परिस्थितिमा हुन्थे। तर उहाँको पुत्र येशु ख्रीष्टको व्यक्तित्व र कामले मानिस क्षमापात्र हुन सक्छ, र उहाँसँग स्थाइ रूपमा पुन:सम्वन्ध राखिन सक्छ र अनन्तसम्म उहाँसँग सँगति गर्न सकिन्छ भनेर परमेश्‍वरले नै निश्‍चित गर्नुभएको थियो।

कसैले तपाईँलाई बान्ध्यात्मक परिस्थितिले कुनै असल काम गरेर देखाएको वा विशुद्ध प्रेमले गरेको अर्थ तपाईँलाई कस्तो र किन हुन्छ?:
२. परमेश्‍वरको अनुग्रहको रहस्य

×उहाँको प्रशस्त अनुग्रहअनुसार ख्रीष्टको रगतद्वारा हामी उहाँमा उद्धार र हाम्रा पापहरूबाट क्षमा पाउँछौं।" एफिसी १:७। 

पापको प्रवेशको कारण, सारा जगतका बौद्धिक प्राणीहरूले यस विद्रोही मानवजातलाई परमेश्‍वरले कसरी व्यवस्थापन गरेर उनीहरूसँग पुन सम्वन्ध राख्‍ने होला भनेर चकित मानेर हेरिरहेका थिए भनेर कल्पना गर्न त्यत्ति गार्‍हो नहोला। तर उनीहरू अचम्भित त हुने नै भए। मानिसको पतनलाई मध्यनजर राखेर, परमेश्‍वरको त्यस प्रेम र शक्तिको प्रदर्शन हेर्नै अवसर तिनीहरूले जुन मौका पाइरहेको थियो, त्यो कहिल्यै पनि पाएको थिएन। परमेश्‍वरले यसै ग्रहमा आफ्नो अनुग्रहको शक्तिले पापलाई परास्त गर्न गइरहनुभएको थियो। यहि परिप्रेक्ष्यमा, उहाँले आफ्ना सदाशय, प्रेम, दया र अनुग्रहको स्वाभाविक चरित्रलाई विद्रोही र पापी मानिसहरूलाई व्यवहारमै उतारेर देखाउनुभएको थियो। येशुले नै आफ्नो पिताको सदाशयको बारेमा यसरी गवाही दिनुहुन्छ, ×परमेश्‍वर आफैले दुष्ट र कृतघ्न मानिसहरूलाई दया देखाउनुहुन्छ।" (लुका ६:३५)।

पापको उल्लेखनिय कार्यकिलाप र परमेश्‍वरको अनुग्रहको प्रत्यक्ष्य उजागरको बिचमा कस्तो अन्तर छन् भनेर पावलले आफ्नो महत्वपूर्ण मन्तव्य रोमी ५:२०,२१ मा कसरी व्यक्त गरेका छन्? 

अनुग्रह परमेश्‍वरको प्रेमको एक पक्ष हो भनेर बाइबलमा देखाएको पाउँछौं, अनि, यो पापी र अधर्मी मानिसहरूलाई विशेष गरेर विस्तारित गरेको पाउँछौं। परमेश्‍वरको स्वभावको यो स्थायी पक्ष एकदम सक्रिय र अटल छन्। यो गुणले गर्दा परमेश्‍वरले निरन्तर रूपमा पापी प्राणीहरूलाई आफूसंग तालमेल हुन अनवरत प्रयास गर्न खोजीरहेको हुन्छ। बाइबलले बाख्या गरेको अनुग्रहको धारणाले येशुको मानिसलाई पाप मोक्ष गर्न क्रुसमा गर्नुभएको प्रायश्‍चितको विधि हाम्रो निम्ति उपहार हुन भनेर स्विकार गर्नु पर्दछ। सचमूचमा भन्ने हो भने हामी मुक्ति पाउन योग्यका छैनौं। परमेश्‍वरको अनुग्रहले यो बताउँछ, हाम्रो पाप कति गम्भिर छन् र यसलाई पाली राख्‍न कुनै बहाना छैन, यो न्यायोचित छैन, र यस क्रियामा लाग्नु भनेको अनन्त मृत्युलाई अँगाल्नु हो। अन्तमा, परमेश्‍वरको स्वभावको यस उदेकिला पक्षलाई येशुको व्यक्तित्व र कामले जगतलाई अतुलनिय रूपमा प्रकट गरेको थियो। यो गुणको प्रत्याभूति हामीले केवल र अखण्ड रूपमा येशुमा मात्रै पाउन सक्दछौं। उहाँको यस अपार अनुग्रहको (एफिसी १:७) उपभोग गरेर आनन्दको फायदा उठाउनु हाम्रो लागि सुवअवसर हो, तर अधिकार होइन। 

२ कोरन्थी ८:९ पढ्नुहोस्। पावलले यहाँ के भन्न खोजीरहेको छ? अझ महत्वपूर्ण कुरा त, तपाईँ आफैले यस पदमा उल्लेख गरेका अनुग्रहलाई तपाईँले कसरी अनुभूत गर्नु भएको छ? येशुले तपाईँलाई के गर्नु भयो जसले गर्दा तपाईँको जीवनमा परिवर्तन आएको छ?
३. अनादिदेखिको योजना

जब मानिस आफ्नै रोजाइले पतित भयो, परमेश्‍वरले उसलाई उद्धार गर्न बाध्य भएको थिएन। तैपनि, उद्धार त गर्नुभयो नै। मानिसलाई मुक्ति दिने निर्णयले गर्दा परमेश्‍वरले अत्यधिक मूल्य चुकाउनु परेको थियो, अपितु (तापनि),यो योजना मानिसले पाप गरिसकेपछि तर्जुमा भएको थिएन। 

एफिसी १:४, कलस्सी १:२६,२७, २ तिमोथी १:८,९, र तितस १:२ पढ्नुहोस्। यी पदहरूले हामीलाई उद्धार गर्ने योजना कहाँ स्थापना भएको थियो भनेर बताउँछ?

नयाँ करारले धेरै कुराहरूद्वारा परमेश्‍वरको रहस्यलाई प्रकट गर्दछ।
प्रथमत: उद्धारको योजना संसारको सृष्टिपूर्व नै तर्जुमा गरिसकेको थियो (एफिसी १:४)। यसको अर्थ, मानिसको पतन हुने धेरै समय अगावै पापबाट ल्याउने शङ्‍कटलाई समाधान गर्ने योजना पनि त्रीएक परमेश्‍वरले सृष्टि गरिसक्नुभएको थियो। 

दोश्रो, यो इश्वरिय रहस्य युग युगसम्म र वंशज वंशजसम्म गोप्यराख्‍नुभएको थियो (कलस्सी १:४)। यो योजनाको रूपरेखा घट्ना हुनु अगावै तर्जुमा भएको मात्र होइन, यसलाई खास कुन समयमा कार्यान्वन गरेर त्यसलाई सम्पन्न गर्ने भनेर निर्णय पनि भइसकेको थियो। त्यसैकारण युग युगसम्म यो योजना, त्रीएक परमेश्‍वरको भित्रैमा रहस्यमय तरिकाले लुकाइ राखिएको थियो। 

तेश्रो, मुक्तिको योजना येशुकै विषेश पहिचानमा निर्धारित थियो भन्ने रहस्य
 यसलाई सम्पन्न गर्नु अगाडि जगतको सामु खुलाएको थिएन (कलस्सी १:२७)। यसले येशुको व्यक्तित्वको त्यस रहस्यलाई औंल्याउँछ जसले पापी मानवजातको निम्ति आफूलाई सुम्पेर उनीहरूको सेवा गरे, मृत्युमा जाकिनु भयो, पुनरुत्थान हुनुभयो र तिनीहरूको लागि मध्यस्थकर्ताको भूमिका निभाउन अग्रसर हुनुभयो। मौलिक रूपमा भन्ने हो भने मुक्ति भनेको त्यस सुसमाचार हो जो येशुद्वारा पाइन्छ, यो नै विश्वको निम्ति इसाई सन्देश हो (एफिसी ६:१९)।


चौथो, परमेश्‍वरले समस्त स्वर्ग र पृथ्विलाई एकत्रित गरेर येशुद्वारा नै येशुको आधिपत्यमा ल्याउने रहस्यको यथार्थतालाई नयाँ करारले परिभाषा गर्दछ (एफिसी १:१०)। पापको कारणले असमञ्‍जस वा अन्यौलताले छाइरहेको सारा भ्रष्ट जगतलाई येशुको व्यक्तित्वद्वारा पुन:स्थापित गर्ने गुरु योजना यहि थियो। चर्चमा, गैरयहुदी र यहुदीहरूको बिचमा भइरहेको एकताले मानिस र मानिसबिचमा भएको भेदभावलाई हटाएर एकआपसको सम्वन्धमा पुनर्बहाली भइरहेको प्रत्यक्ष प्रमाणले येशुको कार्यको प्रभावलाई देखाउँछ (एफिसी ३:६)।
 
पाचौमा, संसारको सृष्टि अघि त्रीएक परमेश्‍वरको मगजमा गोप्य रूपमा तर्जुमा भएको मुक्तिको योजना अब मानव इतिहासमा येशुले प्रवेश गरेर त्यस रहस्यलाई खुलासा गरिएको नयाँ करारले छर्लङ्‍ग पार्दछ।

संसारको सृष्टि वा स्थापना भन्दा अगाडि नै परमेश्‍वरले संसारलाई बचाउने योजना गर्नु भएको थियो। त्यसमा सबै धर्म, जात, लिङ्ग, रंग, भाषा, देश, उमेर आदिलाई वञ्‍चित नगरी समावेशी मुक्ति दिने परमेश्‍वरको योजना थियो। त्यसमा हामी हरेकले सहभागी हुने अवसर प्रदान गरिएको छ। तपाईँ यस संसारमा आउनु अघि नै तपाईँलाई मुक्तिदिने परमेश्‍वरको योजना थियो भन्ने उदेकको सत्यलाई  आत्मसात् गरेर कस्तो आशामूखी जीवन बिताउन अग्रसरता तपाईँ देखाउन सक्नुहुन्छ?
४. क्रुसको बाटो

मानिसको विद्रोह वा परमेश्‍वरको आज्ञालाई अवज्ञा गरेकोकारण परमेश्‍वरले त्यसलाई तह लगाउन धेरै उपायहरू अपनाउन सक्नुहुन्थ्यो। जब 
आदम र हवाले पाप गरे, उत्तिखेरै परमेश्‍वरले उनीहरू र यस पृथ्वि ग्रहलाई ध्वस्त पार्नसक्नुहुन्थ्यो। वा उहाँले उनीहरूलाई जेसुकै होस् भनेर उनीहरूकै भाग्यमा छोडिदिन सक्नुहुन्थ्यो, जसको मतलव, तिनीहरूले पापको अपरिहार्य परिणामको सामना गरोस्, अर्थात् अनन्त जीवनबाट बञ्‍चित।  

तर एउटा काम परमेश्‍वरले गर्न सक्नुहुन्नथ्यो, त्यो हो,  तिनीहरूको विद्रोहलाई उहाँले वेवास्ता गरेर केहि नभएको जस्तै उनीहरूसँग सम्वन्ध पहिलेकै रूपमा निरन्तरता दिनु।

तर आखिरमा परमेश्‍वरले के गर्नुभयो? उहाँले तिनीहरूलाई ध्वस्त गर्नुभएन, उहाँले तिनीहरूलाई त्याग्नु पनि भएन, न त तिनीहरूलाई उपेक्षा नै गर्नुभयो। बरु त्यसो नगरि उहाँले अनन्तमा तर्जुमा गर्नुभएको उद्धारको योजनालाई येशुद्वारा तय गर्नुभयो। 

मर्कुस १०:४५, गलाती १:४, २:२०, एफिसी ५:२ र तितस २:१४ पढ्नुहोस्। यी पदहरूमा के एउटै मुख्य विषयलाई दोहर्‍याएको छ? तिनीहरूले मुक्तिको योजनाको बारेमा के जनाउ दिन्दछ?

जब परमेश्‍वरले हामीलाई उद्धार गर्न आफूलाई नै सुम्पिनु भयो, त्यस कार्यको निम्ति उहाँसँग धेरै विकल्पहरू थिएन। अझ भन्ने हो भने, मानिसलाई पापबाट राहत दिन एउटै मात्र उपाय थियो। पापको समस्यालाई समाधान गर्न येशुका मानव अवतार, सेवाकार्य, मृत्यु, पुन:रुत्थान र सहजकर्ताको विकल्प थिएन।  यदि हामी अनन्त ध्वस्तको बाटोबाट बच्नु छ भने, येशुले आफूलाई सुम्पिनु अपरिहार्य थियो। यदि हामीले उद्धार पाउनु छ भने उहाँको मानव अवतार र मृत्युलाई टार्न सकिन्नथ्यो। अर्को शव्दमा भन्ने हो भने, यदि हामी स्वर्गमा पस्न चाहन्छौं भने त्यसको लागि एउटै उपाय थियो, त्यो हो क्रुसमा टाँगिएको येशुको मुटुबाट मात्रै छिर्नु । 

जब मृत्युको उग्र बेदना (मत्ती २६:३६-४६) र संसारको पापको बोझ बोक्दै येशु, गेतसमनीको बँगैचामा हुनुहुन्थ्यो, त्यसबखत उहाँले  पितासँग वस्तुगत रूपमा, मानवजातलाई मुक्ति दिन यो बाहेक अरू कुनै विकल्प थियो कि भनेर अनुरोध गर्दै हुनुहुन्थ्यो। तर त्यसको जवाफ परमेश्‍वरले उहाँलाई मौनताको पोकोद्वारा दिनुभयो। मानिसको समस्यालाई समाधान गर्न येशुको बलिदानबाहेक अरू कुनै विकल्प थिएन।

संसारको सृष्टिभन्दा अघि जब परमेश्‍वरको गोप्य सभा बसेको थियो, त्यहाँ परमेश्‍वरको पुत्रले हाम्रो सट्टामा मर्न र जमानत हुन आफूलाई अर्पण गर्नुभयो। जसरी माथीको पदहरूमा हामीले हेरेका थियौं,  येशुले स्वइच्छाबाट हाम्रो पापको लागि बलि हुन सुम्पनु भयो। अरू कुनै उपाय थिएन।

फेरि यो पनि जानकारी दिन चाहन्छौं, हामीलाई उद्धार गर्न उहाँ बाध्य हुनुभएको थिएन।उहाँले हामीलाई प्रेम गर्नुभएको कारणले आफूखुशी यो कार्य सम्पन्न गर्नुभयो। स्वइच्छाले भएपनि उहाँको मृत्युबाट उहाँ उम्कनु भएन। ×मैले मेरो जीवनलाई अर्पण गरेको छु-र फेरि फिर्ता लिन्छु। कसैले पनि मबाट मेरो प्राण फिर्ता लिन सक्दैन, तर मेरै इच्छाले मेरो प्राण अर्पण गर्दछु।" युहन्ना १०:१७,१८।
५. परमेश्‍वरको योजना येशुद्वारा प्रकट गर्नुहुन्छ

तल उल्लिखित पदहरू अनुसार मानिसको मुक्तिको काम सम्पन्न गर्न येशु आफैले के गर्नु पर्दो रहेछ?

लुका ४:४३, ९:२२, १७:२५, १९:५, २२:३७, २४:७, २४:२६, २४:४४, ।

उपर्युक्त पदहरूमा हामीले एउटा साझा  क्रियापद पाउँछौं, त्यो हो ×यो हुनु अनिवार्य वा आवश्यक थियो" (ग्रीक वा युनानी शव्दमा डीआइ dei)। यस क्रियापदले येशुको अति महत्वपूर्ण पक्षलाई स्पष्ट रूपमा प्रकट गरिएको छ। यस संसारमा रहन्दा उहाँको सम्पूर्ण जीवन नै उहाँको काम पूरा गर्न के गर्नुपर्दो रहेछ भन्ने लक्षमा ध्यानार्कषित भएको थियो। ×मलाई पठाउनेको काम गर्नु हामीलाई आवश्‍यक छ" (युहन्ना ९:४)। येशुको सार्वजनिक सेवाकार्यको थालनि आफ्ना चेलाहरूलाई यसरी सुनाएर आरम्भ गर्नु भएको थियो, ×परमेश्‍वरको राज्यको सुसमाचार अरू शहरहरूमा पनि मैले अवश्य प्रचार गर्नु पर्दछ, किनभने यहि कार्यको लागि मलाई पठाइएको थियो" (लुका ४:४३)। मानवजातको मुक्तिको निम्ति परमेश्‍वरको योजना पुरा गर्न येशुको आत्मनिर्णय वा स्वइच्छामा आधारित थियो भनेर उहाँको कामले स्पष्ट रूपमा देखाएको थियो। उहाँको जीवनको हरेक पक्ष यसै योजनाअनुसार चालित थियो वा परमेश्‍वरको योजनाले नै यस संसारमा येशुको जीवन प्रभावित भएको थियो। उदाहरण स्वरूप जब उहाँले जक्कैलाई देखे र भन्नुभयो, ×आज तिम्रो घरमा बस्नु मलाई आवश्यक छ।" (लुका १९:५)।

तर उहाँ  यस संसारमा आएर सेवाकार्य गर्नुको प्रमुख लक्ष परमेश्‍वरको राज्यको सुसमाचार सुनाउनु भन्दा बाहेक अर्कै वाध्यतामा होमिनु भएको थियो। येशुले जीवनको अन्धकार मार्गहरूमा कुल्चनु आवश्‍यक थियो। उहाँ येरुशलेममा जानु आवश्‍यक थियो। उहाँ नगएपनि हुन्थ्यो, तर परमेश्‍वरको योजनालाई साकार पार्न त्यहाँ जानु अपरिहार्य थियो। त्यसैकारण येशुले आफ्ना चेलाहरूलाई भन्नुभयो ×ऊ येरुशलेममा जान र धेरै कष्टहरू भोग्न जानै पर्छ ( उहाँ जानु आवश्यक थियो).....र ऊ मारिनु पर्दछ (यो पनि उहाँले सहनु आवश्यक थियो) (मत्ती १७:२५)। दुष्ट पुष्ताहरूबाट बहिष्कृत हुन उहाँ त्यहाँ जानु अत्यावश्यक थियो (लुका १७:२५), कुकर्म गर्नेहरूको बिचमा गनिन (लुका २२:३७), र क्रसमा उचाउलिनु उहाँ जानु परेको थियो (युहन्ना ३:१४, १२:३४)। तर मरेर मात्र उहाँको लक्ष्य पुरा हुन्दैनथ्यो। उहाँ पुनरूत्थान हुन आवश्यक थियो (प्रेरित १७:३), महिमामा प्रतिस्थापित हुन र सारा भविष्यबाणीहरू पुरा नहुन्ञ्‍जेल त्यहिँ रहनु आवश्यक थियो (प्रेरित ३:२१)। उहाँल त्रीएक परमेश्‍वरको योजनालाई साकार पार्न त्यसै अनुसार चलिरहनुभएको थियो।

तपाँइको जीवनमा के अत्यावश्‍यक कामहरू गर्नु पर्दछ वा गर्नु नपर्ने हुन्छ? तिनीहरूको बिचमा कसरी छुट्याउने, अर्थात् कुन गर्नुपर्ने काम र नगर्नुपर्नेकामको बिचमा रहेर कसरी सन्तुलित जीवन बिताउने? त्यस नीतिमा हिँड्नु किन सक्षम् र निष्ठावान हुनुपर्दछ?
उपसंहार:
अरू जानकारी:  अनुग्रहको परिभाषा: यदि हामी पतित भएनौं भने अनुग्रहको अर्थ हामी कहिल्यै पनि बु्झ्ने थिएनौं। परमेश्‍वरले पापरहित स्वर्गका दूतहरूलाई प्रेम गर्नुहुन्छ, जसले परमेश्‍वरको सेवा गर्दछ र उहाँको निर्देशनमा चल्दछन्। तर तिनीहरूलाई अनुग्रहको आवश्यक नभएकोले त्यो तिनीहरूलाई दिइन्दैन। यी स्वर्गका जीवहरूलाई अनुग्रहको बारेमा कुनै ज्ञान छैन, किनकि तिनीहरूले कहिल्यै पनि पाप नगरेको कारण त्यसको आवश्यकता तिनीहरूलाई थिएन। अयोग्य मानवजातहरूलाई देखाउने अनुग्रह परमेश्‍वरको लक्षण हो। यसलाई हामीले खोजी गरेनौं, बरु यसले हामी खोज्न पठाइयो। हरेक मानिस जो अनुग्रहको लागि भोकाउँछ, परमेश्‍वरले त्यसलाई प्रदान गर्न अति इच्छुक र निको मान्नु हुन्छ, यो उपहार पाउन हामी सक्षम् वा योग्य भएको कारणले होइन बरु त्यसको विपरित हामी अत्यन्त अयोग्य भएको कारणले हो।" एलेन जि ह्वाईट, माई लाईफ टुडे, पृ. १०० ।

मुक्तिको योजना मानिस पापी भएपछि तर्जुमा गर्को होइन: ×अनुग्रहको योजना र त्यसको लक्ष अनन्तदेखि विद्यमान थियो। पृथ्विको जग राख्‍नु अघिदेखि नै परमेश्‍वरको सल्लाह कक्षमा मानिसलाई उहाँको इच्छा पालन गर्न सक्तिसम्पन्न गराई सृष्टि गर्नुपर्छ भनेर निर्णय भएको थियो। तर मानिस कर्तव्यच्युत भएर परमेश्‍वरको विरोधमा जानेछ र त्यसको नराम्रो परिणाम हुनेछ भन्ने यथार्थता सर्वज्ञानी परमेश्‍वरबाट लुकेको थिएन। यद्यपि, उहाँले अनन्तदेखिको अभिप्रायलाई कार्यन्वन गर्न उहाँ हिचकिचाउनु भएन। किनभने उहाँलाई यो यकिन थियो, उहाँको सिहाँसन धार्मिकतामा नै स्थिर हुनेछन्। परमेश्‍वरलाई सुरुदेखि अन्तसम्म सबै कुराको ज्ञान छ....त्यसैकारण, पापी मानिसलाई गर्ने उद्धारको योजना मानिसले पाप गरेपछि मात्र तर्जुमा भएको थिएन।"-एलेन जि ह्वाईट, गड्स् एमेजिङ्‍ग ग्रेस, पृ. १२९।

×येशुलाई मर्नुपर्छ भन्नेमात्र ज्ञान थिएन, तर उहाँ अधर्मीहरूका (वा धर्मको पोषाकलगाएका) हातबाट लाज, बेइज्जत, तिरस्कार, अपमान, कष्ट, निष्ठुर व्यवहार भोगेर आतङ्‍कित हुनुपर्दछ भन्ने पनि पूरा ज्ञान थियो। क्रुसमा यस्तो लज्जाजनक अपमान सहेर मर्नुपर्ने उहाँको बाध्यता थिएन, तैपति उहाँले आफ्नो प्राणलाई पापको निम्ति न्यौछावर गरिदिनुभयो। मानवजातलाई उद्धार गर्ने परमेश्‍वरको मनोवृत्ति येशुको पनि थियो। परमेश्‍वर पिताको प्रेमसँग एकवैध्यता जनाउँदै आफ्नो प्रेमले गर्दा उहाँले चरम बेदना भोग्न राजी हुनुभयो।"-एलेन जि ह्वाईट, द बाइबल एको, नभेम्वर, २५, १८९५।
1. दिदिमा एलेन जि ह्वाईटको माथिल्लो कथन अनुसार हाम्रो पतनको बारेमा परमेश्‍वरलाई पूर्ण ज्ञान थियो भनेर स्पष्ट पार्दछिन्, जसले गर्दा सारा दु:ख र कष्ट पनि आउने छन् भन्नेमा परमेश्‍वर अनभिज्ञ हुनुभएको थिएन। तैपनि, उहाँले हामीलाई सृष्टि गर्नुभयो। मानिसजात विचलित हुनेछन् भनेर थाहापाउँदापाउँदै परमेश्‍वरले किन सृष्टि गर्नुभयो? माथी उल्लेख गरेका अनुच्छेदहरूले त्यसका जिज्ञासालाई कसरी निभाउन खोज्दछन्? येशुको आफ्नै दु:ख र कष्टले हाम्रो दु:खलाई परमेश्‍वरले कसरी चित्तबुझ्दो गरेर बुझाउन खोज्नु भएको हामी पाउँछौ?
2. यस अध्यायमा पढ्नुभएको पाठमा तपाईँलाई कस्तो प्रभाव परेकोछ, त्यसलाई केहि हरफहरूमा लेखेर विश्‍वासीहरू बिच छलफल गर्नुहोस्।
साराँम्श: परमेश्‍वरले हामीलाई बचाउन उहाँ आफैले थालनी मात्र गर्नुभएन, उहाँको प्रेमिलो स्वभावले गर्दा त्यसलाई कार्यान्वन गर्न पनि पछि पर्नुभएन। मानिसलाई उद्धार गर्ने निर्णय जुन परमेश्‍वरको अनुग्रहमय चरित्रको फल थियो, त्यो अनन्तकालमै हामीलाई सृष्टिपूर्व तर्जुमा गरिएको थियो, र यसलाई कार्यान्वन गर्दा परमेश्‍वरको पुत्रको बलिदानको आवश्यकता थियो भन्ने ज्ञान पनि थियो। यो योजनालाई येशुको जीवन, सेवाकार्य, मृत्यु र पुनरुत्थानले मुर्त्तरूप दिएको थियो।
अध्याय ५



प्रायश्‍चितको विधिको (Atonement) घोषणा
यस अध्यायको निम्ति पढ्नुहोस्: उत्पति ३:१५, २२:१-१८, प्रस्थान ३२, ३४:६-१०, दानियल ९
स्मरण गर्नुपर्ने पद: ×तर ऊ हाम्रा अपराधहरूका निम्ति छेडियो। हाम्रा अधर्मका निम्ति ऊ पेलियो। हामीमा शान्ति ल्याउने दण्ड उसमाथि पर्‍यो, र उसको कोर्राको चोटले हामी निको भयौं।" यशैया ५३:५

(हामीले परमेश्‍वरका आज्ञाहरूलाई उल्लङ्‍घन गरेकाले हाम्रो निम्ति उहाँ छेडिनु भयो। हाम्रा हाम्रा दुराचारहरूले गर्दा उहाँ पेलाइमा पर्नुभयो। हामीलाई शान्ति ल्याउन उहाँले सारा सास्ती भोग्नुभयो, र उहाँको घाउले गर्दा हामी निको भयौ‍।" यशैया ५३:६ अनुवादकको अनुवाद)
मूल तर्क: येशु क्रसमा मर्न सताव्दियौं वर्ष पहिले, परमेश्‍वरले विभिन्न तरिकाहरूद्वारा मुक्तिको योजनालाई अवगत गराउनुभएको थियो । ती तरिकाहरू यस अध्यायमा संक्षेप्तमा हेर्नेछौं।

जब पापको भयानक शक्ति र यसले मानिसलाई बशमा राख्‍ने घाटक यथार्थताको समस्यालाई समाधान गर्न प्रवन्ध गर्नुभयो, त्यसको लगत्तै पतित मानिसको निम्ति परमेश्‍वरले सुसमाचार घोषणा गर्नुभयो। (याद गर्नुहोस्, यस जगतको इतिहासमा सर्व प्रथम् सुससमाचारवाहक -missionary- कुनै मानिस नभएर सृष्टिकर्ता आफै हुनुहुन्थ्यो)। परमेश्‍वरले गर्नु भएको मुक्तिको प्रतिज्ञा मानिसहरूको दिमागमा हरदम ताजा र जीवित रहिरहुन् भन्ने उहाँ चाहनुहुन्थ्यो जसले गर्दा येशु आउनु भएको बेलामा उहाँले आफ्नो जीवनमा त्यस प्रतिज्ञालाई यथार्थमा परिणत भएको उहाँको जनले जानुन् र त्यसको लागि तयार होउन भन्ने पनि परमेश्‍वरको इरादा थियो। पुरानो करार अर्थात् पौराणिक इतिहास भरि परमेश्‍वरले यस्तो संस्था र विधिहरूलाई स्थापना गर्नुभयो जसबाट उहाँको मुक्तिको योजना कसरी साकार हुनेछ भन्ने चित्रण गरिएको थियो। विविध बलिदानको विधिहरूद्वारा, पुरोहितिय कार्य, र राजा आफैलाई पनि समावेश गरेर (जो मसिह येशुको प्रतिमा थियो), त्यस ताकाका मानिसहरूले त्यस सर्वोच्च बलिदानको अपेक्षा गर्नसक्दथ्यो जब सत् मुल पुरोहितको आगमनले त्यस पौराणिक विधिलाई अन्त्य गर्नुहुन्थ्यो अनि मसिह राजाको राज्य शासन सुरु गराएर परमेश्‍वरको उद्धार गर्ने योजनाको कार्यान्वन हुन्थ्यो।
१. आदम र हव्वालाई बाचा

उत्पत्ति ३:१-१५ लाई पुन: समीक्षा गर्नुहोस्, विशेष गरी १५ पदमा ध्यान दिनुहोस् । १५ पदमा के भनिदैँछ, र हाम्रो निम्ति त्यहाँ के पाइन्छ ?

इशाईहरुले उत्पत्ति ३:१५मा, उद्धारकर्ता मसिहको भविष्यवाणी ठीक तरिकाले अर्थ लगाएका  छन् ।
प्रथमत: उत्पत्ति ३:१-१५ को प्रसंगले सर्पलाई, शैतानको शस्त्र र परमेश्वर बिरुद्धको विद्रोहीको रुपमा चित्रण गर्दछ (प्रकाश १२:९) । अदनको वगैँचामा शैतानिक शक्तिले आदम र हव्वालाई परास्त ग-यो र स्त्रीका सन्तति माथी आफ्नो आधिपत्य जमायो । 

दोश्रोमा, उत्पत्ति ३:१५ले, स्त्रीको सन्तानवाट हुने सर्पको विनाशकार्यलाई अवगत गराउँदछ । त्यसले सन्तानको कुर्कुच्चो ×डस्नेछ" तर सन्तानले सर्पको शिर ×कुच्याउने" छ । हिब्रु कियापद ×सप" (×आघात पुर्‍याउनु" ×प्रहार गर्नु"×कुच्याउनु") दुबै स्थानमा समान छन्, यसले चोटको गम्भिरता चोट पुगेको शरीरको भागमाथि भर पर्ने कुरालाई जनाउँछन् । सन्तान विरुद्धको प्रहार (यसको कुर्कुच्चोमा) घातक होइन, यद्यपि सन्तानले सर्पको शिर कुच्याउने छ भन्दा त्यसको आखिरी अन्त्यलाई बोध गराउँदछ ।
तेश्रोमा, हिब्रु नामपद जेरा (×सन्तान")ले प्राय: जसो ×सन्तान, वंशज, बीज" लाई सन्ततिको स्वरुपमा एकै समूहलाई किटान गर्दछ । तर यसले एक सन्ततिलाई मात्र पनि संकेत गर्न सक्दछ (उदाहरणका लागि २ शमुएल ७:१२,१३) । उत्पत्ति ३:१५ मा दुवै, समूह र एक्लो सन्ततिलाई प्रयोगमा ल्याएको हामी पाउँदछौ । स्त्री (विश्वासी मण्डली)का  र सर्प/शैतान (उसका अनुयायीहरु) का सन्तानको वारेमा हामी पढ्छौँ र यसका साथै, स्त्रीको एक्लो पुरुष सन्तान (×ऊ") जसले ×तेरो शिर (एकवचन)" कुच्याउने छ, त्यो सर्पको शिर हो, यसका वारेमा पनि पढ्छौं । जब ×सन्तान" ले कुनै विशेष सन्ततिलाई बोध गर्दछ, त्यसबेला यसलाई प्रतिनिधित्व गर्ने सर्वनाम एकवचनमा रहन्छ । स्त्रीको ×सन्तान" येशु हुन् ।

उत्पत्ति ३:१५ ले के सङ्‍केट गर्दछ भने, यस संसारमा पापको प्रवेश हुने वित्तिक्कै, ख्रिष्ट मार्फत दिइने परमेश्वरको मुक्तिको योजना कार्यान्वयनमा ल्याइयो। आदम र हव्वाले अनन्तको मृत्यु अनुभव गरेनन् किनकि दिब्य दृष्टिकोणवाट, ख्रिष्ट थुमा हुनुहुन्छ ×जो संसारको सृष्टिकाल देखि नै मारिनुभएको थियो (प्रकाश १३:८) । परमेश्वरको उदेकिलो वाचा पुरा हुने प्रतीक्षामा आदम र हव्वाले अदनको वगैँचा त्यागे ।

सुरु देखि नै, परमेश्वरको योजना हामीलाई उद्धार गर्ने र शैतानलाई नाश गर्ने थियो । यस्तो उदेकिलो अवसरमा आफूलाई लाभाम्वित गर्न तपाईं दिन प्रतिदिन के गर्दै हुनुहुन्छ, ताकि जब सबै समाप्त हुनेछन्, तपाईं बचाइएकाहरु मध्ये हुनुहोस् न कि नष्ट भएकाहरु मध्ये ? (यादराख्‍नुहोस, अन्तमा कि त वार कि त पार मात्र हुन्छ ।)
२. अब्राहमले मेरो दिन देखेको थियो
उत्पत्ति २२:१​-१२ पढ्नुहोस् । अब्राहमले दिनु पर्ने परीक्षा कस्तो स्वभावको थियो? परमेश्वरले अब्राहमलाई यस्तो संवेंदनशील काम गर्न किन अर्‍हाउनुभयो? । यो कार्यमा कस्ता गहिरा विषयहरू जोखिममा परेका थिए? 

परीक्षा किन आवश्यक थियो भनेर उत्पत्ति २२ले जानकारी दिँदैन, तर यसको कारण, परमेश्वरले अब्राहमसँग बाँध्नु भएको करारसँग सम्वन्धित रहेको देखिन्छ । यस करारको सम्वन्धमा, हाम्रा पुर्खा अब्राहम ×उहाँको पछि हिँडोस् र दोष रहित होस्" भनेर परमेश्वरले अपेक्षा गर्नुभएको थियो (उत्पत्ति १७:१), तर अब्राहम उपरोक्त आदर्शमा सधै पुग्न सकेको थिएनन् (उत्पत्ति १६:१-४, २०:१-१०)

इसहाक करारको सपथको पुत्र थिए, यहि मार्फत अब्राहमले संसारलाई आशीष् दिने बाचा गरिएको थियो, र यसकारण त्यो पुत्रबिना परमेश्वरले पुर्खा अव्राहमसँग गर्नुभएको वाचाहरु पुरा हुन सक्दैनथे । जब परमेश्‍वरले इसहाकलाई बलि चढाउ भन्दा. एक दृष्टिकोणले अब्राहमलाई परमेश्वरले गर्नुभएको त्यो करारको अन्त्य भइसकेको र उनीसँग गरिएको विशेष वाचाहरु समाप्त भइसकेका थिए भनेर भनिरहनु भएको जस्तो देखिन्थ्यो। मानविय दृष्टिकोणले हेर्दा जगतका सारा जातिहरुलाई आशीष् दिनको निम्ति अब परमेश्वरलाई अब्राहमको आवश्यकता नभएको आभास पाउनु स्वभाविक थियो  (उत्पत्ति १७:१) । तर परमेश्वरको विषेश उपहार परमेश्वरलाई नै फर्काउन राजी भएर अब्राहमले परमेश्‍वरप्रति आफ्ना विश्वास र समर्पणलाई उजागर गरिदिए। अब्राहमले परमेश्‍वरको करुणा र अनुग्रहमा पुर्ण विश्वास राखेर उहाँको निर्देशन पालन गर्न अग्रसर भए (हिब्रु ११:१९)।

परमेश्‍वरले अब्राहमलाई गर्नुभएको करारलाई पुन:नवीकरण केले गर्दा सम्भव भयो ?  हेर्नुहोस् उत्पत्ति २२:१३-१८
अब्राहमलाई उनको पुत्रलाई बलि दिन निर्देशन दिनुभएर, परमेश्वरले उनको बिरुद्धमा बचन बोलिरहनु भएको थियो र मानौं अव उनको निम्ति परमेश्‍वरको  विशेष योजनाको अन्त्य हुन्दैछ। तर यी सबै अनुमानहरूको आमूल परिवर्तन भयो जब परमेश्‍वरको आज्ञा अनुसार इसहाकको साटोमा एउटा भेँडाको बलि चढाइयो । परमेश्वरले, अब्राहमलाई अत्यावश्यक रुपमा चाहिएको बलिलाई उपलव्ध गराउनुभयो। उसको पुत्रको स्थानमा एउटा जनावरलाई बलि चढाइयो र यसले गर्दा परमेश्‍वरले अब्राहमसँगको करार पुन:नविकरण गर्न सम्वभ भयो। थियो। नरबलि (अर्थात पापीको मृत्यु) को सट्टा परमेश्वरद्वारा उपलव्ध गराइएको थुमाको बलि भयो तर अब्राहमद्वारा त्यसको उपलव्ध गराएको थिएन। यसरी अब्राहमले सुसमाचारको रहस्यलाई व्यक्तिगतरूपमै अनुभव गरे। आफ्नो पुत्र झण्दै बलि हुन पुगेको थियो, उसले यो रहस्यको जानकारी भयो, पापको प्रायश्‍चितको विधि पुरा गर्न येशु आफै बलिको रूपमा आफूलाई उपलव्ध गराउनु हुनेछ(उत्पत्ति २२:१४)।  (कति मानिसहरू अब्राहम र इसाहकको घट्नादेखि वाक्क भएर परमेश्‍वरप्रति नराम्रो दृष्टिकोण फेँकेको पाइन्छ। परमेश्‍वरले नरबलिको लागि अब्राहमलाई खटाउनुभयो, जुन अरू धर्महरूमा प्रचलित थियो, तर यो बिर्सनुहुन्न कि इसहाकलाई बलि हुन नदिएर परमेश्‍वरले मानिसलाई उद्धार गर्न भविष्यमा आफ्नो पुत्रको एक पटकमात्र बलि हुने बाहेक कुनै अरू नरबलिको मान्य छैन भनेर उहाँले यहाँ स्पष्ट गर्नुभएको छ)।

अब्राहमको विश्वासमा हाम्रो ध्यानार्कषण हुन्दा हाम्रो मगज खल्वलिन्छ । परमेश्वरको सामु, विश्वासद्वारा, के त्याग गर्न तपाई‍लाई बोलाइँदैछ ? परमेश्‍वरसँग गर्नुभएको आशीषको बाचालाई जोगाइराख्‍न तपाईंले के कुराहरुलाई समर्पण गर्नु पर्ने हुन्छ ?
३. मोशाले मुक्तिको बारेमा रहस्योद्‍घाटन  गर्दछ

सीनै पर्वतमा इस्रायलीहरुको मूर्तिपूजनको क्रियाकलाप प्रति परमेश्वरको प्रतिक्रिया कस्तो थियो ? परमेश्‍वरले यस्तो कडा प्रतिक्रिया किन दिनुभयो? पढ्नुहोस्: प्रस्थान ३२:७-१०

मानव निर्मित मूर्तिहरूमा आस्था राखेर त्यसलाई पुजा गर्नु सरासर परमेश्वरको  विरुद्धमा विद्रोहको आवाज घन्काएको थियो। भर्खरै परमेश्वरले तिनीहरुसित गर्नु भएको करारको विखण्डन थियो । आदम र हव्वा झै, इस्रायलीहरु पनि परमेश्‍वरबाट पलायन भएर नाशको बाटोमा लाग्दथ्यो, तर मोशाले तिनीहरुको पक्षमा पैरवी गरेकोले तिनीहरू परमेश्‍वरको क्रोधबाट बचिए (प्रस्थान ३२:११-१४)।

यस घटना पश्चात मोशाले परमेश्वरलाई के भने ? प्रस्थान ३२:३०-३२ । परमेश्‍वरलाई व्यक्त गरेका मोशाको अनुरोधमा हामीले पाउने सुसमाचारको आभास कसरी कसरी झल्किन्छ ?

मोशाले मानिसहरुको पापलाई निरपराध ठहराएनन्, तिनीहरुले परमेश्वरको विरुद्धमा पाप गरेका छन् भनेर तिनीहरूलाई स्पष्ट पारे। तिनीहरुको पापलाई क्षमा गरिदऊन् भन्ने बिन्ति गर्न उहाँ परमेश्वकहाँ जाँदैछन् भनेर पनि उनले तिनीहरुलाई भने । क्षमादान अति मूल्यवान छन् र पापसँग खेँलाची गरेर यसलाई मिसाएर भ्रममा पर्नु खतरा छन् भनेर मोशालाई थाहा थियो । (तिनीहरुले मूर्तिपूजालाई च्यापेर पापसँग खेँलाची गर्नु कस्तो भयानक छ भनेर परमेश्वरको प्रतिक्रियाले अझ बढि प्रमाणित गर्दछ)। तिनीहरुका पापदेखि तिनीहरुलाई उद्धार गर्न, मोशा आफै मानिसहरुको निम्ति परमेश्वरको सामु मध्यस्थकर्ता वा सहजकर्ता बने। उसले तिनीहरुको निम्ति पैरव गरे वा परमेश्‍वरसँग तिनीहरूको पापालाई क्षमा दिउन् भनेर अनुनयपुर्वक बिन्ति गरे। उनले त्यसपछि त्यस अपराधी मानिसहरूको निम्ति अकल्पनीय सदाशयता देखाए: उसले तिनिहरूको लागि प्रायश्‍चित व्यक्ति भएर आफूलाई परमेश्वरमा समर्पण गरे! मानिसहरुको सम्वन्ध परमेश्वरसँग पुन:स्थापित होस् भन्ने चाहना व्यक्त गर्दै, आवश्यक परेमा आफ्नो नाउँ जीवनको पुस्तकवाट मेटाइयोस् भनेर परमेश्‍वरसँग जोडसित विन्ति गरे (प्रस्थान ३२:३२, भजनस‍ग्रह ६९:२८, फिलिपी ४:३ पनि हेर्नुहोस्)।

तर पापबाट मुक्ति दिलाउन कसैको बलिदान जतिसुकै निस्वार्थ भएतापनि  परमेश्वरको सामु त्यो स्वीकारिय थिएन। परमेश्‍वरको परमभक्त मोसाले समेत कसैको  पापको निम्ति प्रायश्चित गरेर उसलाई मुक्ति दिनसक्दैनथ्यो । 

अन्तमा, परमेश्वरले त्यस समस्याको सामाधान कसरी गर्नु भएको थियो ? प्रस्थान ३४:६-१०

परमप्रभु आफैले, मोशाको सामु क्षमावान परमेश्वरको रुपमा प्रकट गर्नुभयो । यो क्षमादान सर्वपक्षीय हो : ×दुष्ट, विद्रोही र पापलाई क्षमादान" (पद ७) । अनुवादित हिब्रु शब्द "क्षमा दिनु" को अक्षरस अर्थ "बोक्नु" हो । हाम्रो पापसँग कारोबार गर्ने परमेश्वरको तरीका नै त्यसलाई हामीवाट हटाएर  आफैले बोक्नु हो । मोशाले त्यसो गर्न सक्दैनथे, तर यो कार्य आफ्नो सेवकद्वारा सम्पन्न गर्नुहुनेछ भनेर परमेश्वरले पहिले नै निर्णय गरिसक्नु भएको थियो । मोशा र इस्रायलीहरुलाई जे आवश्यक थियो त्यो परमेश्वरद्वारा नै उपलव्ध गराएएको थियो।

तिनीहरुले मूर्तिपूजा गरेको कारण, तिनीहरुलाई परमेश्वरले यस पृथ्वीबाट निर्मुल गर्न तयार हुनुभएको थियो। परमेश्‍वरको त्यो कडा प्रतिक्रियाले पापलाई उहाँले कस्तो दृष्टिकोणले हेर्नुहुन्छ भनेर हामीले कसरी बुझ्ने ? हाम्रो जीवनवाट हाम्रो पापलाई हटाउनुपर्छ भन्ने यथार्थता यस घट्नाले कस्तो सन्देश दिन्दछ? 
४. परमप्रभुको सेवक

यशैया ५२:१३-५३:१२ पढ्नुहोस् । कस्ता खालका महान आशा र वाचा यहाँ हाम्रो निम्ति पाइन्छन् ?

यी पदहरुले पुरानो करारको एउटा गौरवशाली अंशहरू प्रस्तुत गर्दछन् । यस अंशले स्पष्ट रुपमा नजनाएतापनि पश्चातापको  निम्ति इस्रायलीहरुको बलिप्रथा विधि कतिको सिमित र प्रभावहिन भनेर देखाउँदछ ( उपर्युक्त विधि मानवता र परमेश्वर बीचमा रहेको तगारो हटाउने औजार थियो)। पापको समस्या यति गम्भीर थियो,  परमप्रमुको से‌वकले मात्र त्यसको समाधान गर्न सक्नुहुन्थ्यो । ति पदहरूले मानिस र परमेश्‍वरको सेवक भएर आउने येशुको अनुभवहरुलाई व्याख्या गर्दछ ।

मानिसहरू : इस्रायलका मानिसहरुले दुइवटा अनुभवहरुको सामना गरेका थिए, एउटा अविश्वास र गलत निर्णय, र अनि अर्को सन्ताप र पश्चातापको । यशैयाले सुरुमा परमेश्‍वरको सेवकको मुहार मोहित पार्ने खालको थिएन भनेर उल्लेख गर्दछ यत्ति सम्मकी, उहाँको अनुहार कोढीको जस्तै आकर्षविहिन थिए(यशैया ५२:१४) र मानौं उहाँ कुनै ×परमेश्वरद्वारा श्रापित, उहाँको प्रहारद्वारा पिडित" जस्तो व्यक्ति हुनुहुन्थ्यो (यशैया ५३:४) । किनभने परमेश्वरले उहाँलाई त्यागेको जस्तो देखिएको थियो र साथै, ती मानिसहरूबाट पनि उहाँ बहिष्कृत र तिरस्कृत हुनुभएको थियो (पद ३) । तब तिनीहरुले यो आभाष पाए, परमेश्‍वरको सेवकले जुन कुराहरूलाई भोग्नु भयो त्यो परमेश्‍वरको अलौकिक योजना मुताविक थियो। उहाँले तिनीहरुका दु:ख र पीडालाई भोगि रहनु भएको थियो । उहाँले तिनीहरुका पाप बोकिरहनु भएको थियो र तिनीहरुका सट्टामा उहाँ मर्दै हुनुहुन्थ्यो । त्यस सेवकको वलिदानको तेजमा तिनीहरुले आफ्ना वास्तिवक चरित्र देखेका थिए : ×हामी सबै, भेँडा झै बरालियौँ, हामी प्रत्येक आ-आफ्नै वाटोमा लाग्यौँ र परमप्रभुले हामी सबैको दुष्तताहरू उहाँमाथि थोप्रिदिएका छन् (पद ६)।" क्रूसलाई हेरेर मात्र हाम्रो जीवनमा रहेको पापको वास्तिविक विकृतीको अवगत हुनसक्दछ । 

परमेश्‍वरका सेवक : परमेश्‍वरको सेवक भएर जन्मनु भनेको पिडाको चरमसीमा भोग्नु थियो। उहाँले एक्लोपनाको महशुस गर्नुभएको थियो, सबैवाट बहिस्कृत हुनुभएको थियो (पद ३), दु:ख र कष्टले लादिनु भएको थियो, र उत्पीडित र मानसिक पिडाले आतङ्‍कित बनाएको थियो (पद ७) र यतिसम्म कि ×जीवितहरुका देशवाट आफूलाई अलग्याइएको" आभास पाइरहनुभएको थियो । यद्यपि, उहाँले भोग्नुभएको दुरव्यवहार न्यायोचित थिएन किनकि ×उहाँले कुनै हिंसात्मक कामहरू गर्नु भएको थिएन, नता उहाँको मुखमा कुनै छलकपट नै थियो" (पद ९) । यो निर्दोष व्यक्तिले किन कष्ट भोगिरहेको थियो ? किनकि परमप्रभुले त्यस सेवकले आफ्नो जीवनलाई "दोषबलि" को रुपमा प्रस्तुत गरिरहनु भएको थियो (१०)। उहाँले मानिसहरुको दुष्टता बोक्नुभएको थियो, तिनीहरुलाई धर्मी र निर्दोष सावित गराउन तिनीहरुका स्थानमा मरिरहनु भएको थियो (पद ११,१२) । तर बलि भएर आफूलाई त्यागी सकेपछि उहाँले परमेश्‍वरको किरण फेरि देख्‍नु थियो र उहाँलाई अति सर्वोच्च सम्मानको साथ उहाँलाई पुन:प्रतिस्थापना गरिने थियो (यशैया ५२:१३)

यशैयाद्वारा आफ्नो भविष्यवाणीमा येशु बलिभएर जुन मृत्युको चित्रण गरिएको थियो, त्यहि मात्र मानिसलाई पापको मोचन गर्ने प्रभावकारी उपाय थियो भनेर स्पष्ट पारेको छ। ख्रीष्ट हामी जस्तै भएर मर्नुभयो जसले गर्दा हामी फेरि, परमेश्वरसँग हाम्रो सम्वन्धमा पुन: तालमेल हुनसकोस् । 
ख्रीष्टले हाम्रो निम्ति क्रूसमा गर्नु भएको कुरामा विशेष ध्यान दिन्दै यशैया ५२:१३-५३:१२ फेरी पढ्नुहोस् । त्यहाँ तपाई‍ आफ्नो निम्ति के आश्‍वासन पाउनु हुन्छ ?
दानियलमा प्रकट गरिएको

दानियल ९:७-११ पढ्नुहोस् । उनको प्रार्थनामा, उनले मानिसहरुको अवस्थालाई कसरी वर्णन गरेका छन् ?

पापवाट अलौकिक चङ्गाई र स्वतन्त्रताको अनुभूति गर्न, प्रथमत: हामी पापी अवस्थामा छौं र परमेश्वरले दिनुभएको आज्ञाहरूलाई हामीले उलङ्‍घन गरेका छौ‍ भनेर स्विकार गर्नुपर्दछ। 

हाम्रो मूलभूत समस्या भनेको हामीमा कुनै गम्भीर गलत छ भनेर स्विकार गर्न नचाहनु नै हो।  परमेश्‍वरको क्षमाको आवश्यकता तथा हाम्रो सृष्टिकर्तासँग फेरि शान्तिसँग जीउनु अपरिहार्यतालाई हामीले स्विकार गर्न चाहन्दैनौ‍।  क्षमा पाएका पापीहरुले पनि दैनिक रूपमा परमेश्‍वरको क्षमाशील अनुग्रहको आवश्यकता हुन्छ भनेर स्विकार गर्नुपर्दछ जसरी  दानियलले गरेका थिए ।

दानियलले परमेश्‍वरसँग के विशेष अनुरोध गरेका थिए? के आधारमा दानियलले आफ्ना अनुरोध परमेश्‍वरको सामु पेश गरेका छन् ? दानियल ९:१६-१९

हामी पापी छौं भनेर हामीले यो बुझ्नु पर्दछ। जब हामी त्यो बुझ्छौं अनि परमेश्‍वरसँग हाम्रो भुल र पापको क्षमा पाउन प्रार्थना गर्नु पर्दछ। आफ्ना पापहरूलाई पखाल्न परमेश्‍वरको सदाशयता, दया र उहाँको उदेकिलो अनुग्रहको आवश्यकता छ भनेर दानियललाई थाहा थियो। 

यसै अध्यायमा हामी एउटा उल्लेखनिय भविष्यवाणी पनि पाउँछौ। यसमा परमेश्‍वरले पापको समस्यालाई कसरी समाधान गर्ने भनेको मात्र होइन  तर समय चक्रलाई समावेश गरिएको छ जहाँ त्यो योजना कसरी कार्यान्वन गरिने छ भनेर स्पष्ट पार्दछ (हेर्नुहोस् दानियल ९:२४-२७) । पापको समस्यालाई कसरी समाधान गर्ने भन्ने कुरा उहाँको अभिषिक्त व्यक्ति, मसिह राजाद्वारा नै भनेका छन्।  उहाँको पापको लागि बलि हुने समय  र उहाँको पुरोहित्य कार्य (पवित्र वास स्थानको अभिषेक) को सुरुवातलाई ७० सप्ताह (४९० वर्ष) को समय तोकिएको छ । यस भविष्यवाणीको समयावधि ई॰पू॰ ४५७ देखि सुरु भएर ई॰सं॰ ३४मा अन्त हुन्छ । मानिसहरु आउने मसिहको निम्ति तयार होऊन् भनि परमेश्‍वरले अपेक्षा गर्नुभएको थियो । यो अतुलनीय भविष्यवाणीले के देखाउँछ भने, परमेश्‍वरले गर्नुहुने उद्धारको कामको हरेक पक्ष उहाँको नियन्त्रणमा छन् र त्यसको सफलतापूर्वक कार्यान्वन गर्न उहाँ दृध हुनुहुन्छ। 
तपाईंले येशुलाई आफ्नो उद्धारकर्ताको रुपमा स्वीकार गरे तापनि, तपाई‍ उहाँको क्षमाशील अनुग्रहको निरन्तर खाँचो छ भन्ने कुरामा तपाईँ कतिको सजग हुनुभएको छ ? के त्यसले तपाईंको मुक्तिको आश्‍वासनमा कमजोरी बनाउँछ ? वा यसले झन परमेश्‍वरप्रति तपाईँको संङ्‍कल्पलाई तेवा दिन्छ? यस जिज्ञासालाई तपाईँले कसरी उत्तर दिनुहुन्छ? 
उपसंहार
अरू जानकारी: हाम्रो सट्टामा मरेर येशूले मुक्ति दिनुभएको : × शैतानले ल्याएको भ्रम वा परमेश्‍वरबाट टाडा राख्‍ने लालसामा मानिस फसेको थियो र जुन कुरा परमेश्‍वरले नगर्नु भन्नुभएको थियो त्यहि गरेको थियो। तर उतिखेरै, ख्रीष्ट, परमेश्‍वरका पुत्र मरेका र जीउँदोहरुका बीचमा खडा हुनुभयो। उहाँले भन्नुभयो, ×उनीहरूले पाउने सजायँ ममाथि परून् । मानिसको स्थानमा म खडा हुनेछु । उसले अर्को अवसर पाउनेछ ।" एलेन जी ह्वाईटका टीका, दी एस्.डि.ए बाइबल कमेन्ट्री, ठेली १, पृ १०८५

इसहाकको बलिदान : ×बलिदान अब्रहामको हितको लागि मात्र थिएन। नता भावी मानव पुस्ताहरुको हितको लागि मात्र नै थियो।  तर यो त स्वर्गमा र जगतका अरू संसारमा रहेका रहेका पापरहित जीवहरूको शिक्षाको लागि थियो । ख्रीष्ट र शैतानबीचको संघर्ष सारा जगतको निम्ति पाठ थियो। किनभने अब्राहमले परमेश्‍वरको प्रतिज्ञाप्रति  विश्वासको कमि देखाएका कारणले, तिनीले करारका सर्तहरु पालन गर्न असक्षम भएको र त्यसको आशीषको निम्ति अयोग्य रहेको भनी शैतानले उनलाई आक्षेप लगाएको थियो। सारा जगत र पृथ्वीको सामु उहाँको सेवक अब्राहम उहाँप्रति कति बफादारी छन् भनेर प्रमाण गर्न चाहनु भएको थियो, साथै पूर्णरूपमा उहाँको आज्ञा पालन मात्र उहाँलाई स्विकार्य हुन्छ र सारा जगतले उहाँको मुक्तिको योजना पूर्णतया खुला रूपमा  देखुन् भनि उहाँ चाहनुभएको थियो । एलेन जी ह्वाईट, प्याट्रीआर्क एण्ड प्रोफेटस्, पृ.१५४-१५५

यशैया ५३ को महत्व : यो अध्यायलाई अध्ययन गम्भिर भएर पढ्नुपर्दछ । यसले ख्रीष्टलाई परमेश्‍वरको थुमाको भनेर देखाउँछ । तिनीहरु जो घमण्ड र व्यर्थमा अहंले फुलेका छन्, तिनीहरुले आफ्नो उद्धाकर्तालाई कसरी चित्रण गरिएको छ यसमा पढ्नुपर्दछ।यसले तिनीहरूलाई नम्र बनाएर धुलोमा मिसीन उक्साउन सक्दछ। यो पूरा अध्याय कण्ठ गर्नुपर्दछ । यसको प्रभावले, पापी आत्मालाई नम्र बनाउँछ र सत्यको तिर्खामा अझ बढि अग्रसर गराउँछ। एलेन जी ह्वाईटका टीका, दी एस्.डि.ए बाइबल कमेन्ट्री, ठेली ४, पृ ११४७
चिन्तनमनन्

क. यस अध्याय पुन: हेर्नुहोस। पुरानो करारको लेखाहरुमा परमेश्‍वरले प्रकट गर्नुभएको मुक्तिको योजनावाट हामी के कुराहरु सिक्न सक्दछौँ भनी प्रत्येक बुँदामा  सिकाइएका कुराहरुलाई मनन गर्नुहोस् र तिनको सारांश लेख्‌नुहोस् । आफूले सिक्नुभएका कुराहरु विश्वासीहरू बिच एकआपसमा छलफल गर्नुहोस् ।

ख. एलेन ह्वाईटले माथि भन्नु भएको उद्‍धृत अंशहरूमा प्रथम अंश पढ्नुहोस् । यसले परमेश्‍वरको चरित्रको वारेमा के भन्दछ ।  ×अर्को अवसर" पाऊनु भन्नाले के बुझिन्छ ?

ग. अब्राहमले मोरीयाको पर्वतमा घट्नालाई तपाईँले मनन गर्नुहोस्। विश्वासद्वारा जीउनु भनेर भनेको के हो भनेर उपरोक्त घट्नाले कसरी देखाउँछ?
सारांश
ख्रीष्ट यस संसारमा आउनुभएको शताब्दियौँ वर्ष पूर्व परमप्रभुले हामीलाई उद्धार गर्ने बाचा गर्नुभएको थियो । ती बाचाहरू टोकिएकै अनुसार विषेश तरिकाले  सम्पन्न भएका थिए । ती बाचाहरू पुर्ण भएको सन्दर्भमा बर्तमानमा पनि हामीले परमेश्‍वरप्रति पूर्ण भरोसा राख्‍न सक्दछौं भनेर यो हाम्रो निम्ति कसरी शिक्षाप्रद हुनसक्दछ‍?
अध्याय ६
  प्रायश्‍चितको विधिका बिभिन्न अर्थमूलक प्रतिकहरू
यस अध्यायको निम्ति पढ्नुहोस् : उत्पत्ति ३:२१, ४:३-५, लेवी १७:११, रोमी ३:२३, एफिसी २:११-१३, १ पत्रुस १:१८,१९
‌कण्ठ गर्नुपर्ने पद: × येशु ख्रीष्टको रगतले तिमीहरूको रिक्त जीवनलाई छुट्कारा दिएको छ। त्यस्तो किसिमको जीवन तिमीहरूकै पौराणिक बंशबाट सर्दै आएको हो। तिमीहरूलाई यो थाहा छ, नाश भएर जाने सुन, चाँदी जस्ता भौतिक चिजहरूबाट तिमीहरूलाई किनिएको होइन। तर तिमीहरूलाई अमूल्य येशु ख्रीष्टको रगतले किनिएको हो। उहाँ निष्खोट, शुद्ध पाठो हुनुहुन्छ। उहाँ कलङ्करहित हुनुहुन्छ।" (-१ पत्रुस १:१८,१९ सरल भाषानुबाद)
मूल विचार : पुरानो करारका बलिप्रथाले कसरी  क्रुसमा भएको ख्रीष्टको बलिलाई औंल्याउँछ । 


बाइबलमा, परमेश्वरले पापको समस्यालाई कसरी समाधान गर्नुहुन्छ भन्ने देखाउन पशु बलिप्रथालाई प्रचलनमा ल्याएको थियो । उपासनाको केन्द्रविन्दु बलि चढाएको थुमाको रगत थियो । थुमाको प्राणलाई यसरी पोख्याउँथ्यो ताकि पश्चाताप गर्ने पापीको उद्धार होस्।  थुमा, येशूको प्रतिक थियो, जसले हामी मर्नेपर्ने ठाँउमा उहाँ मर्नुहुनेछ भनेर देखाउँथ्यो।

पश्चाताप गरेको पापीले आफ्नो बलि परमप्रभुको सामु ल्याउँथे । त्यसो गर्दा तिनीहरू आफू पापी हौँ  र मृत्युदण्डका लायक छौँ भनी स्वीकार गरेको हुन्थ्यो। तर त्यसो गर्दा तिनीहरूले आफ्ना आस्थाको पनि प्रदर्शन गरेको हुन्थ्यो। कसरी त? तिनीहरूले, आफ्नो साटोमा चढाइएको यस थुमाको प्राणलाई परमेश्वरले स्वीकार गरेर आफूलाई क्षमादान दिनुहुनेछ भन्ने कुरामा विश्वस्त थियो। आफ्नो पापको जवाफदेही बन्नु अति आवश्यक छ (यसैलाई पश्चाताप र पापस्वीकार भनिन्छ ) । जो मानिसहरू आफू पापी भएको स्विकार गर्दछन्, त्यो मात्र शुद्धभएको अनुभूत हुन्छन‌।  तिनीहरूले नै परमेश्‍वरको  बलिको थुमा येशुमा हुनुभएको अनुभूत हुन्दा उहाँ प्रति आफ्ना शिरहरू झुकाउन्‍छन्।
१ पश्‍चातापको विधि र पशु बलिहरू (उत्पति ३:२१)

बाइबलमा पशु बलिप्रथाको सुरूवात कहाँ देखि भयो भनेर हामीलाई अवगत गराएको छ? हेर्नुहोस् उत्पत्ति ३:२१ र,४:३-५

बाइबलमा, बलिको थुमा र त्यो थुमालाई ल्याउने पश्चातापी गर्ने पापीहरूको बिचमा यति नजिक सम्वन्ध हुन्थ्यो, जसले गर्दा उपरोक्त पशुको प्राण मानिसको प्राणको सट्टामा बली भएको अनुभूत हुन्थ्यो। र पशुको रगतले पश्चातापको बिधि पुराभएको देखाउँथ्यो, अर्थात् त्यस पशुले गर्दा मानिसले पापबाट क्षमा पाएको र त्यसबाट शुद्ध भएको मानिन्थ्यो । (लेवी १७:११)

लेवी १७:११ पढ्नुहोस्, हाम्रो निम्ति यस लेखमा के महत्वपुर्ण सन्देश रहेको छ । 

बिभिन्न प्रतिकहरूको अर्थ बाइबलको बलिप्रथामा पाउँछौ‍। पहिलो, जनावरको मृत्यु जसले मानिसको सट्टामा ऊ मृत्यु भएको देखाउँछ। यसैकारण बलिदानको विधि मुक्तिको विधि थियो। यो परमेश्वरको अनुग्रह र प्रेमको उदाहरण थियो।मानव जातलाई उद्धार गर्न र तिनीहरूसँग परमेश्‍वरको सँगतीलाई निरन्तरता दिनको निम्ति उहाँ अरूको मृत्युलाई स्वीकार गर्न राजी हुनुभएको थियो । दोस्रो, बाइबल अनुसार कुनै जनावरको प्राणले वास्तवमा कुनै पाप गर्ने मानिस क्षमा पाएर जीउन सक्दैनथ्यो। त्यसैकारण पशुबलि केवल सङ्केत वा प्रतिक मात्र थियो। थुमाको मृत्युको एउटा सांकेतिक कार्य मात्र थियो । यसले हुने स्त्रीको सन्तान, येशूको मृत्युलाई जनाएको थियो।धेरै पापीहरूको मूल्य चुकाउन येशुले आफ्नो प्राण दिनुहुनेछ भनेर त्यस पशुबलीले देखाएको थियो (मर्कूस १०:४५) । तेस्रो, कुनै जनावरको मृत्युले, पापको गम्भीरता र क्षमा कति महँगो छ भनेर देखाएको थियो। । जनावरको प्राण लिन्दा अवश्य पनि आदम र हव्वालाई धेरै पीडा भयो होला, सायद  धेरै इस्रायलीहरूलाई पनि त्यस्तै भयो होला । यस पशुबलीले तिनीहरूलाई पापलाई मृत्युबाट अलग गर्न सकिन्दैन  भनेर बुझाउँथ्यो। यसबाट तिनीहरूलाई यो पनि बुझाउँथ्यो, क्षमा पाउनु भनेको पापप्रति आँखा चिम्लनु होइन।  हाम्रो मुक्तिको निम्ति परमेश्वरले "ख्रीष्टको, खोट र कलंक रहित अमुल्य रगतले हाम्रो मोल तिर्नुहुनेछ ।" येशु सिद्ध र खोटरहित थुमा थियो। उहाँमा कुनै पनि दोष थिएन-(१ पत्रुस १:१९)

पापको यस संसारका प्रवेश हुने वित्तिक्कै, परमेश्वरले बलि प्रथाको स्थापना गर्नुभयो । यस प्रथामा यी प्रतिकहरू र यसबाट विभिन्न पाठहरू सिकाइन्थ्यो। । आदम र हव्वाले चढाएको पहिलो बलिदान चाहिँ आउनेवाला उद्धारकर्ताको उदेकिलो आशा  दिलाएको थियो । 

पापको समस्यालाई तपाईं कति गम्भीरताका साथ लिनुहुन्छ - यस प्रश्‍नको उत्तर तपाईले अर्को प्रश्‍नको उत्तरमा भर पर्दछ तपाईंको । पापमाथि विजय प्राप्त गर्ने प्रयासमा आफूमाथि तपाईं कति पिडाहरू राख्‍नु हुन्छर? - हेर्नुहोस् १ पत्रुस ४:१
२ पाप र अपवित्रता (लेबी १२)
 
लेवीको पुस्तकले विस्तृत रूपमा पाप र अशुद्धताको समस्याको वारेमा जानकारी गराउँदछ। तर यसले विशेष रूपमा शुद्धता/अशुद्धता अथवा प्रदुषित/शुद्धिकरणमा केन्द्रित गर्दछ । अशुद्ध जीवनले परमेश्‍वरसँगको सम्वन्धमा असर पर्दछ। यो पापमय हो । अशुद्धताको सम्बन्धका निती निर्देशनहरूले इस्रायलीहरूलाई अपवित्र तुल्याउने जुनसुकै  कुराहरूबाट अलग हुनुपर्छ प्रोत्साहन गर्दछ । शुद्धिकरणका व्यवस्थाहरूले तिनीहरूलाई, परमेश्वरको सामु कसरी शुद्धता हुनसक्दछ भनेर देखाउँछ।

मानिसलाई अशुद्ध वा अपवित्र बनाउने धेरै कारणहरू छन् । केही यस्ता छन् जसबाट अलग हुन सकिन्न । उदाहारणका लागि, स्त्रीहरूले बच्चालाई जन्म दिँदा तिनीहरू अपवित्रत हुन्छन् ( -लेवी १२) । यस अवस्थामा, अपवित्रता भनेको जन्मदिने बेलामा रक्तस्रावले गर्दा हुन्छन् (लेबी १२:४,५,७), मानिस अरू अशुद्ध वा अपवित्र कसरी हुन्छन् भनेर जानकारीको निम्ति लेवी १५:१९-३० पनि हेर्नुहोस्) । एकजना मानिसबाट रगत बगेको थियो त्यो पनि अशुद्ध वा अपवित्र मानिएको थियो (हेर्नुहोस् लेवी १५:१-५ १६-१८) 

ती अवस्थाहरूमा त्यो व्यक्तिलाई अशुद्ध वा रोगहरू फैलाउने व्यक्ति भनेर मानिन्थ्यो। त्यसकारण उसलाई/उनलाई कसैलाई वा कुनै पवित्र कुरालाई छुन प्रतिवन्ध लगाएको । सर सफाईमा ध्यान दिएर र रोग नफैलावस भनेर मानिसलाई अलग राख्‍नुले स्पष्टरूपमा स्वास्थ्यका नियमलाई पालन गर्नु पर्छ भनेर सुझाव दिएको पाउँछौ । तर यसमा यहाँ धार्मिक नियम पनि गाँसिएको थियो । अशुद्ध वा अपवित्र मानिसले अरूसँग सँगति गर्न अनुमति थिएन र पवित्र मन्दिरमा जानपनि रोक लगाएको थियो । त्यसकारण "अशुद्धता" हुनु वा अपवित्र हुनु भनेको परमेश्वर र मानिसबाट टाढा छुट्टिनु हो भनेर शङ्केत गर्दछ । अशुद्ध वा अपवित्रता प्रायजसो मृत्युसँग वा मुर्दासँग गाँसिएको थियो (गन्ती ६:६,७,११), रोगहरूसँग -लेवी १३,१४), रक्तस्रावसँग ( जसले जीवनलाई त्याग्ने बाटो अपनाएको), र बिर्य जो जीवनको बिए थियो, यो बहनमा पनि गाँसिएको थियो । कुष्ठरोगी एकदमै अशुद्ध थियो र मुर्दा मानिन्थ्यो (गन्ती १२:९-१२) । 


अशुद्ध मानिस मुर्दासँग तुलना गरिएको थियो र उसलाई शुद्धिकरणको विधीवाट मात्र आफ्नो स्थानबाट हट्नसक्दथ्यो। नत्र त्यो मानिस स्थायी रूपमा परमेश्वर र उहाँका जनहरूवाट अलग हुन्छ भनेर जनाउँथ्यो (लेवी १५:३१) । बाइबलमा अशुद्धता वा अपवित्र (पापी) हुनु भनेको मानिसजात सदासर्वदा प्रदुषित वा अशुद्ध छन् भनेर देखाएको पाउँछौ र ऊ अशुद्ध वा फोहर बातावरणमा परिरहेको छ भनेर इङ्गित गर्दछ। परमेश्वरकहाँ जान र स्वतन्त्रता पूर्वक उहाँको उपासना गर्न तिनीहरू शुद्ध हुनुपर्दछ  ।तर शुद्ध हुनको लागि पशुबलीबाट मात्र संभव थियो(लेवी १२:८)।

एफिसी २:११-१३ पढ्नुहोस् ।यसमा अशुद्धताको भाषा प्रयोग नगरिए तापनि, माथि उल्लेखित विचारहरूलाई यी पदहरूमा कसरी व्याख्या गरिएको छ? कस्ता खालका अशुद्धता वा अपवित्रता आज हामीले सामाना गरिरहेका छौँ? यसवाट हामी कसरी शुद्ध हुने?
३. विभिध बलिप्रथाहरू (लेवी ४:३, १३, २२, २७)

लेवी ४:३, १३, २२, २७ पदहरूले पापको सम्बन्धमा के भन्दछन्, अनि आफ्ना पापबाट क्षमा कस्ले पाउनु पर्छ भनेर उल्लेख गरेकाछन्? रोमी ३:२३, ५:१२ पनि पढ्नुहोस्।

यी पापबाट क्षमा पाउने बिधिहरूबाट हामीले धेरै पाठहरू सिक्न सक्दछौँ।

पहिलो, पापबलिको रूपमा ल्याइएको जनावरको प्रकारले, त्यस व्यक्तिको आर्थिक क्षमता देखाउँथ्यो (लेवी ५:७-१२)। यसले परमेश्वर मानिसहरूको आर्थिक अवस्थाप्रति संवेदनशील हुनुहुन्थ्यो  भनेर देखाउँथ्यो । हाम्रो निम्ति यसले महत्वपूर्ण कुरालाई औंल्याउँछ : ख्रीष्टद्वारा पाइने मुक्ति सबै मानिसको लागि हो, चाहे धनी होस् वा गरिव होस्, संसारका सबैजनाले मुक्तिपाउने अवसर छ । 


दोस्रो, त्यो बलिको थुमा दोषरहित, स्वस्थ्य र शारीरिक खोटरहितको भएको हुनुपर्छ भनेर अपेक्षा गरेको थियो (लेवी ४:३) । पापी मानिस दोषपूर्ण छन्, तर बलीको पशुबाट औंल्याएको परमेश्‍वरको थुमा सिद्ध, उत्कृष्ट र निर्दोष छन् । 

१ पत्रुस १:१८,१९मा ती दोषरहित बलिहरूमा येशूका कस्तो महत्वपूर्ण पक्षलाई इङ्गित गरिएको थियो? र त्यो पक्ष हाम्रो निम्ति र मुक्तिको योजनाको निम्ति किन महत्वपूर्ण छ? रोमी ५:१९, २ कोरिन्थी ५:२१, ह्रिब्रु ४:१५

अर्को याद गर्नुपर्ने अर्को बुँदा : पापबलिले जानी नजानी गरेका पाप (लेवी ५:१-५) र अशुद्धताको संस्कारलाई क्षमा दिन्छ भनेर जनाउँथ्यो (लेवी १२:६,७) । यहाँ हाम्रो निम्ति यसले के नैतिक पाठ सिकाउँछ? - यहाँ यस्तो कुनै पनि पाप छैन जुन पापीले यसको लागि पश्चाताप गर्दा परमेश्वरले क्षमा गर्नुहुन्न । पशुबलिको रगतद्वारा पश्चातापी पापकर्ताको नैतिक र वैधिक अशुद्धता हट्छ भनेर सांकेतिक रूपमा  देखाएको थियो । तर वास्तवमा, ख्रीष्टको रगतले मात्र पापवाट शुद्ध गर्न सक्दछ । येशुको रगतले हामी निको हुन्छौं, क्षमा पाउँछौ र पापबाट शुद्ध हुन्छौँ भन्ने सन्देश हाम्रो निम्ति महान् सुसमाचार हो । बितेका समयमा जस्तोसुकै पाप गरेतापनि वा हामी पापमा खस्किएतापनि उहाँले हामीलाई उद्धारगर्न सक्षम् हुनुहुन्छ। 

कहिलेकाहिँ तपाईँले पाउनु भएको मुक्तिमाथि शंका गर्न सजिलो हुनसक्छ । बेलाबेलामा तपाईंले परमेश्वरसँग तपाईँ कसरी उभिनु भएको छ त्यसमा 
जिज्ञासा राख्‍नु महत्वपूर्ण छ । आखिरमा, यस्ताहरू पनि हुनेछन् जो आफूहरूले मुक्ति पाएका छौं भन्ठानेछन् तर अन्त्यमा तिनीहरूको उद्धार हुनेछैनन् (मत्ती ७:२२,२३) । तर कहिलेकाहिँ तपाईँको आत्मबल गिरेको समयमा तपाईँ घमण्डले नफुली मुक्ति पाइरहनु भएको छ भनेर कसरी विश्‍वस्त हुने?
४. पाप/अशुद्धता हटाउने बिधि (लेवी ४:५-७, २८-३१)

लेवी ४:५-७, २८-३१मा उल्लेखित पदहरू अनुसार बलिप्रथाहरूमा पुजाहारी र पापकर्ताको भूमिका कस्तो थियो? 


बलिप्रथाहरूद्वारा भेटी चढाउने कार्यलाई बुझ्नको लागि विभिन्न विधि विधानहरूको महत्वको आवश्यक देखिन्छन् । पश्चातापी पापीले बलि चढाउने पशुलाई पवित्र मन्दिरमा ल्याउँथ्यो। अनि पाप गर्नेले आफ्नो हात त्यस पशुको टाउको माथि राख्दथ्यो र त्यसमाथि झुक्दथ्यो । दैनिक पशु बलिमा आफ्नो हात त्यस पशुमाथि राख्‍न यस्तो बाक्यसँग गाँसिएको थियो,"परमेश्‍वरले त्यस पशुबलीलाई उपरोक्त मानिसको सट्टामा ग्रहण गर्नुहुन्छ" ( लेवी १:४) । बलिको थुमा त्यस समय त्यस पापीका पापहरू बोकेर उसको निम्ति परमेश्वरको सामु उभिएको हुन्थ्यो र परमेश्‍वरले उसको पापको प्रायश्‍चितलाई मान्न स्विकार गर्नु भएको देखाउँथ्यो । 

बलिको पशु साधारणतया पापीले नै मारिन्थ्यो, यद्यपि, त्यहाँ केही अपवादहरू पनि थिए (लेवी १:१४, १५, ५:८) । बलिदानको यो विधि विशेष रूपमा तब अर्थपूर्ण हुन्थ्यो जब पश्चातापी पापीले आफू दोषी भएको र परमेश्वरवाट टाढा भएको अनुभूत हुन्थे । किनभने तिनीहरूले परमेश्‍वरसँग गरेको बाचा तोडेकोले पापीहरू मृत्युतर्फ वढिरहेका थिए, तर त्यस बली चढाएको पशुले उसको मृत्युलाई खेपेको थियो, त्यस पश्‍चातापी पापी  मर्नुपरेको थिएन। अब परमेश्वरले उसको पापलाई क्षमा दिएर उहाँले उद्धार गर्नु भएको थियो भनेर देखाइन्थ्यो। पाप र त्यसको दण्डलाई एकआर्कावाट छुट्टिन सक्दैनन् । एउटालाई अन्तै सार्नु भनेको अर्कोलाई पनि अन्तै सार्नु हो । येशु क्रुसमा मर्नु भएपछि त्यस पापको स्थानान्तरण उहाँमा पुरा भएको थियो। क्रुसमा हाम्रो पाप उहाँमा सरेको थियो र उहाँले त्यो मृत्यु भोग्नुभयो जुन हाम्रो थियो।

पशुमाथि हात राखेर उसलाई वलि दिने वाहेक पवित्र मन्दिरमा अरू विधिहरू पनि थियो। अर्को बिधि मन्दिरमा रगत ल्याउनु थियो। यस बिधिको अर्थ पापलाई त्यस परमेश्‍वरको मन्दिरमा ल्याएको देखाउँथ्यो । कुनै अवस्थाहरूमा, रगतलाई पवित्र स्थानभित्र छरिन्थ्यो  (लेवी ४:६) । अरू बेला बलि चढाउने बेदीका चुच्चाहरूमाथि छर्किन्थ्यो (पद ३०) । जब पापलाई यस प्रकारवाट पवित्र मन्दिर भित्र लगिन्नथ्यो, त्यसबेला पापका स्थानान्तरको कार्य पुरोहित मार्फत गरिन्थ्यो । त्यस अवसरमा उसले बलि चढाएको पशुको मासु खानु पर्दथ्यो।

यस प्रक्रियाले मानिसहरूको पाप व्यक्तिगत रितले पुजाहारीले बोकेको जनाउँथ्यो (लैब्य १०:१७)। परमेश्‍वरले पश्‍चातापी मानिसको पापको जिम्मेवारी पुजाहारीद्वारा ग्रहण गर्नु भएको थियो। यसले येशुलाई स्वर्गमा हाम्रा प्रधान पुजाहारीको रूपमा औँल्याएको थियो।


ती विभिन्न बली प्रथाहरूले कस्लाई औँल्याएका थिए तर्क गर्नुहोस् : हाम्रो पापको साटोमा ख्रीष्टको मृत्यु । उहाँको मृत्युले  हाम्रो जीवनलाई कसरी प्रभावित गर्नुपर्दछ? त्यो भन्दा पनि महत्वपूर्ण कुरा त, त्यो मृत्युले तपाईंको व्यक्तिगत दैनिक जीवनमा कसरी प्रभावित गरिरहेको छ ।
५. अन्य वलिहरू लेवी (१:३-९)

होमबलिको मुख्य उद्देष्य के थियो? लेवी १:३-९, २२:१७-२२ 


लेवीको पुस्तकमा, होमबलि एउटा पश्चातापको देखाउने विधी भनेर मानिन्थ्यो । बलिलाई पुर्ण रूपमा बेदीमाथि जलाइएको हुनाले र उक्त व्यक्तिको पाप स्वीकार गरिएको हुनाले, यो पुर्ण रूपमा  परमेश्वरको पवित्र बस्तु मानिएको थियो ।परमेश्‍वरलाई धन्यबाद दिन वा स्वेच्छाले चढाउने भेटीको रूपमा बलीप्रथा थियो (लेवी २२ः१७-२२) । आफ्नो भाकल पूरा भएपछि परमेश्वरप्रति आभार व्यक्त गर्न भाकलको भेटी उहाँको सामु ल्याइन्थ्यो । अर्को शव्दमा भन्ने हो भने स्वेच्छाको बलि, परमेश्वरप्रति आभार प्रकट  गर्न, व्यक्तिगर भक्ति र आनन्द व्यक्त गर्न चढाइन्थ्यो ।

मैत्री/मेलबलिको उद्देश्य के थियो?  लेवी ७:१२,१६?

शान्ती भेटीलाई, धन्यवादको भेटी, भाकलको भेटी वा स्वेच्छाको भेटीको रूपमा चढाउन सकिन्थ्यो (लेवी ७:१२,१५,१६) । यसको अर्थ बलि चढाउने कामलाई आनन्दमय अवसरको रूपमा लिइन्थ्यो  (१ शमुएल ११:१४,१५, १ राजा ८:६२,६३) । यसको मतलब परमप्रभुले बलिको मासु, आफन्त र मित्रहरूसँग उहाँकै उपस्थितीमा बसेर खान उपासकलाईनै दिएको थियो  (व्यवस्था १२:१७,१८)  बलिद्वारा परमेश्‍वरसँग र अरू इस्रायलीहरू बिचमा बाचाको सम्वन्धलाई सुद्दृध भएको यस प्रथाले बताएको थियो। (व्यवस्था २७:७, १ राजा ८:६३)।

अन्नबलिको उद्देश्य के थियो? लेवी २:१-१०

अन्नबलि जमीनको अन्न -उब्जनी वाट चढाइन्थ्यो। परमेश्‍वरले आफ्ना मानिसहरूलाई हेरचाहा गर्नुहुन्छ भनेर स्विकार गर्न यो प्रथाले सहायता गरेको थियो । सबैथोक परमेश्वरकै हो। तर उहाँ प्रति आभार व्यक्त गर्नको निम्ति तिनीहरूको एउटा सानो अंश उहाँकहाँ ल्याउन उहाँले माग गर्नुभएको थियो (व्यवस्था २६:९,१०) । यो "करारको नुनसँगै" चढाइन्थ्यो (लैब्य २:१३)। पुर्विय देशहरूमा  नुनलाई खानेकुराहरूलाई धेरै समयसम्म जोगाइराख्‍ने साधनको रूपमा चलाईन्थ्यो। त्यसकारण नुन यस्तो ठिक प्रतिक थियो जसले परमेश्‍वर र उहाँका जनहरूबिचमा करारमा मजबूत सम्वन्ध थियो भनेर देखाउँथ्यो (२ इतिहास १३:५) ।  स्वेच्छाले परमेश्‍वरसँग ब्यक्तिगतरूपमा प्रतिज्ञावद्धता जारी राख्‍न यो भेटीलाई उदाहरणको रूपमा लिएको थियो।

पुरानो करारमा, हामी धेरै थरीका भेटीहरू विभिन्न उद्देश्यको लागि चढाएको पाउँछौ। तर नयाँ करारमा हामी  केवल एउटा बलि मात्र पाउँछौँ । यसले येशुको बलिको महत्वलाई कसरी सङ्केत गर्दछ? यस एउटा बलिबाट तपाईँले के आश्‍वासन पाउन सक्नुहुन्छ?
उपसंहार: 

अरू जानकारी: × खास गरेर बलिदानको विधिको खाका ख्रीष्टद्वारानै  तयार गर्नुभएको थियो। र आउने वाला उद्धारकर्तालाई संकेत गर्दै त्यो आदमलाई दिइएको थियो।येशुले संसारमा भएका मानिसहरूका पाप बोक्नुहुनेछ र उनीहरूको उद्धारको निम्ति मर्नुहुनेछ । ख्रीष्टले इस्रायलीहरूलाई बलिदानको विधिवारे केही बिशेष निर्देशनहरू मोशा मार्फत दिनुभएको थियो .... शुद्ध, सफा र खोटरहित पशु मात्र बलिको लागि योग्य थिय र यसलाई येशुको प्रतिक मानिन्थ्यो र परमेश्‍वरले त्यस्ता बलिहरूलाई ग्रहण गर्नुहुन्थ्यो। एलेन जी हृवाईट, सन्स् एण्ड डटर अभ् गड, पृ २२५

पुरानो करारमा धेरै थरीका बलिहरू किन प्रचलनमा ल्याएका थिए भन्ने त्यस ताकाका मानिसहरूको निम्ति रहस्यमय नै थियो। र बेदिमा किन धेरै बलिका रगतहरू बगे भन्ने ज्ञान पनि त्यसबेलाका मानिसहरूलाई थिएन। तर, हामीले याद गर्नुपर्ने महान सत्यता त यो थियोः  "यो मेरो रगत नयाँ करारको लागिहो। यो धेरैको पापहरूलाई क्षमा दिन खन्याइएको छ' (मत्ती २६:२८) प्रत्येक रक्ताम्य बलीको पशुले "परमेश्वरको थुमालाई" संकेत गर्दथ्यो जसले संसारको पाप उठाइ लैजानुहुन्छ ।" एलेन जी हृवाईटका टिप्पनी, एड.डि.ए. बाइबल कमेन्ट्री, ठेली ७, पृ. ९३२ ।
" परमेश्‍वरले सर्पलाई (सैतान) भन्नु भयो, —तेरो र स्त्रीको बीचमा र तेरो सन्तान बिचमा वैमनष्यता राखीदिन्छु ।तेरो र स्त्रीको सन्तानको बीचमा शत्रुता हुनेछ(उत्पत्ति ३:१५)' त्यसबेलादेखि संसारमाथि आफ्नो  पूर्ण स्वामित्व छैन भनेर सैतानले थाहा पाइसकेको थियो। .... एकदमै रूचीका साथ उसले आदम र उसका पुत्रहरूले चढाएका बलिदानलाई हेरिरहेका थिए । यी बलिका रीतिहरूमा, पृथ्वी र र्स्वर्गबीचको सम्वन्धलाई उसले थाहा पाएका थिए । सैतानले परमेश्‍वर र मानिसको बिचमा सम्वन्ध नहोस भनेर विभिन्न अवरोधहरू खडा गराउन खोजे । उसले झूटो ईस्वरलाई खडा गरायो र, उद्धारकर्तालाई संबोधन गर्ने विधिविधानहरूलाई बङ्‍ग्यायो । मानिसहरूको विनाशमा परमेश्‍वर रमाउनुहुन्छ भन्ने भयलाई उसले प्रोत्साहन दियो । उहाँको प्रेमलाई देखाउने बलिदानहरू अब उहाँके क्रोध शान्त गर्ने उद्देश्यले परिचालित भएको हो भनेर सैतानले परमेश्‍वरको बदनाम गराए ।" - एलेन जी हृवाईट, दी डिजायस अभ् एजेज्, पृ.११५
चिन्तनमनन्
१. एलेज जी हृवाइटले माथि गर्नुभएको उद्धरण अनुसार, शैतानले बलिदानको अर्थको अनर्थ लगायो । त्यसरी नै ख्रीष्टको बलिदानको अर्थको अनर्थ लगाउने खतरामा हामी पनि कसरी पर्न सक्छौँ? कस्ताखालका विचारहरूले क्रूसको अर्थलाई वंग्याएको सकिन्छ? 
२ पापको मोल के हो भनेर इस्रायलीहरूलाई देखाउने दैनिक सम्झना गराउन भौतिक आधारहरू अहिले छैन । इस्रायलीहरूले जस्तै पशुहरूको दैनिक बलि हामी देख्दैनौं। तर ख्रीष्टले हाम्रो निम्ति गर्नु भएको कुरालाई कहिल्यै पनि नबिर्सी उहाँले हामीलाई अनन्त जीवनको आश्वासन दिन यो गर्नु भएको हो भनेर हामीले कसरी आत्मसात् गरिराख्‍ने?
३. तपाईँले परमेश्वरको निम्ति तपाईँसँग भएको सबै थोकलाई कसरी पवित्र राख्‍न सकिन्छ, त्यसको वाख्या गर्नुहोस्। त्यसको मतलव के हो र तपाईँको जीवनमा त्यसलाई कसरी मूर्तरूप दिन सक्नुहुन्छ?
सारांश 
जब पाप आयो तब परमेश्‍वरले बलिप्रथालाई स्थापना गर्नुभयो। यो स्थापना गर्नुको कारण क्षमादानको मुल्य कति ठुलो छ र भविष्यमा उहाँको पुत्रले गर्ने बलिदानलाई देखाउनु थियो।निश्‍चित पापहरूको मोल तिराउन, अशुद्धतावाट शुद्ध हुन, दोषी मुक्त भएकोमा गहिरो आभार र प्रशंसा व्यक्त गर्न विभिन्न प्रकारका बलिहरू चढाउने रीति पुरानो करारमा स्थापना भएको थियो ।
अध्याय ७
प्रायश्चितको विधिका प्रतिकहरू (शव्द-चित्रहरू) २
यस अध्यायको निम्ति पढ्नुहोस् : लेवी १६, गन्ती १८:१-८, भजनसंग्रह २८:२, १३२:७, १३८:२

स्मरण गर्नुपर्ने पद : "हामी उहाँ-परमेश्वरको वासस्थानमा जाऔँ र उहाँको पाउदानमा आराधना गरौँ ।" भजनसंग्रह १३२:७
मूल विचार : पवित्र मन्दीरमा गरिने पश्चातापको विधिका दिनहरूमा झै ख्रीष्टको पश्चाताप विधिले (अर्थात् क्षमादान र पापबाट शुद्ध गर्ने) देखाउनुभएको कार्यहरूहरूको समीक्षा ।
इस्रायलीहरूको पवित्र मन्दिरलाई (पौराणिक बाइबलको समयमा परमेश्‍वरको बासस्थान) वर्षको एकपटक इस्रायलको पापबाट शुद्ध गरिन्थ्यो।ती पापहरू दैनिक बलिदानवाट त्यहाँ स्थानान्तर  हुँदथ्यो (अर्थात् ल्याएर थुपार्थ्यो) । त्यो वार्षिक विधिले सांकेतिक रूपमा त्यो समयलाई प्रतिनिधित्व गर्दथ्यो जसमा परमेश्वरले पापको समस्यालाई निर्मूल गर्नुहुनेछ र सारा जगत पूर्ण रूपमा शान्ति र एकटामा पहिलाको जस्तै पुनर्स्थापना गर्नुहुनेछ।
यस हप्तामा हामी, पश्चातापको दिनको  अर्थको अध्ययन गर्नेछौं।र त्यतीमात्र नभएर इस्रायली पवित्र मन्दिरले कसरी परमेश्वरको स्वर्गीय वासस्थान,जगतको सिंहासन कक्षलाई औँल्याएको थियो भनेर अध्ययन गर्नेछौँ ।
यहाँ हामी पुराना करारको पुरोहितहरू र तिनीहरूको मध्यस्थकार्यले कसरी स्वर्गीय मन्दिरमा ख्रीष्टले  हाम्रो निम्ति मध्यस्थ र पैरव गर्नुहुन्छ भन्ने विषयमा चर्चा गर्नेछौँ । 
१. पवित्र वासस्थान र प्रायश्चितको विधिको दिन (प्रस्थान २५:८,२२)

पवित्र वासस्थानले इस्रायलीहरूको जीवन र अनुभवमा कस्तो महत्वपूर्ण स्थान ओगेटेको हुन्छ भनी  निम्नलिखित पदहरूले हामीलाई के सिकाउँदछ? प्रस्थान २५:८, २२, २९:४२, ४३, भजनसंग्रह २८:२, १३२:७, १३८:२

इस्रायली बलि प्रथा पवित्रस्थानको एक अभिन्न भाग थियो जुन यस संसारमा परमेश्वरको वासस्थान थियो । इस्रायलमा यो जीवन र पवित्रताको केन्द्रबिन्दु थियो । त्यो विशेष स्थानमा नै परमेश्वरले पापका समस्याहरूसँग  कारोबार गर्नुहुन्थ्यो । पवित्र स्थानको वाहिर चोकमा एउटा बेदी बनाउन परमेश्वरले इस्रायलीहरूलाई आदेश दिनुभएको थियो । मानिसहरूको निम्ति प्रायश्चित गर्न पशुको रगत त्यस बेदीमाथि र्छर्किइन्थ्यो (लेबी १७:११) । रगत जुन जीवनको प्रतिक थियो, त्यो परमेश्वरको अधिनमा थियो । र यसलाई बेदीमाथि राखेर परमेश्वरमा नै फर्काउनु पर्दथ्यो। 

मुक्तिको योजनामा, पशुको प्राण पश्चातापी पापीको स्थानमा खडा हुँथ्यो । पापीको प्राणको सट्टा निर्दोष पशुको प्राण परमेश्वरले स्वीकार गर्नुहुन्थ्यो । वेदीले परमेश्वरको उपस्थितलाई प्रतिनिधित्व गर्दथ्यो (भजनसंग्रह ४३:४) । बलिदानलाई स्वीकार गरेर परमेश्वरले मानिसको पापको अभिभारालाई स्वीकार गरिरहनु भएको थियो । अर्को शब्दमा परमेश्वरले इस्रायलीहरूलाई यसो भनिरहनु भएको थियो, "यदि तिमीहरूले पाप गरेका छौ र तिमीहरू माथि पर्ने यसको प्रभाववाट मुक्त हुन चाहन्छौ भने, यसलाई मकहाँ ल्याओ। र यसलाई के गर्नुपर्छ म गर्नेछु। मकहाँ ल्याओ!" परमेश्वरद्वारा आशिष पाएर इस्रायलीहरूले पवित्र बासस्थान छोड्थे । अनि तिनीहरू उहाँको अनुग्रहद्वारा धर्मि वा पवित्र बनाइन्थे -भजनसंग्रह २४:३-५, भजनसंग्रह ११८:२६) ।   


यी सबैकुराहरूले, येशू हाम्रो वास्तविक प्रधान पुजाहारीको कार्यलाई संकेत गर्दथ्यो । यस जगतको परिसरमा रहेका स्वर्गीय पवित्र वासस्थान परमेश्वरको वासस्थान हो। यो त्यो ठाउँ पनि हो जहाँ पापको समस्यानलाई समाधान गरिनेछ । क्रूस एउटा बेदी थियो जहाँ हाम्रो निम्ति येशु बलि हुनुभएको थियो । आज परमेश्वरले हामीलाई भन्नुहुन्छ, "यदि तिमीहरू पापवाट स्वतन्त्र हुन चाहन्छौ र पापको क्षमा चाहन्छौ भने बलिदानको बेदीनेर आओ, जहाँ मेरो पुत्रले तिमीहरूको पापको दण्ड भोग्यो ।"


एकजनाले आफ्नो साथीलाई सोध्यो, "परमेश्वर वास्तवमा कस्तो हुनुहुन्छ भन्ने कुरा मैले कसरी थाहा पाउने -" त्यो साथीले उत्तर दियो, "क्रूसमा भएको येशूलाई हेर । उहाँ संसारको पापको खातिर मर्दै हुनुहुन्थ्यो ।" परमेश्वर वास्तवमा कस्तो हुनुहुन्छ भन्ने कुरालाई क्रूसले कसरी बयान गर्दछ? परमेश्वरको यो अतुलनिय उदाहरणवाट कस्तो खालको सान्त्वना र आशा तपाईंले पाउन सक्नुहुन्छ?
२ पुरोहितिय कार्य र पश्चातापको विधि (गन्ती १८:१-८)


गन्ती १८:१-८ मा पुजाहारीहरूको के आवश्यक्ता थियो, जो परमेश्वरको मन्दिरमा काम गर्दथे?

पुजाहारीहरूका मुख्य काम भनेको परमेश्वर र मानिसबीचको मध्यस्थ वा सहजकर्ताहरू बन्नु थियो । पुजाहारीहरूले आफ्ना शिक्षा दिक्षा सेवाकार्यमा मानिसहरूको सामु परमेश्वरको प्रतिनिधित्व गर्दथे (व्यवस्था ३३:१०) । पुजाहारीको रूपमा उनीहरूको अर्को कार्य थियो, ती थिए मानिसहरूको सामु परमेश्वरको इच्छा प्रकट गर्नु जसले परमेश्वरको  अगुवाई चाहेका थिए (गन्ती २७:२१) । पुजाहारीहरू, पवित्र वासस्थानमा न्यायकर्ताको रूपमा पनि कार्य गर्दथे । त्यस देशको सर्वोच्च अदालत पवित्र वासस्थानको मध्यभागमा अवस्थित थियो (व्यवस्था १७:८-१३, व्यवस्था २१:५) । मानिसहरूलाई आशिष दिन पुजाहारीहरूले सशक्त मुख्य भूमिका खेल्दथे (व्यवस्था १०:८, व्यवस्था २१:५) । उनीहरूले मानिसहरूको सामु परमेश्वरको प्रतिनिधित्व गर्दथे । परमेश्वरको प्रतिनिधिको भएर, उनीहरूले मानिसहरूलाई परमेश्वरको उपस्थितीमा लैजान्थे -प्रस्थान २८:९-१२,२९) ।

पुजाहारीहरूको मध्यस्थता वा सहजकर्ताको कार्य दैनिक सेवाकार्यहरूमा स्पष्ट देखिन्थ्यो । उनीहरू, होमबलि दिइने बेदीको मुख्य रखवाला थिए । तिनीहरूले पवित्र अग्नीलाई निरन्तररूपले बेदीमा जलाई राख्‍नु पर्थ्यो। त्यहाँको खरानी हटाएर त्यहाँ नयाँ दाउरा थप्ने काम उनीहरूले गर्थे। (लेवी ६:१०-१३) । उनीहरूले बेदीमाथि एउटा होमबलि विहान राख्दथे र अर्को बेलुका  राख्दथे (गन्ती २८:३,८) । दैनिक सेवाकार्यमा, प्रधान पुजाहारीहरू सामदानको हेरचाह गर्न र परमप्रभुको सामु सुगन्धित धुप बाल्न पवित्र वासस्थानमा जान्थे (प्रस्थान ३०:७,८) । र प्रत्येकपटक जब कुनै इस्रायलीले बलिको लागि पशु  ल्याउँथे, त्यो मानिसको पापको प्रयश्चितको लागि पुजाहारीले त्यस पशुलाई बलि दिने ( वा मार्ने काम) गर्दथे (लेवी १:५-९, लेवी ४:२५,२६,३४,३५)


मध्यस्थकर्ताको रूपमा पुजाहारीको कामले तीनवटा मुख्य उद्देश्यहरूको सम्पन्न हुन्थ्यो। पहिलो, परमेश्वर र मानिस ( पुरष, स्त्री र बच्चाहरू) बिच एउटा अथाह भिन्नता थियो भनेर देखाउँथ्यो, तर त्यो भिन्नतालाई समाप्त गर्ने एउटा उपाय थियो भनि यसले देखाउँदथ्यो । दोस्रो, यसले उहाँका मानिसहरूसँग रहने परमेश्वरको इच्छालाई प्रकट गर्दथ्यो । यो परमेश्वरको प्रेमको उदाहरण थियो । उहाँ आफ्ना ती पापी मानिसहरूको समिपमा आउन चाहनुहुन्थ्यो। तेस्रो, मानिसहरूको दृष्टिकोणवाट, पुजाहारीहरूले तिनीहरूलाई पवित्र परमेश्वरसँग नजिक हुने र पापवाट शुद्ध हुन अवसर प्रदान गर्दथे । ती पुजाहारी मध्यस्थ वा सहजकर्ताको हैशियतले, सधैँ मानिसहरूलाई परमेश्वर समक्ष जान र उहाँको अनुग्रह र दया पाउन मद्दत गर्दथे ।

यी सबै प्रथाले सर्वोच्च मध्यस्थकर्ता येशू ख्रीष्टलाई औँल्याएको थियो। 


येशु ख्रीष्टको कामले गर्दा हामी सबै शाही पुजाहारी भएका छौं (१ पत्रुस २:९)"आत्मिक पुजाहारी" को रूपमा तपाईंको काम के हो? अरू मानिसहरूको निम्ति "पुजाहारी" को रूपमा तपाईं कसरी आफूलाई प्रस्तुत गर्नुहुन्छ?
३. प्रायश्चितको दिन : भाग १ (लेवी १६:१६,१७,२१,३०,३३,३४)


प्रायश्चित कार्यको दिनले पाप समस्याको अन्तिम उत्तरलाई देखाउँदछ। दैनिक सेवाकार्य मार्फत मुक्ति कसरी पाउँछ भन्ने कुराको उदाहरण थियो । सम्पूर्ण पवित्र वासस्थानलाई शुद्ध गर्नु पर्थ्यो । वासस्थान भित्र, पवित्र स्थान र अती महान् पवित्र स्थान थिए । तिनीहरूलाई शुद्ध गर्नु आवश्यक थियो ×किनकि इस्रायलका मानिसहरू "शुद्ध" थिएनन् । तिनीहरूले मेरा आज्ञा पालन गरेका छैनन् । तिनीहरूले अरू पापहरू पनि गरेका छन्" (लेवी १६:१६)
यी पापहरू पश्चातापी पापीले ल्याएको बलि मार्फत पवित्र बासस्थान भित्र रहेको परमेश्वर रहने स्थान वा उहाँको घरमा सारिन्थे । पश्चातापका दिनमा पवित्र बासस्थानलाई पुर्व अवस्थाकै शुद्ध र पवित्र बनाइन्थ्यो । वर्षको एक पटक, त्यस दिनमा त्यहाँ पापवाट मुक्त हुने एउटा समय हुन्थ्यो । वर्षको अन्त्यमा मनाइने पश्चातापको दिनले इस्रायलका मानिसहरूलाई एउटा नयाँ सुरूवात दिन भनेर उत्सवको रूपमा मानिन्थ्यो। यसले एउटा नयाँ सुरूवातलाई संकेत गर्दथ्यो जुन हाम्रो पृथ्वीको लागि मात्र थिएन तर स्वर्गको लागि पनि थियो (दानियल ८:१४ पनि पढ्नुहोस्) । 


लेवी १६:१६,१७,२१,३०,३३ र ३४ मा कस्ता मुख्य बुँदाहरू उल्लेख गरीएका छन्? त्यस दिनमा कसका पापहरूको कारोवार भइरहेको थियो? लेवी १:१-४ मा हुने दैनिक सेवाकार्यवाट यो सेवाकार्य कसरी भिन्नता छ?

यी पदहरूले शुद्धिकरणको र्सवपक्षिय चरित्रलाई देखाउँदछ । किनभने यस दिनमा सबै मानिसका सबै पापहरूको कारबार गरिएको थियो । यो एउटा सामूहिक विधि थियो जुन बेला एकैपटक इस्रायलको पापलाई थन्क्याएका थिए । त्यस वर्षको लागि, इस्रायलमा परमेश्वरले पाप समस्यालाई कसरी सुल्झाउनु भयो भनेर देखाउने प्रत्यक्ष प्रमाण थियो । यसले इतिहासको अन्तिम दिनमा, परमेश्‍वरले पापलाई कसरी टुङ्‍गो लगाउनु हुनेछ भनेर देखाउने प्रतिक थियो (ह्रिब्रु ९:२८)।  


लेवी २३:२६-३१ अनुसार, प्रायश्चितको दिनमा परमेश्वरले आफ्ना जनहरूवाट के उपेक्षा गर्नुभएको थियो?

प्रायश्चितको दिन, सारा देशलाई समेट्ने एउटा सामूहिक समारोह थियो । तर प्रत्येक व्यक्तिले आफ्नो जिम्म्वार आफैले वहन गर्नुपर्दथ्यो अर्थात्  आफूलाई परमप्रभुमा पूर्ण रूपले समर्पण गर्नु पर्थ्यो। कोही परमेश्वरसँग थिएन भने "त्यसलाई आफ्ना मानिसहरूवाट वहिष्कार गराइन्थ्यो' (लेवी २३:२९) ।  यो सुन्दा डरलाग्दो विधि जस्तो लाग्न सक्छ । तर यसले मुक्तिको कार्य कतिको गम्भीर छ भनेर मुख्य कुरालाई औँल्याउँछ, । यी पदहरूले मानिसहरूलाई परमेश्वरसँगको हिँडाईमा सधैँ इमान्दार रहन प्रोत्साहन गर्दछ । 

हाम्रो दैनिक रूपमा हाम्रो आत्मालाई कसरी परमेश्वरमा समर्पण गर्नु पर्दछ? यसको अर्थ के हो? मत्ती १६:२४,२५, रोमी ६:१-१३ र ह्रिब्रु १२:४ पढ्नुहोस् । 

४ प्रायश्‍चितको दिन : भाग २ (लेवी १६:२०-२२)


लेवी १६:२०-२२ मा  पापलाई बोकाएर बोकालाई जँगलमा छोड्ने प्रथाको वारेमा पढ्नुहोस् । यस प्रथाले के सिकाइन्छ? यस बलीको बोकोलाई जिउँदै जँगलमा छोड्दा उसको अन्त कसरी हुन्छ सो बिचार गर्नुहोस। बलिप्रथामा प्रयोग हुने अन्य पशुहरूभन्दा यस बोकोको अन्त्यमा के भिन्नता पाइन्छ?

छाडा छोडिने यो बोको ( हिब्रु भाषामा एजाजेल) पापबाट प्रायश्चित गरेर क्षमा वा शुद्धि गर्नको लागि होइन् । यो एउटा साधन हो जसद्वारा पाप र अशुद्धता, बनमा बोकेर लगिन्छ । हामीलाई यो कुरा कसरी थाहा छ?

प्रथमत: यस बोकोलाई पाप र अशुद्धतालाई बोकाउने काम, प्रधान पुजाहारीले पवित्र वासस्थानमा प्रायश्चित विधिको काम समाप्त गरिसकेपछि मात्र गरिन्छ। दोस्रो, त्यस बोकोलाई बलि चढाइदैँन । यसलाई मारिँदैन । अतः प्रायश्चितको विधि पुरा गर्न यसको रगत वहाइँदैन। तेस्रो, बोकोले मानिसहरूका पाप "बोकेर लैजान्छ" । तर यसको अर्थ उक्त बोकाले येशुले जस्तै मानिसको सट्टामा पाप बोक्ने भनेको होइन। यस अवस्थामा, क्रियापद "बोकेर लैजानु" ले एक स्थानवाट अर्को स्थानमा लैजान कुरालाई बुझाउँछ । यो स्थान हो "उजाडस्थान वा बन" (लेवी १६:२२) । जब उस्ता-उस्तै क्रियापद -"बोकेर लैजानु" र "बोक्नु" परमेश्‍वरको सेवकको कामलाई बुझाउँछ। यस क्रियापदले पापलाई कहिँपनि बोकेर लान्छ भनेर जनाउँदैन : "उहाँ (येशू)ले धेरैको पाप बोक्नुभयो (ग्रहण गर्नुभयो)" (यशैया ५३:१२) । उहाँले ती पापहरूलाई बोकेर कतै लैजानु भएको होइन । तर उहाँले त ती पापहरूको अभिभारालाई ग्रहण गर्नु भएको हो । त्यस विधि मार्फत, उहाँले हामीलाई क्षमा गर्नुहुन्छ । यही नै प्रायश्चितद्वारा क्षमा पाउने बिधि हो । तर पाप बोकेर छाडा छोडिने बोकाले यस्तो काम गर्दैन। 


बरू बोकालाई बनमा छोडिने प्रथा त पापलाई हटाउने प्रथा हो । बलिको बोकालाई बनमा छोडिने कामले  इस्रायलीहरूको शिविरबाट पाप र अशुद्धतालाई हटाउने उपाय हो, जुन कुराहरू त्यहाँ रहनु हुँदैन । 


प्रायश्चितको विधिको दिनमा, परमप्रभु र अर्को शक्तिको बीचमा प्रतिस्पर्धा भएको देखाउँथ्यो। परमेश्वरको निम्ति चडाएको बोकाले परमेश्वरको प्रतिनिधित्व गर्दथ्यो । बनमा जिउँदै छोड्ने बलिको बोको चाहिँ शैतानको प्रतिनिधित्व गर्दथ्यो जो पाप र अशुद्धको जिम्मेवार थियो । मानिसहरूका पापलाई बोकोद्वारा अजेजिलमा सारेको हुन्थ्यो। यस प्रथाले शैतानलाई पापको रचयिताको वा सुरूवातकर्ता  भनेर औँल्याएको थियो। परमेश्वरले आफ्ना मानिसहरूका पाप र अशुद्धतालाई यसकारण ग्रहण गर्नु भयो ताकि प्रायश्‍चितको बिधिद्वारा उनीहरूको पाप क्षमा होस् र उनीहरू परमेश्‍वरसँग पुन सम्वन्ध होस्। तर यसको अर्थ यो होइन, पाप परमेश्वरबाट उत्पन्न भयो । प्रायश्चितको बिधि अपनाउने दिनले सांकेतिक रूपमा, पाप, अशुद्धता र शैतानमाथि पवित्रता र शुद्धताले आखिरी विजय पाउँछ भनेर घोषणा गरेको थियो। स्वर्गमा लुशिफरले परमेश्वरमाथि लगाएको अभियोग सदाको लागि अन्त हुनेछ भनेर प्रायश्‍चितको बिधिले जनाएको थियो। र लुशिफरले पापलाई सुरू गरेको हुनाले त्यसको जिम्मेवारी उसले लिनै पर्नेछ  भनेर पनि यस बिधिले देखाएको थियो । यस प्रथाद्वारा परमेश्वरले, भविष्यमा ख्रीष्टको शक्तिवाट नयाँ स्वर्ग र पृथ्वीको पुन सृजना हुनेछ भनेर आफ्ना जनहरूलाई आशा दिइरहनुभएको थियो। यो नयाँ पृथ्वी मृत्यु र पिडावाट स्वतन्त्र रहनेछ, यो पापको शक्तिवाट स्वतन्त्र रहनेछ । (प्रकाश २१:३,४)

५. पश्चातापको विधिद्वारा पाप क्षमा पाउने भनेको के हो? (लेवी ४:३१)


लेवी ४:३१, लेवी १६:१८,१९,३० र लेवी १७:११ मा "प्रायश्चितको बिधिद्वारा पापको क्षमा पाउनु " भन्ने क्रियापदसँग कस्ता विचारहरू जोडिएका छन्?

लेवीको पुस्तकमा, पुजाहारीहरू मध्यस्थकर्ता वा परमेश्‍वर र मानिसको बिचमा सहजकर्ताको रूपमा खडा भएर प्रायश्चितको सेवकार्यलाई संचालन गर्दथ्यो । तर तिनीहरू अरूको पापलाई निर्मूल गर्ने  वा पापलाई क्षमा दिने मानिसहरू थिएनन्। सेवकार्यको समाप्ति पछि, परमेश्वरले नै क्षमा दिनुहुन्छ (लेवी ४:२६, यस पदमा रहेको  क्रियापदले, क्षमा दिनुहुने परमेश्वर हुनुहुन्छ भन्ने कुरालाई देखाउँछ ।) आफ्ना मानिसहरूलाई पाप क्षमा गरेर उनीहरूसँग मेलमिलाप गर्ने काम परमेश्वरले  नै गर्नुहुन्छ । उहाँ त्यो परमेश्वर हुनुहुन्छ, जसले "आफ्ना भुभागको र मानिसहरूका पाप सोर्नुहुन्छ ।" (व्यवस्था ३२:४३, भजनसंग्रह ६५:३, भजनसंग्रह ७९:९ पनि पढ्नुहोस्) । प्रायश्चितको विधि मार्फत परमेश्वरले पापीहरूमा आफ्नो प्रेम बहाउनुहुन्छ । 


हिब्रु भाषा किपर शव्द लैव्यमा प्रयोग गरेर"प्रायश्चितको विधिद्वारा मेलमिलाप गर्नुको" अर्थ पुछ्ने वा शुद्ध गर्ने तरिका भनेर व्याख्या गर्दछ । प्रायश्चितको विधि वासस्थान, वेदी र वेदीका चुच्चाहरूका निम्ति गरेको हुन्छ। यसको अर्थ हो, पवित्र वासस्थानलाई प्रदुषित गर्ने पाप र अशुद्धतालाई शुद्ध गर्नु हो। प्रायश्चितको विधि मार्फत पवित्र वासस्थानलाई पापको दाग हुनुभन्दा पहिलेकै अवस्थामा पुनस्थापना गर्नु हो भनेर देखाउँदछ । पश्चाताप गरेका पापीका लागि, "प्रायश्चितको विधिद्वारा परमेश्‍वरसँग मेलमिलाप गर्नु" क्रियापदले यो अझै पनि पापवाट पखालिने वा शुद्ध गर्ने प्रक्रिया हो भन्ने मान्यतालाई जारी राख्दछ । 


पशु बलिको रगतबाट शुद्धिकरण हुँदछ। यसै कारण, पश्चातापको विधिले मानिसको पापको मोल तिरीदिने भनेर पनि जनाउँछ । मानिसलाई पापवाट स्वतन्त्र  गराउने काम बलिको पशुले आफ्ना प्राण/जीवनको मोलमा गरिन्छ (लेवी १७:११) । पापीको सट्टामा पशुलाई बलि चढाएको थियो । त्यस पशुले त्यस पापीको स्थान लिएको थियो । त्यसकारण, यसले  पापको वन्धकमा परेकोलाई मोल तिरेर उसले छुट्कारा गरी मानिसलाई जीवन दिएको भनेर देखाउँछ ( मत्ती २०:२८, १ तिमोथी २:६ पढ्नुहोस्)।

"प्रायश्चित गर्नु" भन्ने क्रियापद लेवीको पुस्तकमा विभिन्न सेवाकार्यहरूमा पनि प्रयोग भएको छ । यसले एउटा कामलाई मात्र संकेत गर्दछ भन्नु असम्भव छ । प्रायश्चित, कुनै निश्चित समयको बिन्दुमा हुने कुरा नभएर निरन्तर भइरहने एउटा सेवाकार्य थियो । प्रायश्चितको विधि पवित्र स्थानको सारा कार्यक्रमलाई समेतेको हुन्छ जस्तै दैनिक बलिप्रथा (लेवी ५:१०) देखि लिएर प्रायश्चित दिन (लेवी १६:३४) सम्म र यिनका बीचमा वर्षभरि भइरहने सम्पुर्ण सेवाकार्यहरू। अर्को शब्दमा भन्नुपर्दा, प्रायश्चितको विधि, वर्षभरि इस्रायलको निम्ति परमेश्वरले गर्नुहुने शुद्धिकरणको कामलाई जनाउँछ। यसले बलि प्रथा, पुरोहितको नित्य कर्म र पश्‍चातापको दिनमा पाप र अशुद्धतालाई हटाउने कामलाई समेतेको हुन्छ। यस प्रायश्चितको विधिले त्यो कामलाई शङ्‍केतिक रूमा औल्याएको थियो जुन ख्रीष्टले हाम्रो निम्ति अहिले गर्दै हुनुहुन्छ ।

परमेश्वरले मात्र हाम्रो पापलाई धुन सक्नुहुन्छ । यो कार्य सम्पन्न गर्न ख्रीष्टले आफ्नो जीवन दिनुपरेको थियो । यसले पाप कत्तिको खराब रहेछ भनेर हामीलाई बताउँछ? तैपनि पापदेखि हामी किन छिछि दुरदुर हुन्दैनौं? हाम्रो जीवनमा पापलाई निरन्तर रूपमा अंगाल्दा पापप्रति घृणाको सट्टा मोह किन भइरहन्छ?
उपसंहार : 

×सबै पापहरूको कारण शैतान नै हो जसले गर्दा  परमेश्वरको पुत्रको मृत्युको  कारक बन्यो । त्यसकारण, शैतानले आखिरी सजाय भोग्नु पर्दछ भन्ने कुरा न्यायले माग गर्दछ । ख्रीष्ट, मानिको मुक्ति र पापवाट जगतको शुद्धिकरणको लागि काम गर्दै हुनुहुन्छ । उहाँको कार्य, स्वर्गीय पवित्र वासस्थानवाट पाप हटाएर समाप्त हुनेछ । र यी पापहरू शैतानमाथि थुपारिनेछ । आखिरी दण्डलाई स्वीकार गर्न शैतानलाई, वाध्य बनाउनेछ। त्यसकारण, पवित्रस्थानको सेवाकार्यमा, पुरोहित्य कार्यको वर्षको यसरी अन्त्य भएको थियो जब पवित्र स्थानलाई शुद्ध वा पवित्र बनाइएको थियो ।छाडा छोडिएको बलीको बोकाको टाउको माथि हात राखी पापको अभिभारा मानिसहरूले आफ्ना पापहरू उसलाई बोकाएको थियो ।" एलेन जी हृवाइटको "पेट्रिआर्क एण्ड प्रोफेटस्" पृ. ३५८ वाट उद्घृत गरिएको । 


"ह्रिब्रुमा  रगत र जीवनको घनिष्ठ सम्वन्ध हुन्छ भनेर देखाउँछ। यहि निकट सम्बन्धको कारण, रगतलाई जीवनको सुरूवात गर्ने तत्व भनेर मानिन्छ । रगतले जीवनको प्रतिनिधित्व गर्दछ (उत्पत्ति ९:४, व्यवस्था १२:२३) । त्यसकारण, रगतले जीवनको मोल तिर्न सक्छ । जीवित प्राणीको जीवन रगतमा रहेको कारणले गर्दा, उक्त व्यक्तिको रगतले अरूलाई जीवन दिन प्रयोग गर्न सक्दछ अर्थात् एक जनाको रगतले अरूको मोल तिरी उसको अपराधलाई मत्थर गर्न सकिन्छ । एकजनाको उद्धारको लागि अर्कोले आफ्नो प्राणलाई न्योच्छावर गर्न सकिन्छ। पापीको सट्टामा पशुको रगत पवित्रस्थानको बेदिमाथि बगाएको हुनाले पापीको पापको मोल पशुले चुक्ता गरेको सङ्‍केत गरेको थियो। किनभने निर्दोषको रगतले पाप गर्नेलाई जीवन प्रदान गर्ने भएकोले यो प्रक्रिया अपनाएको थियो। " मार्क एफ. रूकरको, दी न्यू अमेरिकन कमेन्ट्रि : मार्क एफ रुकरद्वारा लिखित, लेवी, ठेली ३ क (नेशविलि, टेन : व्रोडम्यान एण्ड हलम्यान, २०००) पृ. २३६ वाट उदघृत गरिएको । 

चिन्तनमनन्

क. संसारिक पवित्र वासस्थानमा हुने प्रायश्चित र शुद्धिकरणको प्रक्रिया कसरी हुन्थ्यो भनेर पुनः समिक्षा गर्नुहोस् । ख्रीष्टले कसरी हामीलाई नाश नगरि पापलाई नाश गर्नुहुन्छ भन्ने दिक्षालाई त्यससँग तुलना गर्नुहोस् । 


ख. पापको निम्ति निर्दोष जनावर किन मारिनु पर्छ भन्ने कुरा बुझनलाई धेरै मानिसहरूलाई गाह्रो पर्दछ ती बलिहरूवाट हामीलाई कस्तो महत्वपूर्ण शिक्षा दिन्दछ? - पाप कति डरलाग्दो छ भन्ने कुरा, किन बलि प्रथाले हामीलाई जनाउन खोजेको छ?
ग. यस अध्यायमा हामीले पापवाट "शुद्ध" वा चोखो हुने वारे चर्चा गर्‍यौँ । १ यूहन्ना १:७ मा उल्लेख गरेको ख्रीष्टको रगतमाथि दावि गर्ने व्यक्तिको लागि यसले के अर्थ लगाउँछ?  पापवाट शुद्ध हुनु वा चोखो हुनु भन्नुको तात्पर्य  के हो?
घ. दोस्रो बुँदामा सोधीएको आखिरि प्रश्‍नको चिन्तन गर्नुहोस् र विश्‍वासीहरू बिच छलफल गर्नुहोस् । ती छलफलमा एक आपसका तर्कहरू सुनिदिनुहोस्। चाहे व्यक्तिगत तवरले होस् वा सामूहिक तवरले होस्, हामी परमेश्‍वरका पुजाहारीहरू भएको हैशियतले हामीले पाएको जिम्मेवारलाई कसरी प्रभावशाली बनाउन सक्दछौ‍?
सारांश :

बार्षिक पश्चातापको दिनमा अपनाउने बिधिले, इस्रायलीहरूको थुप्रिएको दैनिक पापवाट शुद्ध वा पखाल्ने काम गर्दछ। बर्षभरिका सम्पूर्ण बिधिहरू यसदिनमा अन्त गरिन्थ्यो  । ख्रिष्ट हाम्रो बलि हुनुहुन्छ र उहाँको मृत्यु हामीलाई पापबाट शुद्ध गर्ने शक्ति हुन् भनेर उक्त बिधिले बताउँछ  । र न्यायको काम मार्फत ख्रीष्टले आफ्नो काम अन्तमा सफलपूर्वक सम्पन्न गर्नुहुनेछ भन्ने प्रतिज्ञा यस बार्षिक पश्‍चातापको दिनको उत्सवले देखाउँछ। 
अध्याय ८
स्त्रीबाट जन्मिनु - हाम्रो लागि क्रुसमा बलि भएर हामीलाई विश्वासद्वारा पापबाट क्षमा तथा चोखो बनाउन  मानव अवतार लिनुभएको येशु
यस अध्यायको लागि पढ्नुहोस् : मत्ती १:१८-२५, मत्ती ३:१३-१७, मत्ती ४:१-११, मत्ती ९:३५, मर्कुस १:१२,१३, यूहन्ना १:१,२,१४, कलस्सी २:९, ह्रिब्रु १:३
स्मरण गर्नुपर्ने पद :  "×हामीहरूको पाप हरण गर्न उहाँ आउनु भयो भन्ने कुरा तिमीहरू जान्दछौ । र उहाँमा कुनै पाप छैन ।" -१ युहन्ना ३:५)
मूल विचार : ख्रीष्टको मानव रूप र काम मार्फत परमेश्वरले मानव जातसित  (पुरूष, महिला र बालबालिकाहरू)) उहाँमा र एक आर्कामा कसरी शान्ति र मेलमिलाप ल्याइरहनु भएको छ भन्ने कुरा यस अध्यायको मूल विषय हो।

आफूहरूले जति अध्ययन गरे पनि जगत र यसमा भएका यावत थोकहरू अनेकौँ रहस्यले भरिपूर्ण छन् भनेर बैज्ञानिकहरूले स्वीकार गर्छन्, । बाइबल पनि अनेकौँ रहस्यहरूले भरिपूर्ण छ । हाम्रो मुक्तिको निम्ति परमेश्वरले कस्तो प्रक्रिया अपनाउनु भएको छ भन्ने सबैभन्दा महान रहस्यमय विषय हो । यस अध्यायमा हामी कसरी परमेश्वरको पुत्र मानिस बन्नुभयो भन्ने विषयमा अध्ययन गर्नेछौँ । सम्भवतः यो सारा जगतका सवैभन्दा ठूलो रहस्यमय विषय हो । यस पापी र मृत्युलोक संसारमा सृष्टिकर्ता कसरी तुच्छ मानिस भएर जन्मन इच्छा गर्नुभयो भन्ने कुरा मानिसको सिमित ज्ञानले बुझ्न सक्दैन । त्यो उदेकिलो घटना कसरी भयो? केवल त्रीएक परमेश्वरलाई थाहा छ । एउटा कुरा हामीलाई थाहा हुने गर्दछ, यदि परमेश्वरको पुत्र देहधारी नहुनुभएको भए हामीले न त पापबाट मुक्त हुन सक्छौं न त उहाँसँग शान्त वातावरणमा रहन  सक्दछौं। मानिसको मुक्तिको निम्ति परमेश्वरको पुत्रले आफूलाई मानव रूपमा ढाल्ने विषय परमेश्वरको योजनाको महत्वपूर्ण भाग थियो ।
१. मानव अवतारको रहस्य (कलस्सी २:९)

एकदिन मरियमलाई उनको कोषबाट एक विशेष वालकको जन्म हुनेछ भन्ने भविष्यवाणी उनलाई स्वर्गदूतले अवगत गराएको थियो । अचम्म मान्दै तिनले सोधिन्, "यो कसरी हुन सक्छ ... किनकि म एउटी कन्या केटी हुँ?" तब र्स्वर्गदूतले भने, "पवित्र आत्मा तिमीमाथि आउनुहुनेछ, र सर्वोच्चको शक्तिको छाया तिमीमाथि पर्नेछ ।" (लूका १:३४,३५) । त्यस बालक (येशू) हाम्रो इतिहासमा पवित्र आत्माको सृजनात्मक शक्तिवाट मरियमको गर्भमा आउनुभयो । (मत्ती १:१८) । "छाया पर्नु" क्रियापदले हामीलाई प्रस्थान ४०:३५ लाई स्मरण गराउँदछ । त्यहाँ परमेश्‍वरको पवित्र वासस्थानमा कसरी मानिसहरूका बीचमा परमेश्‍वर रहनु भएको थियो भनेर देखाउन परमेश्‍वरको महिमा बादलमा देखा परेको थियो। त्यस मरियमको गर्भवाट जन्म लिनको निम्ति परमप्रभु रहस्यमय ढङ्गले आइरहनु भएको थियो । 


ईश्वर(परमेश्‍वर) र मानव वीच सम्बन्ध गाँस्न मानव रूपमा ख्रीष्ट आउनु भएको थियो। तर ती दुइ स्वभावहरू अलगै रहेका थिए ।तर यथार्थमा के भयो भने परमेश्वर मानिसमा रहनु मात्र भएन तर मानिसै भएर आउनुभएको थियो। । यो नै येशूको वास्तविक मानव अवतार थियो । ख्रीष्ट सत्य परमेश्वर मात्र होइन सत्य मानिस पनि हुनुहुन्छ । मरियमको गर्भमा यी दुइ स्वभावहरूको संमिश्रण हुन्दा के भएको थियो भनेर बाइबलले केही भन्दैन। परमेश्वर देहधारी मानव हुनुभयो । र परमेश्‍वरको  पुर्णता मानव रूपमा रहेको हुनु पर्दछ । पावलले यही कुराको पुष्टि गर्दछन् । 


कलस्सी २:९ ले येशू को हुनुहुन्थ्यो भनेर हामीलाई के भन्दछ? 

मुख्य कुरा के हो भने, येशू पूर्ण रूपमा परमेश्वर हुनुहुन्थ्यो । एकैछिन मानिलिनुहोस्, यदि देहधारणको समयमा येशूले एक वा अनेकौँ ईश्वरीय स्वभावलाई गुमाउनु भएको भए के हुने थियो? यदि गुमाउनु भएको थियो भने पूर्ण परमेश्‍वरको अवतार नभएर कमसल अवतार हाम्रो माझमा भएको पाउँथ्यौ । तर पावलले स्पष्ट पार्दछन्, स्वर्गमा ख्रीष्ट "परमेश्वरकै स्वभावमा हुनुहुन्थ्यो"(फिलिप्पी २:६), परमेश्वरको बराबरीमा हुनुहुन्थ्यो । तर मानव रूप धारण गर्दा, उहाँले "सेवकको स्वभावलाई" लिनुभयो । उहाँ मानव स्वरूपमा बन्नुभएको थियो ।" पद ७

पूर्ण रूपमा परमेश्वर हुनुभएको ख्रीष्टले आफूसँग भएको सबथोक पिताकै अधिकार(शक्ति)मा सुम्पिनु भयो । तर त्यसो गर्दा पनि उहाँले कुनै पनि परमेश्‍वरको  चरित्रलाई गुमाउनु भएको थिएन । परमेश्‍वर ख्रिष्ट मानव चोला मालुक्नु भएको थियो । तर ख्रीष्टमा परमेश्वर सधैँ पुर्णरूपमा विद्यमान हुनुहुन्थ्यो । तर प्रायश्चित कार्यको विधिद्वारा मानिसलाई पापबाट मुक्त गर्न परमेश्‍वर  मानव रूपमा आउन जरूरी थियो, किनभने परमेश्वरले मात्र हामीलाई मुक्ति दिनुहुन्छ । 


मत्ती १:१८-२५ मा कतिवटा आश्‍चर्यकाम भएको उल्लेख गरिएको छ? अलौकिक वा आश्‍चर्यकामलाई  परमेश्वरको विशेष  काम भनेर बाहेक अन्य कुनै पनि प्रकारले वाख्या गर्न सकिँदैन । अति महत्वपुर्ण सत्यतालाई बुझ्न हामी कतिसम्म सिमित छौँ भन्ने ज्ञानले हाम्रो बारेमा के भन्नछ? जब हामी कुनै कुरा बुझ्न सक्दैनौँ भन्दैमा त्यो असत्य हो नभन्न हामी किन सजग हुनुपर्दछ?, 
२. परमेश्वर र मानिस (मनुष्य जाती) पुनर्मिलन भएको (१ कोरिन्थी १५:४५)


ख्रीष्ट परमेश्वर मात्र हुनुहुन्नथ्यो तर मानव पनि हुनुहुन्थ्यो भन्ने कुराको प्रमाणहरू मत्ती २६:३८, लूका २:४, र गलाती ४:४ मा कसरी प्रस्तुत गरेको हामी पाउँदछौँ? 


ख्रीष्टको समय भन्दा पहिले ग्रीक वा युनानी दर्शनशास्त्रले मानव शरीर अति दुष्ट छन् भनेर सिकाइन्थ्यो । शरीर, आत्माको बन्दिगृह हो भन्ने विश्‍वास थियो । केही तात्कालिन इर्साईहरूले यस दर्शनलाई ग्रहण गरेकाले, परमेश्वर मानवको शरीर लिएर आउन सक्नुहुन्न भनेर सिकाउन थालेका थिए। उहाँको मानव चोलाई केवल देखावती मात्र हो विवाद् गरेका थिए। तर बाइबलका  नयाँ करारले येशू वास्तविक रूपमा  मानव नै हुनुहुन्थ्यो भनेर स्पष्ट पारेको छ।। उहाँ स्त्रीको कोषवाट जन्म लिनुभयो, बालक झै हुर्कनुभयो र विकशित हुँदै जानुभयो, आज्ञापालन गर्न सिक्नुभयो (ह्रिब्रु ५:८), र महाकष्ट र पिडा भोग्नुभयो र मर्नुभयो (मत्ती २६:३८, लुका २३:४६) । येशू, मानव शरीरमा परमेश्वर हुनुहुन्थ्यो भन्ने कुरामा बाइबल स्पष्ट छ -यूहन्ना १:१,२,१४, ह्रिब्रु १:३) । मानव जातीलाई पापबाट मुक्त गरेर परमेश्‍वरसँग मिलाउन जुन प्रक्रिया अपनाउनु परेको थियो त्यसको लागि ख्रीष्टमा मानव र परमेश्वरको मिलन हुनु अत्यावश्यक थियो। 


किन? किनभने पापमा खसेपछि, आदम र हव्वा र तिनीहरूका भावी सन्तानहरू परमेश्वरवाट अलग भएका थिए । यस विछोडले गर्दा तिनीहरूको जीवनमा सन्त्रास आएको थियो र उनीहरूको अस्तित्वनै दुर्लभ हुने अवस्था थियो । मानिस आफ्नै कर्मद्वारा परमेश्वरसँग पुनर्मिलन हुन असम्भव थियो । यसै कारण परमेश्वरले पहिलो कदम चाल्नुभयो र मानवसँग आफूलाई पुनर्मिलन गराउनुभयो । र जब परमेश्वर मानव हुनुभयो, उहाँको देहधारणद्वारा परमेश्‍वर र मानवको मिलन भएको थियो । ख्रीष्ट एउटा यस्तो"स्थान" बन्नुभयो जहाँ परमेश्‍वरको भाग र मानिसको भाग जोडियो र जसको फलस्वरूप मानिस र परमेश्‍वरको बिचमा अनन्तसम्म सम्वन्ध पुन स्थापना भयो । जब येशुले मानव चोला धारण गर्नुभयो, परमेश्वर र मानव कसैले नबुझ्ने गरी मिलन भएको थियो । 
र परमेश्वर र मानिस एक भयो ।" एलेन जी हृवाइटको साइन्ज् अभ् टाइम्स् जुलाई ३०,१८९६ वाट उद्घृत । विगतमा रहेको परमेश्वर र मानिसबीचको एकताभन्दा पनि यो सम्वन्ध गहिरो थियो । 


१ कोरिन्थी १५:४५ मा पावलले ख्रीष्टको वारेमा कसरी बयान गर्दछन्? उसको भनाईको तात्पर्य के हो?

मानव जातको लागि ख्रीष्टमा एउटा नयाँ सुरूवात भएको थियो। त्यो त्यस्तो"नयाँ" मानवपन थियो जुन परमेश्वरमा एकिकृत भएको थियो । येशू त्यस नयाँ मानव जातको सृष्टिकर्ता र प्रमुख हुनु भएको छ। उहाँ नयाँ आदम हुनुहुन्थ्यो। उहाँवाट एउटा नयाँ मानव जातले जीवन पाउन गइरहेको थियो । उहाँभन्दा वाहिर, पुरानो मानवपन अझै वाँकी थियो, र अझै पनि छ । पुरानो मानवता, पतन भएको आदममा थियो । यो परमेश्वरवाट अलग भएको र अनन्त  मृत्युतर्फ लम्किरहेको थियो (१ कोरिन्थी १५:२२) । त्यस मानवी रूपमा परमेश्वर आउनु मात्र मानवजातको लागि एउटा मात्र आशा थियो, ।, उहाँमा परमेश्‍वर  र मानव जात अनन्तको प्रेममा वाँधिएका छन् । हरेक इच्छुक व्यक्तिलाई ख्रीष्टले परमेश्वरसँग पूर्णतया एकताको सुत्रमा ल्याउन सकिन्छ ।

रातमा ताराहरूलाई हेर्नुहोस् । येशूले मानव रूप लिनुभयो र हाम्रो पापको निम्ति मर्नुभयो भन्ने सत्यता तिनै ताराहरू झै वास्तविक छन् । यस सत्यले तपाईँको जीवनलाई कसरी परिवर्तन गर्नसक्दछ? 
३. येशूको बप्तिस्मा (मत्ती ३:१३-१७)


मत्ती ३:१३-१७ मा उल्लेखित यूहन्नाद्वारा येशूलाई बप्तिस्मा दिइएको घट्नाबाट के महत्वपूर्ण सत्यलाई हामीलाई जानकारी गराएको छ? 

येशूको वप्तिस्माको निकै महत्वपुर्ण अर्थ छ । प्रथमत: जब येशूले यूहन्नालाई बप्तिस्मा दिन भनि अनुरोध गरे तब उहाँले आफूलाई पापीहरूकै स्तरमा राखिरहनु भएको थियो । उहाँलाई बप्तिस्माको आवश्यक्ता थिएन, तर हाम्रो निम्ति उहाँले त्यो बिधीको लागि अनुरोध गर्नु भयो । बप्तिस्माको विधिलाई पालन गरेर, उहाँले उहाँलाई पछयाउन चाहनेहरूको निम्ति एउटा उदाहरण छोड्नुभएको थियो । तर उहाँको वप्तिस्मा एउटा उदाहरण मात्र नभएर त्यसको महत्वपूर्ण अर्थ अर्कै पनि थियो । हाम्रो लागि लिनुभएको बप्तिस्माले हामी बप्तिस्मा द्वारा उहाँसँग सम्वन्ध गाँसिन सक्छ भन्ने जनाएको छ भने, र यूहन्नाको हातवाट लिएको बप्तिस्माले हामीलाई उहाँबाट आशिष् पाउन सम्भव बनाएको थियो । 


दोस्रो, जब येशू बप्तिस्मा लिएपछि पानीवाट वाहिर निस्कनुभयो, उहाँले घुँडा टेक्नुभयो र पितालाई प्रार्थना गर्नुभयो (लूका ३:२१,२२) । त्यस प्रार्थनामा के थियो भनेर बाइबलले भन्दैन । तर पिताले दिनुभएको प्रार्थनाको उत्तरले, त्यस प्रार्थनामा के थियो भनेर जानकारी दिँदछ । उहाँले घोषणा गर्नुभयो, "तिमी मेरा पुत्र हौ, र म तिमीलाई प्रेम गर्छु तिमीदेखि अति प्रसन्न छु ।" (पद २२) । उहाँको प्रार्थना सुनिएको छ भनि परमेश्वरले येशूलाई भनिरहनु भएको थियो । "हामी प्रत्येकका लागि ती वाणीहरू आशा र दयाका  आश्‍वासन थिए। विश्वासद्वारा तपाईलाई परमेश्‍वरको प्रेममा समावेश गरिनुभएको छ र येशूको बलिदानमार्फत परमेश्‍वरले तपाईँलाई सकार्नुभएको छ।" एलेन जी हृवाइटको बाइबल इको एण्ड साइन्ज् अभ् टाइम्स् नोभेम्बर १२,१८९४ वाट उद्घृत ।

एलेन जी हृवाइटका यी कथनहरूवाट तपाईंले कस्ता खालका महान आशाहरू आफ्नो निम्ति पाउनु भएको छ?

तेस्रो, त्रीएक परमेश्वर (पिता) पुत्र (येशू) र पवित्र आत्मा  येशूको वप्तिस्मामा  सरिक र  उपस्थित हुनुभएका थिए। स्‍वर्गवाट आएको पिताको आवाज सुनिएको थियो । पवित्र आत्मा ढुकुरको सङ्‍कततमा आफूलाई सरिक गराउनुभएको थियो । मानव जातिको सदस्य भएर खडा हुनुभएको उहाँको पुत्रमा परमेश्‍वरको प्रेम वगिरहेको थियो । परमेश्वरले येशूलाई हाम्रो प्रतिनिधीको रूपमा स्वीकार गर्नुभयो । मानिसहरू (पुरूष, महिला, युवायुवती बालबालिकहरू) अब कोहि पनि परमेश्वरको प्रेम देखि अलग हुनुपरेन । प्रभु येशूले मानिसहरूकहाँ परमेश्‍वरको प्रेम पुर्‍याउन एउटा निर्विकल्प बाटो तयार गर्नुभएको थियो। 


पापी मानिस भएतापनि हामीलाई  परमेश्वरले ग्रहण गर्नुहुन्छ भन्ने सन्देशलाई तपाईँले कस्तो महत्वका साथ लिनु भएको छ? के हाम्रो असल कामद्वारा अथवा दस आज्ञाहरू पालन गरेको हुनाले परमेश्‍वरले हामीलाई ग्रहण गर्नुहुन्छ? अथवा मुक्ति पाउन वा परमेश्‍वरको राज्यमा हामी सहभाग हुन के येशु अपरिहार्य पाउनुभएको छ? कुनै दिन तपाईँको नराम्रो होला, यद्यपि, हामीले परमेश्‍वरको  दया र अनुग्रहको अनुभूत हुन येशु निर्विकल्प छन् भन्ने तथ्यलाई किन आत्मसात् गरिराख्‍नु पर्दछ? 
४. बनमा येशूको परीक्षा (मत्ती ४:१-११)


मत्ती ४:१-११, मर्कुस १:१२,१३ मा आफ्नो बप्तिस्मा पश्चात उजाडस्थानमा येशूले सामाना गर्नुभएको तीन परीक्षाहरूको समिक्षा गर्नुहोस् । 


येशूले सामना पर्नु भएको परीक्षाहरू र आदम र हव्वा परेका परीक्षाका बीचमा धेरै भिन्नताहरू पाइन्छ । प्रथमत: अदनको वगैँचामा रहँदै आदम परीक्षामा परेका थिए अर्थात् गलत काम गरेर परमेश्‍वरबाट टाडा हुन लोभ्याइएको थियो । अदनको बँगैचा पापरहित थियो। तर येशू, उजाडस्थानमा अर्थात् बनमा शैतानका दुष्ट शक्तिहरूका प्रभावमा परी परिक्षामा पर्नुभएको थियो । दोस्रो, आदमसँग प्रसस्त खानेकुराहरू थिए । तर येशूसँग केही खानेकुरा थिएन । तेस्रो, आदम उपवास बसेका थिएनन्, तर येशू उपवास वस्नुभएको थियो । चौथो, परमेश्‍वरको चाहना बिपरित आदम र येशू दुवैजना आफ्ना ईच्छा अनुसार खाना खाएर सन्तुष्ट हुन प्रलोभनमा परेका थिए । पाँचौ, परमेश्वरले भन्नुभएकोकुरामा प्रश्‍न गर्न आदमलाई लोभ्याइएको थियो  र परमेश्वरको वचनमा त्यत्तिको भरोसा छैन भनेर आदमले देखाएको थियो । येशूलाई पनि परमेश्वरको वचनमाथि प्रश्‍न गर्न लोभ्याइएको थियो। तर उहाँ शैतानको यस्तो चक्रव्यहमा पर्न अस्वीकार गर्नुभयो । छैठौँ, आदम खुल्ला रूपमा परमेश्वरको विरूद्धमा गए र परमेश्वर र उहाँको शासन विरूद्ध  बिद्रोह (लड्‍न) गर्न शैतानको पक्षमा गए। तर एकपटक मात्र शैतानको अगाडि झुकेर उसको आराधना गरेमा र परमेश्‍वरको खिलाफमा शैतानको पक्ष लिएर लडे यस संसारको सारा राज्य सहज रूपमा पाउन येशू प्रलोभनमा परेको थियो। तर येशू आफ्ना पिता प्रति वफादार रहनुभयो । 

यी बिषयहरूको फन्दामा नपरी येशूले शैतान माथि विजय प्राप्त गर्नुभयो त्यहि बिषयहरूमाथि आदम विजय प्राप्त गर्न असफल भएका थिए । शैतानले तेर्स्याएका लालचमा नपरेर  येशूले, आदमको  असफलतालाई रद्द गर्नुभएको थियो। र उहाँले आफूमाथि विश्वास गर्ने हरेकले पनि शैतानमाथि विजय प्राप्त गर्ने अवसर प्रदान गरिरहनु भएको थियो। "नयाँ" मानव समूहले शैतानवाट परमेश्‍वरको आज्ञा भङ्ग गर्ने आत्मा पाउने छैनन्, जस्तो कि आदमवाट "पुरानो" मानव समूहले पाएका थिए । बरू "नयाँ" जनहरूले परमेश्वरको सदिच्छा वा योजनामा आफूलाई पारेर जीवन पाउन उहाँको सामु विनम्रसाथ आफूलाई अर्पण गर्नेछन् । 
२ कोरिन्थी ५:२१ मा सबै पापमाथि ख्रीष्टले विजय पाउनु भएकोले त्यो हाम्रो निम्ति किन अर्थपूर्ण हुन्छ?

परमेश्वरको पुत्र विरूद्ध शैतानले खडा गरेका प्रलोभन वा परिक्षा र उहाँ प्रति गरेका हमलाहरूको बाबजूद पनि पिता र पुत्रबीचको गहिरो एकता भङ्ग भएको थिएन। येशू, हरेक परीक्षामा सफल हुनुभयो परमेश्‍वरबाट टाडा राख्‍ने शैतानको चक्रव्युहमा नपरी, पूर्णतया परमेश्वरको शक्तिमाथि भर पर्नुभयो । कुनै अरू मानिस, येशू जस्तो ठ्याक्क न थियो, न छ, न त हुनेनै छ । उहाँ आफ्नो स्वभाव र आफ्ना चाहनावाट पाप रहित हुनुहुन्थ्यो । यहाँ नै हामीलाई उद्धार गर्न येशूको सक्ति वा सामर्थता पाउन सक्दछौं । जो पापरहित हुनुहुन्थ्यो, उहाँ हाम्रो निम्ति पाप बन्नुभयो ताकि हामीले आस्था र धार्मिक (पवित्र जीवन) जीवन उहाँबाट पाउन सकौँ जुन हाम्रो थिएन तर उहाँको थियो । शिद्ध थुमा बलि भएर हाम्रो पाप बोक्नु भयो ताकि हामी सृष्टिकर्तासँग फेरि मिली उहाँसँग  पुनः शान्ति प्राप्त गर्न सकौँ । 

५. चङ्गाइ गर्ने सेवाकार्य (मत्ती ९:३५)


येशूले आफ्नो चङ्गाइ गर्ने सेवकाई मार्फत मानिसको कष्टकर जीवनमा मृत्युले खेलिरहेको भूमिकामाथि विजय प्राप्त गरीरहनुभएको थियो । उहाँको दैनिक चर्ङ्गाई गर्ने कामहरूद्वारा भविष्यमा येशूले मृत्युको राज्यमाथि गर्नुहुने विजयलाई झल्काउँथ्यो । पापवाट आएको मृत्युको शक्ति पराजय भइरहेको थियो । यसका प्रत्यक्ष प्रमाणहरू येशुले मानिसहरूलाई मृत्युबाट बौरी उठाउनु भएका विभिन्न उदाहरणहरूद्वारा देखाउँछन् । एक जना मानिस चार दिनसम्म चिहानमा राखेपछि त्यसलाई येशुले पुनरूत्थान गर्नुभएको एक ज्वलन्त उदाहरण थियो । (मर्कुस ५:३५-४३, लूका ७:११-१७, युहन्ना ११:३८-४१) । 


येशूका आश्‍चर्य कामहरूले समाजिक रूढीवादीका वाँधहरूलाई भत्काउन मद्दत गरेको थियो। एक जना कुष्ठरोगी आफ्नो रोग निको भएकोले आफूलाई येशुको मायाको आभास पाएका थिए (मर्कुस १:४१) । त्यो सामरी मानिस यहुदी समाजबाट तिरस्कृत र बहिष्कृत जातका थिए। आफ्नो कुष्ट रोग निको भएकोले येशुलाई धन्यवाद दिन उहाँकहाँ फर्केर आएका थिए (लुका १७:११-१७) । अनि उहाँ आफ्ना देश बाहिर सिरिया फिनिशियामा जान्दा त्यहाँका एक स्त्रीका छोरीलाई निको पार्नुभएको थियो (मर्कुस ७:२९,३०) उनी बिदेशी आईमाई थिइ। मानिसको एकआर्कावीच फाटोल्याउने पर्खाललाई येशूको चङ्गाइ गर्ने सेवाकार्यबाट भत्काइदिनुभएको थियो। एकआर्कामा शान्तिसित रहने एक नयाँ किसिमका मानिसहरू उहाँले सृजना गरिरहनु भएको थियो । 


यस वाहेक, उहाँका आश्‍चर्य र अलौकिक कामहरूद्वारा मानिसहरूलाई पितासँग शान्ति र निकट सम्वन्धमा फर्काइरहनुभएको थियो । प्राय जसो, येशुले मृत्युको शक्तिमाथि विजय प्राप्त गर्नुभएकोले  धेरै मानिसहरू उहाँमाथि विश्वास गर्न प्रेरणा पाएको थियो। (युहन्ना ४:५३, युहन्ना २०:३०,३१) ।

मर्कुस २:१५-१७ र युहन्ना ४:३९-४२ अनुसार, मानिसलाई समाज र परमेश्वरसँग शान्तिमार्गमा फिर्ता ल्याउन येशूले अरू के तरिकाहरू अपनाउनु भएको थियो?

येशूको व्यक्तित्व र मुक्तिको निम्ति उहाँको वचनको शक्ति दुवै परमेश्वर र मानिसबीचमा रहेको फाटोमाथि पुल भएको थियो । जसले येशूलाई ग्रहण गर्छ त्यसलाई उहाँले "परमेश्वरका सन्तान हुने हक दिनुभयो ।" युहन्ना १:१२, ती मानिसहरू शारीरिक इच्छाद्वारा होइन तर परमेश्वरको सदिच्छाबाट पुनर्जन्म वा नव जीवन पाएका थिए  (पद १३) । येशू आफैले एक यस्तो नयाँ मानिसका समूहलाई भेला गरिरहनु भएको थियो जो उहाँमा र उहाँ मार्फत परमेश्वरसँग शान्तिपू्र्वक मिलेका थिए । येशूले मानिसहरूलाई, एकअर्कामा फर्काएर एकअर्कासँग र परमेश्वरसँग मिलाउने प्रयास गर्नुभएको थियो । उहाँले तिनीहरूसँग खुल्ला रूपमा रहेर र तिनीहरूसँग भोजन खाएर आफ्नो यस्तो मनशायलाई प्रकट गर्नुभएको थियो । उहाँकहाँ आउने हरेकलाई बिना रोकटोक परमेश्वरले ग्रहण गर्नुहुनेछ भन्ने कुरा उनीहरूसँग खुलेआम  सङ्गत गरेर प्रचार गरिरहनु भएको थियो र उहाँका अनुयायीहरूले पनि त्यही अनुसरण गर्नुपर्दछ। 


आफ्नो सम्बन्धलाई एकपटक नियालनुहोस् र आफैलाई सोध्नुहोस् : मैले अरूसँग गर्ने व्यवहार र अरूलाई सदभावनापूर्वक ग्रहण गर्ने स्वभावले परमेश्वरसँगको मेरो सम्बन्धलाई कसरी स्पष्ट रूपमा झल्काउँछ?
उपसंहारः 


अरू जानकारीः- "येशु ख्रीष्ट र परमेश्‍वर पिता मिलेर यस संसारमा येशुको जीवनको योजना तर्जुमा गर्नुभएको थियो .... । येशूले आफ्नो ईश्वरीय स्वभावमाथि मानव शरीरको पोशाक लगाउनुभयो । उहाँ मानवजातिको अग्रज भएर खडा हुन उहाँले यो प्रक्रिया अपनाउनु भएको थियो । मानव स्वरूपको ख्रीष्ट ती मानिसहरूसँग मिसिनुभयो जो आदमको आज्ञाभङ्गले पापमा फसेका थिए ।" एलेन जी हृवाइटको दी साउदर्न वर्क, पृ. ८५ वाट उद्घृत । 


"ख्रीष्टको कार्य, मानिसहरूलाई उहाँको मानवीय स्वभाववाट परमेश्वरमा फर्काउने र परमेश्वरलाई उहाँको इश्वरीय स्वभावबाट मानिसहरूतर्फ फर्काउनु थियो ।" एलेन जी हृवाइट, कन्फ्रन्टेशन, पृ. ३५ वाट उद्घृत ।

बप्तिस्मा भएको बेलामा येशुको प्रार्थना : बप्तिस्मा दिने युहन्नाको हातवाट येशूले बप्तिस्मा लिनुभएको थियो। जब उहाँ पानीवाट वाहिर आउनु भयो तव यर्दनको नदी किनारमा उहाँले शिर निहुराउनुभयो  स्वर्गतिर प्रार्थना गर्नुभयो .... । ख्रीष्टले मानव जातीको प्रतिनिधीको रूपमा स्वर्गबाट स्विकृती पाउनु भएको थियो। सारा पाप र कमजोरीहरूका वावजुद पनि हामी मूल्यहिन वस्तुको रूपमा कतैपनि  थन्किएका छैनौँ । बरू, हामीलाई परमेश्वरले उहाँको माया र स्नेहमा  कोल्ट्याउनु भएको छ । यहि कारणले, हामीले प्रार्थना गर्दा परमेश्‍वरको पुत्रद्वारा हाम्रो निम्ति स्वर्ग खोलिएको छ । स्वर्गका ढोकाहरू खुल्ला छोडिएका छन् । र स्वर्गको तेज ती सबै माथि चम्कनेछ जसलाई बचाउन येशू आउनुभएको थियो, यदि तिनीहरू धार्मिकताको सूर्यको ( येशू) तेजमा आउँछन् भने ।यो हुनुको कारण, हरेक जो मानिस येशूलाई ग्रहण गर्दछ त्यसले मुक्ति पाउने छ भनेर परमेश्वरले निश्चित गर्नु भएको थियो ।" एलेन जी हृवाइटको साइन्स अभ् टाइम्स्, जुलाई २८, १८९० वाट उद्घृत ।
चिन्तन मनन्:
क. यस प्रश्‍नको आफूले सक्ने जति धेरै उत्तर दिनुहोस् : " पश्‍‍चातापको बिधिद्वारा (येशु,क्रुसमा बलि हुनु) मानिसले परमेश्‍वरलाई विश्‍वास गराउन र त्यहि विश्‍वासको आधारमा मुक्ति दिलाउने प्रक्रियाको निम्ति  ख्रीष्टले मानव अवतार लिनु किन अति महत्वपूर्ण मानिन्छ? 
ख. ख्रीष्टको मानव स्वभाव हाम्रो निम्ति किन धेरै महत्वपूर्ण छ? फेरि हाम्रै निम्ति ख्रीष्टको परमेश्‍वर स्वभाव किन अति आवश्यक छ?
ग. ख्रीष्टले मानव चोलामा धेरै रहस्यहरू छन् भनेर यस अध्यायको प्रथम बुँदामा हेर्‍यौ‍ । यसका साथै प्रकृतीमा पनि के कस्ता रहस्यहरू छन्?  संसारमा यस्ता धेरै रहस्यहरू छन् जुन कुनै बैज्ञानिक वा विद्वानहरूलाई थाहा छैन तैपनि ती रहस्यहरूलाई विश्‍वासद्वारा आत्मसात् गर्नुपर्छ भन्ने तर्कले कसरी परमेश्‍वरको रहस्यमय चरित्रलाई पनि त्यस्तै विश्‍वासको आधारमा ग्रहण गर्नुपर्छ भनेर बुझ्दछौं?  
घ. चङ्गाइ दिने र मानिसहरूलाई परमेश्वरमा फिर्ता ल्याउने ख्रीष्टको कामलाई हाम्रो चर्चले कसरी पछयाउनु पर्दछ?  मानिसहरूलाई आफूहरू र परमेश्‍वरसँगको सम्वन्धमा स्वस्थ राख्‍न तपाईंको स्थानीय चर्चले के गरिरहेका छन‍?   यसले अझै धेरै के गर्न सक्छन् र गर्नुपर्दछ? त्यो भन्दा पनि महत्वपुर्ण कुरा त तपाईं आफू  पनि त्यस पुनित कार्यमा अझ कसरी सहभागी बन्न सक्नुहुन्छ? 
सारांशः यस पृथ्वी ग्रहमा जन्मिने मानिसहरूमा केवल येशुमात्र त्यस्तो व्यक्ति थियो जो परमेश्‍वरसँग  शिद्ध र पूर्ण रितिले संमिश्रण हुनुभएको थियो।  शैतानद्वारा चरमसीमासम्म परीक्षित हुनुभएको येशू, पिताप्रति वफादार रहनुभयो र हरेक प्रलोभनलाई जित्‍नु भयो जुन आदम असफल भएका थिए । यसकारण,  हरेक जो उहाँको आज्ञा पालन गरी उहाँको निष्ठामा रहेर आफूलाई अर्पण गर्दछ उहाँले उसको लागि मुक्तिको मार्ग खोलीदिनुभएको छ।
अध्याय ९
विभिन्न प्रतिकहरूद्वारा परमेश्‍वरले हामीलाई कसरी उद्धार गर्नुहुन्छ भन्ने जानकारी 
यस अध्यायको लागि पढ्नुहोस्:  रोमी २:१-२९, रोमी ३:१९:२६, २ कोरिन्थी ५:१८-२१, १ युहन्ना ४:७-११
स्मरण गर्नुपर्ने पद:"परमेश्वरले उहाँ (येशू) लाई पापको मोल तिर्न बलि हुन दिनुभयो । त्यसकारण जसले उहाँको रगतमाथि विश्वास तथा आस्था राख्‍छ उहाँले तिनीहरूको पाप क्षमा गरिदिनुहुन्छ। परमेश्‍वर न्यायप्रियक हुनुहुन्छ भनेर प्रमाण यो सबै थोक गर्न गर्नुभएको थियो । उहाँ करूणामयी हुनुभएकोले येशु मर्नु भन्दा पहिले उनीहरूले गरेका पापहरूको कारण उनीहरूलाई सजायँ दिनुभएन।" (रोमी ३:२५)

मूल विचार: येशूको मृत्युको व्याख्यालाई गर्न नयाँ करारमा उल्लेख गरेका विभिन्न शूचीहरूको सङ्‍कलन गर्नु । 


येशूको मृत्युको सम्पूर्ण अर्थलाई वुझ्न कसैले पनि पर्याप्तमात्राम चित्रण गर्न सक्दैन न त कोहि यस्तो महान् व्यक्ति छ जसले पुरा रूपमा बुझ्न सकेको छ। कसैल भन्छन् ख्रीष्टको मृत्यु हामीलाई दुष्ट शक्तिहरूबाट स्वतन्त्र गराउन मुक्तिधन थियो । यो परमेश्वरको प्रेमको एक सुन्दर अनुकरणीय उदाहरण थियो जसले गर्दा हाम्रो जीवन अझ राम्रो होस् भनेर बदलियोस् भनेर कसैले दावी गर्दछन्। कसैल भन्छन्, तगारो वा पर्खालको रूपमा रहेको परमेश्वर र हामीबीचको फाटोलाई हटाउने येशु बलिको पाठो हुनुभएको हो । कसैले जोरदार दावी गर्दछन्, हामीलाई परमेश्वरमा फर्काउन यो एउटा प्रक्रिया थियो । अरूले भन्छन्, यो "दोषी छैन" भनेर गर्ने घोषणा थियो । तर सत्यता के हो भने, येशूको मृत्युको अर्थ यी सबैकारणले हो र त्यो भन्दा पनि अधिक कारणहरू पनि छन् । ख्रीष्टको मृत्युको बारेमा पुर्ण रूपमा एउटै तर्क वा बिचारमा समेट्नु सम्भव छैन । यस अध्यायमा हामीले  यस्ता केही महत्वपूर्ण विचारहरू हेर्ने छौं जसले, ख्रीष्ट क्रूसमा मरेर परमेश्वरले हामीलाई दिनुभएको उदेकका उपहारलाई प्रकट गराउँछ ।
१.हाम्रो मुक्तिको लागि येशुले तिर्नु भएको मोल  (मर्कूस १०ः४५)


मर्कूस १०:४५, गलाती ३:१३, एफिसी १:७, र १ पत्रुस १:१८,१९ मा उल्लेखित "मुक्ति" को वारेमा पढेर कसरी तपाईँलाई बुझ्न मद्दत गर्दछ?

उद्धार वा मुक्ति भनेको ऋणचुक्ता गरिसकेपछि ऋण वा दासत्ववाट हुने स्वतन्त्रता हो । नयाँ करारमा ख्रीष्टको मृत्युलाई व्याख्या गर्नको निम्ति प्रयोग गरिएको यो एउटा उदाहारण हो । यस विचारधारा अनुसार सारा संसार पापको कैदी भएको थियो । यस अनुसार परमेश्‍वरको दश आज्ञा हाम्रो ढोका पाले थियो (गलाती ३:२२,२३) । पापको दासको भएकोले मावन जात  (पुरूष, महिला, वालवच्चाहरू) अनन्तको मृत्यु तर्फ लम्किरहेका थिए (रोमी ६:६,२३) । तिनीहरूले पापको ऋण आफ्नो प्राणलाई समर्पण वा दिएर मात्र चुक्ता गराउन सक्थे । तर ख्रीष्ट आउनुभयो र हाम्रो मुक्तिको मोल चुक्ता गरिदिनुभयो । उहाँले उहाँमाथि विश्वास गर्ने हरेकको लागि उहाँमा जीवन उपलव्ध गराउनुभयो । ती मानिसहरू "पापको दास थिए ... तिमीहरू अब पापवाट स्वतन्त्र गरिएका छौ । तिमीहरू अशल जीवन यापन गर्न त्यसको सेवक भएका छौ ।" (रोमी ६ः१७,१८)


ख्रीष्टले हामीलाई "व्यवस्थाको श्राप" वाट पनि मुक्त गर्नुभयो (गलाती ३:१३) । जसले व्यवस्थालाई भङ्ग गरेको थियो त्यसमाथि व्यवस्थाको श्राप लादिएको थियो (पद १०) । परमेश्‍वरको व्यवस्था आफैले पनि आफूले तोकेको मृत्युदण्डवाट हामीलाई वचाउन सक्दैनथ्यो । किनकि यसले हामीलाई हाम्रो जीवन फिर्ता गर्न सक्दैनथ्यो (पद २१) । यसले त केवल अपराधीको मृत्युको लागि कानुनी मान्यतामात्र दिएको थियो। जब परमेश्‍वरले"आफ्नो पुत्रलाई  पठाउनु भयो त्यसबेला उहाँले त्यस सजायँको जवाफ दिनुभयो। एक स्त्रीले उहाँलाई जन्म दिइन् । उहाँ व्यवस्थाको अधिनमा जन्मनुभयो । उहाँ ती सबलाई स्वतन्त्र गराउन आउनुभयो जो व्यवस्थाको अधिनमा थिए । उहाँले हामीलाई फेरि आफ्नै छोराछोरीको रूपमा अङ्गिकार गर्न चाहना गर्नुभयो ताकि हामीले छोराछोरीहरूको हक उपभोग गर्न सकौँ।" गलाती ४:४,५

ख्रीष्टले पनि "हाम्रो लागि आफूलाई सुम्पनुभयो । यसो गरेर, उहाँले हामीलाई सबै दुष्टबा छुटकारा दिनुभयो । उहाँले हामीलाई शुद्ध, निष्कलंक, स्वच्छ छवि भएको मानिस  बनाउन चाहनुभएको थियो। उहाँले हामीलाई उहाँको आफ्नै सन्तान होस् भनी चाहुन भएको थियो। जे कुरा अशल छ हामीले त्यो मात्र गरोस भनि भनी उहाँ चाहनुहुन्थ्यो ।" (तीतस २ः१४) । मुक्तिको योजना भित्र हामीलाई शुद्ध गर्ने प्रकृया पनि समावेश गरिएको छ जसले गर्दा  हाम्रो जीवन शुद्ध, निष्कपट र स्वच्छ हुन मद्दत गर्दछ । क्रूसमाथि ख्रीष्टले हाम्रो ऋण तिर्नुभयो र हाम्रो पापलाई क्षमा दिनुभयो भनेर यसले देखाउँदछ, (फिसी १ः७) । उहाँले हामीलाई मानौँ पापै नगरेको व्यक्ति भनी सफाईको उपहार दिनुभयो (रोमी ३ः२४) । अर्को शब्दमा भन्नुपर्दा, ख्रीष्टले हाम्रो निम्ति ल्याउनुभएको उपहारद्वारा (पापवाट क्षमा) हामी आफ्ना पापको दण्डवाट छुटकारा पाएका छौँ अर्थात् हाम्रो पापलाई क्षमा दिनुभएको छ  । ख्रीष्टमाथिको आस्था राखेकोले अब हामी पाप नगरेको जस्तै ठहरियौ‍। 


पाप कहिल्यै पनि आउँदै नआएको झै गरेर परमेश्वरले त्यसलाई अपेक्षा गर्न सक्नुहुन्नथ्यो । परमेश्वर आफैले पापको मोल तिरेर आफ्नै नैतिक दश आज्ञाका नियमलाई पालन गर्नुभयो । परमेश्‍वरले मानिस र सम्पुर्ण पृथ्वी ग्रहलाई  जीवनको अधिकार पु:न प्रदान गर्नुभयो । मानिसहरूले यसलाई स्वीकार गरे पनि न गरेपनि, हामी सबै परमेश्वरका अधिनमा छौं। 


१ कोरिन्थी ६:२० अनुसार ख्रीष्टको रगतद्वारा हामीले पाएको मुक्तिले हाम्रो दैनिक जीवनमा कस्तो प्रभाव पार्नु पर्दछ? त्यो उपहारको मुल्य कस्तो हुन्छ जसलाई  कुनै मानिसले पाउँछ तर स्वीकार गर्दैन?
२. परमेश्‍वरसँग मेलमिलाप (२ कोरन्थी ५:१८-२१)

२ कोरिन्थी ५:१८-२१ ले आफसमा मेलमिलाप वा समझदारीको बारेमा के भन्दछ?

मेलमिलाप वा सहमतीमा आउनु भनेको विगतमा शत्रु-शत्रु रहेका मानिस वा समूहबीच शान्तिको सम्बन्धलाई पुनर्स्थापित गर्नु हो । यो प्रक्रियाको लागि एउटा मध्यस्थकर्ता वा सहजकर्ताको आवश्यक्ता पर्दछ । पावलले क्रूसको व्याख्या गर्न यो शव्द प्रचलनमा ल्याएको थियो । 

प्रथमतः पापीहरूलाई परमेश्‍वरकहाँ फिर्ता ल्याउन उहाँले पहिलो कदम चाल्नुभयो । हामीले उहाँको विरूद्धमा पाप गरेतापनि परमेश्वरले हामीलाई अझै प्रेम गर्नुहुन्छ भनेर यसले बुझाउँछ। 

दोस्रो, परमेश्वरले एउटा मध्यस्थकर्ता वा सहजकर्ता (येशूलाई प्रयोगमा ल्याउनु भयो जसले गर्दा परमेश्‍वरसँग फेरि मिल्न सम्भव बनायो । उहाँले "ख्रीष्टको मृत्युद्वारा हामीलाई आफूमा फिर्ता ल्याउनुभयो" (२ कोरिन्थी ५:१८) । उहाँले "ख्रीष्ट मार्फत संसारलाई आफूकहाँ फर्काइ ल्याउनु भएको थियो ।" -पद १९) । यस कुराले, परमेश्वर र मानिस बीच रहेको लामो दुरीलाई स्पष्ट गर्दछ । यो दुरी यति फराकिलो थियो कि त्यहाँ एउटा मध्यस्थकर्ता वा सहजकर्ताको आवश्यक्ता परेको थियो । 


तेस्रो, यस मेलमिलापलाई प्राप्त गर्न "हामी" र "संसार" भनि व्यवाख्या गरिएको छ । परमेश्वरले "ख्रीष्ट मार्फत हामीलाई आफूमा पुनर्मिलन गराउनु भएको छ ।" (पद १८) । परमेश्‍वरले " येशुद्वारा हामीसँग मेलमिलाप गराउनुभयो"  भन्ने क्रियापद भूतकालमा प्रयोग गरिएको छ जसले गर्दा यो कार्य सम्पन्न भइसक्यो भनेर बताउँछ । यसको अर्थ येशु भक्तहरूले परमेश्‍वरसँगको भएको मेलमिलापको फायद अहिले नै पुर्णरूपमा आनन्दपूर्वक उपभोग गर्न सकिन्छ । सँसार सम्बन्धमा, हामी पढ्छौँ, "उहाँ (परमेश्वर) ले संसारलाई आफूसँग ख्रीष्टमा मेलमिलाप गराइरहनु भएको छ ।" (पद १९) । यसको अर्थ संसारसँग मेलमिलापको काम अझ भइरहेको छ । विश्वासीहरूसँग सम्पन्न भएको झै यो काम संसारसँग अझै सम्पन्न भएको छैन ।

चौथो, मेलमिलापको  प्रकृया परमेश्वरका दुइ कार्यहरूबाट सम्पन्न गर्नुभएको छ । क्रूस माथि परमेश्वरले गराउनुभएको मेलमिलापको कार्य एउटा हो । "परमेश्वरले तिनीहरूका विरूद्धमा तिनीहरूका पापको लेखा लिनुभएन ।" (पद १९) । पापले गर्दा परमेश्वरले मानिसहरूलाई आफूमा मेलमिलाप गराउने कार्यलाई असम्भव भएको थियो । त्यसकारण हामीले उहाँको क्रोधलाई पाइरहेका थियौं। तर पापले गर्दा खडा भएको तगारोलाई उहाँले हटाएर उहाँको प्रेम हामीतिर स्वतन्त्र रूपमा बग्न दिनुभयो । परमेश्वरको दृष्टिकोणवाट, मेलमिलापको प्रक्रियाद्वारा पापले‌ गर्दा खडा भएको अवरोध हटाइएको थियो  ।

मेलमिलापको  दोस्रो भाग, मेलमिलापको सेवकाई हो (पद १८) । यसमा मेलमिलापको समाचार प्रचारलाई समेटिएको छ । (पद १९) । परमेश्वरले सो कार्यलाई सम्पन्न गर्ने अभिभारा हामीलाई सुम्पिनु भएको छ। "हामी ख्रीष्टका दूत हौँ ।" (पद २०) । यो "परमेश्वरले हामी मार्फत परमेश्वरमा फिर्ता आओ भनेर आग्रह गरिरहनु भएको जस्तै हो ।" (पद २०) । यसै सेवकाईद्वारा मेलमिलापको लक्ष्य प्राप्त गर्दछ । यो लक्ष्य हो, परमेश्वर विरूद्धको मानवजगतको  तितो अनुभव र विद्रोहको अन्त्य । 


के तपाईं  कसैसँग मेलमिलाप गर्नु छ? यदि छ भने, ख्रीष्टले तपाईंको निम्ति ल्याउनु भएको मेलमिलापको ज्ञानले कसरी तपाईंलाई अरूसँग मिल्न मद्दत गर्दछ । 

३. पापमुक्तको न्यायिक घोषणा (रोमी ३:१९-२४)


न्यायिक निर्णय एउटा बैधानिक (कानूनसँग गाँसिएको) शब्द हो जसको अर्थ हो कोही व्यक्तिलाई एउटा अपराधको दोष लगाइयो तर अदालतमा गएर ऊ निर्दोष ठहरियो । यहि उपाय नयाँ करारमा पनि क्रूसको अर्थलाई बुझाउनको निम्ति प्रयोग गरिएको थियो । 


पावलको  अनुसार रोमी ३:१९-२४ मा विश्वासद्वारा न्यायिक निर्णयमा सफाइ पाउनु र व्यवस्था पालनको बीचमा के भिन्नता छ? न्यायिक निर्णयलाई बुझाउन यसले हामीलाई कसरी सहयोग गर्दछ?

यी पदहरूवाट केही वुँदाहरू टिपोट गर्न सकिन्छ: पहिलो, मानिसहरूमाथि एउटा अपराधको अभियोग लागेको छ भनी वैधानिक विचारले सङ्‍केत गर्दछ । यस अवस्थामा, मानिसहरू अभियोग अनुसारको दोषी पाइएका छन् । अतः उनीहरू सबै न्यायको दण्ड भोगी छन् । (रोमी २)


दोस्रो, परमेश्वरले मानिलाई तिनीहरूका समस्यावाट वाहिर निस्किने वाटो दिनुभएको छ । ख्रीष्टको आगममनले, "परमेश्‍वरसँग कसरी धर्मी वा ठिक हुने भनेर देखाएको छ..... यो व्यवस्था पालनसँग केही सरोकार छैन ।" (रोमी ३:२१) । पावलले यसरी व्याख्या गर्दछन्, "येशू ख्रीष्टमाथि विश्वास राखेर हामी परमेश्वरसँग धर्मी हुन गएका छौं । विश्वास गर्ने सबैलाई यो उपलव्द छ ।" -पद २२) । धर्मी हुनु वा परमेश्‍वरमा ठिक हुनु भनेको तपाईंहरूलाई क्षमा दियो भन्ने परमेश्वरको घोषणा होइन । यो त ख्रीष्टमार्फत परमेश्वरले अपनाउनु भएको मुक्तिलाई तपाईँले कसरी आफ्नो आस्था वा निष्ठा प्रकट गर्नुहुन्छ त्यसमा भरपर्दछ। 

तेस्रो, यो न्यायिक निर्णयद्वारा धर्मी ठहरिनु  यहूदी र अन्यजाति (गैर यहूदी) दुवैको लागि हो । (पद २२,२९) । परमेश्वरले मानिसहरूका बीचमा भेदभाव राख्‍नुहुन्न: मानव जात सबै पापी छन् र "उहाँको मुफ्त अनुग्रहले सबैलाई न्यायिक निर्णयद्वारा धर्मी ठहर्‍याइएको छ। (पद २४) । यसकारण, जसले परमेश्‍वरमाथि विश्‍वास गर्दछ र उहाँमाथि आस्था राख्‍दछ ऊ न्यायिक निर्णयबाट दोषमुक्त हुनु नै मानव समस्याको समाधान हो। यो मुक्तिको उपहार पवित्र आत्मालाई स्वीकार गरेपछि आउँछ जसले हामीलाई ख्रीष्टमा नयाँ जीवन बिताउने  काममा अगुवाई गर्दछ । (गलाती ३:२,३, रोमी ६:४) । 


चौथो, हामीलाई परमेश्‍वरसँग धर्मी वा ठिक बनाउने निर्णय ख्रीष्टको उद्धार कार्यसँग निकट सम्बन्ध छ । यहाँ यी दुई कुराहरू जोडिएर रहेका छन्- मुक्ति र न्यायिक निर्णयद्वारा हामी निर्दोष सावित हुने । तिनीहरूले, ख्रीष्टको धार्मिकतालाई स्वीकार गर्ने जो कोहीलाई पनि उहाँले धर्मी बनाउने परमेश्वरको निर्णयलाई  वैधानिकता दिन्छन् भनेर कानुनी रूपमा व्याख्या गर्दछन् । (रोमी ४:३-६) । परमेश्वरले हाम्रो निम्नि असम्भव कार्यहरू पनि गर्न सक्नुहुन्छ किनकि ख्रीष्टले हाम्रो पाप लिनुभयो र हाम्रो स्थानमा मर्नुभयो (२ कोरिन्थी ५:२१) । 


परमेश्वरको सम्मुख  कसरी धर्मी  वा ठिक हुने भन्ने कुरालाई रोमी ३:१९-२४ अझ स्पष्ट रूपमा तपाईँलाई बुझन बुझाउन खोजेको छ?
४. ख्रीष्टको बलिदान (रोमी ३:२५,२६)


ख्रीष्टको बलिदानले हाम्रो निम्ति के गर्‍यो भन्ने कुरालाई बुझाउन पावलले रोमी ३:२५,२६ मा कसरी व्याख्या गरेका छन्?

ख्रीष्टको मृत्यु एउटा संकेत मात्र थिएन भन्ने कुरा "बलिदान" (रिझाउने काम)भन्ने शब्दको प्रयोगले देखाउँदछ । जे भयो त्यो वास्तविक थियो भन्ने कुरा यसले देखाउँदछ । ख्रीष्टले हाम्रो निम्ति आफूलाई बलि दिनु भयो। पुरानो नियममा भएका बलि प्रथाहरू त यस वास्तविक बलिको नमूना मात्र थिए । येशुको बलिदान नै परमेश्वरले हाम्रो निम्ति के गर्नु भयो भन्ने कुराको प्रमाणित आधार थियो । 

पहिलो, उहाँसँगको सम्बन्धलाई पुनर्स्थापना गर्नको लागि परमेश्वर स्वयमबाट यो बलिदान दिएको थियो । (रोमी ३:२५) । जे कुरा हामीले गर्न सकेनौँ, त्यो काम परमेश्वरले आफ्नो पुत्रलाई मानव रूप दिएर गर्नुभयो । दोस्रो, यो हाम्रो सट्टामा भएको कार्य थियो । ख्रीष्टलाई पाप रहित, निष्कलङ्क र कुनै कमि कमजोरी नभएको  भनि वर्णन गरिएको छ । तर उहाँलाई पाप बलिको रूपमा चढाइयो (रोमी ८:३, २ कोरिन्थी ५:२१) । रूख (क्रूस) मा उहाँले हाम्रो पापलाई लिनुभयो, र हाम्रो निम्ति र हाम्रो साटोमा मर्नुभयो (१ पत्रुस २:२१-२४) । हाम्रो पापलाई आफू माथि खन्याउन लगाएर उहाँले हामीलाई त्यसवाट शुद्ध तुल्याउनु भयो वा सफा गर्नुभयो । र उहाँले हामीलाई परमेश्वरको एकतामा ल्याउनु भयो । 


तेस्रो, ख्रीष्टको बलिदानले हाम्रा पापहरूको मूल्यलाई चुक्ता गर्‍यो । कसरी? यसले हामीलाई परमेश्वरवाट आउनेवाला दण्डदेखि बचायो जो पापदेखि क्रोधित हुनुहुन्छ । पावलले रोमीको पुस्तकमा ख्रीष्टको वलिदानको वारेमा भन्दछन् । तर त्यसभन्दा पहिला पावल भन्दछन्, संसार पापको अन्तर्गत थियो । यसको मतलव वैधानिक (कानूनी) रूपमा परमेश्वरले  पापीलाई दण्ड दिन सक्नुहुन्थ्यो (रोमी १-३) । परमेश्वरको क्रोधले पहिले नै अन्यायीहरूलाई (अपराध, गलत कामहरू गर्ने) तथा  मानवका डरलाग्दा पापहरूलाई दण्ड दिइसक्नु भएको थियो (रोमी १ः१८) । तर ख्रीष्टको बलिदानले गर्दा हामी त्यस क्रोधवाट स्वतन्त्र भएका छौं। र परमेश्‍वरको प्रेम हामीलाई मुक्ति दिएर हामीकहाँ पुर्‍याइएको छ। येशुको बलिदानले हाम्रो पापको ऋण चुक्ता भयो भन्दैमा यो अर्थ दिँदैन, ख्रीष्टले हामीलाई प्रेम गर्नको लागि परमेश्वरलाई दवाव दिनुभयो।  बरू, ख्रीष्टको बलिदानले परमेश्वरको प्रेम हामी कहाँ पुर्‍याउन सम्भव गरायो अर्थ दिँदछ । परमेश्वरको पाप प्रतिको क्रोधलाई ख्रीष्टले अनुभव गर्नुभयो त्यसकारण हामी आफैले अहिले त्यसलाई अनुभव गर्नुपर्दैन । यसकारण क्रूस त्यो स्थान हो जहाँ परमेश्वरको प्रेम प्रकट भयो र त्यहीँ नै पाप विरूद्धको परमेश्वरको क्रोध पनि प्रकट भयो । 

चौथो, ख्रीष्टको बलिदानले हाम्रो उद्धारको निम्ति रहेको परमेश्वरको योजनालाई प्रकट गर्दछ र त्यसको आधारलाई देखाउँछ । ख्रीष्टको बलिदानको रगत विना हाम्रो उद्धार र परमेश्‍वरसँग मेलमिलाप सम्भव थिएन (प्रेरित २०:२८, कल्लसी १:२०, प्रकाश ५:९) । ख्रीष्टले क्रूसमाथि हाम्रो सट्टामा बलि हुनुभएको कारण उहाँमा विश्वास गर्ने जो कोहीलाई पनि धर्मी (पवित्र, दोष मुक्त)बनाउन परमेश्वरले चाहना गर्नुहुन्छ । (रोमी ५:९) । ख्रीष्टलाई हाम्रो निम्ति मर्न दिएर उहाँ माथि विश्वास गर्नेलाई पवित्र बनाउनु हुन्छ भनि देखाइ परमेश्‍वरले आफ्नो  पवित्रताको प्रदर्शन गर्नुभयो। (रोमी ३:२६) । 
५.परमेश्वरको प्रेमको उदाहरण (१ यूहन्ना ४:७-११) 


यो परमेश्वरको प्रेम नै हो जसले मुक्तिको योजनालाई कार्यान्वयनमा ल्यायो । र यो परमेश्वरको प्रेम नै हो जसले यसलाई मूर्त रूप दिन्छ । प्रेम हरेक कुराको आधार हो जुन परमेश्वर हो (१ यूहन्ना ४:८) । हामीलाई उद्धार गर्न परिचालित परमेश्वरको कामको हरेक भाग प्रेममा आधारित छ । परमेश्वरले आफ्नो पुत्रलाई हाम्रो निम्ति जीवन दिन पठाउनु भयो किनभने उहाँले संसारलाई प्रेम गर्नुभयो (यूहन्ना ३:१६) । पुत्र यस संसारमा हाम्रो निम्ति प्राण दिन आउनु भयो किनभने उहाँले पिता (यूहन्ना १४:३१) र हामीलाई (यूहन्ना १३:१) प्रेम गर्नुहुन्छ । जो मानिस विश्वासद्वारा ख्रीष्टमा मिलिएको छ(एक भएर जोडेको), त्यसले परमेश्वरलाई (याकूब २:५), येशूलाई (यूहन्ना १४:२१) र एक आर्कालाई (१ यूहन्ना ३:११) प्रेम गर्दछ । वास्तवमा, ख्रीष्टमा रहेको विश्वासद्वारा परमेश्वरको व्यवस्था पालन गर्नु भनेको नै ख्रीष्टले हाम्रो निम्ति गर्नुभएको काम प्रति उहाँलाई प्रेम देखाउनु हो (१ यूहन्ना ५:३) । ख्रीष्टको सारा जीवन र मृत्यु परमेश्वरको उदेकिलो चरित्रको प्रतिविम्ब थियो । प्रेमको यो सबैभन्दा महिमित र उत्कृष्ट उदाहरण हो । 


१ यूहन्ना ४:७-११ अनुसार, ख्रीष्टको मृत्युद्वारा परमेश्वरले देखाउनु भएको प्रेम प्रति हाम्रो भावना कस्तो हुनु पर्दछ?

परमेश्वरको प्रेमको वास्तविक अर्थ ख्रीष्टको बलिदानबाट प्रकट गरिएको छ । तर यसलाई अझ स्पष्ट रूपमा हामी तब बुझ्न सक्छौँ जब हामी ख्रीष्ट र शैतानबीचको महान युद्धको वारेमा अध्ययन गर्छौ । परमेश्वर विरूद्धको अभियोगले गर्दा शैतानले मानिस र स्वर्गदूतको दिमागमा परमेश्वरको चरित्रमा शंका उपशंकाको बीज रोपिदिन्छ । के परमेश्वर साँच्चै प्रेमिलो, आफूलाई त्याग  गर्न सक्ने परमेश्वर हुनुहुन्थ्यो?  वा उहाँको कुनै स्वार्थी स्वभाव अदृष्य रूपमा लुकेको थियो? ख्रीष्टको क्रूसले परमेश्वरको चरित्रमाथि रहेका शंका उपशंकाहरूलाई सदाको लागि हटाइदियो । त्यस सृष्टिकर्ताको वारेमा एक छिन सोच्नुहोस्, जो स्वेच्छाले ती मानिसहरूलाई बचाउनको निम्ति मानव रूप लिन, पिडा भोग्न र उद्धार गर्न लायक नभएको मानिस जातीलाई उद्धार गर्न क्रुसमा मर्न रोज्नु भयो । परमेश्वरको प्रेम यति महान थियो कि सारा मानव जात र स्वर्गदूतहरूले यसलाई पूर्ण रूपमा बुझ्न सक्दैनन् भनेर देखाउँछ । परमेश्‍वरले आफ्नो पुत्रलाई क्रुसको मृत्यु भोग्न दिएर उहाँले यो स्पष्ट पार्नुभएको छ, आफ्नो स्वार्थको कारणले होइन बरू अरू प्रतिको प्रेम र भलाईको निम्ति आफूलाई परिचालन गर्नुभएको थियो। 


ख्रीष्टको क्रूसमा देखाइएको परमेश्वरको प्रेमले, परमेश्वरको चरित्र विरूद्ध रहेको मानिसहरूको गलत धारणाहरूलाई पनि मेटाइदियो । "ख्रीष्टले पिताको प्रतिनिधिको रूपमा प्रस्तुत गर्नुभएकोले,  हामीले ती छायाँहरूलाई हटाउन सक्छौँ जुन शैतानले हाम्रो बाटोमा हुट्याइदिएका थिए। ख्रीष्टले  देखाउनु भएको परमेश्वरको दया र प्रेमलाई हामीले नदेखोस् भनि शैतान चाहन्छ । कल्वरीको क्रूसलाई हेर्नुहोस्! यो, स्वर्गीय परमेश्वरको असिमित प्रेम र दयाको उत्कृष्ट तथा स्थायीउदाहरण हो ।" एलेन जी हृवाइटको सेलेक्टेड मेसेजेस्, पुस्तक १, पृ. १५६ वाट उदघृत । 


तपाईंले १ यूहन्ना ४:७-११ मा वर्णन गरेको प्रेमलाई  अझ असल तरिकाले कसरी देखाउन सक्नुहुन्छ? अरूलाई र परमेश्‍वरलाई प्रेम नगर्न के अवरोधहरू तपाईँको अगाडी खडा भएका छन्? तिनीहरूलाई कसरी पन्छयाउन सकिन्छ?
उपसंहार:
अरू जानकारी: परमेश्‍वरसँग मेलमिलाप ×मेलमिलापको अर्थ हो, परमेश्वर र मानिसको वीचमा रहेको हरेक अवरोधलाई हटाइएको छ । यसले गर्दा परमेश्वरको क्षमाशिल प्रेमको मतलब के हो भनि पापीले बुझ्दछ। पतित मानव जातको निम्ति ख्रीष्टले गर्नुभएको बलिदानले गर्दा हरेक मानिस जो ख्रीष्टलाई विश्‍वास गर्दछ  उसको पापलाई परमेश्वरले उचित तवरले क्षमा दिन सक्नुहुन्छ । ख्रीष्ट एउटा माध्यम थियो जसद्वारा  दया, प्रेम र धार्मिकता परमेश्वरको हृदयवाट पापीको हृदयमा वहन सक्दथ्यो ।" एलेन जी हृवाइटको सेलेक्टेड मेसेजेस्, पु. १, पृ. ३९६ वाट उदघृत ।
परमेश्वरको क्रोध: "मानिस माथि पर्नु पर्ने परमेश्वरको क्रोधलाई ख्रीष्टले ग्रहण  गर्न राजी हुनुभएको थियो। हाम्रो निम्ति ख्रीष्ट सुरक्षित तथा आश्रय स्थान हुनुभयो । मावन जाति अपराधी थिए र परमेश्वरको क्रोधको भागि थिए । तर ख्रीष्टमा रहेको विश्वासको कारण हामी, परमेश्वरले दिनुभएको सुरक्षित स्थानमा आश्रय लिन सक्दछौं । मृत्युको बीचमा, जीवन रोजेमा हामीले पाउन सक्दछौं ।" एलेन जी हृवाइटको रिभ्यू एण्ड हेरल्ड, फेब्रुअरी २४, १८७४ वाट उदघृत ।
चिन्तन मनन्:-
क. यस अध्यायमा  दिइएका विभिन्न उदाहारणहरू मध्ये तपाईंलाई सबैभन्दा मन परेको उदाहारण कुन हो? र किन?  विश्वासीहरू बिच विभिन्न उदाहरणहरूको बारेमा चर्चा गर्नुहोस् र तपाईँको मन पर्ने कुन हो त्यसको बारेमा पनि कारण दिनुहोस्। 

ख. परमेश्‍वरसँग मेलमिलापको तर्कको वारेमा सोच्नुहोस् । मानिसहरूको जीवनले अनुभव गरेका विभिन्न मेलमिलापका कथाहरू वा घट्नाहरूलाई मनन गर्दा ती परमेश्‍वरले दिनुहुने मुक्तिको शव्द चित्र वा प्रतिक हुन् भनेर बुझ्न कत्तिको मद्दत गर्दछ?
ग. कुन हिसावले क्रूसलाई, परमेश्वरको प्रेमको सबैभन्दा महान उदाहारण हो भनेर मानिन्छ? समस्याको पिढा भोगीरहेको वेलामा, क्रूसद्वारा परमेश्‍वरको  स्वभावलाई सम्झिन्दा हामीलाई कस्तो ढाडस पाउँदछौं?
घ. पाप विरूद्ध परमेश्वरको क्रोधलाई त्यसै शान्त पार्न सकिँदैन । यसले हामीलाई पापको स्वभावको वारेमा के भन्दछ? अर्को शब्दमा भन्नुपर्दा, पापमाथि उहाँको क्रोध पोखाउनु भन्दा त्यसलाई त्यतिकै किन बिर्सिनु हुन्न वा छोड्नु हुन्न?
सारांश 
ख्रीष्टको मृत्युको कारण बुझ्नलाई बाइबलले हामीलाई विभिन्न उदाहारणहरू दिँदछ । मुक्तिले हामीलाई यो देखाउँदछ, उहाँको मृत्युले हामीलाई पापको शक्तिवाट वचाउँदछ । उहाँको मृत्युले परमेश्वरसँगको सम्बन्धलाई शान्तिपूर्वक पुनर्स्थापित गर्दछ । यसले हाम्रो विद्रोहलाई विजय हासिल गरेर हामीलाई मेलमिलापमा सरिक गराउँछ। ख्रीष्टको मृत्युले गर्दा  स्वर्गीय न्यायलयको अगाडि हामी निर्दोष भएका छौँ किनकि येशु हाम्रो स्थानमा मर्नुभयो । क्रूसमाथि उहाँको मृत्यु त्यो स्थान हो जहाँ परमेश्वर चिच्याएर हामीलाई भन्नुहुन्छ, "हेर, म तिमीहरूलाई कति धेरै प्रेम गर्दछु ।"
अध्याय १०



क्रुसमा सम्पन्न गरिएको पश्वातापको विधि
यस अध्यायको निम्ति पढ्नुहोस्: मत्ती २६:३७,३८, २७:४६, मर्कुस १४:३३,३४ लुका २२:४०-४४, युहन्ना १९:२८-३०
स्मरण गर्नुपर्ने पद: ×उहाँले (परमेश्‍वर पिता) हामीलाई अन्धकारको राज्यबाट उद्धार गर्नुभयो। उहाँले आफ्नो प्रिय पुत्रको राज्यमा हामीलाई ल्याउनु भयो। उहाँको पुत्रले जे गर्नु भयो, त्यसले गर्दा हामीलाई स्वतन्त्र बनाएको छ। उहाँकै कारणले हाम्रा सबै पापहरू क्षमा भएका छन्।" (कलस्सी १:१३,१४)।
मूल बिचार: गेतसमनी र क्रुसमा येशुले भोग्नु भएको पिडालाई अवलोकन गर्ने। येशुको मृत्युद्वारा हाम्रो पाप कसरी पखालीएको छ भन्ने ज्ञान यस घट्नाबाट हामी अझ राम्ररी बुझ्न सक्छौं।
एक जना मानिसले फास्ट-फुड कम्पनी अर्थात् छिटो-खाना दिने कम्तनी विरूद्ध मुद्दा चलायो। त्यस कम्पनीको रेस्टुराँमा हप्ताको चार र पाँच चोटी खाना खाँदा उसको वजन र स्वास्थमा प्रतिकूल असर भयो भनेर उसको दावी थियो। यो कस्तो हास्यस्पद। आफ्नो समस्याको निम्ति उसले कम्पनीलाई दोष दियो तर आफूलाई होइन।

हामी प्रायजसो त्यहि मानिस जस्तै छौं। हाम्रो गलत कामको लागि अरूलाई दोष दिन रूचाउँछौ। तर परमेश्‍वरले त्यस्तो कुनै बहानालाई स्विकार गर्नुहुन्न। हामी हरेक व्यक्तिले आफ्‍नो पापको जिम्मावारी आफैले लिनु पर्छ भनेर उहाँलाई थाहा छ। यहाँ नै येशुले सम्पन्न गर्नु भएको प्रायश्‍चितको विधिद्वारा हामीलाई पाप क्षमा कसरी हुन्छ भन्ने रहस्य, सुन्दर रूपमा देखा पर्न खोज्दछ। यदि हामीले आफ्ना पापको जिम्मेवारीलाई स्विकार गर्‍यौ‍ र येशुमा सत्य रूपमा सतप्रतिसत आस्था राख्यौं भने परमेश्‍वरले हामीहरूलाई ती पापहरूलाई क्षमा दिनुहुन्छ। हाम्रो पापको जवाफदेहितालाई हामीले नै स्विकार गर्‍यौं भने हाम्रो विद्रोहले गर्दा पाउने सजाँयबाट हामी मुक्त हुन सक्दछौं। तर त्यो सजाँय के हुन्छ त? परमेश्‍वरले त्यसलाई त्यसै वेवास्ता गर्नु भएन। अहँ, बरू हामीले पाउने सजाँय येशुमाथि पर्‍यो। येशुको अनुभवले त्यो सजाँय भोग्नु भनेको के हो भने यस अध्यायको विषय हो।   
१. महाकष्ट: गेतसमनी तर्फ प्रस्थान (मत्ती २६:३७,३८)


गेतसमनीमा येशूले के अनुभव गरिरहनु भएको थियो भन्ने वारेमा मत्ती  २६:३७,३८ र मर्कूस १४:३३,३४ ले के भन्दछ?

आउने  केही घण्टाहरूमा उहाँले के कति कुराहरूको सामना गर्नु पर्नेछ भनी येशूलाई बिलकुल थाहा थियो? त्यो अनुभव अति नै पिडादायी र कहालीलाग्दो थियो। जब उहाँ गेतसमनी पुग्नुभयो, उहाँले आफ्ना भावनाहरू थाम्न सक्नुभएन र त्यसलाई पत्रुस, याकूब र यूहन्नासित वाँड्न लाग्नु भयो (मत्ती २६:३७,३८, मर्कूस १४:३३,३४) । उहाँले प्रयोग गर्नुभएको लवज अति नै महत्वपूर्ण छ ।

"उहाँ ज्यादै कष्ट र व्याकुलले पिडित हुन थाल्नुभयो (मर्कूस १४ः३३) । ग्रीक क्रियापद शब्द "एकथेम्बेयो", अनुवाद गर्दा "गहन रूपमा विचलित भएको" भन्ने देखाउँछ। यो यस्तो अति भावात्मक अबस्था हो जब कोहि अलमल्ल परेर के गरूँ के गरू भनेर गहिरो उत्तेजनामा फस्दछ। यस्तो अवस्था प्रायः त्रास, अझ त्यो आतङ्कित र कम्पायमान् भएर आउँदछ । अति नै गहिरो भावनात्मक पिडा र चिन्तालाई व्याख्या गर्न मत्तीले "लुपेयो" क्रिया शव्द प्रयोग गर्दछ जसको अर्थ "शोकले मरेतुल्य" हो (मत्ती २६:३८) । मत्ती १४:३३ मा प्रयोग भएको दोस्रो क्रियापद "विचलित" (ग्रीक अडेमोनियो), ले स्पष्ट रूपमा चिन्ता र त्रासले आतङ्कित भएको देखाउँदछ । एउटा नयाँ तथा अज्ञात वेचैनता र हैरानीको तहमा येशूको भावनात्मक र शारीरिक अवस्था  पुगिरहेको थियो । येशूको जीवन भरि उहाँमा रहेको शान्ति विस्तारै लोप हुँदै गएको देखिन्थ्यो । डर, कम्प र चिन्ताले येशुलाई छोपीरहेको थियो ।  जब गेतसमनी पुग्नु भयो, येशूले त्यो त्रासपूर्ण अवस्थाको अनुभव गर्न थाल्नुभयो भनी मर्कूसले भन्दछन् । यो भावनात्मक अनुभव झन झन दयनीय हुनेवाला थियो । 


येशूले यो शारीरिक र चिन्तित भावनाको अवस्थामा किन गुजारिनु भयो भन्ने कुनै बिशेष कारण खुलाएको छैन । उहाँले सारा संसारको पाप लिनुभएको कारणले भएको थियो तर मानिसहरूले आफूलाई के गर्लान भन्ने डरले होइन  भनेर नयाँ करारवाट हामी अनुमान लगाउन सक्दछौँ, । 
"मेरो आत्मा अति नै दुःखी छ । मलाई मृत्युको सम्मुख छु जस्तो लागेको छ " (मर्कूस १४:३४) । यसरी येशू आफैले आफ्ना चेलाहरूलाई आफ्नो अवस्थाको वारेमा सम्झाउनु भएको थियो । " शोकले विह्वल हुनु" ग्रीक शब्द पेरिलुपोस वाट अनुवाद गरिएको हो । यसले एउटा यस्तो गहिरो बेदनाको वारेमा प्रकट गर्दछ जसलाई नाप्न सकिँदैन न त कसैसित दाँज्न सकिन्छ । यस्तो प्रकारको बेदनाले उहाँलाई दोस्रो मृत्युको धेरै नजिकमा ल्याइरहेको थियो । उहाँले भविष्यमा हुने अन्त्यको कष्टलाई भोग्न थालिसक्नु भएको थियो जुन हाम्रो हुने थियो । 


येशूको बेदनालाई यहाँ हेर्नुहोस र विचार गर्नुहोस्,  यो खप्न उहाँ होइन तर हामी हुनु पर्ने थियौँ । यसले तपाईंलाई कस्तो अनुभूति दिँदछ? तपाईंको जीवनलाई परिवर्तन गरेर अशल वाटोमा लान येशुका ती पिडादायी अनुभवहरूले कसरी प्रभाव पार्न सक्दछ?
२. शौकको कचौरा: स्वइच्छाले आत्मसमर्पण गरी पिउनुहुन्छ (मत्ती २६:३९-४२)


गेतसमनीमा येशूले गर्नु भएको प्रार्थना पढ्नुहोस् (मत्ती २६:३९-४२, मर्कूस १४:३५,३६, लूका २२:४०-४४) । यस प्रार्थनामा के सन्देश रहेको छ? आफूले सामना गर्न गइरहेको कुराको वारेमा येशूले के अनुभव गरीरहनु भएको छ भन्ने कुन मूख्य अंशले देखाउँछ?

, येशूले आफ्ना आन्तरिक भावनाहरूलाई हाम्रो समक्ष स्पष्ट गर्न उहाँले वगैँचामा रहँदा कचौराको प्रतीक (वा शव्द चित्र) प्रयोग गर्नुभएको थियो । परमेश्वरबाट पाएको आशीषको लागि बाइबलमा कचौरालाई साङ्‍केतिक भाषामा प्रयोग गरिएको छ (भजनसंग्रह १६:५, भजनसंग्रह २३ः५) अथवा उहाँले दिनुभएको मुक्तिलाई पनि हामीलाई बुझाउन परमेश्‍वरको कचौरा भनी उल्लेख गरेको पाउँछौ (भजनसंग्रह ११६:१३) । तर प्राय जसो यसलाई पाप र पापीहरूको विरूद्ध परमेश्वरले गर्ने न्यायलाई बुझाउँदछ (भजनसंग्रह ७५:८) । यो कचौरामा परमेश्वरको शत्रु विरूद्ध उहाँको क्रोधको शराबले भरिएको हुन्छ । न्ययाकर्ताको रूपमा यो उहाँको क्रोध हो -यर्मिया २५ः१५,१६) । यस्तै प्रकारको कचौराको विषयमा येशूले भनिरहनु भएको थियो जब उहाँले आफ्नो पितालाई सम्भव भए त्यो कचौरा आफूवाट हटाइयोस् भनि अनुरोध गर्नु भएको थियो (मत्ती २६:३९, मर्कूस १४:३६) । येशूले आफू एक्लो  भएको महसुस गरिरहनु भएको थियो । यस एक्लोपनालाई येशूले गहिरो रूपमा त्यसबेला अनुभव गर्नुभयो जब उहाँका चेलाहरू उहाँलाई त्यागेर भागेका थिए । परमेश्वर पिताले पनि उहाँलाई त्याग्नु भयो भनेर येशूले आभास पाउनु भएको थियो । येशूले आफ्ना चेलाहरूको साथ र सहाराको चाहना गर्नुभएको थियो । तर उहाँले त्यो पाउनु भएन । र अब आफू एक्लैले  परमेश्वर पितासँग उहाँलाई नछोड्न भनि विन्ती गर्नुभयो । तर उहाँको प्रार्थनाको जवाफ मौनताद्वारा दिएको थियो। परमेश्वरले मानौ‍ यसो भनिरहनु भएको जस्तो थियो, "मानिसलाई वचाउने अरू कुनै पनि नै उपाय छैन ।" त्यसपछि येशूले आफूलाई परमेश्वरको इच्छामा समर्पण गर्नुभयो । 


जब उत्तेजित भीडे येशूलाई पक्रन आए, पत्रुसले उहाँलाई सुरक्षा दिन प्रयत्‍न गरे । यूहन्ना १८:११मा येशूले पत्रुसलाई  भन्नु भएको कुराले उहाँ हाम्रो लागि कष्ट भोग्न किन राजी हुनुभएको भनेर स्पष्ट गर्नुभएको छ? 

यस ग्रहमा येशू  मृत्यो भोग्नको लागि आउनु भएको थियो: "मानिसको पुत्र कसैबाट सेवा पाउन आउनु भएन वा उहाँ भाऊ खोज्न भएको थिएन । बरू उहाँ अरूको सेवा गर्न आउनु भएको थियो । यस संसारमा धेरै मानिसहरू मुक्ति पाउन् भनेर आफ्नो जीवनद्वारा पापको मोल तिर्न आउनुभयो ।" (मर्कूस १०:४५ । परमेश्वर मर्न सक्नुहुन्न । तर हाम्रो पाप र त्यसको दण्डलाई ग्रहण गर्न उहाँ मानव हुनुभयो । पापको कारण मानिस मर्न सक्छ । गेतसमनीमा येशू मर्न तयार हुनु भएको थियो र संसारका सबै पापीहरूका लागि आफ्नो जीवन अर्पण गर्न तयार हुनुभएको थियो । 


निश्‍वार्थी भावनाले अरूको निम्ति तपाईंले दुख भोग्नु भएको पछिलो समय कहिले थियो? तपाईंको आफ्नै उत्तरवाट तपाईंले के सिक्न सक्नुहुन्छ? र तपाईंको आफ्नै उत्तरवाट येशूको वारेमा के पाठ सिक्न सक्नुहुन्छ?
१.अन्धकारको भुमरीमा: शैतानको अन्धकार राज्यमा अर्पित (लुका ११:२०-२२)

येशू गेतसमनीमा हुनुहुन्थ्यो, र अबका घटनाक्रमहरूलाई  क्रूसतर्फ लम्काइरहेको थियो । येशूले शैतान वा दुष्टका शक्तिहरूसित यस्तो सामना गरिरहनु भएको थियो जुन यस अघि कहिल्यै सामना गर्नुभएको थिएन । शैतानिक शक्तिको समना चरम शिखरमा पुगिरहेको थियो । यसले उद्धारकर्ताको परीक्षालाई चरम सीमामा पुर्‍याइरहेको थियो । 

येशूलाई "पापीहरूका हातमा  विश्‍वासघट गरी सुम्पिएको थियो ।" (मत्ती २६ः४५) । विश्‍वासघाटमा पर्नु भन्ने क्रियापद (ग्रीक पाराडिडोमी, कसैको हातमा सुम्पनु) येशूलाई के हुनेछ भन्ने कुरालाई वर्णन गर्न धेरै पटक प्रयोग गरिएको छ । यहाँ येशूलाई धोखा दिने वा विश्‍वासघाट गर्ने यहूदा इस्करयोटी थियो भनेर बाइबलले हामीलाई भन्दछ । तर यहाँ यहूदाको दुष्ट निर्णय पछाडी परमेश्वरको योजना रहस्यमय ढँगले पुरा भइरहेको थियो । "हाम्रो पापको निम्ति येशूलाई मृत्युमा सुम्पिनु हुने" चाहिँ परमेश्वर हुनुहुन्थ्यो । (रोमी ४:२५) । तर ख्रीष्टले पनि आफूलाई हाम्रो अर्पण गर्नु भएको भयो । गलाती २:२० र एफिसी ५:२ ले स्पष्ट रूपमा क्रूसमा ख्रीष्टको बलिदानलाई औँल्याउँछन् । 


येशूलाई पापीहरूको हातमा सुम्पियो भनि मत्ती २६:४५,४६ ले भन्दछ । यहाँ उल्लेखित क्रियापदले आफूसँग भएको कुनै कुरा आफूवाट अर्कोलाई हस्तान्तरण गर्नु भन्ने तर्कलाई औँल्याउन खोजेको पाउँछौ। "परमेश्वरको ज्योती येशूको दृष्टिवाट ओझेल हुँदै गइरहेको थियो र उहाँलाई अन्धकारको शक्तिको चक्रव्युहमा फसाइरहेको थियो।" एलेन जी हृवाइटको बाइबल इको एण्ड साइन्स् अभ् टाइम्सवाट उदघृत, अगस्ट १, १८९२ । अर्थात् अब येशू पापी र दुष्ट शक्तिको हातहरूमा सुम्पिन्दै थियो । येशूको निम्ति यो समय त्यो थियो "जब अन्धकारले शासन गर्दछ ।" लूका २२:५३ । यहि नै त्यो समय थियो जब येशूले परमेश्वरको प्रेम र स्नेहवाट पुर्ण रूपमा छुट्टिएको अनुभव गर्नु पर्ने थियो । स्वइच्छाले ख्रीष्ट आफै अन्धकारको राज्यमा गइरहनु भएको थियो । तर त्यो त्यहि स्थान र क्षण थिए जब येशूले दुष्टको शक्तिलाई सदाको लागि पराजित गर्दै हुनुहुन्थ्यो । परमेश्वर मानव रूप धारण गरेर शैतानको राज्यलाई पराजित गरी उसमाथी विजयको शहनाइ फुकाउनु भएको थियो । 


लूका ११:२०-२२ मा अन्धकारको राज्यमाथिको विजयलाई येशूले कसरी वर्णन गर्नुभएको छ?

अन्धकारको राज्यको क्षणलाई येशूले सामना गर्दै हुनुहुन्थ्यो भनी लूकाले भन्दछन् (लूका २२:५३) । पावलले त्यसैमा थप्दछन्, "परमेश्वरले हामीलाई अन्धकारको राज्यवाट वचाउनु भयो । उहाँले हामीलाई आफ्नो प्रेमिलो पुत्रको राज्यमा ल्याउनुभयो । पुत्रले सम्पन्न गर्नुभएको कामको कारण, हामी स्वतन्त्र भएका छौँ, उहाँकै कारण, हाम्रा सम्पूर्ण पापहरू क्षमा भएका छन् ।" (कल्लसी १:१३, १४ । ख्रीष्ट अन्धकारको त्यस भुमरीभित्र जानुभयो र त्याहाँ भयङ्‍कर सन्त्रासको अनुभव गर्नुभयो जुन हामीले गर्नुपर्ने थियो ।तर उहाँले नै  यस्को अनुभव गर्नुभयो ताकि हामी शैतानको शक्तिवाट स्वतन्त्र हुन सकौँ (प्रेरित २६:१८) । "क्रूसमा मर्नु भएर उहाँले पापविरूद्ध चलिरहेको युद्ध जित्‍नु भयो । (कल्लसी २:१५) । 


ख्रीष्ट र सैतानबीचको महान द्वन्द्वको समयमा ख्रीष्टले शैतानिक शक्तिमाथि गर्नुभएको विजयको हाम्रो ज्ञानले हाम्रो दैनिक जीवनमा भइरहेको येशु र सैतानको महान् युद्धको अनुभूतमा हामीले कस्तो  उत्साह प्रदान गरिरहेको छ? येशुको बिजय हाम्रो निम्ति कस्तो अर्थपूर्ण छ? त्यस्तो विजय हामीले हाम्रो जीवनमा कसरी हासिल गर्न सक्छौँ?
१.चित्कार: येशुको क्रन्दनमा रहस्यको खोजी (मत्ती २७:४६)


क्रूसमाथि येशूले निकै ठूलो पिडा भोगिरहनु भएको थियो । तर त्यो पिडा येशूले मात्र थिएन तर परमेश्वरको पिताले पनि  भोगीरहनुभएको थियो । परमेश्वर पिता ख्रीष्टमा हुनुहुन्थ्यो । × सर्वशक्तिमान परमेश्वर पुत्रसँग कष्ट भोग्नु भयो ।" एलेन जी हृवाइटको, द अपवार्ड लुक, पृ. २२३ वाट उदघृत । यसलाई यसरी पनि भन्न सकिन्छ, "ख्रीष्टसँग परमेश्वर आफै क्रूसमाथि मर्नुभयो । किनकि ख्रीष्ट पितासँग एक हुनुहुन्थ्यो ।" एलेन जी हृवाइटको साइन्ज् अभ् टाइम्स्, मार्च २६, १८९४ वाट उदघृत । कस्तो खालको पिडा थिए जुन त्रीएक परमेश्वरले भोगीरहनु भएको होला जसले  क्रुसमा येशूले यस्तो चित्कार गर्नुभयो, "मेरो परमेश्वर, मेरो परमेश्वर, तपाईंले मेरो साथ छोड्नु भयो?" (मत्ती २७:४६)

उपर्युक्त पदमा येशूको चित्कारलाई तपाईं कसरी बुझ्नुहुन्छ?

क्रूसमाथि परमेश्वरले केही यस्तो कुराको अनुभव गर्नुभयो जुन उहाँले पहिले कहिल्यै पनि अनुभव गर्नुभएको थिएन: पापको दण्ड । "यस्तो भयानक अन्धकार उहाँको आत्मा वरिपरि आउनु आवश्यक थियो । किनकि परमेश्वरले आफ्नो प्रेम र निगाहा उहाँवाट झिक्नु भएको थियो । येशू पापीको स्थानमा खडा भइरहनुभएको थियो ... येशूले पापको दण्ड र परमेश्वरको क्रोध भोग्नु पर्ने थियो । परमेश्वरको हृदय निकै दुःखी भएको थियो जब उहाँको निष्खोट पुत्रले पापको दण्ड भोगिरहनु भएको थियो । " हृदयलाई छिया छिया बनाउने यस्तो परमेश्वरको शक्तिको वियोग अब जगतको इतिहासमा  फेरी कहिल्यै पनि हुनेछैन ।" एलेन जी हृवाइट, एस.डी.ए बाइबल कमेन्ट्री, ठेली ७, पृ. ९२४ । 


एलेन जी हृवाइटको वक्तब्यले पहिला देखाउँदछ, पिताले पुत्रबाट आफ्नो प्रेम झिक्नु भएको थियो। उहाँले येशूलाई प्रेम नगर्नु भएकोले आफ्नो प्रेम झिक्नु भएको होइन । उहाँले त्यो हटाउनुभयो किनकि येशु हाम्रो सट्टामा मरिरहनु भएको थियो । येशूलाई परमेश्वरको प्रेममा जोड्न कोही पनि थिएन । दोस्रो, संसारको पापको लागि उहाँको पुत्र मरिरहनु भएतापनि पितामा संसारको विरूद्ध कुनै पनि वदलाको भावना थिएन । पुत्रको मृत्युमा पिताले हर्षित हुनु भएन । तर पिता त उहाँसँगै पिडा भोगिरहनु भएको थियो । तेस्रो, हाम्रो पापको खास दण्ड परमेश्‍वरको शक्तिलाई विभक्त वा छिया छिया पारी तिरिरहनुभएको थियो ।" एलेन जी हृवाइटले हामीलाई पिता, पुत्र र पवित्र आत्मा बीचको रहस्यमय सम्बन्ध भित्र लगिरहेकि छिन् । येशू क्रूसमाथि रहनुहुँदा त्रीएक परमेश्वर कहाँ जानुभएको थियो भन्ने जिज्ञासालाई उनले व्याख्या गर्दछिन् । क्रियापद विछोड हुनुको अर्थ बलजफ्ती टुक्रा टुक्रा गर्नु हो । अथवा जुन कुरा एकै थलोमा जोडि रहनु पर्ने थियो त्यो टुक्र्यो वा खण्डन भएर गयो । 


समग्रमा भन्दा, ख्रीष्टको बलिदान मार्फत, त्रीएक परमेश्वरले संसारको पापको जिम्मेवारी लिइरहनु भएको थियो । अझ त्यो भन्दा गम्भिर तर्क त , परमेश्वरले यी पापहरूको परिणाम भोगिरहनु भएको थियो । त्रीएक परमेश्वर कहिलै पनि मर्न सक्नुहुन्न । तर परमेश्वरको शक्तिको विखण्डनको वखतमा, के त्रीएक परमेश्वरले  पुत्रको क्षणिक अनुपस्थितीमा पतन भएका पापीहरूको अनन्तको मृत्युको महान पिडाको अनुभूत गर्न सकेको होला? मुक्तिको योजना सम्पन्न गर्न  क्रुसमा प्रायश्चितको विधि अपनाउनु पर्दा छोटो समयको लागि भएपनि त्रीएक परमेश्वरको एक आपसमा खण्डित भएको थियो । त्रीएक परमेश्वर भित्र यो महान वेदना पिडाको अनुभव एक पटक मात्र भयो अब फेरी कहिल्यै पनि हुनेछैन । 

हाम्रो मुक्तिको मोल यहि नै हो ।
५. अब समाप्त भयो: मृत्युवाट जीवन (युहन्ना १९:२८-३०)    


उहाँ मर्नुभन्दा केही क्षण अघिको अनुभवलाई  यूहन्ना १९:२८-३० ले कसरी वयान गर्दछ? "अब सक्कियो ।" भनेर येशूले के भन्न खोज्नुभएको थियो अर्थात् के कुरा सक्किएको थियो?

केही अगुवाहरूलाई मिलेर सैतानले येशूलाई मार्ने योजना बनाएको थियो। तर ठिक त्यसै बेला येशूलाई आफ्नो प्राण पितामा समर्पण गर्नुभयो । "तब उहाँले शिर निहुराउनु भयो र मर्नुभयो ।" (यूहन्ना १९:३०) । येशू निन्द्रामा पर्नुभयो भाषालाई प्रयोग गरेको देखाउँछ। उहाँले  पिताको प्रेम र सदाशयतामा विश्वास गर्नु भएको थियो । येशूले चेलाहरूलाई भन्नुभएको थियो "म मेरो प्राण त्याग्नेछु । तर म फेरी त्यो फिर्ता लिनेछु । कसैले पनि त्यो मवाट लैजान सक्दैन । म आफैले त्यो दिनेछु ।" (यूहन्ना १०:१७,१८) । जब उपयुक्त समय आयो उहाँले त्यसै गर्नुभयो । 


"अब सक्कियो" को अर्थ थियो, कुनै समयमा चढाइनु पर्ने सिद्ध पश्चातापको बलि सबैको निम्ति चढाइयो  र अनि स्वर्ग र पृथ्वीको बिचको सम्वन्ध पुन स्थापना भयो। मुक्तिको योजनालाई युगौँ देखि गुप्तमा राखिएको थियो । तर अहिले परमेश्वरको पुत्रले परमेश्‍वरको आज्ञालाई शिरोपर गरी क्रूसको मृत्यु भोग्नु भएकोले  सारा जगत सामु मुक्तिको योजनालाई खुलेआममा स्पष्ट रूपमा प्रकट गरिएको थियो । परमेश्वरले बलिदान दिनुभयो । र अहिले हरेक मानिस जसले क्रुसमात्र मुक्तिको बाटो हो भनेर विश्वास गर्दछ उसलाई आफूले सम्पन्न गर्नुभएको पश्चातापको विधिद्वारा मुक्ति दिने शक्ति येशुले उपलव्ध गराउनुहुन्छ। यसको परिणाम स्वरूप, पुरानो करारमा भएको बलिको विधि समाप्त भयो । येशू मर्नुभएको क्षणमा मन्दिरको पर्दा माथि देखि तलसम्म दुइ भागमा च्यातिएको थियो (मत्ती २७:५१, मर्कूस १५:३८) । यस घट्नाले यो देखायो, अव परमेश्‍वरको पहुँचमा उहाँको प्रिय पुत्रको व्यक्तित्व र बलिदानले मात्र पुग्न सक्दछ । 


"अब सक्कियो"  भन्ने विजयको चिच्याहट थियो । येशूले शैतानलाई परास्त गर्नु आउनु भएको थियो । मानव स्वरूपको कमजोरीमा र मृत्युको बीचमा रहेर उहाँले सैतानमाथि विजय प्राप्त गर्न सफल हुनुभयो। ह्रिब्रु २:१४) । सैतान र यसका सारा दूतहरूको पतन क्रूसमाथि पक्का गरियो । 


येशूको जब पुनरुत्थान भयो त्यस समय उहाँको विजयलाई पुर्णता पाएको थियो र त्यस बिजयमा लालमोहर लगाइएको थियो। त्यो त्यसरी भयो जब सैतानका शक्तिहरू परमेश्वरको पुत्रलाई चिहानभित्र थुनि राख्‍न असमर्थ भयो । त्यस महिमित आइतवार विहान येशुको वचन पुरा भयो, "यसलाई (मेरो प्राण) त्याग्ने  अधिकार वा शक्ति मसँग छ । र यो फिर्ता लिने अधिकार पनि मसँग छ । यो आज्ञा मैले मेरो पितावाट पाएँ ।" (यूहन्ना १०:१८) । येशू "जीवित हुनुहुन्छ। उहाँले भन्नुभयो म मरेको थिएँ । तर हेर, म सदाको लागि जीवित छु । अनि मृत्यु र पातालका साँचाहरू मसँग छन् ।" प्रकाश १:१८ । 


ख्रीष्टले क्रूसमाथि आफ्नो कार्य सम्पन्न गर्नुभयो भन्ने तथ्यले हामीलाई के आशा प्रदान गर्दछ? हाम्रो निम्ति उहाँले सम्पन्न गर्नुभएको काममा र उहाँमाथि भरोसा राख्‍न हामीलाई कसरी अभिप्रेरित गर्दछ? यो विश्वास हाम्रो यथार्थता जीवनमा कसरी उतार्न सक्दछौ‍  र हाम्रो बानी व्यहोराले हाम्रो केन्द्रविन्दु येशुलाई बनाएको छ भनेर कसरी देखाउने?
उपसंहार:
अरू जानकारी:"मानिसहरू पापको भारी बोक्न बनाइएका होइनन् । त्यसकारण तिनीहरूले त्यस पापको श्रापले गर्दा भएको त्रास कहिले पनि जान्ने छैनन् जुन हाम्रो उद्धारकर्ताले स्वीकार गर्न राजी हुनुभयो । येशूले सहनु भएको जस्तो कुनै पनि प्रकारको पिडा हामी सहन सक्दैनथ्यौँ जब परमेश्वरको क्रोध येशूमाथि निकै शक्तिका साथ परेको थियो । मानव स्वभावले परीक्षा र कष्टहरू सहन सक्छन् तर सिमित मात्रामा । मानिसहरूले सहने सिमा हुन्छन् तर त्यो नाघ पछि मानिसको सहने शक्ति र्‍हास हुन्छ । तर कुनै पनि मानिसले गर्न सक्ने भन्दा अति गहिरो कष्ट ख्रीष्टको स्वभावले धान्न सक्षम बनाएको थियो । येशूको मानव स्वरूपका साथै उहाँको इश्वरत्व स्वभावले  यस पापले गर्दा हराएको संसारमा उहाँलाई अत्यन्त गहिरो पिडा सहने क्षमता दिएको थियो । ख्रीष्टले भोग्नु भएको पिडाले गर्दा पापको बारेमा अझ बढि बुझ्न हाम्रो समझलाई फराकिलो बनाएको छ। पापको बारेमा जान्न गहिरो ज्ञान प्राप्त भएको छ। पापको यथार्थ चरित्रको पनि पर्दाफास भएको छ। र पापलाई निरन्तर रूपमा अँगालो मारीरहनेलाई परमेश्वरले कस्तो सजायँ ल्याउनुहुन्छ भने येशुको पिडाले देखाउँछ। । पापको ज्याला मृत्यु हो, तर पश्चातापी र विश्वासी पापीहरूका निम्ति ख्रीष्ट मार्फत अनन्त जीवन परमेश्वरको उपहार हो ।" एलेन जी हृवाइटको दी एस.डि.ए बाइबल कमेन्ट्र, ठेली ५, पृ. ११०३ वाट उद्घृत । 

चिन्तन मनन्
क. माथि उल्लेख गरेका एलेन जी हृवाइटको अभिव्यक्तलाई ध्यानपुर्वक पढ्नुहोस् । उनले भन्दैछिन्, मानवताको सिमितहरूमा परेको हामीले हाम्रो कुनै पनि पिडालाई परमेश्वरको पुत्रले क्रूसमाथि भोग्नु भएको पिडासँग तुलना गर्न सकिँदैन । पापको निम्ति परमेश्वरले  कस्तो मोल तिर्नु पर्‍यो भनेर यसले जनाउँछ? हामीले सामना गर्न सक्ने कुनै पनि प्रकारको पिडा भन्दा निकै महाकष्ट येशुले सहनु भयो भन्ने तर्कले कसरी प्रेमी परमेश्‍वरले सृष्टि गर्नुभएको संसारमा पापको ज्यादतीले निरन्तरता पाई रहेको छ भनेर बुझाँउछ? पापले गर्दा हामी कुनैले भोगेको वा  भोग्ने भन्दा महाकष्ट भन्दा खराब परमेश्वरले पापको दण्ड भोग्नु भयो भन्ने कुरा जानेर तपाईंलाई कस्तो सान्त्वना पाएको महशुस गर्नु भएको छ?
ख. त्रीएक परमेश्वरमा छिया छिया भयो भन्ने चौठो बुँदाको तर्कलाई पुन सोच्नुहोस् । पश्चाताप विधिद्वारा मानिसलाई मुक्त दिनुको गहिरो अर्थ बुझ्नको निम्ति तपाईंले त्यस पाठवाट के कुरा लिन सक्नुहुन्छ? हाम्रो "पापको दण्ड" भोग्नु पर्दा भएको त्रासित अनुभव त्रीएक परमेश्वरको कस्तो थियो होला? एक आपसमा छलफल गर्नुहोस् । 
ग. अरूको निम्ति निस्वार्थ भइ आफूलाई समर्पण गर्नु भनको के हो? आफ्नो दैनिक काममा यस सिद्धान्तलाई कसरी कार्यान्वन भएको पाउनु भएको छ? व्यक्तिगत रुपमा होस् वा चर्चको हैसियतले, निस्वार्थ पूर्वक अरूको सेवा कसरी गर्ने?
सारांश
पापीहरू परमेश्वरवाट सदाको लागि टाढा हुने अनुवभ के रहेछ भनेर येशूले, जब क्रूसमा टाँगिनु भयो तब त्यस बिछोदको आभास पाउनु भयो । परमेश्वर आफैँ ख्रीष्ट भित्र रहेर पापको दण्ड सजायँ तिर्दै हुनुहुन्थ्यो, यो प्रक्रियाबाट हाम्रो पापलाई उहाँले क्षमा गर्दै हुनुहुन्थ्यो ।
अध्याय ११
ख्रीष्टले हामीलाई क्षमा दिन्दा र पापबाट चोखो बनाउँदा हामीले पाउने फाइदाहरू
यस अध्यायको निम्ति पढ्नुहोस्: रोमी ८:३४-३९, १ कोरिन्थी १५:१६-१८, एफिसी १:३, कल्लसी १:१६,१७, ह्रिब्रु ७:२५, १ पत्रुस ३:२१,२२, १ यूहन्ना १:९ ।
स्मरण गर्नुपर्ने पद: अब परमेश्वरमा येशू मार्फत मानिसहरू आउँछन् । र उहाँ पूर्ण रूपमा सदाको लागि उनीहरूलाई उद्धार गर्न सक्षम हुनुहुन्छ । येशू सदार्सवदाको जीइरहनुभएको छ । उहाँले तिनीहरूका निम्ति प्रार्थना गर्नुहुन्छ ।"  ह्रिब्रु ७:२५ ।
मूल विचार: स्वर्गको पवित्र स्थानमा ख्रीष्ट प्रधान पुजाहारी भएर के गर्दै हुनुहुन्छ भनेर केलाउने । यो मुक्तिको कार्यक्रम हाम्रै हितको लागि प्रक्रिया अपनाएको एउटा अंश हो भनी स्वर्गको पवित्र स्थानमा येशुको कामले खाउँदछ ।

स्वर्गको मन्दिरमा प्रधान पुजाहारीको रूपमा ख्रीष्टले गर्नुभएको महत्वपूर्ण कामले क्रूसमाथि हाम्रो निम्ति गर्नुभएको उहाँको कार्यलाई बदल्ने वा रद्द गर्दैन । ख्रीष्ट विना परमेश्वरको अनुग्रहको प्रचुरता हामीले उपहार स्वरूप पाउन सक्दैनौ। क्रुसद्वारा सम्पन्न गरिएको मुक्तिको पूर्ण आशिष तब मात्र उपभोग गर्न पाउँछौ जब मूल पुजाहारीको काम येशुले स्वर्गमा थालनी गर्नुभयो । क्रूसबाट उपलव्द गरेका सबै फाइदाहरू (हामीले प्राप्त गर्ने अशल कुराहरू उपहार) हाम्रो हुने छन् जब हामीले विश्‍वासद्वारा उहाँको क्षमा बलि स्विकार गर्दछौ। 


"पृथ्वीको जुनसुकै स्थानमा रहने तिमीहरू सबै म तिर फर्क र उद्धार पाओ ।" (यशैया ४५:२२) । क्रूसमा भएको ख्रीष्टको मृत्युको समाचार यहि हो । येशुको बलिद्वारा उपलव्ध गराएका मुक्ति उहाँले स्वर्गमा प्रधान पुजाहारी भएर सम्पन्न गरेको कामद्वारा हामी पाउँछौ । कसरी ख्रीष्टको स्वर्गीय पुरोहित्य कामले हामीलाई  फाइदा पाउँछौ भनेर यस अध्यायमा हामी केलाएर हेर्नेछौ ।यसले गर्दा परमेश्वरको मु्क्ति दिने अनुग्रहलाई अझ राम्रोसँग बुझ्न सक्छौँ।
१.येशुको पुनरूत्थान र स्वर्गप्रस्थान (१ कोरिन्थी १५:१६-१८)


ख्रीष्टको पुनरूत्थानको सिद्धान्तलाई (चर्चले बिश्‍वास गरेको मत) बुझ्न अति आवश्यक छ । किनकि येशुको पुनरूत्थानको आस्था बिना पापको क्षमा हुँदैन, मुक्ति पाइँदैन र अनन्त जीवनको पनि आशा रहँदैन । 


१ कोरिन्थी १५:१६-१८ मा पावलले कसरी ख्रीष्टले प्रायश्चितको विधिद्वारा पापलाई क्षमा दिने कामलाई उहाँको पुनरूत्थानसँग जोडेका छन्?

यदि ख्रीष्ट मृत्युबाट नव्युँझेको भए उहाँले पापीलाई पाप क्षमा गरेर उसलाई पाप मुक्त गर्न सक्नुहुन्नथ्यो न त पापीलाई क्षमा दिने शक्ति नै हुन्थ्यो । यसको फलस्वरूप, हामीले ख्रीष्टको प्रायश्चितको विधिद्वारा पाप क्षमा गर्ने कामलाई  परमेश्वरको मुक्तिको योजनामा सम्पन्न भएको केवल एउटै काममा मात्र सिमित राख्‍नुहुन्न। परमेश्‍वरले तयार गर्नु भएको मुक्तिको योजनामा क्रूस र पुनरूत्थान एउटै उद्देष्य पूरा गर्न दुई भागहरू भएका हुन् ।

१ पत्रुस ३:२१,२२ र रोमी ८:३४-३९ लाई पढिसकेपछि, ख्रीष्टको पुनरूत्थान, स्वर्गप्रस्थान र स्वर्गमा उहाँले गरिरहनु भएको प्रधान पुरोहित्यको कार्य बीचमा रहेको निकट सम्बन्धलाई तपाईं कसरी विश्‍लेषण गर्नुहुन्छ?

ख्रीष्टले हाम्रो महिमित मनुष्य स्वभावलाई स्वर्गमा लैजानुभयो । यस कारण उहाँले स्वर्गका ढोका मानिसहरूको (पुरूष, महिला, बालवालिका) निम्ति खोलिदिनुभयो । ख्रीष्टको पुनरूत्थान र स्वर्गप्रस्थानको अर्थ थियो, उहाँले आफ्नो कार्यहरूलाई सम्पन्न गरिसक्नु भएको थियो जुन कार्यको लागि उहाँ यस संसारमा आउनु भएको थियो (यूहन्ना १७:४,५, यूहन्ना १९:३०) । दोस्रो, उहाँको पुनरूत्थान र स्वर्गप्रस्थान मार्फत उहाँले मानिसहरूलाई परमेश्वरसँग सदाको लागि एकतृत पार्नुभयो। ती मानिसहरू जसले उहाँको मृत्युद्वारा उहाँ हाम्रो उद्धारकर्ता हुनुभएको भनि उहाँमाथी विश्वास र आस्था राख्‍दछन् । यस संसारको कुनै पनि ताकतले उनीहरूलाई परमेश्वरवाट छुट्टाउन सक्नेछैनन । ख्रीष्टले पापलाई नष्ट गर्नुभएको कारण, परमेश्वरको प्रेम उहाँका मानिसहरूकहाँ सदाको लागि वगिरहनेछ । तेस्रो, क्रूसको मृत्यमा उहाँको विजय जुन दुष्ट शक्तिहरूमाथि भएको थियो, त्यो आखिरी र सदाको लागि विजय थियो भनेर ख्रीष्टको स्वर्ग प्रस्थानले पुष्टि गरेको थियो। उहाँको स्वर्ग प्रस्थान पछि, येशूलाई परमेश्वरसँग सह-शासक बनाइयो । उहाँ परमेश्वरको दाहिने वाहुलिमा बस्नुहुन्छ । " सारा स्वर्गदूतहरू, अधिकारीहरू (शासकहरू) र शक्तिहरू उहाँको नियन्त्रणमा छन् ।" (१ पत्रुस ३:२२) । ह्रिब्रु १०:१२,१३ पनि पढ्नुहोस् ।) ख्रीष्ट पितासँग तब सम्म रहनुहुनेछ जबसम्म उहाँका शत्रुहरू उहाँको नियन्त्रणमा आउँदैनन् । त्यसपछि उहाँलाई पर्खिरहेकालाई वचाउन उहाँ फर्कनुहुनेछ हुनेछन् (ह्रिब्रु ९:२८) । अनि उहाँको मुक्तिको कार्यलाई पूर्ण रूपमा सफलतासाथ अन्त्य गर्नुहुनेछ ।(फिलिपी २,१०,११, प्रकाश १७:१४) । 


मृत्युबाट ख्रीष्ट  पुनरूत्थान हुनुभएकोले तपाईंलाई के आशा प्रदान गर्दछ ? मृत्यु नै तपाईंको आखिरी अन्त्य होइन भनेर ख्रीष्टको पुनरूत्थानले कसरी पक्का गर्दछ? यदि यो सत्य हो भने, तपाईँले अनन्त जीवनको प्रत्याभूति अहिले पाउनु भएन भने त्यसको जिम्मेवार तपाईं आफै नै हुनुहुन्छ । तपाईंलाई सवैभन्दा ठूलो गल्तीवाट वच्न अहिले नै तपाईँ किन रोज्नुहुन्न?
२. ख्रीष्टको प्रधान पुजाहारीको कार्य र प्रायश्चितको विधिद्वारा पापको क्षमा (ह्रि्रु ७:२५)


ह्रिब्रु ७:२५, १ यूहन्ना १:९, १ यूहन्ना २:१, र १ यूहन्ना ४:१० अनुसार, ख्रीष्टले क्रूसमा दिनुभएको प्रायश्चितको बलिदान र स्वर्गको पवित्र मन्दिरमा उहाँले गर्नुहुने प्रधान पुजाहारीको कामको बीच के सम्बन्ध छ भनेर देखाएको छ?

ख्रीष्टको मृत्यु र पुनरूत्थानले पिताको सामु उहाँ सहजकर्ता बन्न सम्भव भएको थियो । मानिसहरूका पाप र अपराध स्‍वर्गमा बस्नुहुने पिताले विर्सनुभएको छैन भनेर ख्रीष्टको मध्यस्थताले अर्थ दिन्छ । हाम्रो निम्ति ख्रीष्टले सम्पन्न गरिरहनुभएको यस कामले मात्र उहाँ हाम्रो सट्टामा बलि हुनुभएको सार्थकपूर्ण हुन्छ। परमेश्वरको निम्ति,  मानव अनुभवमा अपराध र पापले निरन्तरता पाइरहेको छ । यसै कुराले, पिताको सामु प्रधान पुजाहारीले गर्ने कामलाई मुक्तिको योजनाको एक अत्यन्त महत्‍वपूर्ण भाग बनाउँदछ । 


बाइबलमा पिताको सामु ख्रीष्टको मध्यस्थता र उहाँको प्रायश्‍चित विधिद्वारा बलि भइ मानिसलाई क्षमा दिने कामलाई कहिल्यै पनि अलग्ग भएको छैन । मानिसहरूको हितको निम्ति येशुको बलिदान भएको थियो। तर यसको क्षमादानको शक्ति ती मानिसहरूका निम्ति निरन्तररूपमा कार्यरत भइरहन्छ जसले पश्चाताप गर्दछ र परिवर्तन अर्थात् येशुमा निष्ठावान भएर आफ्ना स्वभावलाई बदलेको हुन्छ । ख्रीष्टको कामले गर्दा परमेश्वरको क्षमादान प्राप्त हुन्छ (एफिसी ४:३२) । तर ख्रीष्ट मार्फत नै मानिसको हृदयमा पश्चातापको भावना पलाउँदछ (प्रेरित ५:३१) । ख्रीष्टको प्रायश्चितको विधिद्वारा सम्पन्न गर्नुभएको आफ्नो बलिले दिने क्षमादान ती परिवर्तन भएका विश्‍वासीहरूले पाप गरे पनि उनीहरूलाई उपलव्द छ। किनकि हामी परिवर्तन भइसकेपनि पापले हामीलाई दुख दिन सक्दछ। यस्तो अवस्थामा, युहन्नाले हामीलाई भन्दछन्, पिताको सामु हाम्रो प्रतिनिधित्व गरि हाम्रो पक्षमा बोल्ने धार्मिक येशु हुनुहुन्छ । उहाँवाट हामी क्षमा गरिन सक्छौँ (१ युहन्ना २:१,२) । 


सायद यसै कारण, ह्रिब्रु २:१७ ले पश्चातापको विधिद्वारा क्षमा उपलव्ध गराउनु भन्ने क्रियापद प्रयोग गरेको छ जसले यो देखाउँछ, येशूले हाम्रो निम्ति अहिलेको पनि काम गरीरहनुभएको छ । हामीलाई परमेश्वरमा फर्काइ उहाँसँग हाम्रो सम्वन्ध पुन जोडाउन येशू कार्यरत भइरहनुभएको छ भनी यसले सङ्‍केत गर्दछ। यसको अर्थ, क्रूसमा येशूले सबैलाई मुक्ति दिनुभएको छ । तर स्वर्गीय पवित्र स्थानमा प्रधान पुजहारीको रूपमा उहाँले गर्नुभएको कामद्वारा उहाँले क्रूसमा गर्नुभएको "अशल कार्य" को परिचालन तिनीहरूमा भइरहेको छ जसले उहाँमा विश्वास गर्दछन् र उहाँको निष्ठामा रहन्छन्। स्वर्गका पवित्र स्थानमा उहाँले गर्नुभएको काम बिना, क्रुसमा गर्नुभएको पापको शुद्धिकरण, पापीहरूलाई उपलव्ध हुने थिएनन् । क्रूसको जरामा नै ख्रीष्टको मध्यस्थता गाडेको छ । येशुको यो  मध्यस्थता वा परमेश्‍‍वर हाम्रो बिचमा सहजकर्ताको काम भनेको कलवरीको बलिदानमा थप कुरा होइन बरू यो त परमेश्वरको सदाशय र क्षमाशिल शक्तिलाई अर्थपूर्ण बनाउने एउटा महत्वपूर्ण भाग हो । यसले हाम्रो सट्टामा येशु बलि हुनुभएर हामीलाई पापबाट क्षमा दिने कामको गहिरो र स्थाइरूपमा दिने शक्ति हो भनेर देखाउँछ । 


येशूलाई आफ्नो मुक्तिदाता भनि स्वीकार गरेर पनि के तपाईंले पाप गर्नुभएको छ? यदि त्यसो हो भने, ख्रीष्टले स्वर्गमा तपाईंको पक्षमा पितासँग क्षमाको लागि आग्रह गरिरहनुभएको छ भन्ने थाहा पाउँदा यसले तपाईंलाई कस्तो राहत प्रदान गर्दछ? यो ज्ञान हामीमा हुन किन महत्वपूर्ण छ?
३. स्वर्गीय पवित्र स्थानमा ख्रीष्टको मध्यस्थता (युहन्ना १६:२३,२४)

हाम्रो मध्यस्थकर्ता वा सहजकर्ताको रूपमा ख्रीष्टले स्वर्गमा हाम्रो निम्ति के गरिरहनु भएको छ भनि युहन्ना १६:२३,२४, प्रेरित ५:३१, एफिसी १:३, एफिसी २:१८, ह्रिब्रु १:२, ४:१६, १३:२० ले के भन्दछ?

ख्रीष्टको मृत्युलाई उहाँको पुनरूत्थानवाट अलग गर्न सकिँदैन । ठीक त्यसरी नै, हामी उहाँको राजकीय कार्य र पुनरूत्थान पछिको मध्यस्‍थकर्ताको कामलाई अलग गर्नु हुँदैन । पुनरूत्थानको वास्तविक उद्देश्य चाहिँ ख्रीष्टलाई हाम्रो प्रधान पुजाहारी बनाउनु थियो । हाम्रो साटोमा दिनुभएको बलिदानको कार्य येशूले क्रूसमा समाप्त गर्नुभयो र अहिले उहाँ हाम्रो महाराजा र पुजाहारीको रूपमा स्वर्गीय पवित्र स्थानमा  काम गर्दै हुनुहुन्छ । तल्लो स्तरवाट महिमित स्तरसम्मको विस्तारले हाम्रो उद्धारकर्ताको रूपमा उहाँले गर्नुभएको कार्यको थप विकासलाई प्रकट गर्दछ । हाम्रो बलिदानको सट्टामा उहाँले प्रदान गर्नुभएको प्रायश्चितको विधिद्वारा क्षमा दिने अर्थलाई उहाँको पुरोहितिय कामले परिवर्तन गर्दैन (हिब्रु १०:१२) । तर यसले त हामीले झन पाउने फाइदालाई देखाउँदछ । 


हाम्रो मध्यस्थकर्ताको रूपमा उहाँले तत्कालै काम गर्न सुरू गर्नुभयो जब उहाँ प्रधान पुजाहारी हुनुभयो । यस घटनाले प्रत्यक्ष रूपमा मण्डलीमाथि असर परेको थियो। मध्यस्थको परिणाम स्वरूप, "यस पृथ्वीमा कार्यरत, संघर्षरत उहाँका जनहरू उहाँका अति प्रिय (येशू) मा भएर ग्रहण गरिएका छन् ।" (एफिसी १:६) । ×सारा स्वर्गदूत र पतन नभएको जगतका जीवहरू अघि उनीहरूलाई क्षमा दिइएको छ र उनीहरूलाई धर्मी ठहर्‍याइएको छ ।" एलेन जी हृवाइटको दी डिजायर अभ् एजेज् पृ. ८३४ वाट उद्घृत । जब ख्रीष्टका अनुयायीहरूलाई क्षमा दिइयो र धर्मी ठहर्‍याइयो, तव पवित्र आत्मा उनीहरूमाथि आए । येशूले आफ्ना चेलाहरूसँग वाचा गर्नुभएको थियो, उहाँ स्वर्गमा उक्ली जानुभए पछि, तिनीहरूको निम्ति एकजना सल्लाहकारलाई पठाइदिन उहाँले पिताको सामु विन्ती गर्नुहुनेछ । (यूहन्ना १४:१६,१७) । पेन्तिकोष्टको समयमा पत्रुसले भनेका थिए, पवित्र आत्माको आगमनले हाम्रो प्रधान पुजाहारीको रूपमा ख्रीष्टले तिनीहरूका निम्ति कार्य गर्न सुरू गरिसक्नु भएको थियो, जसले उहाँमाथि विश्वास गर्नेछन् । (प्रेरित २:३३) । 


ख्रीष्ट अहिले पनि आफ्ना मानिसहरूका निम्ति क्रियाशील हुनुहुन्छ, यहि नै सुसमाचार हो । पत्रुसले भनेका थिए "परमेश्वरले सबैकुरालाई नयाँ नबनाउन्ञ्जेल ख्रीष्ट स्वर्गमा नै रहनुपर्दछ । यो कुरा उहाँले धेरै पहिले नै आफ्नो अगमवक्ताहरू मार्फतवाट हामीसँग वाचा गर्नुभएको थियो ।" प्रेरित ३:२१ । अझै यस्ता धेरै भविष्यवाणीहरू छन् जो पुरा हुन वाँकी नै छन् । त्यसपछि पिताको सामु ख्रीष्टको कार्य समापन हुनेछ । पूर्ण रुपमा फेरि  नयाँ सृष्टि भविष्यमा अझै हुन वाँकी नै छ । र प्रधान पुजाहारीको रूपमा गरिरहनुभएको ख्रीष्टको कामले त्यहि दिशातर्फ लम्काउँदै छ । हामी अझै मुक्तिको इतिहास भित्र, ख्रीष्टको स्वर्ग प्रस्थान र उहाँको पुनआगमनको बीचमा वाँचि रहेका छौँ । यी दुई घटनाहरू बीचको समय उहाँको स्वर्गीय कार्य र मण्डलीद्वारा उहाँको  योजना सम्पन्न हुँदैजानेछ । 


प्रकाश ८:२-५ मा रहेको सङ्‍केतिक लवजको अर्थ के हो? यी पदहरूले ख्रीष्ट, स्वर्गमा हाम्रो मध्यस्थकर्ता वा सहजकर्ता हुनुभएको भनेर बताउँछन् । यसकारण, जब कुनै बेला तपाईंको प्रार्थना परमेश्वरले सुन्नुभएको छैन भनेर तपाईंलाई आभास हुन्छ, त्यसबेला येशुका वर्तमान कामले तपाईंलाई के आशा प्रदान गर्दछन्?
४. ख्रीष्टको मध्यस्थता र उहाँले गर्नुहुने जीवनको रक्षा (युहन्ना ३:३५)


युहन्ना ३:३५, कलस्सी १:१६,१७, र हिब्रु १:३ अनुसार स्वर्गीय स्थानमा ख्रीष्टले गर्नुभएको मध्यस्थताले यस प्राकृतिक संसारलाई कसरी प्रभावित गर्दछ?

येशूको क्रूस र पिता सामु उहाँको मध्यस्थकार्य नभएको भए सायद पृथ्वी पनि मंगल ग्रह झै वाँझो हुने थियो होला । पापले प्राकृति संसारलाई नोक्सानी पुर्‍याएको छ । वास्तवमा यो प्राकृतिक संसारले, पाप कत्तिको विनासकारी र निरंकुश रहेछ भन्ने कुराको उदाहारण देखाउँदछ । तर परमेश्वरले यो प्राकृतिक संसारलाई विर्सनुभएन । भजनसंग्रहका लेखकले भन्दछन्, "परमेश्वर सबैको निम्ति अशल हुनुहुन्छ, उहाँले बनाउनु भएको सबथोक माथि उहाँको करूणा वा दया छ" भजनसंग्रह १४५:९ । जुन प्रकारले परमेश्वरले यस संसारलाई स्याहार गर्नुहुन्छ, त्यो उहाँको प्रेमको उदाहरण हो । 


पापले प्रत्यक्ष रूपमा यस जगतका प्राणीहरूलाई भएभीत बनाउँछ । उहाँको प्रेमको कारण, तिनीहरू पापले रंगिएका भएतापनि परमेश्वरले उहाँले बनाउनु भएको जीवहरूलाई रक्षा गर्ने निधो गर्नुभएको थियो। पावलले भन्दछन्, "उहाँमा नै हामी वस्छौँ हिँड्छौँ र अस्तित्व हुन्छौं ।" प्रेरित १७:२८ । हाम्री जीउनको पछाडी परमेश्वर विनाको यान्त्रिक नियममा चल्ने प्राणी भएर होइन । "मानिसको भौतिक संरचणा परमेश्वरको निगरानीमा छ । तर यो कुनै घडि जस्तो होइन । घडिलाई आफै चल्न बनाएको हुन्छ र त्यसमा हुने सबै  यन्त्रहरू स्वचालित हुन्छ । तर हाम्रो मुटु धडि्कन्छ । नाडी एक पछि अर्को धडकनमा चल्दछ । एक सास पछि अर्को सास आउँछ । तर मानिसको सम्पूर्ण  जीवन परमेश्वरको निगरानीमा हुन्छ ... प्रत्येक मुटुको धडकन, प्रत्येक सास परमेश्वरको प्रेरणाले चल्दछ। उहाँले नै आदमको नाकमा जीवनको सास फुकिदिनुभएको थियो । सारा सृष्टि सदा-उपस्थित हुने महान् मै हुँ परमेश्वरको प्रेरणाले चलेको हुन्छ ।" एलेन जी हृवाइटको मेडिकल मिसिनरी पृ. ९ वाट उदघृत । पापीहरू मृत्युदण्डको भागि हुन् । तर तिनीहरूको प्राकृतिक जीवन परमेश्वरको अनुग्रहद्वारा सुरक्षित छन् । यो क्रूसद्वारा मात्र सम्भव भयो । पावल र वर्णावासले केही गैर-विश्‍वासीहरूलाई  भने, "उहाँले तिमीहरूलाई आकाशवाट वर्षा दिनुभएर दया देखाउनु भएको छ । उहाँले तिमीहरूलाई मौसम अनुसारको अन्न दिनुहुन्छ । उहाँले तिमीहरूलाई पर्याप्त मात्रामा खानेकुरा प्रदान गर्नुहुन्छ । उहाँले तिमीहरूको हृदयलाई आनन्दले भर्नुहुन्छ ।" प्रेरित १४:१७ । "उहाँले जनावरहरूको निम्ति घाँस उर्मानुहुन्छ र मानिसहरूले हेरचाह गर्ने रूख विरूवाहरू दिनुहुन्छ । यसरी नै तिनीहरूले पृथ्वीवाट खानेकुराहरू पाउँदछन् " (भजनसंग्रह १०४:१४) । यी सबै कुरा पाउन मानिसहरू योग्यका थिएनन् । तर यी सबै ख्रीष्ट मार्फत हामीले परमेश्वरको उदाहरणिय प्रेमको अनुग्रहको उपभोग गर्न पाइरहेका छौं (मत्ती ५:४५, लूका ६:३५) परमेश्वरको प्रेम उहाँलाई सेवा गर्नेहरूमा मात्र सिमित छैन । यो हरेक मानिसहरूमा फैलिएको छ । 


आजको अध्ययनको वारेमा विचार गर्नुहोस्: सबैका जीवन ख्रीष्टको अनुग्रहको ऋणी छन् । तपाईंले अरू मानिसहरूसँग कारोबार गर्दा यस तथ्यले तपाईँलाई कसरी प्रभावित गर्नुपर्दछ?  यस तथ्यले सबै मानिसको जीवन कति मूल्यवान छ भनेर बुझ्न मद्दत गर्दछ?
५. ख्रीष्टको मध्यस्थता र पवित्र आत्माको काम (यूहन्ना १६:८)


अनुग्रहलाई राम्रोसँग बुझ्नको लागि बाइबलका विज्ञहरूले प्रायः गरि सामान्य अनुग्रह र शुद्धिकरणको अनुग्रहको वारेमा कुरा गर्दछन् । परमेश्वरले यस संसारमा पापीहरूलाई  सुरक्षा दिएर राखीरहनु भएको छ भनेर देखाउने सामान्य अनुग्रह हो भनेर  सेवेन्थ डे एडभेन्टिस्टहरूले विश्‍वास गर्दछ । मानिसको हृदयमा पश्चाताप गर्न, दोष स्वीकार गर्न र परिवर्तन हुनको लागि गरिने आह्वानलाई पवित्र आत्माको काम हो भनेर देखाउँछ । जसले येशु मुक्तिदाता हुनुहुन्छ भनेर स्विकार गर्दछ उसलाई पवित्र आत्माले येशु जस्तै बनाउँछ। तर त्यो प्रक्रियाको लागि   शुद्ध गर्ने अनुग्रहको आवश्यक छ जुन पवित्र आत्माको काम हो। 

क्रूसमा भएको ख्रीष्टको मृत्युले यस ग्रहमा परमेश्‍वरको अनुग्रहको बातावरणलाई स्वतन्त्र गरी छोडिदिएकोछ। "उहाँको पुत्रको असिमित उपहारमा, परमेश्वरले सारा पृथ्वीमा  अनुग्रहको बातावरणले घेर्नुभएकोछ । यथार्थमा, यो अनुग्रह पृथ्वीको वरिपरि वहने हावा झै हो । हरेक, जो यस जीवन दिने बातावरणमा सास फेर्न रोज्दछन् त्यो येशुको पूर्ण कदमा जीउने र विकास गर्ने नर र नारी हुनेछन्।" एलेन जी हृवाइटको स्टेप्स् टु क्राइष्ट, पृ. ६८ वाट उदघृत । यो सामान्य अनुग्रह तिनीहरू सबैका निम्ति छन् जसले यसलाई आफ्नो निम्ति रोज्दछन् ।

यूहन्ना १४:१६ मा ख्रीष्टले आफ्ना चेलाहरूलाई के‌ प्रतिज्ञा गर्नुभयो? युहन्ना १६:८-११ र रोमी ८:९-१४ अनुसार यो उपहारले गर्ने काम के थियो? 

आफू स्वर्गमा फर्केपछि पवित्र आत्मालाई पठाउने कुरा येशूले चेलाहरूलाई भन्नुभएको थियो । पवित्र आत्माले "संसारका मानिसहरू अपराधी छ भनी प्रमाणित गर्नेछ । उहाँले तिनीहरूको पाप, धार्मिकता र न्यायको विषयमा दोषी ठहराउनुहुनेछ।"  भनी येशूले भन्नुभएको थियो (यूहन्ना १६:८) । यो सामान्य अनुग्रह हो । पापी मानिसहरूलाई तिनीहरूका पाप, दोष र परमेश्वरसँगको विछोडलाई वोध गराउने काम पवित्र आत्माको हो । फेरि त्यसै समय, पवित्र आत्माले मानिसहरूलाई तिनीहरूको आशाहिन, लक्षहिन, भौंतारिहेरको जीवनको एक मात्र वाटो ख्रीष्टको क्रूस हो भनेर औँल्याउँदछ । पवित्र आत्माको यो कार्य बिना क्रूस आफै प्रभावकारी हुन  सक्दैन । क्रूसकै कारण पवित्र आत्मा यस संसारमा  क्रियाशील हुनुभएको छ। पापीहरूलाई उनीहरूको मुक्तिको लागि ख्रीष्ट तिर सधैं औँल्याउनु पवित्र आत्माको काम हो। 

अनुग्रह भन्ने कुरा मानिसहरूले स्वीकार गर्नै पर्छ भन्ने छैन । धेरैले यसलाई ग्रहण गर्न अस्वीकार गर्दछ । अनुग्रह मानिसहरू माथि जबर्जस्ती लादिने भए त्यो अनुग्रह हुन्दैनथ्यो । परमेश्वरले उहाँले सृष्टि गर्नुभएको मानिसको स्वतन्त्रतालाई कदर गर्नुहुन्छ । र यस कुरालाई प्रमाणित गर्न क्रूसको बराबरीमा अरू कुनै तत्व छैन! 

पवित्र आत्माको अगुवाईलाई तपाईंले अस्वीकार गरेको कुन कुन तरिकाले महशुस गर्नु भएको छ? हामी किन हाम्रो विवेकमा उहाँले बोलेपनि सरासरी उहाँको आवाजलाई इन्कार गरिरहन्छौं? हाम्रो चेतनामा उहाँलाई अश्‍विकार गरिरहनु किन  भयानक हुनसक्दछ? अझ महत्वपुर्ण कुरा त, परमेश्वरको दैनिक रूपमा गरिरहनु भएको अगुवाईमा हामी कसरी समर्पण गर्न सिक्न सक्छौँ?
उपसंहार:
अरू जानकारी: ×उद्धारकर्ता येशू स्वयम् पिताको सामु हाम्रो प्रधान पुजाहारीको रूपमा उपस्थित हुनुहुन्छ । हाम्रो प्रतिनिधिको रूपमा काम वचनवद्ध हुनुहुन्छ । हाम्रो प्रधान पुजाहारी भएको हैशियतले, सुनौलो धूपदानीमा आफ्नो वलिलाई क्रियाशील गरिरहनु भएको तथ्य येशूले हामीलाई दिन चाहनुहुन्छ । यसरी उहाँ आफ्ना निष्ठावान विश्‍वासीहरूको सत र ह्रदयदेखी गरेको पुकारलाई आफ्नो कामसँग मिलाउन चाहनुहुन्छ। हामीले धेरै प्रार्थना गर्नु अत्यावश्यक छ किनिकि हाम्रा पुकारहरू परमेश्वरको सिँहासनमा पुग्छन् । त्यहाँ हाम्रो प्रार्थना ख्रीष्टको सुगन्धित धार्मिकतासँग (पवित्र जीवनसँग) मिल्दछन् । परमेश्वरले सुन्नुहुने आवाज हाम्रो आवाज मात्र होइन् । परमेश्वरको कानमा पुग्नुभन्दा पहिले, यो ख्रीष्टको आवाजमा हाम्रो पुकार गाँसेको हुन्छ । र पिताले जहिले पनि उहाँलाई सुन्नुहुन्छ ।" एलेन जी हृवाइटको म्यानुसक्रिप्ट रिलिजेज्, ठेली ७, पृ. १६६ वाट उदघृत । 


"तर जबसम्म येशू हाम्रो प्रधान पुजाहारी स्वर्गमा रहि रहनुहुन्छ, पवित्र आत्माको प्रभावले अगुवाहरू र मानिसहरूलाई प्रभावित पारिरहनेछन् । यसले कुनै न कुनै रूपमा अझ पनि यस संसारको कानुनी व्यवस्थालाई नियन्त्रण गरिरहेका छन्। यदि कानुनी व्यवस्थाहरू नभइ दिएको भए संसारका राज्यहरूको अवस्था अहिले भन्दा झन दयनिय हुनेथियो । हाम्रा धेरै शासकहरू शैतानको सक्रिया कार्यकर्ताहरू हुन् । तर राष्ट्रहरूका अग्रजहरूमा परमेश्वरका कार्यकताहरू पनि छन् । शैतानले आफ्ना ती दासहरूलाई यस्ता विधयकहरू पारित गर्न लगाउँछन् जसले निकै प्रभाकारी रूपमा परमेश्वरको कार्यको गतिलाई मन्द पार्दछ। तर ती अगुवाहरू जसले परमेश्वरलाई आदर गर्दछन्, तिनीहरू त्यस्ता व्यवस्थाहरूको प्रतिरोध गर्न  पवित्र आत्माले प्रभावित पारिरहेको हुन्छन्। ती कानुनहरूसँग मुकाविला गर्न तर्क गर्न नसकेता पनि पवित्र आत्माले आफ्ना अगुवाहरूलाई त्यसको प्रतिवाद गर्न वौद्धिक क्षमता प्रदान गरीरहेको हुन्छ ।" एलेन जी हृवाइटको दी ग्रेट कन्ट्रोभर्सि, पृ. ६१० वाट उद्घृत । 

चिन्तन मनन:

क. यदि परमेश्वरले हामीलाई प्रेम गर्नुहुन्छ र आफ्नो पुत्रलाई हाम्रो निम्ति मर्न पठाउनु भयो भने, पिताको सामु ख्रीष्टले मध्यस्थताको कार्यलाई निरन्तरता दिइरहनु किन आवश्यक छ त?

ख. स्वर्गमा ख्रीष्टले हाम्रो निम्ति प्रधान पुजाहारीको रूपमा गरिरहनु भएको काम कत्तिको  महत्वपूर्ण  छ भनेर हिब्रुको पुस्तकले औँल्याउँछ?

ग. स्वर्गमा वास्तविक रूपमा प्रधान पुजाहारीको काम सम्पन्न गरिरहनुभएको कारणले यो प्रश्‍नलाई कसरी जवाफ दिनुहुन्छ: पुनरूत्थान भएको यतिका वर्षसम्म ख्रीष्टले के गरिहरनु भएको छ?
सारांश: पुनरूत्थान र स्वर्गारोहण पछि, येशूले स्वर्गको पवित्र स्थानमा प्रधान पुजाहारीको रूपमा उद्धारको कामलाई निरन्तरता दिइरहनु भएको छ । त्यहाँवाट उहाँले मानिसहरूलाई आशिष् वाँड्नुहुन्छ र यस संसारका जीवनलाई थामी रहनुहुन्छ  । हाम्रो प्रधान पुजाहारी भएको हैशियतले, उहाँमाथि विश्वास गर्नेहरूका लागि क्रूसमा भएको प्रायश्चित विधिको कामलाई पुर्णता दिएर ती मानिसहरूलाई मुक्तिको फायदा दिइरहनुभएको भएको छ। त्यस पूर्ण फायदालाई उपभोग गर्ने नगर्ने हाम्रै निर्णयमा भर पर्दछ।
अध्याय १२




ख्रीष्टमा एकजूट हुनु 
यस अध्यायको लागि अध्ययन गर्नुहोस्: रोमी ५:१९, रोमी ६:३-६, रोमी ८:९, २ कोरिन्थी ५:१७, गलाती ६:१५, एफिसी ४:२४, कल्लसी ३,१०
स्मरण गर्नुपर्ने पद:"ख्रीष्टमा विश्वास गर्ने जो कोही पनि नयाँ सृष्टि हो । पुरानो कुरा वितिगएको छ । नयाँ कुरा आएको छ ।" २ कोरिन्थी ५:१७ ।
मूल तर्क: येशूले हामीलाई आफ्नो परिवारको सदस्य हुन निम्त्याउन्दै, हाम्रो प्रधान पुजाहारीको रुपमा उहाँको कार्य निरन्तर रहेको छ भनि देखाउने यो अध्ययनको उद्देष्य हो। 


हामी मुक्ती पाउनको लागि चाहिने सबै आवश्यकताहरू येशुको मृत्युले पुरा गरिदिएकोछ। उहाँलाई मुक्तिदाता र परमेश्वर प्रभु मानेर अनन्तसम्म उहाँसँग एकजुट हुने प्रतिवद्धता उहाँको मृत्युमा समावेश भएको छ । ख्रीष्टमा हामी बप्तिस्माद्वारा एक हुन्छौँ । बप्तिस्माद्वारा हामी उहाँको मृत्यु र  पुनरूत्थानमा सहभागी हुन्छौँ । उहाँको मृत्यु हाम्रो मृत्यु हो किनकि उहाँ हाम्रो सट्टामा मर्नुभयो । यसकारण हामी उहाँसँग जोडेर एक हुन्छौँ । यस एकतामा हामी उहाँको मृत्युको सम्पूर्ण बरदानहरूलाई स्वीकार गर्दछौँ र उहाँको नयाँ परिवारको सदस्य बन्दछौँ । ख्रीष्टसँग  एक भएर हामी उहाँसँग सङ्‍गती गर्दछौं र उहाँका विश्‍वासी समूहमा (चर्च) एक आपस मिलेर एकजुट हुन्छौं।
१.दुई समुहका मानिसहरु

निम्निलिखित तुलना र भिन्नताहरुलाई अध्ययन गर्नुहोस् । आदमद्वारा पापी बनाइएका मानिसहरु र ख्रीष्टले बनाउनु भएको नयाँ किसिमका मानिसहरुको चरित्रलाई सारांश निकाल्नुहोस्।


आदम





ख्रीष्ट


१.  परमेश्वरको पुत्र (लुका ३:३८)
१.  परमेश्वरको पुत्र (लुका ३:२२)


२.  अवज्ञाकारी थिए (रोमी ५:१९)
२.  आज्ञाकारी हुनुहुन्थ्यो  (रोमी ५:१९)
३.  पापलाई निम्त्याए (रोमी ५:१२)
३.  सबैका निम्ति अनुग्रह ल्याउनुभयो         






(रोमी ५:२०-२२)

४. मृत्युको  काबूमा ल्याए (रोमी ५:१९)४. जीवनको काबूमा रहन सम्भव 







बनाउनुभयो (रोमी ५:१७)


५. उसका सबै भावी सन्तानहरु पापी छन् ५. उहाँद्वारा धेरै मानिसहरु धर्मी रोमी 
(५:१९) 





बनाइनेछन् (रोमी ५:१९)
६. दण्डलाई निम्त्याए (रोमी ५:१८)
६. दोषमुक्त गर्नुभयो (रोमी ५:१८)


७. आदममा सबैजना मर्दछन् 

७. उहाँमा सबैजना जीवित पारिनेछन्
 (१ कोरिन्थी १५:२१)



(१ कोरिन्थी १५:२१)

आदमको पतनले तिनलाई तिनको आध्यात्मिक मृत्यु तर्फ डोर्‍यायो र परमेश्वरवाट बिछोड गरायो । आदमका सबै भावि सन्ततिहरुले आफूहरुलाई आदमकै जस्तै अवस्थामा पारिएको भेट्टाए । तिनीहरुले पाप र मृत्युमाथि विजय प्राप्त गर्न असमर्थ थिए । मानिसहरु जन्मजात नै आदमको समुहमा पर्ने पुराना मानिसका अंश हुन् । यिनीहरु परमेश्वरवाट छुट्टिएका पापी समूह हुन् । 


त्यसो भए कोही व्यक्ति कसरी ख्रीष्ट मार्फत परमेश्वरले सुरु गर्नुभएको नयाँ मानिसका समूहमा सहभागी हुन्छन त? एक मात्र उपाय छ । त्यो हो नयाँ जन्मद्वारा । नयाँ मानिसका समूह त्यसरी बन्दछ जो माथिवाट जन्मेका हुन्छन् र हाड र मासुमा जनम लिएकोबाट होइन (यूहन्ना ३:३, ५,६) । यिनीहरु ती मानिस हुन जसले परमेश्वरवाट पाउने मुक्तिको एक मात्र उपाय ख्रीष्टद्वारा पाएका थिए । तिनीहरुले उहाँमा विश्वास गरे, र अब अनन्त (वा अजम्मरी) जीवन  पाएका छन् (पद १५) । तिनीहरु अब नयाँ सृष्टिको अधिनमा छन् । तिनीहरु अब पापको शक्तिको दाशत्ववाट स्वतन्त्र गरिएका छन् (२ कोरिन्थी ५:१७) । तिनीहरु परमेश्वरका सन्तान भएका छन्, स्वर्गका परिवारका सदस्य भएका छन् । पावलले यस कुरालाई परमेश्वरको परिवारमा धर्म पुत्र हुनु हो भनि वर्णन गर्दछन् (गलाती ४:५:७) । परमेश्वरले येशूलाई उहाँको बप्तिस्माको समयमा परमेश्वरको पुत्र भनि घोषणा गर्नुभयो । र बप्तिस्मा उहाँलाई ग्रहण गरेर हामी उहाँको पुत्रत्वमा सहभागी हुन्छौ‍ अर्थात् बप्तिस्माको विधिद्वारा हामीलाई परमेश्‍वरले आफ्ना सन्तान भनी अङ्गिकार गर्नुहुन्छ । उहाँले हामीलाई अङ्गिकार गर्नुभयो वा धर्मपुत्रको रूपमा ग्रहण गर्नु भन्दा हामी उहाँका कम स्तरको सन्तान हुनुभनेको होइन । बरु त्यसको विपरित सत्य हो । "पवित्र आत्मा आफैँ हाम्रो आत्मासँग मिल्नुहुन्छ । एकै साथ आत्माहरूले हामी परमेश्वरका सन्तान हौँ भनि गवाही दिन्छन् ।" (रोमी ८:१६) । 


हामी यो नयाँ समूहमा समावेश भएको कारण, पुरानो समूहको भन्दा हाम्रो जीवन कसरी फरक हुनुपर्दछ? यसमा तपाईंले के कस्ता भिन्नताहरु पाउनु हुन्छ? तपाईंको उत्तरले तपाईंको वारेमा के भन्दछ? 
२. सबै कुरालाई नयाँ बनाउनु: ख्रीष्टमा नयाँ जीवन (गलाती ६:१५)


ख्रीष्टले गर्नुभएको मुक्तिको कार्यको सबैभन्दा महान् उद्देश्य भनेको सबै कुरालाई नयाँ बनाउनु हो । यसको अर्थ उहाँले पापद्वारा बिनाश भएका सबै कुराहरुलाई सदाको लागि हटाउनु हुन्छ । "नयाँ कुरा" को आशा पुरानो करारका भविष्यवक्ताहरुद्वारा घोषणा गरिको थियो । ती मध्येमा यशैया एकजना थिए, जसले नयाँ आकाश र नयाँ पृथ्वीको सृजना हुनेछ भनेको थिए। (यशैया ६५:१७) । पुरानो करारको नयाँपनको धारणालाई नयाँ करारमा अझ पुरा विकशित गरिएको छ।यसमा ख्रीष्टद्वारा सम्पन्न भएको उद्धारको  कामलाई बिस्तृत रुपमा जानकारी गराएका छन् । परिणाम स्वरुप,  हामी ख्रीष्टमा राखेका आशाद्वारा अपेक्षा गरेका जीवननै ×नयाँ जीवन" हो र जसलाई हामी इसाई भएर अहिले अनुभव गरिरहेका छौँ । उदाहरणको लागि, हामी ख्रीष्टसँगको नयाँ करारमा (सम्झौता) प्रवेश गरिसकेका छौँ (मर्कूस १४:२४) । हामी अहिले नै नयाँ जीवनमा हिँडिरहेका छौँ (रोमी ६:४) । ख्रीष्टले आफ्नो मृत्यु र पुनरुत्थानको शक्ति मार्फत सुरु गर्नुभएको हाम्रो नविन जीवन अहिले नै छ । 

उद्धारको कामबाट ल्याउने परिवर्तनहरूमा  पुनःसृष्टि पनि एक हो । यो यति नयाँ र भिन्न छ, यसको परिणामले नयाँ स्वर्ग र पृथ्वीको सृजना हुनेछ । तर यो पुन:सृष्टिको काम नयाँ वास्तविक स्वर्ग र पृथ्वीबाट सुरु हुने होइन, न त हाम्रो पुरानो भौतिक शरीरलाई नव:जीवन दिएर सुरु गर्ने हो । यो कार्य नयाँ मानव समूहको मानिसको सृजनावाट हुनेछ । मानव जात (पुरुष, महिला बालबालिकाहरू) को पतनसँग पापको समस्या गाँसिएको छ भनि हामीले याद राख्‍नु पर्दछ । पापको समस्या कहिले समाधान हुन्छ भन्ने प्रश्‍नको उत्तरमा जब यसले मानव हृदयमाथि यसले गरेको शक्तिसाली नियन्त्रण हट्दछ तब मात्र । हाम्रो निम्ति यो कुरा ख्रीष्टको कामद्वारा सम्भव बनाइएको छ । यो नयाँ मानव समूह ख्रीष्टद्वारा नै सुरु गरिएको हो । ख्रीष्टमा, परमेश्वर र मानिसहरु स्थायी रुपमा एक भएका छन् । ख्रीष्टले सुरु गर्नुभएको नयाँ मानवको आत्मियतामा सहभागी हुन यस नयाँ मावन समूहबाट अपेक्षा गर्दछ। 

मानव इतिहासमा यो नयाँ मानिसको आत्मिक आश्‍चर्यता कुनै अद्दृष्यमा कार्यरत भएर प्रमाणित हुने होइन। यसले आफूलाई ख्रीष्टको शरीरको रुपमा मण्डलीमा (विश्वासीहरूको समूहमा) प्रकट गर्दछ । हामी कहाँवाट आएका हौँ अथवा कहाँ बस्दछौँ भन्ने तर्कले यस नयाँ मानव आत्मियतालाई केही प्रभाव पार्दैन । बरु, यसले गर्दा ख्रीष्टको शक्तिले प्रभावित पारेर हामीलाई उहाँमा एकतामा गाँसिदिन्छन् । पावलले भन्दछन्, ख्रीष्ट मार्फत  परमेश्वरले यहूदी र अन्य जातिहरूलाई (गैर यहूदी वा सृष्टिकर्ता परमेश्‍वरमा आस्था नराख्‍ने) एकैसाथमा राखि मण्डलीमा (विश्‍वासीहरूको समुह) ल्याउनु भयो । "दूई समूहका मानिसहरुवाट एउटा समूहको सृष्टि गर्ने" (एफिसी २:१५) परमेश्वरको गुरू योजना थियो भनि पावलले पनि भन्दछन् । ख्रीष्टमा यो नयाँ मानव समूह यसरी बनेको हुन्छ कि यसले ख्रीष्टद्वारा सम्भव बनाइएको परमेश्वरसँगको एकतामा सहभागी हुन्दछ । 


गलाती ६:१५, एफिसी ४:४ र कल्लसी ३:१० पदहरू तपाईंको निम्ति कस्तो अर्थपूर्ण छ? यिनमा गरिएका वाचाहरुलाई तपाईंले कसरी अनुभव गर्नुभएको छ? तपाईंको यी वाचाहरु लाई (प्रतिज्ञाहरू) आत्मसात् गरी पूरा गराउन  तपाईंको जीवनलाई कसरी परिचालन गर्नुहुन्छ?
३. ख्रीष्टसँग एक हुनु (रोमी ६:३-६)

रोमी ६:३-६ र २ कोरिन्थी ५:१७ मा पावलले ख्रीष्टसँग मानिस मिल्नु भनेको के हो भनेर वर्णन गर्दछन्? 

कुनै पनि व्यक्ति, व्यक्तिगत विश्वासले उहाँसँग सम्वन्ध नराखी स्वतः ख्रीष्टमा रहन सक्दैन । विश्‍वासद्वारा हामीले ख्रीष्टसँग सम्वन्ध राखेका छौं भनेर  बप्तिस्माद्वारा प्रकट गराउँछौ । बप्तिस्माको महत्व अति महान् छ । 


प्रथमतः यसेले ख्रीष्टको मृत्यु हाम्रो मृत्यु हो भनि एउटा सार्वजनिक घोषणा गराउँदछ । उहाँको पुनरुत्थानले गर्दा हामी नयाँ सृष्टि वा नयाँ स्वभावका व्यक्तिहरू भएका हौँ । दोस्रो, हामी "ख्रीष्टमा" मरेका होइनौ । तर हामी "उहाँको मृत्युमा बप्तिस्मा  लिएका हौँ ।" मानिसको पापको निम्ति उहाँ बलि भएर मृत्यु हुनुभयो, अनि बप्तिस्मा मार्फत हामी पनि त्यस मृत्युमा समावेश हुन्छौं। यसरी हामी उहाँसँग एक स्थायी सम्बन्ध स्थापित गर्दछौँ । तेस्रोमा, पावलले "ख्रीष्टमा बप्तिस्मा लिनु" भन्ने शब्दलाई हामी "ख्रीष्टसँग मर्‍यौँ"  (रोमी ६:३,८) र अनि हामी "ख्रीष्टसँग" जीवित पारियौँ भनेर अर्थ लगाउँछन् (कल्लसी २:१३) । पापको कारण हाम्रो मृत्यु भयो र हाम्रो नयाँ जीवन ख्रीष्टसँगको एकतामा मात्र सृजना हुन्छ तर उहाँवाट छुटिएर हुँदैन भनेर देखाउनको लागि हामी यो भाषा प्रयोग गर्दछौँ । 


अर्को अर्थमा भन्नुपर्दा, ख्रीष्टको मृत्युको पुरा फायदा तबमात्र चरितार्थ हुन्छ जब हामी विश्‍वासद्वारा उहाँको मृत्यु र पुनरुत्थानमा एक हुन्छौँ र अनि उहाँको उपहारको दावी गर्दसक्दछौं । उहाँसँग मर्नु भनेको हामी उहाँलाई आफ्नो उद्धारकर्ता भनि स्विकार गर्नु हो । उहाँलाई आफ्नो उद्धारकर्ताको रुपमा स्विकार गर्नु भनेको उहाँमा, हाम्रो पाप र व्रिद्रोहको कारण क्रूसमा मर्नु भएको परमेश्वरको पुत्र देख्‍नु हो । हामी पश्चाताप, बप्तिस्मा, र पाप क्षमाको पनि अनुभव गर्दछौँ (प्रेरित २:३८) । येशुलाई विश्‍वास गरेको छु भनेर देखाउन सत परिवर्तनको आवश्यक छ, तर त्यो जीवन परिवर्तन केवल बाइबलको सत्यतालई स्विकार गरेर र ग्रहण गरेरमात्र पुग्दैन। यसले हामीलाई पापीको रुपमा हाम्रो साँचो अवस्थालाई स्वीकार गर्न आव्हान गर्दछ । ख्रीष्टवाट छुट्टिएर बस्नु भनेको हामी पापको पूर्ण दाशत्व र मृत्युको पासोमा फसेँका छौँ भनि बुझाउन येशुमा तल्लिन हुनुले मद्दत गर्दछ । येशूमा आएर मात्र हाम्रो पापको अवस्थाबाट पूर्ण परिवर्तन हुन सक्दछ भनेर हाम्रो रुपान्तरिय जीवनबाट बुझ्न सक्छौँ । यो तब हुन्छ जब हामी ख्रीष्टको मृत्युमा एक हुन्छौँ । 


अन्ततः, हामी ख्रीष्टको पुनरुत्थानको हिस्सा बन्नु भन्नुको अर्थ हो ख्रीष्टलाई एकमात्र परमेश्वरको रुपमा हामीले स्वीकार गर्नु । ख्रीष्टको पुनरुत्थानको शक्तिमा भाग लिन सक्यौं भने पापले अब हामीमाथि शासन गर्न सक्दैन भनेर हामी देखाउँछौँ । पावलले सोध्दछन्, "हामी पापमा मरिसकेका छौँ । त्यसो भए हामी कसरी पाप गरिरहन सक्छौँ? " रोमी ६:२ । इशाईहरुलाई पापको शक्तिले नियन्त्रण गर्न सक्छ भन्ने कुरा पावलको निम्ति विश्वासै गर्न नसकिने कुरा हो । पाप ख्रीष्टमा हरायो भन्ने सत्यता उनलाई राम्रोसँग थाहा थियो । तर अझै पनि पापले हामीमाथि शासन  गर्न खोजीरहेको हुन्छ । त्यसकारण पावल लेख्दछन्, "त्यसकारण पापलाई आफ्नो शरीरमाथि शासन गर्न नदेओ, जुन मर्नेछ । यसका दुष्ट इच्छा आकांक्षाहरुको पछि लागेर त्यसको सेवा नगर ।" रोमी ६:१२ । यो कुरा पवित्र आत्माको शक्तिद्वारा मात्र सम्भव छ जुन हामी बप्तिस्माको समयमा पाउँदछौँ । विश्वासद्वारा बप्तिस्मामा उहाँको मृत्यु र पुनरुत्थानमा भाग लियौं भने, हामी उहाँका हौँ भनि देखाउन सक्षम हुन सक्दछौं  (गलाती ३:३७,२९, कल्लसी २ः१२) । 
४."ख्रीष्टमा" (रोमी १६:७)

रोमी १६:७, गलाती ३:२८, एफिसी १:१, कल्लसी १:२८, र १ थेस्सोलोनी ४:१६,को अनुसार "ख्रीष्टमा" भन्ने शब्दलाई हामी कसरी बुझ्दछौँ?

"ख्रीष्टमा" भन्ने शब्द पावलद्वारा विभिन्न तरिकाले प्रयोग भएको थियो । कुनै कुनै उदाहरणमा पावलले "ख्रीष्टमा" भन्ने शब्दले परमेश्वरले ख्रीष्टमा केही काम गर्नु हुन्छ भन्ने कुरालाई जनाएको पाउँछौ । उदाहरण स्वरुप "परमेश्वरले संसारलाई ख्रीष्ट मार्फत आफूमा ल्याउँदै हुनुहुन्थ्यो " ( कोरिन्थी ५:१९) । यहाँ "ख्रीष्टमा" भन्ने शब्दले दुई मुख्य तर्कहरूलाई प्रकट गर्दछन् । पहिलोमा, संसारलाई उहाँमा ल्याउने कार्यमा परमेश्वरको मुख्य विषेश सक्रिय कार्यकर्ता ख्रीष्ट हुनुहुन्छ । दोस्रोमा, संसारलाई उहाँमा ल्याउने काम ख्रीष्टमाथि भर पर्दछ। खास गरेर ख्रीष्टमा पाउने आनन्द केवल ख्रीष्टमा एक भएर मात्र लिन सक्छौँ । वास्तवमा, हामीले ख्रीष्टको बलिदानमा पाइने सम्पूर्ण मुक्तिका फायदाहरू (असल कुराहरू जुन हामी पाउँछौ: वा उपहार) उहाँमा मात्र उपलब्ध छन् । यसमा समावेश गरिएका कुराहरूमा: अनुग्रह (एफिसी १:२), अनन्त जीवनको उपहार (रोमी ६:२३), पवित्र जीवनको बिताउन परमेश्वरको आव्हान (फिलिपी ३:१४), परमेश्‍वरको राज्यमा निर्वाचित (एफिसी १:४), उद्धार (पापबाट मुक्ति) (कल्लसी १:१४), दोष मुक्त (गलाती २:१७), क्षमा (एफिसी ४:३२) र शुद्धिकरण (१ कोरिन्थी १:२) । उहाँमा हामी अशल कार्यको लागि सृजिएका थियौं (एफिसी २:१०), हामी परमेश्वर कहाँ पुग्न सक्छौँ (एफिसी ३:१२), अब हामी अहिले स्वर्गीय स्थानमा बसालिएका छौँ (एफिसी २:६), ख्रीष्टको आधिपत्यमा हामी पनि सहभागी हुन्छौं (एफिसी १:१०,११), हामी विजयी हौँ (जीवनको संघर्षलाई जीतेका छौं) (२ कोरिन्थी २:१४, हामी सब थोक गर्न सक्दछौं (फिलिप्पी ४:१३) हामी स्वर्गमा जरा गाडिएका  र त्यहाँ निर्मित भएका छौँ (कल्लसी २:७) । यी सबै कुराहरु र अन्य धेरै कुराहरु यदि ख्रीष्टसँग एक भएमा मात्र हाम्रा हुन सक्दछ । 


"ख्रीष्टमा" भन्ने शब्दको प्रयोग, येशुभक्तले गर्ने सबै कुराहरु येशूको एकतामा गरिन्छ भन्ने कुरा देखाउन पनि गरिन्छ । हामी उहाँमा आनन्द मनाउँछौँ (फिलिपी ३:१), उहाँमा गौरब गर्दछौँ र महिमा गर्दछौँ (रोमी १५:१७), उहाँमा दह्रो र प्रतवद्ध भएर बस्दछौँ (फिलिपी ४:१), उहाँमा बलिया भएका छौँ (एफिसी ६:१०) र उहाँमा विश्वासका कामहरु गर्दछौँ (गलाती ५:६) । 


"ख्रीष्टमा" भन्ने शब्दले पापको कारण हुने एउटा विनाशकारी परिणामको वारेमा पनि जनाउँदछ । पापले हामीलाई विस्थापित गर्दछ र हामीलाई पापको प्रभावको नियन्त्रणमा राख्दछ । ख्रीष्ट अब हाम्रो जीवनको वास्तविक पहिलाको जस्तै केन्द्रबिन्दु हुन जान्छ र हामीले गर्ने हरेक कार्यमा उहाँले  अगुवाई गर्नुहुन्छ । हामी को हौं भन्ने असल पहिचान उहाँमा नै हुन्छ र अनि हाम्रो निम्ति तयार राखिएको महिमित भविष्य उहाँमै हुन जान्छ । हामीले गर्ने हरेक कुराहरु उहाँसँगको हाम्रो एकताले प्रभावित हुनुपर्दछ, र अब हामी हाम्रो स्वार्थी कारणले परिचालन हुन्दैनौं । 


पछि फर्कनुहोस् र ख्रीष्टमा हामीलाई दिइएका सबै कुरामाथि विचार सिहाँवलोकन गर्नुहोस्। त्यसपछि आफैलाई सोध्नुहोस्, के म आफूलाई ख्रीष्टले वाचा गर्नुभएको कुराहरुका लागि उपलब्ध गराएको छुँ?  यदि छैन भने किन?
५. ख्रीष्टमा: पवित्र आत्मा र मण्डली (येशुभक्तको समूह) (रोमी ८:९)


रोमी ८:९ अध्ययन गर्नुहोस् र निम्नलिखित टिप्पणीहरुलाई पढ्नुहोस् । त्यसपछि आफनै शब्दमा यस पदलाई व्याख्या गर्ने प्रयास गर्नुहोस् । 


पवित्र आत्मा र ख्रीष्टको बीचमा निकै घनिष्ट सम्बन्ध रहेको छ । रोमी ८:९ मा विभिन्न विचारहरु लुकेका छन् जसमा हाम्रो ध्यानाकर्षणको  आवश्यक छ । पहिलो, शरीरमा हुनु र आत्मामा हुनमा निकै ठूलो भिन्नता छ । विश्वासीहरु शरीरमा हुँदैनन् । यसको अर्थ, तिनीहरु पतन भएको स्वभावको नियन्त्रणमा छैनन् । तिनीहरु परमेश्वरको विरुद्ध विद्रोहको मनस्थितिमा हुन्दैनन् र उहाँको इच्छामा आफूलाई समर्पण गर्न असमर्थ अवस्थामा रहन्दैनन् (पद ६-८) । बरु यसको सट्टा उनीहरु पवित्र आत्मामा रहन्छन् । यसको अर्थ तिनीहरु आत्मिक रुपमा जीवित छन् (पद १०), परमेश्वरका सन्तान भएका छन् (पद १४), अनि पापले तिनीहरुमाथि राज्य गर्दैनन् । यी पदहरुले जीवनका दुई   पक्षहरुको वर्णन गर्दछन्: एउटा चाहिँ पुरानो व्यक्तिको हो जसले ख्रीष्टलाई चिन्दैनन् । र अर्को चाहिँ ख्रीष्टमा रहेका नयाँ व्यक्तिको हो ।

दोस्रो, पवित्र आत्मामा हुनु भनेको ख्रीष्टको अधिनमा रहुनु हो । यसको मतलब, ख्रीष्टमा एक भएर बस्नु भनेको पवित्र आत्मामै रहनु हो भनेर देखाउने हो । पवित्र आत्मा र ख्रीष्ट ठ्याक्कै एउटै त होउनन् र तर ख्रीष्ट आफ्ना विश्वासीहरुसँग पवित्र आत्मा  मार्फ सम्बन्धित राख्‍नुहुन्छ भन्न खोजेको हो । उहाँमा एक हुनु भनेको पवित्र आत्मामा एक हुनु हो।हामीमा भएका बरदानहरू जो ख्रीष्टमा हाम्रा छन् तिनीहरु पवित्र आत्मामा पनि छन् भनिएको छ । उदाहरणका लागि, हामी पवित्र आत्माद्वारा निर्दोष ठहरिन्छौं र शुद्ध तथा पवित्र तुल्याइन्छौँ (१ कोरिन्थी ६:११) । "पवित्र आत्मामा हामीसँग धार्मिकता (ठिक कामगर्ने शक्ति वा पवित्रता), शान्ति र आनन्द छन् ।" (रोमी १४:१७) । र हामी पवित्र आत्मा र ख्रीष्ट दुवैसँग संगति गर्दछौँ (१ कोरिन्थी १:९, फिलिपी २:१)


बप्तिस्माद्वारा ख्रीष्टमा एक हुनु भनेको अर्थ ख्रीष्टको शरीर रुपी मण्डलीसँग (येशुभक्तहरूको साथमा) एक हुनु हो । ख्रीष्टमा पनि छु भन्ने तर उहाँका भक्तहरूको संगतलाई अश्‍विकार गर्नु, यो सत येशुभक्तको बाँझिने जीवन हो। सङ्गती र येशुलाई अलग गर्न सकिन्दैन। ख्रीष्टमा बप्तिस्मा लिनुको अर्थ नै "एउटै आत्माले बप्तिस्मा दिएर एउटै शरीरमा गाभिनु हो।" जसको अर्थ हो मण्डलीमा (येशुभक्तहरूको समूहमा) समावेश हुनु । (१ कोरिन्थी १२ः१३) ।मण्डलीलाई ख्रीष्टको शरीरको रुपमा परिभाषित गर्नाले विश्वासीहरुको एकता र पारस्परिक निर्भता एक आपसमा र ख्रीष्टसँग भएको प्रकट गर्दछ । यस्तो प्रकारको एकता ख्रीष्ट भित्र र पवित्र आत्मा भित्र जिएको जीवनले देखाउँछ । मण्डलीका सदस्यहरु प्रायः गरि ती व्यक्तिहरुको रुपमा चिनिन्छन् जो " ख्रीष्टमा" छन् । कहिले काहिँ इसाई हुनु भनेको अर्थ येशुले उनीहरूको लागि के गर्नुभयो त्यसलाई आत्मसात् गरि परमेश्‍वरलाई आफ्नो जीवन पुर्ण रूपमा समर्पित गरेर देखाउनु हो। 
 
वितेको २४ घण्टाभित्रको तपाईंको जीवनलाई विचार गर्नुहोस् । तपाईं "ख्रीष्टमा" हुनुहुन्छ भन्ने कुरा देखाउनको लागि कस्ता उपयोगी उदाहरणहरुद्वारा देखाउनु भएको छ? जब तपाईं ख्रीष्टको शरीर रुपी मण्डलीका अरु सदस्यहरुसँग सम्वन्ध राख्‍नुहुन्छ वा कारोवार गर्नुहुन्छ त्यसबेला तपाईं ख्रीष्टसँगको एकतालाई कसरी प्रकट हुँदछ?
उपसंहार:
अरू जानकारी: "ख्रीष्टले मानिसहरुलाई एउटा नयाँ जीवन पाउने अवसर दिन आफूलाई अर्पण गर्नुभएको थियो  । नयाँ व्यक्तिलाई ख्रीष्टमा ल्याउन,  पापीहरुलाई परमेश्वरको एकतामा ल्याउन र उद्धार दिन येशुले आफूलाई दिनुभयो। । ख्रीष्टले मानव स्वभाव धारण गर्नुभयो ताकि मानिसहरु उहाँमा एक हुन सकून जसरी उहाँ पितासँग एक हुनुहुन्छ । उहाँले त्यसो गर्नुभयो ताकि परमेश्वरले मानिसहरुलाई पनि त्यसरी नै प्रेम गरुन् जसरी उहाँले आफ्नो एक मात्र पुत्रलाई प्रेम गर्नुहुन्थ्यो । उहाँले यो कार्य यस हेतुले पनि गर्नुभयो ताकि मानिसहरुले परमेश्वरको स्वभावमा भाग लिन सकून् र उहाँमा पूर्ण हुन सकून्।" - एलेन जी हृवाइटको सेलेक्टेड मेसेजेज् भाग १, पृ. २५१ वाट उदघृत । 


"के तपाईं ख्रीष्टमा हुनुहुन्छ? यदि तपाईंले आफू कमजोर र निरिह पापी छुँ भनि स्वीकार गर्नुहुन्न भने तपाईं ख्रीष्ट भित्र हुनुहुन्न । यदि तपाईं आफूलाई नै सम्मान र महिमा दिनुहुन्छ भने तपाईं ख्रीष्ट भित्र हुनुहुन्न । यदि तपाईं भित्र केही अशल कुरा छ भने त्यो दयालु उद्धारकर्ताको दयाले हो । तपाईंको जन्म, तपाईंको प्रतिष्ठा, तपाईंको सम्पति, तपाईंको तीक्ष्णता, तपाईंको अशल कुरा, तपाईंको धार्मिक भावनाहरु, अशल कार्यका लागि तपाईले गर्ने दान वा चन्दा अथवा तपाईं भित्र रहेका वा तपाईंसँग सम्बन्धित कुराहरुले तपाईंको आत्मा र ख्रीष्टबीचको बन्धन स्थापित गर्दैन । मण्डलीसँग तपाईंको सम्बन्ध मूल्य विहिन रहन्छ यदि तपाईं ख्रीष्टमा विश्वास गर्नुहुन्न भने । उहाँको बारेमा मात्र विश्वास गर्नु पर्याप्त छैन । तपाईंले "उहाँमा नै" विश्‍‍वास गर्नुपर्दछ । तपाईं उहाँको उद्धार दिने अनुग्रहमाथि पूर्णरूपमा भर पर्नुपर्दछ ।" - एलेन जी हृवाइटको टेस्टिमोनिज् ठेली ५, पृ. ४८-४९ वाट उद्घृत । 

चिन्तन मनन:
1. वर्तमान समयमा दुबै नयाँ "मानिस" र पुरानो "मानिस" हामीमा छन् । तपाईंले दिन प्रतिदिन ती दुवै प्रकारका मानिसहरुसँग कस्तो व्यवहार गर्नुहुन्छ? कुन मानिस स्वभाविक रुपमा र सजिलैसँग तपाईँमा आउँछन्? किन?

  ख. धर्मशास्त्रले नयाँ स्वर्ग र नयाँ पृथ्वीको सृजना हुन्छ भनेर कबूल गरेका छन् । यसको मतलव वर्तमान विश्‍वमा रहेका रहेका सम्पू्र्ण कुराहरु वगाएर लानेछन्, सदाको लागि समाप्त हुनेछन् । हाम्रो जीवनको अति महत्वपूर्ण कुरा तर्फकेन्द्रित हुन यस कबूलले कसरी मद्दत गर्दछ?
   ग. तपाईंको निम्ति "ख्रीष्टमा" हुनु भन्नुको अर्थ के हो, व्याख्या गर्नुहोस्?  यस अनुभवले परमेश्वर र अरुसँग सम्बन्ध स्थापना गर्न  कसरी प्रभावित गर्दछ?
   घ. मण्डली (चर्च वा येशुभक्तहरूको समूह) ख्रीष्टको शरीर भएकोले  मण्डलीका अरू सदस्यहरुको जीवनलाई कसरी प्रभावित पार्नुपर्दछ? केले गरेर ती सदस्यहरुलाई ख्रीष्टमा एक शरीर जस्तै सँगै मिलाएर  राखेको हुन्छ? कलस्सी ३:१४ । मण्डलीको सन्देश र योजनामा दह्रो बनाउने काममा एकरूपता दिन तपाई कसरी सहयोगी बन्नसक्नुहुन्छ?
सारांश:

आदमको पापले गर्दा परमेश्वरवाट छुट्टिएको एउटा नयाँ समूहलाई सुरु गरेको थियो । ख्रीष्ट परमेश्वरको एकतामा आउनुभयो र शत्रुमाथि विजय प्राप्त गर्नुभयो । हाम्रो पापको निम्ति उहाँ मर्नुभयो र परमेश्वरमा एक रहन एक नयाँ मानव समूहलाई सुरु गर्नुभयो । यो समूह पाप र मृत्युको शक्तिको दासत्ववाट स्वतन्त्र छ । स्वभावले हामी पुरानो मानव समूहका सदस्य हौँ । तर हामी उहाँमाथिको विश्वास र आस्थाको कारण नयाँ मानव समूहको सदस्य भएका छौँ । यसकारण उहँामाथिको विश्वासका कारण हामी नयाँ समूहको सदस्य भएका छौँ। त्यसकारण हामी हाम्रो नयाँ जीवन, ख्रीष्ट र उहाँको मण्डलीसँग  एक भएर सुरू गर्दछौँ ।
अध्याय १३
       येशुबाट प्रायश्चितको विधिद्वारा मानिसलाई पापको क्षमा र सर्वव्यापि शान्ति
यस अध्ययनको निम्ति पढ्नुहोस्: दानियल ८:१३, १४, १ कोरिन्थी ४:५, १ कोरिन्थी १५:५१-५४, ह्रि्रु ९:२३, प्रकाश २०:१-४, प्रकाश २०:११-१५, प्रकाश २२:३-६
स्मरण गर्नुपर्ने पद:"मैले सिँहासनवाट ठूलो गर्जनको आवाज सुने । त्यसले भन्दैथियो, "अब परमेश्वरले मानिसहरूसँग आफ्नो घर बनाउनु हुनेछ । उहाँ तिनीहरूसँग रहनु हुनेछ । तिनीहरू उहाँका जन हुनेछन् । परमेश्वर स्वयम् तिनीहरूसँग हुनुहुनेछ र तिनीहरूका परमेश्वर हुनुहुनेछ । उहाँले तिनीहरूका आँखावाट प्रत्येक आँशु पुछिदिनुहुनेछ । अब त्यहाँ कुनै पनि मृत्यु र विस्मात हुनेछैन । अब त्यहाँ कुनै पनि चिच्याहट र पिडा हुनेछैन । सबै कुराहरू पहिला जस्तो रहँदैनन् ।" प्रकाश २१:३ । 

मूल विचार: परमेश्वरले ख्रीष्टमा आफ्नो उद्धारको कार्य समाप्त गर्नुहुनेछ र जगतमा शान्ति पुनर्स्थापना गर्नुहुनेछ । 


हाम्रो हितको निम्ति गर्नुभएको ख्रीष्टको उद्धारकार्य आफ्नो चरम लक्ष्यमा पुग्ने छ । यो तब हुनेछ जब पृथ्वी पुर्ण रूपमा परमेश्वरको अथाह राज्यमा एकता, शान्ति र सुरक्षा पुनस्थापित हुनेछ । अहिले परमेश्वरले पापीहरूलाई सन्तको रूपमा परिणत गरिरहनु भएको छ जो एकदिन यो स्वर्गको राज्यमा रहनेछन् । उहाँको मुक्तिको योजनामा पुनसृजनाको प्रक्रियाद्वारा मानिस र प्राकृतिक संसारको परिवर्तन समावेश गरिएको छ । अन्तिममा यो पुनसृजनाले ख्रीष्ट र शैतानबीच भैरहेको ठूलो युद्धको समाप्त हुनेछ । त्यस पश्चात परमेश्वर एक्लैले त्यो सिद्ध समाजको  अर्थात् आदर्श राज्यको स्थापना गर्नुहुनेछ । त्यो समाजलाई महान् परमेश्वरको प्रेम र न्यायले शासन गर्नेछ जसले पापीहरूका निम्ति आफ्नो पुत्रलाई पठाउनुभएको थियो । उहाँले यो सब यस कारण गर्नुभयो ताकि ती पापी मानिसहरू पनि जगत् व्यापी र अनन्तको राज्यमा सहभागी हुन सम्भव होस् । यो योजनामा सबै खालका पापहरू निर्मुल हुने समावेश गरिएको छ, त्यसपछि परमेश्‍वरको भावी इच्छा पुरा हुनेछ। 
१. सारा जगतको शुद्धिकरण अर्थात् पूर्णतया सफा पारिनु (दानियल ८:१३,१४) ।

एक दिन परमेश्वरले उहाँको सृष्टिलाई पहिलेकै अवस्थामा ल्याउनु हुनेछ । यो नयाँ सृष्टि पाप र शैतानवाट स्वतन्त्र हुनेछ । यहि पुनस्थापनालाई प्रायश्चितको दिनमा गरिने बिधिद्वारा चित्रण गरिएको थियो । यस दिनमा भन्दा प्रधान पुजाहारी परमप्रभुको अरू कुनै दिनभन्दा नजिक उपस्थित हुन्थे । त्यस वर्ष मानिसहरूको दैनिक शुद्धिकरणको कार्य सफलतापुर्वक समापन भएको मानिएको थियो । यसले त्यो समयलाई औँल्याएको थियो जब सारा जगत पापदेखि स्वतन्त्र हुनेछ । 


दानियल ८:१३,१४ मा दानियलले दुष्टका सक्तिहरूमाथि गरिएको परमेश्वरको अन्तिम विजयलाई कसरी वर्णन गर्दछ?

दानियलले प्रायश्‍चितको विधिको दिनलाई शाङ्‍केतिक भाषा अर्थात् शव्द चित्रलाई प्रयोग गरि ख्रीष्ट मार्फत परमेश्वरले मानिसहरूलाई उद्धार गर्ने कार्यको सफलतापूर्वक सम्पन्न भएको उल्लेख गर्दछ । परमेश्वरले स्वर्गका पवित्र स्थानमा  पापको समस्यासँग कारोवार प्रधान पुजाहारी जस्तो ख्रीष्टद्वारा गरिरहनुभएको थियो। प्रधान पुजाहारीको रूपमा ख्रीष्टको शुद्धिकरणको काम सबै पापीहरूवाट पाप र विद्रोहलाई हटाएर समाप्त हुन्छ । यो काम २३०० दिनहरू समाप्त भएको दिन देखि नै भइरहेको छ । यो शुद्धिकरणको काम परमेश्वरको अन्तिम न्यायको दिनसँग गाँसिएको छ । दानियल ७ अध्यायमा न्यायको यो काम परमेश्वरको न्यायलयमा हुनेछ भनेर देखाएको छ। परमेश्वरका दूतहरू त्यहाँ त्यहाँ छन् । (दानियल ७:९,१०,२२) । पापीहरूको आखिरी अन्त्य न्यायोचित ढँगले हुनेछ भनेर न्यायलयको बातावरणले देखाउँदछ । 


ह्रिब्रु ९:२३ अनुसार पुरानो करारमा  (पुरानो नियम) पृथ्वीमा रहेको पवित्र स्थानमा प्रधान पुजाहारीले सम्पन्न गर्ने कामले कसरी स्वर्गमा ख्रीष्टले प्रधान पुजाहारीको हैशियतले पापीहरूका निम्ति गरिने काम समाप्त हुनेछ भनेर देखाएको छ?। 

ख्रीष्टको बलिले शुद्ध गर्ने शक्तिलाई लेवीको पुस्तकमा वताइएको पृथ्वीको पवित्र स्थानमा प्रायश्चितको दिनमा प्रधान पुजाहारीले गर्ने शुद्धिकरणको सेवकाईले सङ्‍केत गर्दछ । यस कुराले स्वर्गको पवित्र स्थानमा शुद्ध गर्ने काम येशु प्रधान पुजाहारी भएर सफलतापूर्वक अन्त गरिने औंल्याउँछ । यो वास्तवमा उहाँको न्यायको कामलाई वुझाउँदछ । ह्रिब्रुमा, स्वर्गको पवित्र स्थानमा गरिने शुद्धिकरणले विगतमा ख्रीष्टको वलिदानले गरेको शुद्धिकरणको कामलाई देखाउँदछ । यसले उहाँको दोस्रो आगमनको समयमा उहाँको विश्वासी जनको अनुभवलाई अन्तिम् रुप दिएर त्यो साकार हुनेछ भनेर पनि औंल्याउँछ । (हिब्रु ९:२८) । अनि यो शुद्धिकरणले परमेश्वरको आउनेवाला राज्यको आगमन र स्थापनको वारेमा औंल्याउँछ । (हिब्रु १२:२८) । यो तब मात्र हुनेछ जब येशूका परास्त भएका सबै शत्रुहरू (हिब्रु २:१४) उहाँको नियन्त्रणमा राखिनेछन् (ह्रिब्रु १०:१३ । यस शुद्धिकरणको प्रक्रियामा  परमेश्वरको कार्यकारी न्यायतर्फ डोर्‍याउने (अपराधीलाई दोषी ठहर्‍याई सजायँ दिने) छ जसले "उहाँका शत्रुहरू आगोमा जल्नेछन् (पद २७)। सारा जगतको पाप र दुष्टको चक्रव्युह हटाउन यो प्रक्रिया नै अन्तिम हुनेछ।
2. परमेश्‍वरका जनहरूलाई परमेश्‍वरले गर्नुहुने प्रतिरक्षा अर्थात् पाप मुक्त भएकोले 
निर्दोषी ठहर (हिब्रु ९:२७,२८)   

हिब्रु ९:२७, २८ र १ कोरन्थी १५:५१-५४ ले के वर्णन गरेको छ? यसले हामीलाई के आशा दिलाएको छ?

प्रथम त, येशुमाथी हाम्रो पूर्ण आशामा निर्भर हुनु भनेको उहाँले हाम्रो यो नश्‍वर शरीरलाई पुरै परिवर्तन गर्नुहुनेछ भनेर विश्‍वास गर्नु हो १ कोरन्थी १५:५३)। यो प्रक्रिया त्यसबेला सम्पन्न हुन्छ जब हाम्रो पाप स्वभावलाई त्यागेर हाम्रो यथार्थ पहिचानमा अथवा व्यक्तित्वमा लाग्छौं। नयाँ व्यक्तित्व पापले तोडमोड गरेको हुन्दैन। सदाको हामीले मृत्युलाई पनि पन्छाउने छौं।

दोश्रो, प्रभु येशुको महिमित आगमन (दोश्रो आगमन) त्यसबेला लाभदायक हुन्छ जब सबै खालका अधर्म र दुष्टहरू हट्ने पनि हाम्रो आशा हो। यसले हामीलाई नयाँ जीवन शैलीमा डोर्‍याउने छ जुन बिना पापको प्रभाव हुनेछ। वर्तमान युगमा हाम्रा समाज र संस्कृतीलाई पापको पकडमा छ, तर त्यस समय त्यो पकडबाट स्वतन्त्र हुनेछ र सुरूमा परमेश्‍वरले मानव जातको निम्ति सृष्टि गर्नुभएकै ढाँचामा हाम्रो जीवन शैलीलाई पुन स्थापना गर्नुहुनेछ।

तेश्रो, येशुको महिमित आगमनको अर्थ हामी  उहाँलाई भेट्ने छौं र उहाँसँग सदासर्वदा रहने छौं भन्ने येशु भक्तहरूको आशा हो। येशुमा निष्ठावान र आश्थावान भक्तहरूले त्यो समयलाई पर्खिरहेको छ जब आफ्ना मुक्तिदाताको सम्मुखमा फेरि कहिलै पनि नछुट्टिने गरि रहने अवसर पाउनेछन् (१ थेस्सोलोनी ४:१७)। प्रभु र मुक्तिदातासँग स्थायी रूपमा एक हुने हुन्दा हाम्रो जीवन शैली यसरी उत्कृष्ट रूपमा सुधार हुने छन् जुन अहिलेको कल्पना भन्दा पनि बाहिर छ।

अन्तमा,  सेभेन्थ डे एडभेन्टिस्ट मतका येशुभक्तहरूको विश्‍वास अनुसार येशुको आगमनमा सामाजिक रूपमा सबैसँग शान्ती र मिलनसार भएर बस्न पाउने अवसर पनि यसमा समावेश गरेको हुन्छ भन्ने उनीहरूले आशा गर्दछन्। त्यो समय पुनर्मिलनको समय हुनेछ। पापको शक्तिले प्रिय जनहरूको बिचमा भइरहेको बिछोडको अन्त हुनेछ। येशुमा मृत्यु हुनेहरू उद्धारकर्ताको शक्तिले नयाँ जीवन पाएर बौरी उठ्ने छन् (१ कोरन्थी १५:५४-५७)। हरेक व्यक्तिको आशा  ती समूहको आशामा गाँसिने छ जो सारा संसारको इतिहास भरि परमेश्‍वरको बाचामा प्रतिवद्ध भएर येशुमा मरेका थिए। यो नै पापको धम्की बिना हाम्रो अन्तिम पुन:स्थापन र नविकरण हुन्।

माथी उल्लेख गरिएका बाचाहरू (प्रतिज्ञाहरू) हाम्रो निम्ति किन महत्वपूर्ण छन्? ती बाचाहरू बिना हाम्रो आस्था कस्तो हुने होला?  बर्तमान संसारले प्रदान गर्ने आश्‍वासन र प्रतिष्ठाबाट पार गरेर परमेश्‍वरमा हाम्रो आशा किन राख्‍नु पर्दछ?
३. खराब शक्तिहरू र दुष्ट तथा असत्तीहरूलाई न्याय गर्नु (१ कोरन्थी ४:५)

पापको समस्या र मानिसको विद्रोह गर्ने स्वभावलाई (परमेश्‍वरसँग भिँडने) परमेश्‍वरले कहिले र कसरी नियन्त्रण गर्नुहुनेछ भनेर १ कोरन्थी ४:५, ६:३ र प्रकाश २०:१-४ ले बताउँछन्? 



पापको समस्यालाई कसरी समाधान गर्छ भन्ने प्रश्‍नको जवाफ तुरन्तै पाउने होइन किनकि यो समस्या यत्ति जटिल छ, यसलाई तुरन्तै र त्यत्तिकै सजिलोसँग सुल्झाउन सकिन्दैन। सारा जगतका प्राणीहरूलाई सैतानको झुठो आरोपको खण्डन गर्न परमेश्‍वरले चासो देखाउनु भएको छ। सैतानले परमेश्‍वर न्याय प्रेमी छैन र प्राणीहरूलाई  बलजफ्ती आफूमा बफादारी बनाउन खोज्छ भनेर दोष देखाएका थिए। सारा जगतलाई उहाँ न्यायी प्रेमी, निष्पक्ष र उचित हुनुहुन्छ भनेर देखाउन उत्सुक हुनुहुन्छ। प्रथमत: बाइबलमा सहस्र वर्ष (१००० वर्ष) अत्यन्त महत्वपूर्ण घट्नाको रूपमा लिइन्छ, किनभने यसै बेला परमेश्‍वरले सारा जगतमा उहाँ कस्तो उदाहरणीय र अनुकरणीय न्यायप्रेमी हुनुहुन्छ भनेर देखाउनु हुनेछ। सारा संसार र स्वर्गमा भएको यावत चिजहरूलाई नविकरण गरि पुन:स्थापना गर्न यहि समयले दोर्‍याउने छन् (कलस्सी १:२०)।

पछुताउ नगरेका पापीहरू, सैतान र उसका पतित दूतहरूको नाश येशुको दोश्रो महिमित आगमनमा हुन किन तयार छैन भनेर जगतका सारा जीवहरूलाई  सहस्र वर्षले देखाउने छ। परमेश्‍वरको विद्रोह गरी आतङ्‍कित बनाउने ती मानिसहरू र खलनायक सैतानलाई उचित समयमा नाश गर्नु पर्दछ। जब यो हुने छ सारा जगतले संचो र सन्तोषको सास फेर्नेछ, र अनि जगतलाई विशुद्ध शान्तीको पुनर्स्थापनातिर अग्रसर गरिनेछ। यदि यो भएन भने त्यसको परिणाम सैतानले पहिले गरेको भूलभन्दा अत्यन्त खराब हुनेछ। परमेश्‍वरको समर्थनमा सारा जगतलाई व्यापक रूपमा परिचालन गर्नुहुनेछ र उनीहरूले यो  देख्‍ने छ येशु र सैतान बिचको महान युद्ध उचित थियो। यो युद्धको जिज्ञासालाई उचित रूपमा जवाफ दिन सहस्र वर्षको समय आवश्‍यक थियो।

दोश्रो सहस्र वर्षको समय गहन् अध्ययनको समय पनि हो। परमेश्‍वरबाट उद्धार भएकाहरूले र सैतानले यस समयमा लडाँईको औचित्य र त्यसको नतिजाको अध्ययन गर्नेछ। सैतान र उसका पतित दूतहरूलाई मरुभुमी रूपी यस पृथ्वीको सीमा भित्र थुनिने छ र उनीहरूलाई प्रसस्त यस्तो समय दिने छ जसमा यस संसारलाई विनाश गराउन र प्रेमिलो परमेश्‍वरको राज्यको खिलाफमा बिद्रोह गर्न उनीहरूको कस्तो हात थियो भनेर मुल्याङ्कन गर्नेछन्। 

तेश्रोमा, स्वर्गमा दुष्टहरूको इन्साफ गर्ने परिवेशमा अध्ययन हुनेछ (१ कोरन्थी ६:२,३, प्रकाश २०:४)। स्वर्गको न्यायलयमा उद्धार गरिएकाहरूलाई सहभागी गराउनेछन् र परमेश्‍वरको विरूद्धमा अतिहठी भएर निर्दयी हुनेहरूको जीवनलाई जाँच्नेछन्। येशुलाई न्यायकर्ताको रूपमा साथ दिइ, उद्धार पाएकाहरू येशुसँग हजार वर्ष सासन गर्नेछन्। पश्‍चाताप गरेका पापीहरूलाई बचाउन परमेश्‍वरले कस्तो भरमग्दूर प्रयत्‍न गर्नुभएको थियो भनेर ती उद्धार पाएकाहरूले जगतको न्याय आसनमा प्रतक्ष्य देख्‍नेछन्। र हराइयकाहरू वा मुक्ति नपाएकाहरूले आफ्नो पतनको जवाफदेहि आफै कसरी भएको थियो भनेर उद्धार पाएकाहरूले सप्रमाणित देख्‍नेछन्। अनन्त जीवन पाउनु वा अनन्त मृत्यु रोज्नु- यसलाई रोजे आत्मनिर्णयको अधिकार हरेकलाई दिएको दिएको थियो भनेर उद्धार पाएकाहरूले थाहा पाउनेछन्। छोटकरीमा भन्दा, उद्धार नगरिएकाहरूलाई गरेका परमेश्‍वरको अन्तिम फैसला उचित थियो भनेर हामी सबैले विश्‍वास गर्नेछौ‍।

परमेश्‍वरले स्पष्ट नदेखाई र प्रमाणित नगरी संसारलाई र हराएकहरूलई हत्तपत्त नाश गर्नुहुन्न भन्ने तथ्यको जानकारी भएकोले यसले परमेश्‍वरको चरित्रलाई कस्तो चित्रण गर्दछ?  परमेश्‍वरको चरित्रको ज्ञान पाउनुभएकोले त्यसलाई तपाँईको स्वभावमा यस ज्ञालाई गाभेर अहिले जतिसुकै पिडा भोग्नु परेपनि सबैकुरामा परमेश्‍वरमा भरोसा राख्‍न सकिन्छ भनेर कसरी आत्मसात् गर्नसक्नुहुन्छ?
४. सारा जगतमा पुनर्स्थापना र शान्ती (प्रकाश २०:११-१५)

प्रकाश २०:११-१५ र २२:३-६ मा उल्लेख गरेको अनुसार जगतमा पापको समस्यालाई सुल्झाउने अन्तिम उत्तर बाइबलमा कसरी वर्णन गरीएको छ?

सारा जगतमा बाइबलका आशाले घेरिराखेको हुन्छ। अनि थुमाको रगतद्वारा सारा जगत पुनसंरचना हुन सम्भव छ भनेर यसमा अपेक्षा गरिएको छ। 
यो चाहिँ सहस्र वर्षको अन्तिम समयमा हुनेछ। त्यस समयमा दुष्टहरूलाई जीवित पारिनेछ र सैतानको मातहतमा परमेश्‍वर र उहाँको जनहरूसँग युद्ध गर्न तयार हुनेछ। त्यस युद्धमा सधैँ चाहेको झै यस संसारलाई पुर्णरूपमा कब्जा गर्न सैतानले अथक प्रयास गर्नेछ। सैतान र दुष्टहरूको निम्ति यो विकराल घट्ना सहस्र वर्ष पछि मात्र हुनेछ किनभने सारा जगत र उद्धार पाएकाहरूले सारा प्रश्‍नहरूका जवाफहरू चित्तबुझ्दो तरिकाले पाइसकेका हुन्छन्। त्यसबेला परमेश्‍वरका शत्रुहरूले उनीहरूको पाप र विद्रोहको लेखोटको सामना गर्नेछन्। यस समय परमेश्‍वरका परिवारले दुष्टहरूको फैसला गरिसकेको हुन्छ र त्यसै बखत संसारका दुष्ट शक्तिहरूको भाग्यको फैसला आफैले निर्धारण गरेको हुन्छ। त्यहाँ परमेश्‍वरको सिहाँसनको सम्मुख सबैले सार्वजनिक रूपमा परमेश्‍वरको प्रेम र न्यायलाई स्विकार्नेछ। सैतान, उसका दूतहरू र उद्धार गुमाएकाहरूले पनि सार्वजनिक रूपमा गलत कामको लागि लडेका थिए भनेर स्विकार गर्नेछ। तिनीहरू सबैले परमेश्‍वरको न्यायोचित धार्मिकता र  पवित्रतालाई सकार्नेछन्, येशुको प्रभुत्वलाई मान्छन् र धर्मी प्रभुले उनीहरू माथि गरेका फैसलालाई स्विकार गर्नेछन् (फिलिप्पीहरूलाई २:९-११)। अर्को शव्दमा भन्ने हो भने दुष्टहरूले आफूहरू सजायँ भोग्न न्यायोचित छन् भनेर स्विकार्नेछन्। खास भन्ने हो भने ती दुष्टहरू दोषी छन् भनेर फैसला परमेश्‍वरका जनहरूले गर्नेछन्। सारा जगत अन्तमा सिद्ध समहमतिमा पुग्नेछन्: दुष्टका शक्तिहरूलाई निर्मूल पार्नै पर्दछ। त्यसबेला परमेश्‍वरको बारेमा भएका न्याय र प्रेमको कुनै पनि शङ्‍का सारा जगतबाट सफा गरिनेछ। परमेश्‍वरले सफाई पाउनुहुनेछ। हरेक बौद्धिक जीवहरू परमेश्‍वरको प्रेम र न्यायको प्रशंसा गर्न एकत्रित हुनेछन्।

हराएकाहरू अर्थात् उद्धारका लागि अयोग्य हुनेहरूको खिलाफमा यत्तिका प्रमाणहरू प्रस्तुत हुन्छन, ×सैतानले पनि आफ्नो विद्रोहको कारण स्वर्गमा रहन अयोग्य छन् भनेर देख्‍नेछन्। उसले आफ्ना शक्तिहरूलाई परमेश्‍वर विरूद्ध लड्न प्रशिक्षण दिएका थिए। उसको मनस्थितिले गर्दा स्वर्गको स्वच्छता, शुद्धता, शान्ती र मेलमिलाप उसको निम्ति असह्य हुनेछ र कष्टकर हुनेछन्। परमेश्‍वरको अनुग्रह, प्रेम र न्यायको विरूद्धमा गरेको झुठ्ठा अभियोगहरूलाई सुनसान पारिनेछ। अव जुन अभियोग परमेश्‍वरको खिलाफमा लगाइयो, ती आफैतिर फर्किनेछन्। र सैतानले उसमाथी गरेको न्यायोचित फैसला शिर झुकाएर ग्रहण गर्नेछन् ।....अब सबै महान युद्धमा भेला भएर सारा जगत र चाहे उहाँ प्रति बफादार भएका होस् वा विद्रोह गर्ने होस् परमेश्‍वरको यसरी समर्थन गर्ने छन्, ×हे सन्तहरूका महाराजा, तपाईँको बाटो सत्य र न्यायपूर्ण छन्।"- एलेन जी ह्वाइटको द ग्रेट कन्त्रोभर्सी पृ. ६७०-६७१बाट रुपान्तरित।

१ कोरन्थी ४:५ मा दिएको परमेश्‍वरको प्रतिज्ञामाथि तपाईँ भर पर्न सक्नुहुन्छ भनेर कसरी सिक्नुहुन्छ?
५. परमेश्‍वरको प्रेमको विजय (१ कोरन्थी १३-९-१३)

स्वर्गमा हाम्रो नयाँ जीवन कस्तो होला भनेर हामीले केवल कल्पना मात्र गर्न सक्दछौ‍। अहिले हामीले पाप र मृत्युको संसार मात्र थाहा छ। बिना पापको आदर्श संसार कस्तो होला भने कल्पना पनि गर्न सक्दैनौं। 

पावलले १ १३:९-१३ मा के भन्न खोजीरहेको छ?

×स्वर्गको घरमा सदासर्वदा बस्ने येशुभक्तहरूको आशा हुन्। त्यहाँ पाप र श्रापको अन्धकार उदाहरणहरू कुनै पनि पाइन्दैन। त्यहाँ सबैले हाम्रो सृष्टिकर्ताको शिद्ध स्वभावको अनुसरण गरिनेछ। त्यहाँ अनन्तसम्म ज्ञान, बुद्धि र पवित्रताको निरन्तर विकास गरि नयाँ नयाँ तर्कका क्षेत्रहरूको खोजनिती गर्दै जानेछौँ। नयाँ आश्‍चर्यहरूलाई भेट्टाउने, प्रेमको बारेमा ज्ञान हासील गर्ने र त्यस गुणमा बढिरहने हाम्रो आशा छ। हामीले कल्पना नै गर्न नसकेको आनन्द, प्रेम र मायाको अपेक्षामा हामी आशा गर्दै जानेछौँ।" एलेन जि ह्वाईट, हेल्थफुल लिभिङ‍ग, पृ. २९९ बाट रूपान्तर गरिएको। त्यस्तो समयको लागि उत्सुकता पूर्वक पर्खिनेछौँ जब ×हरेक बौद्धिक जीवले आफ्नो बौद्धिकताको बृद्धि र विकास गर्ने अवसर पाउनेछ। ज्ञानलाई उपलव्ध गर्ने कार्यमा मानिसहरू कहिलै पनि थाक्ने छैन र अझ बढि सिक्न उत्सुक हुनेछन। त्यहाँ हाम्रो महान आकाँक्षाहरू पुरा हुनेछन्। तर अझ आकँक्षाहरू हुनेछन्, अनेक परियोजनाहरू सम्पन्न गर्नेछन्, नयाँ नयाँ अचम्भका कृतिहरूको प्रशंसा गरिनेछ, नयाँ सत्यहरू बुझ्नेबछन्। यी सबैको लागि सम्पूर्ण दिमाग, मन र शरिरको शक्तिहरूको आवश्यकता हुन्छन्।"- एलेन जि ह्वाईट, द ग्रेट कन्त्रोभर्सी, पृ. ६७७बाट रुपान्तरित।

मानव जाती एक संसार देखि अर्को संसारमा ×मुक्तीको रहस्य पत्ता लगाउन यात्रा गरिरहेको कल्पना गर्नुहोस्। र अनन्त सम्म यो विषयले उनीहरूको दिमागलाई खोल्दै अध्ययन गर्दै जानेछ।" एलेन जि ह्वाईट, एस डि.ए कमेन्टरी, ठेली ७, पृ. ९९० बाट रुपान्तरित। उनीहरूको मुक्तिको रहस्य र क्रुसको सत्य अर्थ बु्झ्नु जस्तो विषय उद्धार पाएकाहरूको लागि अत्यन्त हर्षमय अध्ययनको विषय हुनेछन्। प्रायश्‍चितको विधिद्वारा पापको क्षमा अर्थात् येशुले क्रुसमा आफ्नो जीवन दिएर मानिसहरूको पाप क्षमा गर्ने महिमित विषयले बौद्धिक र अध्यात्मिक खूबीहरूलाई अनन्तसम्म चुनौति दिइरहेको हुन्छ। फेरि त्यसै वखत परमेश्‍वरले क्रुसमा देखाउनु भएको प्रेमको बारेमा पूरा पूर ज्ञान हासिल गर्दै जानेछौँ।

तपाईँले आफ्नो जीवनमा क्रुसको बारेमा विचार गर्न कति समय दिनुहुन्छ? आफ्नो जीवनमा के वेकारको चिजबिना तपाईँ सन्तुष्ट हुनसक्नुहुन्छ? येशुले क्रुसमा गर्नुभएको बरदानलाई आफ्नो अमुल्य समय दिएर अझ वढि तर्क गर्न खोज्नुहोस्।
सारांश:
अरु जानकारी: ×के हामीले येशुको क्रुसको महिमा नगरौं? स्वर्गका दूतहरूले येशुलाई मान र महिमा दिन्दछन्। तर तिनीहरू परमेश्‍वरको पुत्रको वेदना हेरेन भने तिनीहरू पनि सुरक्षित छैनन्। क्रुसको सेवाकार्यले नै गर्दा स्वर्गदूतहरू भड्किनबाट बचिरहेका छन्। क्रुसबिना दुष्टबाट उनीहरू सुरक्षित हुने थिएनन् जसरी सैतानको पतन अघि थिएनन्। अदनको बँगैचा जुन आनन्दको शिद्ध घर थियो, त्यहाँ मानिस आदर्श मानव हुनुबाट पतित भयो। सबै जो यस संसारमा वा स्वर्गमा सुरक्षित हुन चाहन्छ, तिनीहरूले परमेश्‍वरको थुमालाई हेर्नै पर्दछ। मुक्तिको योजनाले परमेश्‍वर न्यायी र प्रेमिलो छ भनेर स्पष्ट पार्दछ। यसले पतित नभएका अरू संसारका जीवहरू र थुमाको रगतले उद्धार पाएकाहरु नभड्‍किउन भनेर अनन्त सम्म सुरक्षित राख्‍दछ। येशुको रगतमा पुरा भरोसा राख्‍नु नै हाम्रो आशा हो। परमेश्‍वरले हामीलाई उद्धार गर्न मुख्य अवसर नै ख्रीष्टबाट प्राप्त हुन्छ। कलभरी क्रुसमा येशुको मृत्यु हुनु नै यस संसारमा हाम्रो लागि एउटै मात्र आशा हो। आउने संसारमा हाम्रो अध्ययन गर्ने विषय बस्तु नै यहि हुनेछ। जे भने पनि येशुले क्रुसमा हामीलाई क्षमा दानको मुल्य तिर्नु भएको बुझ्दैनौं। यदि बुझेको थियो भने हामीले त्यसको बारेमा बेसी बोल्ने थियौं होला। उहाँको प्रिय पुत्रबाट हामीले पाएको परमेश्‍वरको प्रेमको उदाहरण हो भन्ने ज्ञान हामीले कहिलै पनि पुर्ण रूपमा बुझ्न सक्दैनौं। पापीहरूलाई बचाउँदै, उहाँको दस आज्ञाको सम्मान गर्ने यहि मात्र उत्तम उपाय थियो। एलेन जि ह्वाईट, साइनस् अभ द टाइम्स, डीसेम्वर ३०, १८८९ बाट रुपान्तरित।
चिन्तनमनन:

क. एलेन जि ह्वाईटको कथनमा कस्तो सारगर्भित छ सो विचार गर्नुहोस्। उनले भनेकी छिन क्रुसलाई हेरेन भने स्वर्गका दूतहरू पनि सुरक्षित छैनन् अरे। 
यसको अर्थ के हो? हाम्रो दैनिक जीवनमा र परमेश्‍वरसँगको हिँडाइमा क्रुसको महत्व कति छ भनेर हामीले थाहा पाउनु पर्दछ?
2. हामी स्वर्गको घरमा जाने आशामा नै झुन्दिरहेका छौं। तर त्यस आशाले हाम्रो दैनिक जीवनमा कसरी प्रभावित पार्नु पर्दछ? अरूको लागि हामी कसरी अझ असल जीवन हामीले बिताउनु पर्दछ?
3. परमेश्‍वरले हामीलाई के दिन खोजेको छ त्यसको बारेमा सोच्नुहोस्। त्यस 
    आशालाई कुण्ठाएर यस संसारले दिने चिजमा मात्र भरोसा राख्‍नु कस्तो 

  मुर्खता होला? परमेश्‍वरको अनन्त राज्यमा नयाँ जीवन पाउने आशालाई
     खतरामा पार्ने यस संसारको कुनै पनि कुराबाट तपाईँ कसरी टाडा रहन 
     सिक्नुहुन्छ?
सारांश: पौराणिक इस्रायलहरूले प्रायश्‍चितको दिनले मुक्तिको लागि येशुले गर्नुहुने सफलकामलाई औँल्याएको थियो। यसले सारा जगतमा पाप र खराबलाई सफा पार्न अग्रसरता गर्नेछ। सफल अन्त त्यसबेला सुरू हुन्छ जब परमेश्‍वरका जनहरूलाई क्षमा दिन्छ र स्वच्छ बनाउँछ, र साथै पाप र सैतानको अस्तित्वलाई समाप्त पार्दछ। सारा जगतलाई प्रभाव पार्ने पापको समस्यालाई न्यायको कामबाट सम्पन्न गर्नेछ जुन हजार वर्ष लाग्दछ। अनि पूर्ण रूपले पापको शक्तिलाई हटाएर यो काम पुरा हुनेछ। त्यस पछि परमेश्‍वरसँग र स्वर्गका परिवारसँग सदाको लागि एक हुनेछन्। यी सबै कुरा येशुको मृत्युले प्रायश्‍चितको विधि (पापबाट सफाइ दिने र क्षमा दिने)अपनाएकोले मात्र सम्भव भएको छ। अन्तमा परमेश्‍वरको प्रेमले पाप विरुद्ध युद्ध जित्‍नेछ।

